
ᑎᑎᕋᖅᓯᒪᔪᑦ ᐊᔾᔨᓐᖑᐊᑦ ᒪᓕᑦᑐᒋᑦ 

 

ᐊᔾᔨᓐᖑᐊᑦ 1. ᖃᖓᒃᑯᑦ ᐱᕙᓪᓕᐊᓂᐅᓯᒪᔪᑦ ᐱᕚᓪᓕᕈᑕᐅᕙᓪᓕᐊᓯᒪᔪᑦ ᐊᑲᐅᓯᒋᐊᖅᑎᑦᑎᓂᕐᒧᑦ ᓂᕿᒃᓴᖃᑦᑎᐊᓂᕐᒧᑦ 

ᓄᓇᕗᒻᒥ 

 

ᐊᔾᔨᓐᖑᐊᑦ 2. ᓄᓇᕗᒻᒥ ᓂᕿᑦᓴᖃᑦᑎᐊᓂᕐᒧᑦ ᑲᑐᔾᔨᖃᑎᒌᓄᑦ ᓯᕗᒃᑲᑕᖅᑎᐅᔪᑦ (ᓴᐅᒥᒻᒥᑦ ᑕᓕᖅᐱᒻᒧᑦ) ᔭᓂᕗ ᕙᐃᑭᒋᔾᔨᒡ 

(ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ), ᐃᐊᑦ ᒪᑭᐊᓇ (ᓄᓇᕗᒻᒥ ᐊᔪᖅᓴᓗᐊᕐᔭᐃᖅᓯᒪᓂᕐᒧᑦ ᐊᓪᓚᕝᕕᖓᑦ), ᐊᒻᒪ 

ᓇᐃᑕᓐ ᐆᐱᑦ (ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑦ). 

 

ᐊᔾᔨᓐᖑᐊᑦ 3. iii6−ᖑᔪᑦ ᓂᕿᒃᓴᖃᑦᑎᐊᕐᓂᕐᒧᑦ ᐃᓱᒪᒋᔭᐅᓪᓗᐊᑕᖅᑐᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᓄᑦ 

 

ᐊᔾᔨᓐᖑᐊᑦ 4. (ᓴᐅᒥᒻᒥᑦ ᑕᓕᖅᐱᒻᒧᑦ) ᔫᔩᓐ ᖃᑉᓗᐃᑦᑐᖅ, ᐃᓄᐊᐱᒃ ᓵᒋᐊᖅᑐᖅ, ᑕᐃᕕᑎ ᔪᐊᓇᓯ, ᐊᒻᒪ ᕼᐊᓚᓐ ᓚᕌᒃ 

ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥᒃ “ᐱᕙᓪᓕᐊᓂᖅ ᐃᓕᖅᑯᓯᑐᖃᕐᒥᒃ ᑭᖑᕚᒃᓴᑎᓐᓄᑦ”. 

 

ᐊᔾᔨᓐᖑᐊᑦ 5. (ᓴᐅᒥᒻᒥᑦ ᑕᓕᖅᐱᒻᒧᑦ) ᐱᐊᓐ ᖁᕕᖅ, ᐲᑕ ᕼᐊᐃᓪ, ᔫᐊᓐ ᕙᓪᑭᓄ, ᐊᒻᒪ ᕙᐃᓐ ᓕᓐᔅ ᑲᑎᒪᓂᖃᖅᑎᓪᓗᒋᑦ 

ᐃᒪᐃᑦᑐᒥ “ᐊᑐᐃᓐᓇᐅᓂᖏᑦ ᐆᒪᔪᐃᑦ ᓂᕿᒃᓴᐅᓗᑎᒃ” 

 

ᐊᔾᔨᓐᖑᐊᑦ 6. (ᓴᐅᒥᒻᒥᑦ ᑕᓕᖅᐱᒻᒧᑦ) ᑎᒻ ᕌᔅ, ᑭᐅᓐ ᓂᑰᓪ, ᐊᒻᒪ ᐅᐃᓕ ᕼᐃᓐᒪᓐ ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥᒃ 

“ᓄᖑᑦᑕᐃᓕᒪᓗᒋᑦ ᐃᓄᐃᑦ ᓂᕿᖏᑦ ᓂᐅᕕᐊᒃᓴᐅᖃᑦᑕᕋᓗᐊᕐᓗᑎᒃ”. 

 

ᐊᔾᔨᓐᖑᐊᑦ 7. ᒪᐃᓴᓐ ᐅᐊᐃᑦ (ᓴᐅᒥᒃ) ᐊᒻᒪ ᕗᐊᒪᓐ ᕗᐊᑦ (ᑕᓕᖅᐱᐊᓂᒃ) ᑕᑯᒃᓴᐅᑎᑦᑎᔪᒃ ᐋᖅᑭᒃᓯᒪᔪᓐᓇᕐᓂᖓᓂᒃ 

ᐅᑭᐅᖅᑕᖅᑐᒥ ᓂᕿᖃᕐᓂᕐᒧᑦ ᐱᓕᕆᖃᑎᒌᓐᓂᐅᔪᖅ. 

 

ᐊᔾᔨᓐᖑᐊᑦ 8. ᑲᑎᒪᖃᑕᐅᔪᑦ ᓈᓚᒃᑐᑦ ᓂᓪᓕᐊᔪᒧᑦ ᔨᐊᓂᕗᑦ ᕙᑭᒋᔾᔨᒡ ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥ “ᐃᑲᔪᖅᑐᐃᓂᖅ 

ᐊᔪᓐᖏᓐᓂᐅᔪᓂᒃ ᐊᒻᒪ ᖃᐅᔨᒪᓂᐅᔪᓂᒃ ᐱᐅᓯᒋᐊᒃᑲᓐᓂᖁᓪᓗᒍ ᓂᕿᒃᓴᖃᑦᑎᐊᖏᓐᓇᕐᓂᖅ” ᐅᓂᒃᑳᖅᑐᓂ ᐱᓕᕆᓪᓗᑎᓪᓗ. 

 

ᐊᔾᔨᓐᖑᐊᑦ 9. ᐊᑎᐅᓐ ᔭᓴ (ᓴᐅᒥᒃ) ᐊᒻᒪ ᔨᒻ ᓕᑐᓪ (ᑕᓕᖅᐱᒃ) ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥᒃ “ᖃᐅᔨᓇᓱᐊᕐᓂᖅ 

ᓄᓇᓕᓐᓂ ᓂᕿᓕᐅᖃᑦᑕᕈᓐᓇᕐᓂᐅᑐᐃᓐᓇᕆᐊᖃᖅᑐᒧᑦ”. 

 

ᐊᔾᔨᓐᖑᐊᑦ 10. ᐊᓕᒃᔅ ᑯ ᐅᓂᒃᑳᖅᑐᖅ ᑲᑎᒪᑎᓪᓗᒋᑦ “ᑲᑐᔾᔨᖃᑎᒌᓐᓂᖅ ᐊᑦᑐᐃᓂᖃᖅᑐᖅ ᓂᕿᓴᖃᑦᑎᐊᕐᓂᒧᑦ”. 

 

ᐊᔾᔨᓐᖑᐊᑦ 11. ᐃᐊᑦᓇ ᐃᓚᐃᐊᔅ, ᑲᒥᓯᓇ ᓄᓇᕗᒻᒥ, ᐃᑲᔪᖃᑕᐅᔪᖅ ᑲᑎᒪᕐᔪᐊᕐᓂᕐᒧᑦ. 

 

ᐊᔾᔨᓐᖑᐊᑦ 12. ᐃᓄᐊᐱᒃ ᓵᒋᐊᖅᑐᖅ ᓂᓪᓕᐊᔪᖅ ᓄᖅᑲᐅᓯᕈᑎᓂᒃ. 

 

ᐊᔾᔨᓐᖑᐊᑦ 13. ᐃᓄᐊᐱᒃ ᓵᒋᐊᖅᑐᖅ ᖁᓪᓕᕐᒥᒃ ᐃᑯᒻᒪᓴᖅᑐᖅ ᑳᓕᒃ ᐋᕆᐊᒃ ᑕᑯᓐᓈᖅᑎᓪᓗᒍ. 

 

ᐊᔾᔨᓐᖑᐊᑦ 14. ᓯᕗᓕᖅᑎ ᐄᕙ ᐋᕆᐊᒃ ᒪᑐᐃᖅᓯᔾᔪᑎᒥᓂᒃ ᓂᓪᓕᐊᔪᖅ. 

 

ᐊᔾᔨᓐᖑᐊᑦ 15. ᑕᐃᕕᑦ ᐅᐃᓪᒪᓐ ᓂᓪᓕᐊᔪᖅ ᑭᒡᒐᖅᑐᐃᓪᓗᓂ ᑐᑭᓯᒋᐊᕐᕕᒻᒥᑦ. 

 

ᐊᔾᔨᓐᖑᐊᑦ 16. ᓕᓯ ᐸᐸᑦᓯ ᐊᒻᒪ ᐃᐅᕆᒃ ᔫᒥ ᓂᓪᓕᐊᔪᒃ ᑭᒡᒐᖅᑐᐃᓪᓗᓂ ᐃᓚᓐᓂᒃ ᓂᕆᑎᑦᑎᓂᖅ. 

 

ᐊᔾᔨᓐᖑᐊᑦ 17. ᑲᑎᒪᔾᔪᐊᖃᑕᐅᔪᑦ ᓈᓚᑦᑐᑦ ᐅᖃᖅᑎᒋᔭᐅᔪᓂᒃ ᖃᔪᖅᑐᕐᕕᒻᒥᑦ. 

 

ᐊᔾᔨᓐᖑᐊᑦ 18. ᓂᕈᐊᖅᑐᑦ ᐊᔾᔨᖑᐊᒃᑯᑦ ᓂᐱᖃᐅᑕᐅᔪᒥᒃ ᑕᑯᒃᓴᐅᑎᑕᐅᔪᒥᒃ. 

ᐊᔾᔨᓐᖑᐊᑦ 19. ᐃᖅᑲᓇᐃᔭᖅᑎᐅᔪᑦ ᓂᕆᑎᑦᑎᔪᑦ ᐃᓇᓱᐊᖑᔭᕐᓂᒃ ᓯᓯᖃᖅᑐᓂᒃ ᓂᕿᖃᖅᑐᓂᓪᓗ. 

 

ᐊᔾᔨᓐᖑᐊᑦ 20. ᑕᕝᕚᑭ ᓂᕿᒃᓴᖃᑦᑎᐊᕐᓂᕐᒧᑦ ᑐᓂᐅᖅᑲᐃᓂᕐᒧᑦ ᑐᓂᐅᖅᑲᖅᑕᐅᓚᐅᖅᑐᑦ ᐃᓚᒋᓪᓗᓂᔾᔪᒃ ᑲᑎᒪᓂᕐᔪᐊᓂᕐᒥ 

ᐃᓗᐊᓃᖃᑕᐅᔪᓄᑦ. 

 

ᐊᔾᔨᓐᖑᐊᑦ  21. “ᑕᕐᕇᔮᑦ ᐃᓱᒪᒃᓴᖅᓯᐅᕈᑕᐅᔪᑦ” ᐊᕙᓗᒥᐅᑕᐅᔪᑦ. 

 

ᐊᔾᔨᓐᖑᐊᑦ  22. ᐃᓄᐊᐱᒃ ᓵᒋᐊᖅᑐᖅ ᒪᒪᖅᓴᖅᑐᖅ ᐃᓄᐃᑦ ᓂᕿᖏᓐᓂᒃ ᓄᓇᓖᑦ ᓂᕆᕕᔾᔪᐊᖅᑎᑕᐅᑎᓪᓗᒋᑦ ᑖᒃᑯᓇᓐᖓᑦ 

ᓄᓇᕗᒻᒥ ᑐᓐᖓᕕᒃᑯᓐᓂᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

 

ᐊᔾᔨᓐᖑᐊᑦ 23. ᐃᖃᓗᒻᒥᐅᑦ ᓂᕆᕕᔾᔪᐊᖃᑕᐅᔪᑦ. 

ᑎᑎᕋᖅᓯᒪᔪᑦ ᓇᓗᓇᐃᖅᓯᒪᔪᑦ 

ᓇᓗᓇᐃᖅᓯᒪᔪᖅ 1. ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ. 

 

ᓇᓗᓇᐃᖅᓯᒪᔪᖅ 2. ᖃᓄᖅ ᐊᑦᑐᐊᖃᑕᐊᓂᖏᑦ ᑲᑎᒪᔾᔪᐊᕆᐊᖅᓯᒪᖃᑕᐅᔪᑦ.

ᑎᑎᕋᖅᓯᒪᔪᑦ ᓇᐃᓪᓕᒋᐊᖅᓯᒪᔪᑦ ᖃᓪᓗᓈᑎᑐᑦ ᑐᑭᖏᑦ 

ACL ᑯᐊᐸᒃᑯᑦ ᐃᓚᒌᓴᒃᑯᑦ 

AFN ᐅᑭᐅᖅᑕᖅᑐᒥ ᓂᕿᓕᕆᔩᑦ 

CanNor ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᖓ 

CFDP ᑲᓇᑕᒥ ᓂᕿᓂᖅ ᑐᓂᐅᖅᑲᐃᓂᕐᒧᑦ ᐱᓕᕆᐊᖅ 

CFM ᑲᓇᑕᒥ ᓂᕿᑖᕐᕕᒃ 

CPNP ᑲᓇᑕᒥ ᓇᔾᔨᔪᓕᕆᔨᒃᑯᑦ ᐱᓕᕆᐊᖅ 

ED&T (ᐱᓕᕆᕕ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

EIA (ᐱᓕᕆᕕᒃ) ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

GN ᓄᓇᕗᒻᒥ ᒐᕙᒪᒃᑯᑦ 

HTO ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔩᑦ 

HSS (ᐱᓕᕆᕕᒃ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

IQ ᐃᓄᐃᑦ ᖃᐅᔨᒪᔭᑐᖃᖏᑦ  

KitIA ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

KivIA ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

NAC ᓄᓇᕗᒻᒥ ᓯᓚᑦᑐᓴᕐᕕᒃ 

NAPS ᓄᓇᕗᒻᒥ ᐊᔪᖅᓴᓗᐊᕐᔭᐃᓯᒪᓂᕐᒧᑦ ᐊᓪᓚᕝᕕᖓ 

NDC ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᓐ 

NFSC ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᑦ 

NFSS ᓄᓇᕗᒻᒥ ᓂᕿᒃᑎᐊᕙᓕᕆᓂᕐᒧᑦ ᐅᐸᓗᖓᐃᔭᐃᔩᑦ 

NGO ᒐᕙᒪᒃᑯᓅᓐᖏᑦᑐᑦ ᑲᑐᔾᔨᖃᑎᒌᑦ 

NHC ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᑦ 

NHSP ᓄᓇᕗᒻᒥ ᐃᑲᔫᓯᐊᖅᑐᓕᕆᔨᒃᑯᑦ 

NLC ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᑎᒪᔩᑦ 

NLCA ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑦ 

NTI ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ 

NWC ᓂᐅᕕᖅᑎᒃᑯᑦ 

NWMB ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

QIA ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

QHRC ᖃᐅᔨᒋᐊᖅᑏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕐᕕᒃ 

ᓇᐃᓪᓕᒋᐊᖅᓯᒪᔪᖅ 

ᔫᓂ 2012−ᖑᑎᓪᓗᒍ, ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖏᑦ ᓴᖅᑭᑕᐅᓚᐅᖅᓯᒪᔪᑦ ᐋᖅᑮᓂᐊᕐᓗᑎᒃ 

ᓯᕕᑐᔪᒧᑦ, ᑲᔪᓰᓐᓇᓂᐊᖅᑐᒧᑦ, ᑭᒃᑯᓂᒃ ᐱᖃᐅᓯᑎᔾᔨᔪᓂᒃ, ᐊᒻᒪ ᒪᑭᒪᔾᔪᑕᐅᖏᓐᓇᓂᐊᖅᑐᒥᒃ 

ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ. ᔮᓐᓄᐊᕆ 2013−ᖑᑎᓪᓗᒍ, ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ 

ᑲᑎᒪᔾᔪᐊᕐᓂᖃᓚᐅᖅᑐᑦ ᐃᖃᓗᓐᓂ ᐋᖅᑮᓇᓱᐊᖅᑐᑎᑦ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᖃᐅᔨᓇᓱᐊᖅᑐᑎᑦ ᓇᓕᐊᒃ 

ᐊᑐᐊᒐᐅᔪᑦ, ᐱᓕᕆᐊᑦ ᐊᒻᒪ ᐱᒋᐊᖅᑕᐅᕙᓪᓕᐊᓯᒪᔪᑦ ᐊᑲᐅᓯᕚᓪᓕᑎᑦᑎᒍᓐᓇᕐᓂᖏᓐᓄᑦ ᓂᕿᒃᓴᖃᑦᑎᐊᕐᓂᕐᒧᑦ 

ᓄᓇᕗᒻᒥ. ᑲᑎᒪᕐᔪᐊᕐᓂᐅᔪᖅ ᑲᑎᑎᑦᑎᓚᐅᖅᑐᖅ 135−ᖑᔪᓂᒃ ᑭᒡᒐᖅᑐᐃᓚᐅᖅᑐᑦ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ, 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᒐᕙᒪᐅᓐᖏᑦᑐᑦ ᑲᑐᔾᔨᖃᑎᒌᓄᑦ, ᓂᐅᕕᕐᕕᐅᔪᓄᑦ, ᓄᓇᓕᓐᓂ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓄᑦ, ᓄᓇᓕᓐᓂ ᑲᑐᔾᔨᖃᑎᒌᖑᔪᑦ, ᐊᒻᒪ ᐃᓕᓐᐊᕐᕕᐅᔪᑦ. ᑲᑎᒪᑎᓪᓗᒋᑦ ᐅᖃᖃᑎᒌᓐᓂᑦ, ᐅᓂᒃᑳᕐᓂᖅ, 

ᐊᒻᒪ ᐱᓕᕆᖃᑎᒋᓐᓂᐅᔪᑦ ᑲᑎᒪᓂᕐᒥᒃ 6−ᖑᔪᑦ ᐃᓱᒪᒋᔭᐅᔪᑦ ᓇᓗᓇᐃᖅᑕᐅᔪᑦ ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᓄᑦ: ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕐᓂᖅ, ᓂᐅᕐᕕᕕᓄᑦ ᐊᑐᑎᐃᓐᓇᖃᕐᓂᖅ, ᐃᓅᓇᓱᐊᕐᓂᖅ, 

ᐱᓕᕆᐊᑦ ᐊᒻᒪ ᓄᓇᓕᓐᓂ ᐱᒋᐊᖅᑕᐅᓯᒪᔪᑦ, ᓄᓇᓕᓐᓂ ᓂᕿᒃᓴᓂᒃ ᓴᓇᓂᖅ ᐊᒻᒪᓗ ᐊᑐᐊᒐᐃᑦ ᐊᒻᒪ ᒪᓕᒐᐃᑦ. 

ᐅᓪᓗᐃᑦ ᐱᖓᓱᑦ ᐅᖃᖃᑎᒌᓚᐅᖅᑎᓪᓗᒋᑦ, ᓄᓇᕗᒻᒥᐅᑕᐅᔪᑦ ᑲᑐᔾᔨᔪᑦ ᓴᖅᑭᓚᐅᖅᑐᑦ ᓯᕗᓪᓕᐅᔾᔭᐅᖁᔭᖏᓐᓂᒃ 

ᖃᓄᐃᓕᐅᕐᓂᐅᓂᐊᖅᑐᒧᑦ ᐊᑐᓂᑦ ᐃᓱᒪᒋᔭᐅᔪᒧᑦ. ᑕᒪᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ ᐊᑐᖅᑕᐅᖃᑦᑕᕐᓂᐊᖅᑐᑦ 

ᑐᓴᖅᑎᑦᑎᓂᕐᒧᑦ ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ ᐸᕐᓇᒍᑕᐅᔪᓄᑦ, ᓂᕆᐅᒋᔭᐅᔪᖅ ᐅᖃᐅᓯᕆᔭᐅᓂᐊᕆᐊᖓᓂᒃ 

ᐅᐱᕐᖓᒃᓵᒥ 2013. ᐊᑦᑐᐊᓂᖃᖅᑐᖅ ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑕᐅᔪᖅ ᐊᒻᒪ ᖃᐅᔨᓴᕐᓂᕐᒧᑦ ᐋᖅᑭᒃᓯᒪᓂᖓ 

ᐋᖅᑭᒃᑕᐅᑎᐊᖅᑐᖅ ᐱᖃᑎᖃᕐᓗᑎᒃ ᐅᐸᓗᖓᐃᔭᕈᑕᐅᔪᒥᒃ ᑲᔪᓯᓂᐊᕐᓗᑎᒃ ᐱᓕᕆᒃᑲᓂᕐᓗᑎᒃ ᑕᒪᓐᓇ 

ᓂᕿᒃᓴᖃᑦᑎᐊᓂᕐᒧᑦ ᑕᒫᓂ ᓄᓇᕗᒻᒥᐅᓄᑦ. 

ᐱᒋᐊᕐᓂᖓ 

“ᓂᕿᒃᓴᖃᑦᑎᐊᕐᓂᖅ ᓴᖅᑭᔮᕐᒪᑦ ᑕᒪᒃᑯᐊ ᐃᓄᓕᒫᑦ ᖃᖓᓕᒫᖅ, ᑎᒥᒃᑯᑦ ᑮᓇᐅᔭᑎᒍᑦ ᐊᑐᐃᓐᓇᖃᑦᑎᕐᓗᒋᑦ, 

ᓈᒻᒪᒃᑐᓂᒃ, ᐊᑦᑕᕐᓇᓐᖏᑦᑐᒥ, ᐊᒻᒪ ᓂᕿᑦᑎᐊᕙᐅᔪᓂᒃ ᓂᕿᒃᓴᖃᕐᑎᓪᓗᒋᑦ ᓂᕆᔭᕆᐊᖃᖅᑕᖏᓐᓄᑦ ᐊᒻᒪ ᓂᕿᐅᔪᑦ 

ᐱᐅᒋᔭᐅᓂᖅᓴᐅᔪᑦ ᖃᓄᐃᓐᖏᑦᑐᒥ ᕿᑲᑐᐃᓐᓇᖏᑦᑐᒥᓗᒃ ᐃᓅᓯᖃᕐᓂᕐᒧᑦ ᑎᒥᒧᑦ.” 

ᓂᕿᓄᑦ ᐱᕈᖅᓴᐃᔨᓄᓪᓗ ᑲᑐᔾᔨᖃᑎᒌᑦ, ᓯᓚᕐᔪᐊᕐᒥ ᑲᑐᔾᔨᖃᑎᒌᕐᔪᐊᑦ (2003) 

“ᓄᓇᕗᑦ ᓂᕿᒃᓴᖃᑦᑎᐊᖁᒐᑦᑎᒍᑦ, ᐃᒫᒃ ᓄᓇᕗᒻᒥᐅᓕᒫᑦ ᖃᖓᑐᐃᓐᓇᓕᒫᖅ ᑎᒥᒃᑯᑦ ᐊᒻᒪ ᑮᓇᐅᔭᑎᒍᑦ 

ᐊᑐᐃᓐᓇᖃᕐᓗᑎᒃ ᓇᒻᒪᒃᑐᓂ, ᓂᕿᑦᑎᐊᕙᐅᔪᓂᒃ, ᐊᒻᒪ ᐃᓕᖅᑯᓯᖏᓐᓄᑦ  ᓈᖕᒪᒃᑐᓂᒃ ᓂᕿᓂᑦ ᐊᑐᐃᓐᓇᖃᕐᓗᑎᒃ.” 

ᒪᑭᒪᓂᕐᒧᑦ ᐸᕐᓇᒍᑎ (2011) 

 

ᓂᕿᒃᓴᖃᑦᑎᐊᖏᓐᓂᖅ ᐊᑦᑐᐃᓂᖃᖅᑑᒐᓗᐊᖅ ᐃᓄᓐᓂᒃ ᓯᓚᕐᔪᐊᓕᒫᒥ, ᑕᒪᓐᓇ ᑐᐊᕕᕐᓇᓗᐊᓐᖑᐊᖅᑐᖅ 

ᐃᓄᐃᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᓄᓇᕗᒻᒥᐅᓄᑦ ᐱᔾᔪᑎᒋᓪᓗᒍ ᓂᕆᔭᒃᓴᖃᓐᖏᑦᑐᒐᓚᐅᖃᑦᑕᕐᓂᖏᓐᓄᑦ 

ᓄᓇᕗᒻᒥ. ᐊᓪᓛᑦ, ᒫᓐᓇᐅᔪᖅ ᑎᑎᕋᖅᓯᒪᔪᑦ ᓴᖅᑭᑕᐅᕋᑖᖅᓯᒪᔪᑦ ᐃᓄᐃᑦ ᓱᕈᑦᑏᑦ ᑎᒥᖏᓐᓄᑦ 

ᖃᐅᔨᓴᖅᑕᐅᓂᖏᓐᓄᒃ ᓇᓗᓇᐃᖅᓯᓯᒪᔪᖅ ᑕᐃᒃᑯᐊ 70 ᐳᓴᓐᑎᖏᓐᓃᑦᑐᑦ ᓱᕈᑦᑎᑦ ᐃᓕᓐᓂᐊᖏᑦᑐᑦᖅ ᓄᓇᕗᒻᒥ 

ᓂᕆᔭᒃᓴᖃᓐᖏᓗᐊᖅᐸᑦᑐᑦ ᐊᖏᕐᕋᒥᓐᓂ1. 

 

ᐊᒥᓱᓂᒃ ᐊᑐᖅᓯᒪᓕᖅᑐᑦ ᒐᕙᒪᒃᑯᑦ ᐊᒻᒪ ᐃᓕᓐᓂᐊᖅᑎᑦᑎᓂᕐᒥᒃ ᑐᑭᓯᐅᒪᔾᔪᑕᐅᖁᓪᓗᒋᑦ ᑭᓱᑦ ᐱᔾᔪᑕᐅᕙᒻᒪᖔᑕ 

ᐊᒻᒪ ᑭᓱᑦ ᐋᖅᑭᒍᑕᐅᔪᓐᓇᕐᒪᖔᑕ ᓂᕆᔭᒃᓴᖃᑦᑎᐊᖏᓐᓂᐅᕙᑦᑐᓄᑦ ᓄᓇᕗᒻᒥ. ᖃᐅᔨᒪᔭᐅᔪᒻᒪᕆᐅᔪᖅ ᑕᒪᓐᓇ 

ᑲᒪᒋᓂᐊᕐᓗᒍ ᐊᒻᒪ ᐱᔭᕆᐊᑐᓂᕆᔭᖓ ᐊᖏᓂᖅᓴᐅᒻᒪᑦ ᐊᑕᐅᓯᑐᐊᒧᑦ ᑲᑐᔾᔨᖃᑎᒌᒧᑦ ᑲᒪᒋᔭᐅᓇᓱᐊᕐᓗᓂ. 

ᑕᐃᒪᓕ, ᑲᑐᔾᔨᓪᓗᑎᒃ ᑲᒪᓇᓱᐊᖅᑐᒃᓴᐅᓕᖅᐳᑦ. ᑭᓯᐊᓂᓕ ᑲᑐᔾᔨᓗᑎᒃ ᑕᒪᓐᓇ ᓴᖅᑭᖅᓯᒪᔪᖃᓚᐅᖅᓯᒪᓐᖏᒻᒪᑦ − 

ᒫᓐᓇᒫᒃᑯᑦ ᑭᓯᐊᓂ.  

 

ᓂᕿᒃᓴᖃᑦᑎᐊᕐᓂᖅ ᓯᕗᓪᓕᐅᔾᔭᐅᓇᓱᐊᓕᕐᒪᑦ ᑕᒪᒃᑮᓐᓂᒃ ᓂᕈᐊᖅᑕᐅᓯᒪᔪᓂᒃ ᐊᒻᒪ ᑭᒃᑯᑐᐃᓐᓇᕐᓄᑦ 

ᓄᓇᕗᒻᒥᐅᑕᐅᔪᓄᑦ ᐅᑭᓂᒃ ᐊᒥᓱᑲᓪᓚᐅᔪᓂᒃ ᐊᓂᒍᖅᑐᓂ. ᐊᒥᓱᓂ ᐱᕚᓪᓕᖅᓯᒪᓕᖅᑐᑦ ᐊᒻᒪ ᓱᓕ ᐊᒥᓱᓂᒃ 

ᐅᐸᓗᖓᐃᔭᕆᐊᖃᖅᑐᑦ ᐃᒃᐱᒋᔭᐅᓗᐊᓐᖑᐊᖅᑐᓂ ᑕᒪᓐᓇ ᓂᕿᒃᓴᖃᑦᑎᐊᖏᓐᓂᖅ ᓄᓇᕗᒻᒥ (ᐊᔾᔨᓐᖑᐊ 1). 

ᐊᔾᔨᒌᓐᖏᕈᓘᔭᖅᑐᑦ ᓴᖅᑭᑕᐅᓚᐅᖅᑐᑦ, ᓂᕈᐊᖅᑕᐅᓯᒪᔪᓄᑦ ᐱᔪᒪᔭᓐᖓᑦ ᑲᑎᓐᖓᓂᖅᓴᐅᓕᖅᑐᓂ ᓄᓇᕗᒻᒥ ᐊᒻᒪ 

ᑲᓇᑕᒥ ᓂᕈᐊᖅᑕᐅᓯᒪᔪᓄᑦ, ᓄᓇᖃᖅᑐᓄᑦ ᐱᓗᐊᖅᑐᒥᒃ ᐅᖃᐅᓯᖃᓗᐊᓐᖑᐊᖃᑦᑕᓚᐅᖅᑐᑦ ᑕᒪᒃᓱᒥᖓ, ᐊᒻᒪ 

ᑮᓇᐅᔭᓂᒃ ᓇᓗᓇᐃᖅᓯᔪᖃᓚᐅᖅᑐᓂ ᑕᒪᓐᓇ ᐱᓕᕆᐊᖑᓂᐊᕐᒪᑦ.  ᒐᕙᒪᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 

ᓄᓇᓕᓐᓂ ᑲᑐᔾᔨᖃᑎᒌᓂᒃ, ᐊᒻᒪ ᑭᒃᑯᑐᐃᓐᓇᐃᑦ ᐱᓕᕆᕙᓪᓕᐊᒻᒪᑕ ᐱᐅᓯᕙᓪᓕᐊᖁᓪᓗᒍ 

ᓂᕿᒃᓴᖃᑦᑎᐊᕐᓂᐅᔪᖅ ᓄᓇᕗᒻᒥ, ᐊᒻᒪ ᑕᐃᒪᐃᑦᑐᖅ ᑲᑐᔾᔨᖃᑎᒌᓐᓂᖅ ᐱᑕᖃᕆᐊᖃᓪᓚᕆᒻᒪᑦ ᑕᒪᓐᓇ 

ᐊᑦᑐᖅᑕᐅᓂᖃᕐᓂᐊᖅᐸᑦ. ᐊᒻᒪ ᓱᓕ, ᑲᑐᔾᔨᖃᓗᑎᒃ ᑲᒪᓪᓗᐊᑕᕐᓂᐊᕐᓗᑎᒃ ᑕᒪᒃᓱᒥᖓ ᖃᓄᐃᓕᐅᕐᓂᕐᒧᑦ, 

ᑕᒪᒃᑮᓐᓂ ᐃᓗᐊᓂ ᐊᒻᒪ ᓯᓚᑖᓂ ᓄᓇᕗᑦ.  

 

 

 

 

                                                             
1 Egeland, G.M., Pacey, A., Cao, Z., Sobol, I. (2010). ᓂᕿᒃᓴᖃᑦᑎᐊᖏᓐᓂᒃ ᐃᓄᓐᓄᑦ ᓱᕈᓯᓛᓄᑦ 

ᐃᓕᓐᓂᐊᖅᑎᐅᖏᑦᑐᓄᑦ: ᓄᓇᕗᒻᒥ ᐃᓄᐃᑦ ᓱᕈᑦᑏᑦ ᖃᐅᔨᓴᖅᑕᐅᓂᖏᑦ, 2007-2008. ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᖑᔪᑦ ᑎᑎᕋᕐᕕᖓ, 182:243-248. 

ᐊᔾᔨᓐᖑᐊᑦ 1. ᖃᖓᒃᑯᑦ ᐱᕙᓪᓕᐊᓂᐅᓯᒪᔪᑦ ᐱᕚᓪᓕᕈᑕᐅᕙᓪᓕᐊᓯᒪᔪᑦ ᐊᑲᐅᓯᒋᐊᖅᑎᑦᑎᓂᕐᒧᑦ ᓂᕿᒃᓴᖃᑦᑎᐊᓂᕐᒧᑦ ᓄᓇᕗᒻᒥ 

ᓂᕿᒃᓴᖃᑦᑎᐊᕐᓂᖅ ᐊᑦᑐᐊᓂᖃᒻᒪᕆᒻᒪᑦ ᐊᔪᖅᓴᓗᐊᕐᓂᕐᒧᑦ. ᕿᓂᕐᓂᖅ ᑲᑐᔾᔨᖃᓗᓂ ᑲᒪᓂᖃᕐᒪᑦ 

ᐊᔪᖅᓴᓗᐊᕐᓂᕐᒥᒃ, ᓄᓇᕗᒻᒥ ᑲᑎᒪᓂᐅᔪᖅ ᐊᕕᒃᑐᖅᓯᒪᔪᓃᓐᖔᖅᑐᓂ ᐊᔪᖅᓴᓗᐊᕐᑕᐃᓕᒪᑎᑦᑎᓂᕐᒧᑦ ᐊᒥᓱᓂ 

ᐃᓚᐅᑎᑦᑎᓂᐅᔭᕆᐊᖃᓚᐅᕐᒪᑦ ᑐᓴᖅᑎᑦᑎᓂᑐᐃᓐᓇᐅᓇᓱᐊᓚᐅᖅᑑᒐᓗᐊᖅ ᐊᔪᖅᓴᓗᐊᕈᓐᓃᑎᑦᑎᓇᓱᐊᕐᓂᕐᒧᑦ 

ᐸᕐᓇᒍᑕᐅᔪᒥᒃ. ᑭᓯᐊᓂ, ᑐᑭᓯᒃᑲᓐᓂᕈᑕᐅᒻᒪᑦ ᖃᐅᔨᓂᕐᒧᑦ ᖃᓄᐃᒻᒪᖔᑦ ᓂᕿᒃᓴᖃᓐᖏᓪᓗᓂ  ᑕᒪᒃᑯᓇᓂ 

ᓄᓴᕗᒻᒥᐅᓂ. ᓅᕕᒻᐱᕆ 30, 2011 ᐃᓱᓕᒃᑎᓪᓗᒍ ᓄᓇᕗᒻᒥ ᐊᔪᖅᓴᓗᐊᕐᓂᕐᒧᑦ ᑲᑎᒪᕐᔪᐊᓂᕐᒥᒃ, ᓯᕗᓕᖅᑎ ᐄᕙ 

ᐋᕆᐊᒃ ᑐᓴᖅᑎᑦᑎᓚᐅᕐᒪᑦ ᑐᓴᒐᒃᓴᐅᔪᒥᒃ ᒪᑭᒪᓂᕐᒧᑦ ᐸᕐᓇᓐᓂᖅ: ᑲᑐᔾᔭᐅᓗᓂ ᑲᒪᓂᐅᔪᖅ 

ᐊᔪᖅᓴᓗᐊᕐᓂᖃᖁᓇᒍ2. 6−ᖑᔪᑦ ᐊᑦᑎᐊᓂᖃᖅᑐᑦ ᐃᓱᒪᒋᔭᐅᔪᑦ ᓴᖅᑭᓚᐅᖅᑐᑦ ᖃᓄᖅᑑᕈᑎᒃᓴᐅᓗᓂ 

ᐊᔪᖅᓴᓗᐊᕐᓂᑕᖃᖁᓇᒍ ᓄᓇᕗᒻᒥ, ᒪᑯᐊ ᐱᖃᓯᐅᑎᓪᓗᒋᑦ: 

1. ᑲᑐᔾᔨᓂᖅ ᐊᒻᒪ ᓄᓇᓕᐅᔪᑦ ᐃᓚᐅᖃᑕᐅᓂᖏᑦ 

2. ᒪᒥᓴᕐᓂᖅ ᐊᒻᒪ ᖃᓄᐃᓐᖏᑦᑎᐊᕋᓱᐊᕐᓂᖅ 

3. ᐃᓕᓐᓂᐊᕐᓂᖅ ᐊᒻᒪ ᐊᔪᓐᖏᓕᓴᕐᓂᖅ 

4. ᓂᕿᒃᓴᖃᑦᑎᐊᕐᓂᖅ 

5. ᐃᓪᓗᖃᕐᓂᖅ ᐊᒻᒪ ᓱᒃᑯᐊᕿᓂᖅ 

6. ᓄᓇᓕᓐᓂ ᐊᒻᒪ ᐱᕙᓪᓕᐊᔪᓕᕆᓂᖅ 

 

ᑕᕝᕙᓂ ᓂᕆᔭᒃᓴᖃᑦᑎᐊᕐᓂᕐᒧᑦ, ᐃᓚᖓᑦ ᑐᕌᖅᑕᐅᓇᓱᐊᖅᑐᑦ ᓴᖅᑮᓂᕐᒧᑦ ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᓐᓂᖅ (NFSC) ᐱᒋᐊᖅᑎᑦᑎᒐᔭᖅᑐᑦ ᑎᒍᒥᐊᖅᑎᐅᖃᑕᐅᔪᓂᒃ ᒐᕙᒪᒃᑯᓐᓂᑦ, ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᒐᕙᒪᐅᓐᖏᑦᑐᓄᑦ ᑲᑐᔾᔨᖃᑎᒌᑦ, ᐱᓕᕆᕕᐅᔪᑦ, ᐊᒻᒪ ᖃᐅᔨᓴᕐᓂᕐᒧᑦ “ᐊᖅᑭᒃᓯᓗᑎᒃ 

ᓯᕕᑐᔪᒧᑦ, ᑲᔪᓰᓐᓇᖅᑐᒧᑦ, ᐊᑕᖐᔪᒧᑦ, ᐊᒻᒪ ᑲᒥᒪᐃᓐᓇᕈᓐᓇᓂᕐᒧᑦ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ.”  

 

 

ᓇᓗᓇᐃᖅᓯᒪᔪᑦ 1. ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᑲᐃᓐᓇᖅᑐᑦ. 

ᐃᓄᐃᑦ ᑲᑐᔾᔨᖃᑎᒋᖏᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐱᓕᕆᕕᐅᔪᑦ 

ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕙᑎᓕᕆᔨᒃᑯᑦ 

 ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

 ᓄᓇᕗᒻᒥ ᐃᒡᓗᓕᕆᕐᔪᐊᒃᑯᑦ 

 

 

 

 

 

 

                                                             
2 http://www.makiliqta.ca/uploads/The%20Makimaniq%20Plan_FINAL_ENG_20.12.11.pdf 

http://www.makiliqta.ca/uploads/The%20Makimaniq%20Plan_FINAL_ENG_20.12.11.pdf

ᔫᓂ 2012−ᖑᑎᓪᓗᒍ, ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᖑᑕᐃᓐᓴᖅᑐᑦ ᓴᖅᑭᑕᐅᓚᐅᖅᑐᖅ, 

ᐅᑯᐊᖑᓪᓗᑎᒃ 7−ᖑᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᐱᓕᕆᕕᐅᔪᑦ ᐊᒻᒪ ᑎᓴᒪᑦ ᐃᓄᐃᑦ ᑲᑐᔾᔨᖃᑎᒌᖏᑦ 

(ᓇᓗᓇᐃᒃᑯᑕᖅ 1). ᑐᕌᖅᑕᖓ ᑕᐃᒃᑯᐊ 

ᑲᑐᔾᔨᖃᑎᒌᖑᑲᐃᓐᓇᖅᑐᑦ ᐃᓚᓕᐅᔾᔨᖁᓪᓗᒋᑦ 

ᐊᒥᓲᓂᖅᓴᐅᔪᓂᒃ ᐃᓚᒋᔭᐅᔪᓐᓇᖅᑐᓂᒃ ᖃᐅᔨᓇᓱᐊᕐᓗᑎᒃ 

ᓇᓕᐊᓂᒃ ᐊᑐᐊᒐᕐᓂᒃ, ᐱᓕᕆᐊᓂᒃ, ᐊᒻᒪ 

ᐱᒋᐊᖅᑕᐅᕙᓪᓕᐊᔪᓂᒃ ᐊᑲᐅᓂᖅᓴᒃᑯᑦ 

ᐊᑦᑐᐃᓂᖃᕋᔭᕐᒪᖔᑕ ᓂᕿᒃᓴᖃᑦᑎᐊᑎᑦᑎᓂᕐᒧᑦ 

ᓄᓇᕗᒻᒥᐅᓄᑦ. ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᖑᔪᑦ ᑲᒪᒋᔭᐅᔪᑦ ᑲᑐᔾᔨᓪᓗᑎᒃ ᐅᑯᓇᓐᖓᑦ 

ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑦ (NTI), ᓄᓇᕗᒻᒥ 

ᐊᔪᖅᓴᓗᐊᕐᔭᐃᖅᓯᒪᓂᕐᒧᑦ ᐊᓪᓚᕝᕕᖓᑦ (NAPS), ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  (HSS) 

(ᓇᓗᓇᐃᒃᑯᑕᖅ 2). ᑕᕝᕙᓂ ᑲᑐᔾᔨᖃᑎᒌᓐᓂᕐᒥ, 

ᑲᒪᒋᔭᐅᓂᖓ ᓴᖅᑮᓂᕐᒧᑦ ᑲᑐᔾᔨᖃᑎᒋᓄᑦ ᐊᒻᒪ 

ᐅᐸᓗᖓᐃᔭᕐᓂᕐᒧᑦ ᑲᒪᖏᔭᐅᔪᖅ ᓄᓇᕗᒻᒥ ᑐᓐᖓᕕᒃᑯᓐᓄᑦ 

ᐊᒻᒪ ᓄᓇᕗᒻᒥ ᐊᔪᖅᓴᓗᐊᕐᔭᐃᖅᓯᒪᓂᕐᒧᑦ ᐊᓪᓚᕝᕕᖓᑦ 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ 

ᑮᓇᐅᔭᖃᖅᑎᑦᑎᓗᑎᒃ ᐊᒻᒪ ᑲᒪᒋᔭᕆᐊᓕᓐᓄᑦ 

ᑲᒪᔨᖃᖅᑐᑎᒃ ᐱᕙᓪᓕᐊᓂᖓᓄ., 

 

ᓄᓇᕗᒻᒥ ᓂᕿᒃᓴᖃᕐᓂᕐᒧᑦ ᑲᑎᒪᔾᔪᐊᕐᓂᐅᔪᖅ ᓇᓗᓇᐃᖅᑕᐅᓯᒪᔪᖅ 6−ᖑᔪᓄᑦ ᐃᓱᒪᒋᔭᐅᔪᓄᑦ ᓄᓇᕗᒻᒥ 

ᓂᕆᔭᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᕐᓂᕐᒧᑦ ᐋᖅᑭᒃᑕᐃᓯᒪᔪᑦ (ᐊᔾᔨᓐᖑᐊᖅ 3). ᑐᑭᓯᑦᑎᐊᕋᓱᐊᕐᓗᒋᑦ ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᐃᓱᒪᒋᔭᐅᔪᑦ, ᐅᖃᖃᑎᒌᒍᑕᐅᓚᐅᖅᑐᑦ ᐅᑭᐊᒃᓵᖓᓂᑦ 2012. ᐊᒥᓱᑦ ᐃᓚᒋᔭᐅᖃᑕᐅᔪᑦ 

ᐱᖃᑕᐅᑎᑕᐅᓚᐅᖅᑐᑦ ᖃᐅᔨᓇᓱᐊᖅᑐᑎᒃ ᓇᓕᐊᒃ ᐊᑐᐊᒐᐅᔪᑦ, ᐱᓕᕆᐊᑦ, ᐊᒻᒪ ᐱᒋᐊᖅᑕᐅᕙᓪᓕᐊᔪᑦ 

ᐊᑦᑐᐃᓂᖃᑐᐃᓐᓇᕆᐊᖃᕐᒪᖔᑕ ᓂᑭᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥᐅᓄᑦ.  ᑕᐃᒪᓕ ᐱᒻᒪᕆᐅᓚᐅᖅᑯᖅ ᒪᓕᓪᓗᒍ 

ᐃᓄᐃᑦ ᑐᑭᒧᐊᒍᑎᒋᔭᖓ ᖃᓄᖅᑑᕐᓂᖅ, ᐅᕝᕙᓗ ᖃᓄᖅᑑᕐᓂᖅ, ᐊᒻᒪ ᐊᐅᓪᓗᔾᔨᓗᑎᒃ ᐱᒋᐊᖅᑕᐅᔪᓂᒃ 

ᑲᒪᒋᔭᐅᔪᓐᓇᖅᑐᓂᒃ ᓄᓇᕗᒻᒥᐅᑕᐅᔪᓂᒃ ᐱᓕᕆᖃᑎᒌᖑᔪᓂᒃ ᒪᓕᓪᓗᒋᑦ ᐱᓕᕆᐊᒃᓴᖏᑦ ᐊᒻᒪ ᐊᑐᐃᓐᓇᐅᔪᑦ 

ᐃᑲᔪᕈᑕᐅᔪᓐᓇᖅᑐᑦ − ᐱᓗᐊᖅᑐᒥᒃ ᐊᒥᓲᓂᖅᓴᓂᒃ ᐱᓕᕆᓗᑕ ᐱᓕᕆᔾᔪᑎᑦᑎᓄᑦ. ᑕᐃᒃᑯᐊ ᐅᖃᖃᑎᒌᓚᐅᖅᑐᑦ 

ᐅᑯᐊᖑᓚᐅᖅᑐᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑎᒪᖃᑕᐅᔪᑦ, ᐊᓯᖏᑦ ᒐᕙᒪᒃᑯᓐᓄᑦ ᑭᒡᒐᑐᖅᑐᑦ, 

ᐅᖃᖅᑎᒋᔭᐅᓪᓗᐊᑕᖅᑐᑦ, ᐅᐸᓗᖓᐃᔭᕐᓂᕐᒧᑦ ᐃᓚᐅᖃᑕᐅᔪᑦ, ᐊᒻᒪ ᒐᕙᒪᐅᓐᖏᑦᑐᓄᑦ ᑲᑐᔾᔨᖃᑎᒌᖑᔪᑦ. 

ᑕᒪᒃᑯᐊ ᐅᖃᐅᓯᕆᔭᐅᔪᑦ ᓇᓗᓇᐃᖅᓯᓪᓗᐊᑕᓚᐅᖅᑐᖅ ᒫᓐᓇᐅᔪᖅ ᐱᒋᐊᕈᑕᐅᔪᓂᒃ ᐊᑦᑐᐃᓂᖃᖅᑐᒥᒃ ᓄᓇᕗᒻᒥ 

ᓂᕿᒃᓴᖃᑦᑎᐊᕐᓂᕐᒧᑦ, ᖃᐅᔨᓇᓱᐊᖅᑐᑎᒃ ᐊᑐᕈᓐᓇᕋᔭᕐᒪᖔᑕ ᐊᓯᖏᑦ ᐊᑐᐊᒐᐅᔪᑦ ᐊᒻᒪ ᐱᓕᕆᐊᖑᔪᑦ 

ᐊᑦᑐᐃᓂᖃᑐᐃᓐᓇᕆᐊᖃᖅᑐᑦ ᓂᕿᒃᓴᖃᑦᑎᐊᓂᕐᒧᑦ, ᐊᒻᒪ ᓇᓗᓇᐃᖅᓯᓪᓗᑎᒃ ᑭᑭᑕᐅᓯᒪᔪᓂᒃ ᖃᐅᔨᓂᐅᔪᓂᒃ 

ᖃᐅᔨᒪᔭᐅᔭᕆᐊᖃᖅᑐᓂᒃ ᑲᒪᓂᕐᒧᑦ ᓂᕿᒃᓴᖃᑦᑎᐊᕐᓂᕐᒧᑦ ᐃᓱᒪᓕᐅᕈᑕᐅᓂᐊᖅᑐᓂᒃ. 

ᐊᔾᔨᓐᖑᐊᑦ 2. ᓄᓇᕗᒻᒥ ᓂᕿᑦᓴᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᓄᑦ ᓯᕗᒃᑲᑕᖅᑎᐅᔪᑦ (ᓴᐅᒥᒻᒥᑦ 

ᑕᓕᖅᐱᒻᒧᑦ) ᔭᓂᕗ ᕙᐃᑭᒋᔾᔨᒡ 

(ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ), 

ᐃᐊᑦ ᒪᑭᐊᓇ (ᓄᓇᕗᒻᒥ ᐊᔪᖅᓴᓗᐊᕐᔭᐃᖅᓯᒪᓂᕐᒧᑦ 

ᐊᓪᓚᕝᕕᖓᑦ), ᐊᒻᒪ ᓇᐃᑕᓐ ᐆᐱᑦ (ᓄᓇᕗᒻᒥ 

ᑐᓐᖓᕕᒃᑯᑦ ᑎᒥᖁᑎᖓᑦ). 

ᐃᓱᒪᒋᔭᐅᔪᑦ ᓄᐊᑕᐅᔪᑦ ᐃᓱᒪᒋᔭᐅᔪᓄᑦ ᐅᖃᐅᓯᕆᔭᐅᔪᓄᑦ ᓄᐊᑕᐅᓚᐅᖅᑐᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᑲᑎᒪᕐᔪᐊᓂᕐᒥ. ᑖᓐᓇ ᑲᑎᒪᕐᔪᐊᕐᓂᐅᔪᖅ ᐊᔾᔨᐅᓇᓂ ᐱᕕᒃᓴᐅᓚᐅᕐᒪᑦ ᑲᑎᑎᑦᑎᓚᐅᖅᑐᑦ ᐊᔾᔨᒌᓐᖏᑦᑐᓂ 

ᑎᒍᒥᐊᖅᑎᐅᔪᓂᒃ ᐃᓱᒪᒃᓴᖅᓯᐅᖁᓪᓗᒋᑦ ᖃᓄᖅ ᐱᓕᕆᐊᕆᔪᓐᓇᖅᑕᑲᖏᓐᓂᒃ ᐱᐅᓯᒋᐊᖅᑎᑦᑎᑦᑎᓂᕐᒧᑦ 

ᓂᕿᒃᓴᖃᑦᑎᐊᕐᓂᕐᒥᒃ ᓄᓇᕗᒻᒥ. ᑕᒪᓐᓇ ᐊᑦᑐᐊᓂᖃᓪᓚᕆᑦᑐᖅ ᐃᓄᐃᑦ ᐃᓕᖅᑯᓯᖏᓐᓄᑦ ᑐᓐᖓᓇᕐᓂᕐᒧᑦ ᐊᒻᒪ 

ᐱᓕᕆᖃᑎᒌᓐᓂᕐᒧᑦ ᐃᑲᔪᖃᑎᒌᓐᓂᕐᒧᑦ. 

 

ᑕᐃᓐᓇ ᑲᑎᒪᕐᔪᐊᕐᓂᐅᔪᖅ ᑲᑎᑎᑦᑎᓚᐅᖅᑐᖅ 135−ᖑᔪᓂᒃ ᐃᓄᓐᓂᒃ ᑭᒡᒐᖅᑐᐃᔪᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ, 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᒐᕙᒪᐅᓐᖏᑦᑐᓄᑦ ᑲᑐᔾᔨᖃᑎᒌᖑᔪᑦ, ᓂᐅᕕᕐᕕᐅᔪᑦ, ᓄᓇᓕᓐᓂ ᑲᑐᔾᔨᖃᑎᒌᖑᔪᑦ, 

ᐊᒻᒪ ᐃᓕᓐᓂᐊᕐᕕᐅᔪᑦ (ᓇᓗᓇᐃᒃᑯᑕᖅ 2 ᐊᒻᒪ ᐅᐃᒍᖓ A). ᑐᕌᒐᕆᓚᐅᖅᑕᖓ ᑲᑎᒪᕐᔪᐊᕐᓂᐅᑉ 

ᐃᓚᐅᑎᑦᑎᔪᒪᓪᓗᑎᒃ ᐊᒥᓱᓂᒃ ᑲᑐᑎᔾᔨᖃᔪᓐᓇᖅᑐᓂᒃ ᓇᓗᓇᐃᖅᑐᐃᓂᕐᒧᑦ ᐊᑐᐊᒐᕐᓄᑦ, ᐱᓕᕆᐊᓄᑦ ᐊᒻᒪ 

ᐱᒋᐊᖅᑕᐅᕙᓪᓕᐊᔪᓂᒃ ᐱᐅᓯᕚᓪᓕᕈᑕᐅᔪᓐᓇᕋᔭᖅᑐᓂᒃ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ. ᑲᑎᒪᓪᓗᑎᒃ 

ᐅᖃᖃᑎᒌᓐᓂᕐᒧᑦ, ᓂᓪᓕᐊᓂᕐᒧᑦ, ᐊᒻᒪ ᐱᓕᕆᖃᑎᒌᓐᓂᕐᒧᑦ ᓴᖅᑭᓚᐅᖅᑐᑦ ᑖᒃᑯᓇᓐᖓᑦ 6−ᖑᔪᓂᒃ 

ᐃᓱᒪᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᓄᑦ: ᐃᓄᐃᑦ ᓂᕿᖏᑕ 

ᐊᑐᐃᓐᓇᐅᓂᖏᑦ, ᓂᐅᕕᕐᕕᒻᒥ ᓂᖀᑦ ᐊᑐᐃᓐᓇᐅᓂᖏᑦ, ᐃᓅᓇᓱᐊᕈᓐᓇᕐᓂᖅ, ᐱᓕᕆᐊᑦ, ᓄᓇᓕᓐᓂᓗ 

ᐱᒋᐊᖅᑕᐅᔪᑦ, ᓄᓇᓕᓐᓂ ᓂᕿᓂᒃ ᐊᑐᐃᓐᓇᕈᖅᓴᐃᓂᖅ, ᐊᒻᒪ ᐊᑐᐊᒐᐃᑦ ᒪᓕᒐᐃᓪᓗ. ᐅᓪᓗᓂ ᐱᖓᓱᓂᒃ 

ᐅᖃᖃᑎᒌᑦᑎᐊᓚᐅᖅᑐᑎᒃ, ᓄᓇᕗᒻᒥᖔᖅᑐᑦ ᑲᑐᔾᔨᔪᑦ ᓴᖅᑭᓚᐅᖅᑐᑦ ᓯᕗᓪᓕᐅᖁᔭᐅᔪᑦ ᖃᓄᖅᑑᕈᑎᒃᓴᐅᔪᑦ 

ᐊᑐᓂᑦ ᐃᓱᒪᒋᔭᐅᔪᓂᑦ. ᑕᒪᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ ᐊᑐᖅᑕᐅᓂᐊᖅᑐᑦ ᑐᓴᖅᑎᑦᑎᔾᔪᑕᐅᓗᑎᒃ ᓄᓇᕗᒻᒥ 

ᓂᕆᔭᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᕈᑕᐅᔪᓂᒃ, ᐅᖃᐅᓯᐅᓂᐊᖅᑐᖅ ᐅᐱᕐᖓᒃᓵᖓᓂ 2013. 

 

 

 

ᓂᕿᒃᓴᖃᑦᑎᐊ

ᓂᕐᒧᑦ 

ᐃᓱᒪᒋᔭᐅᔪᑦ 

 
 

-  

 
-  

-  

  
 

 

  
 

  

 

ᐊᔾᔨᓐᖑᐊᑦ 3. 6−ᖑᔪᑦ ᓂᕿᒃᓴᖃᑦᑎᐊᕐᓂᕐᒧᑦ ᐃᓱᒪᒋᔭᐅᓪᓗᐊᑕᖅᑐᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᓄᑦ. 

ᓇᓗᓇᐃᖅᓯᒪᔪᖅ 2. ᑎᒥᐅᔪᑦ ᑲᑎᒪᔾᔪᐊᕆᐊᖅᓯᒪᔪᑦ ᐅᐸᒃᓯᒪᔪᑦ 

ᑎᒥᐅᔪᑦ ᐊᒥᓲᓂᖏᑦ 

ᐅᐸᒃᓯᒪᔪᑦ 

ᐳᓴᓐᑎᖏᑦ 

ᐅᐸᒃᓯᒪᔪᑦ 

ᓄᓇᓕᓐᓂ/ᓄᓇᕗᒻᒥ ᒐᕙᒪᒃᑯᑦ 45 33.3 

ᐃᓄᐃᑦ ᑲᑐᔾᔨᖃᑎᒌᑦ 23 17.0 

ᖃᐅᔨᓴᖅᑏᑦ/ᐃᓕᓐᓂᐊᕐᕖᑦ 11 8.1 

ᒐᕙᒪᐅᓐᖏᑦᑐᑦ ᑲᑐᔾᔨᖃᑎᒌᑦ 10 7.4 

ᓂᐅᕕᕐᕖᑦ 7 5.2 

ᓄᓇᓕᓐᓃᑦᑐᑦ ᑲᑐᔾᔨᖃᑎᒌᑦ 6 4.4 

ᒪᓕᒐᓕᐅᖅᑎᒃᑯᑦ 5 3.7 

ᒐᕙᒪᑐᖃᒃᑯᑦ 4 3.0 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 3 2.2 

ᐱᓕᕆᐊᖅ 2 1.5 

ᐊᓯᖏᑦ 19 14.1 

ᑲᑎᑦᑐᒋᑦ 135 100.0 

ᑲᑎᒪᕐᔪᐊᕐᓂᖅ ᓇᐃᓪᓕᒋᐊᖅᓯᒪᔪᖅ 

ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ ᑲᑎᒪᔾᔪᐊᓂᕐᒥᒃ ᐱᔭᒃᓴᐅᔪᖅ (ᐅᐃᒍ C) ᐋᖅᑭᒃᑕᐅᓚᐅᖅᑐᖅ 

ᐅᖃᖃᑎᒌᒍᑕᐅᑦᑎᐊᕐᓂᐊᕐᒪᑕ 6−ᖑᔪᑦ ᐃᓱᒪᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᖃᓄᐃᓕᐅᕈᑎᒃᓴᐅᔪᓐᓇᖅᑐᑦ 

ᓂᕿᒃᓴᖃᑦᑎᐊᕈᓐᓇᖁᓪᓗᒍ ᓄᓇᕗᑦ, ᐅᑯᐊᖑᔪᑦ: 

1. ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕐᓂᖅ 

2. ᓂᐅᕕᕐᕕᓐᓄᑦ ᐊᑐᐃᓐᓇᖃᕐᓂᖅ 

3. ᐃᓅᓇᓱᐊᕐᓂᖅ 

4. ᐱᓕᕆᐊᑦ ᐊᒻᒪ ᓄᓇᓕᓐᓂ ᐱᒋᐊᖅᑕᐅᔪᑦ 

5. ᓄᓇᓕᓐᓂ ᓂᕿᓂᒃ ᐊᑐᐃᓐᓇᕈᖅᓴᐃᓂᖅ 

6. ᐊᑐᐊᒐᐃᑦ ᐊᒻᒪ ᒪᓕᒐᐃᑦ 

 

ᑲᑎᒪᕐᔪᐊᓂᕐᒥᒃ ᑲᑎᒪᓂᐅᔪᑦ 

ᑲᑎᒪᔪᓂ ᐅᖃᐅᓯᐅᔪᑦ, ᐱᓕᕆᐊᖑᔪᑦ ᑲᑎᒪᓪᓗᑎᒃ, ᐊᒻᒪ ᐅᖃᐅᓯᕆᔭᐅᔪᑦ ᑕᐃᒪᐃᓕᐅᕐᓂᐅᓚᐅᖅᑐᑦ ᐅᓪᓗᓂ 

ᐱᖓᓱᓂᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ (ᐅᐃᒍ D). ᑕᒪᓐᓇ ᐅᖃᖃᑎᒌᓐᓂᐅᔪᖅ ᐱᒋᐊᖅᑎᑦᑎᕕᐅᓂᐊᓚᐅᖅᑐᖅ 

ᓯᕗᓂᐊᒍᑦ ᐅᖃᐅᓯᐅᖃᑦᑕᖅᓯᒪᔪᓂᒃ ᐊᒻᒪ ᓇᓗᓇᐃᖅᓯᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᐱᖃᓯᐅᑎᓗᒋᑦ ᓄᓇᕗᒻ 

ᓂᕆᔭᒃᓴᖃᑦᑎᐊᓂᕐᒧᑦ ᐅᐸᓗᖓᐃᔭᕐᓂᕐᒧᑦ. 

ᖃᓄᖅᑑᕆᐊᖁᔨᓂᖅ 

ᖃᓄᖅᑑᕆᐊᖁᔨᓂᖅ 

(ᐅᖃᐅᓯᐅᔪᑦ) 

ᔮᓐᓄᐊᕆ 22, 9:15ᐅᓪᓛᒃᑯᑦ– 10:30ᐅᓛᒃᑯᑦ, ᑯᔩᓯ ᐃᓪᓗᕈᓯᖅ 

 

ᐅᓇ ᐅᐸᓐᖐᓇᖅᑕᐃᓕᐅᒃ! ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᖑᔪ ᓯᕗᒃᑲᑕᖅᑎᖏᑦ ᐱᕚᓪᓕᕈᑎᒃᓴᐅᔪᓂᒃ 

ᕿᒥᕐᕈᓂᖃᕐᓂᐊᖅᑐᖅ ᑕᒪᒃᓱᒥᖓ, ᐅᓪᓗᒥᒧᑦ 

ᐱᓕᕆᐊᖑᓯᒪᓕᖅᑐᖅ, ᐊᒻᒪ ᖃᓄᐃᓕᐅᕐᓂᐅᕐᒪᖓᑕ 

ᑲᑎᒪᕐᔪᐊᓂᒃᓴᒧᑦ. 

ᐅᓂᒃᑳᖅᑐᑦ: 

ᔭᓂᕗ ᕙᐃᑭᒡᔨᒡ 

ᓇᐃᑕᓐ ᐅᐱᐊᑦ 

ᐃᐊᑦ ᒪᑭᐊᓇ 

 

 

ᓂᓪᓕᐊᔪᑦ  

 ᔭᓂᕗ (ᓄᓇᕗᒻᒥ ᓂᕿᑦᑎᐊᕙᓕᕆᔨᐅᔪᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ) 

ᐅᖃᐅᓯᖃᓚᐅᖅᑐᖅ ᒫᓐᓇᐅᔪᖅ ᐊᑭᓕᐅᑦᔭᐅᕙᒃᑐᑎᒃ ᐊᒻᒪ ᖃᐅᔨᔾᔪᑕᐅᕙᒃᑐᑎᒃ ᓂᕆᔭᒃᓴᖃᑦᑎᐊᕐᓂᕐᒧᑦ 

ᓄᓇᕗᒻᒥ, ᐊᒻᒪ ᓇᓗᓇᐃᖅᓯᓪᓗᑎᒃ ᑎᒥᐅᑉ ᖃᓄᐃᓐᓂᖓᓄᑦ ᐊᑦᑐᐃᓂᖏᓐᓄᑦ ᓂᕆᔭᒃᓴᖃᑦᑎᐊᕐᓂᕐᒧᑦ. 

ᔭᓂᕗ ᐅᖃᐅᓯᖃᒃᑲᓐᓂᓚᐅᖅᑐᖅ ᐱᒻᒪᕆᐅᓂᖓᓂᒃ ᐃᓄᐃᑦ ᓂᕿᖏᓐᓂᒃ, ᑭᓯᐊᓂᓗ ᐅᖃᒃᑲᓂᖅᑐᓂ 

ᖃᐅᔨᒪᔭᕆᐊᖃᕐᒥᔭᕗᑦ ᐊᑦᑐᐃᓂᖏᓐᓂᒃ ᓂᐅᕕᐊᒃᓴᖃᖃᑦᑕᕐᓂᖅ ᓂᕿᓂᒃ. 

 ᓇᐃᑕᓐ (ᐊᐅᓚᑦᑎᔨ ᐃᓅᓯᓕᕆᓂᕐᒥᒃ ᐊᒻᒪ ᐃᓕᖅᑯᓯᓕᕆᓂᕐᒥᒃ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ) 

ᐅᖃᐅᓯᖃᓚᐅᖅᑐᖅ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ ᒪᓕᓪᓗᒍ ᓄᓇᕗᒻᒥ ᓄᓇᑖᕈᑕᐅᓯᒪᔪᖅ, ᐊᒻᒪ 

ᓇᓗᓇᐃᖅᓯᓪᓗᓂ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᖅ ᐊᑐᖅᑕᐅᓪᓗᐊᑕᖅᐸᒻᒪᑦ ᐃᓄᐃᑦ ᓂᕿᓪᓚᕆᓐᓂᒃ 

ᐱᔪᓐᓇᕐᓂᖏᓐᓄᑦ. 

 ᐃᐊᑦ (ᑐᑭᒧᐊᑦᑎᑦᑎᔨ, ᓄᓇᕗᒻᒥ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᓪᓚᕝᕕᖓᓂ) ᓇᓗᓇᐃᖅᓯᓚᖅᑐᖅ 

ᐱᓕᕆᐊᕆᖃᑦᑕᖅᓯᒪᓕᖅᑕᖏᓐᓂᒃ ᓄᓇᕗᒻᒥ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᓪᓚᕝᕕᖓᓐᓂᒃ, 

ᓇᓗᓇᐃᖅᓯᓪᓗᓂᓗ ᖃᓄᖅ ᓂᕆᔭᒃᓴᖃᑦᑎᐊᕈᓐᓇᕐᓂᖅ ᐊᑦᑐᐊᓂᖃᕐᒪᖔᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ. 

 ᑐᕌᒐᖏᑦ ᑲᑎᒪᕐᔪᐊᕐᓂᐅᔪᑉ ᓇᓗᓇᐃᖅᑕᐅᓚᐅᖅᑐᑦ, ᒪᑯᐊᖑᓪᓗᑎᒃ ᐃᓚᖏᑦ: 

1. ᓇᓗᓇᐃᕐᓗᒋᑦ ᑭᒃᑯᑦ ᑲᑐᔾᔨᖃᑎᒌᔭᐅᒻᒪᖔᑕ ᓂᕿᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᕐᓂᐅᔪᖅ 

ᑲᔪᓯᓂᐊᕐᓂᖓᓄᒃ. 

2. ᐅᖃᐅᓯᖃᕐᓗᑎᑦ ᑲᑐᔾᔭᐅᔪᒥ ᑕᐅᑐᓐᖑᐊᖅᑕᐅᔪᒥᒃ ᓯᕗᓪᓕᐅᔾᔭᖁᔭᓂᒃ ᐱᓕᕆᐊᓂᒃ ᐊᒻᒪ 

ᐱᒋᐊᖅᑕᐅᕙᓪᓕᐊᓯᒪᔪᓂᒃ ᐋᖅᑮᒐᔭᖅᑐᓂᒃ ᑐᓐᖓᕕᓪᓗᐊᑕᐅᒐᔭᖅᑐᓂᒃ ᑲᑐᔾᔨᓂᕐᒥᒃ 

ᓂᕆᔭᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ. 

3. ᐊᑐᓕᖁᔨᓗᓂ ᐊᑲᐅᓂᖅᐸᐅᔪᒥᒃ ᐊᑐᖅᑕᐅᔪᓐᓇᖅᑐᒥ ᑲᑐᔾᔨᓂᐅᔪᒥᒃ ᐊᒻᒪ ᐊᓯᖏᑦ ᑲᑐᔾᔨᖃᑎᖏᑦ 

ᑲᑐᔾᔨᖃᑎᒌᖑᔪᑦ. 

 ᓯᕗᓪᓕᐅᔾᔭᐅᖁᔭᐅᔪᑦ ᓂᕿᒃᓴᖃᑦᑎᐊᕐᓂᕐᒧᑦ ᐱᒋᐊᖅᑕᐅᕙᓪᓕᐊᔪᑦ, ᐱᔭᐅᓯᒪᔪᑦ ᐊᒥᓱᑲᓪᓚᐅᔪᓂᑦ (ᓲᕐᓗ, 

ᓱᒃᑰᓗᐊᕐᔭᐃᖅᓯᒪᑎᑦᑎᓂᕐᒧᑦ ᑭᒃᑯᑐᐃᓐᓇᐃᑦ ᐱᖃᑕᐅᑎᓪᓗᒋᑦ, ᓂᕆᔭᒃᓴᖃᑦᑎᐊᕐᓂᕐᒥᒃ ᐅᖃᖃᑦᑎᒌᓐᓂᕐᒥᒃ. 

ᑲᑎᑕᐅᓯᒪᔪᑦ ᑎᑎᕋᖅᓯᒪᔪᑦ ᐊᑐᐊᒐᐅᔪᓐᓇᖅᑐᓄᑦ ᑲᒪᓂᕐᒧᑦ ᓂᕆᔭᒃᓴᖃᑦᑎᐊᕐᓂᕐᒧᑦ3, ᐊᒻᒪ ᓄᓇᕗᒻᒥ 

ᑐᓐᖓᕕᒃᑯᑦ ᑎᒥᖁᑎᖓ 2010-2011 ᐊᕐᕌᒍᑕᒫᑦ ᐅᓂᒃᑳᖅ ᖃᓄᐃᓕᖓᓕᕐᓂᖏᓐᓂᒃ ᐃᓄᐃᑦ 

ᐃᓕᖅᑯᓯᖏᑦ ᐱᓇᓱᐊᕐᓂᖏᑦ4) ᐅᖃᐅᓯᕆᔭᐅᓚᐅᖅᑐᑦ. 

 ᓂᕆᐅᒋᔭᐅᔪᑦ ᐅᓪᓗᓂ ᐱᖓᓱᓂᑦ ᐊᒡᒋᖅᑐᓂ ᐅᖃᐅᓯᕆᔭᐅᓚᐅᖅᑐᑦ, ᐱᓗᐊᓐᖑᐊᑕᖃᖅᑐᑎᒃ ᖃᓄᖅ 

ᑭᒃᑯᓕᒪᑦ ᑲᑐᔾᔨᖃᑎᒌᒍᓐᓇᕐᒪᖔᑕ ᑲᑎᒪᓂᐅᔪᒥ. 

ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕐᓂᖅ 

ᐃᓱᒪᒋᔭᐅᓂᖓ ᐃᓄᐃᑦ ᓂᕿᖏᓐᓂᒃ ᐊᐅᓪᓗᔾᔨᓪᓗᐊᑕᖅᑐᖅ ᐱᐅᓯᕚᓪᓕᑎᑦᑎᓂᕐᒥᒃ ᓄᓇᕗᒻᒥᐅᑦ 

ᐊᑐᐃᓐᓇᖃᕈᓐᓇᕐᓂᖏᓐᓂᒃ ᐃᓄᐃᑦ ᓂᕿᖏᓐᓂᒃ, ᑲᑐᔾᔨᖃᑎᒌᓐᓂᒃᑯᑦ ᐅᕝᕙᓗ ᓂᐅᕕᖃᑦᑕᕐᓂᒃᑯᑦ. 

 

 
ᓄᒃᑎᕆᓂᖅ ᖃᐅᔨᒪᔭᑐᖃᐅᔪᓂᒃ ᑭᖑᕚᒃᓴᑎᓐᓄᑦ 

(ᐅᖃᐅᓯᕆᔭᐅᔪᑦ) 

ᔮᓐᓄᐊᕆ 22, 10:45ᐅᓪᓛᒃᑯᑦ – 11:45ᐅᓪᓛᒃᑯᑦ 

 

ᐃᓱᒫᓗᒍᑎᒋᔭᐅᒻᒪᑦ ᑕᒪᒃᑯᐊ ᐅᕕᒃᑲᕆᔭᕗᑦ ᓱᓕᔪᖅᓴᕐᒪᑕ ᐊᒻᒪ 

ᐱᐅᓂᖓᓂ ᓂᕆᕙᓪᓗᓂ ᐃᓄᐃᑦ ᓂᕿᖏᓐᓂ, ᑭᓯᐊᓂ 

ᐊᖑᓇᓱᓗᐊᕈᓐᓇᖏᒻᒪᑕ. ᖃᓄᖅ ᑕᒪᒃᑯᓂᖓ ᐃᓕᑦᑐᓇᖅᐸᑦ, 

ᐊᒻᒪ ᖃᓄᖅ ᖁᓚᕐᓇᐃᕈᓐᓇᖅᐱᑕ ᑕᒪᒃᑯᐊ ᐊᔪᓐᖏᓐᓂᐅᔪᑦ 

ᑭᖑᕚᒃᓴᖏᓐᓄᑦ ᐱᔭᐅᓂᐊᕋᓗᐊᕐᒪᖔᑕ? 

 

ᑲᑎᒪᑎᑦᑎᔪᖅ: 

ᕼᐊᓚᓐ ᓚᕋᒃ 

 

 

ᑲᑎᒪᖃᑕᐅᔪᑦ: 

ᑕᐃᕕᑎ ᔪᐊᓇᓯ 

ᐃᓄᐊᐱᒃ 

ᓵᒋᐊᖅᑐᖅ 

ᔫᔩᓐ ᖃᑉᓗᐃᑦᑐᖅ 

 

ᓂᓪᓕᐊᔪᑦ 

 ᑕᐃᕕᑎ (ᑐᓴᒐᒃᓴᓕᕆᔨᐅᔪᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ) ᐅᖃᐅᓯᖃᓚᐅᖅᑐᖅ ᕿᓄᖅ ᐃᓄᐃᑦ 

ᑕᐃᒃᓱᒪᓂ ᐃᓕᑉᐸᓚᐅᕐᒪᖔᑕ ᑕᑯᓐᓇᕐᓂᒃᑯᑦ ᐊᒻᒪ ᐱᓕᕆᓂᒃᑯᑦ, ᑭᓯᐊᓂ 

ᑕᐃᒪᐃᓕᐅᒐᓚᓐᖏᓐᓂᖅᓴᐅᓕᕐᒪᑕ. ᐃᓕᓴᐃᔨᒪᑦᑎᐊᖅᑑᒐᓗᐊᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ 

ᐅᕕᒃᑲᐅᓂᖅᓴᐅᔪᓄᑦ, ᐊᒻᒪ ᐃᓐᓇᑐᖃᐅᔪᑦ ᐱᓕᕆᐊᒃᓴᖃᒻᒪᕆᒃᐳᑦ ᑕᒪᒃᓱᒥᖓ ᑲᔪᓯᑎᑦᑎᓂᐊᕐᓗᑎᒃ. 

                                                             
3 ᐅᐸᓗᖓᐃᔭᖅᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
4 http://www.tunngavik.com/files/2012/11/2010-11-SICS-Annual-Report-Eng.pdf  

http://www.tunngavik.com/files/2012/11/2010-11-SICS-Annual-Report-Eng.pdf

 ᐃᓄᐊᐱᒃ (ᐃᖃᓗᓐᓂ ᐃᓐᓇᑐᖃᐅᔪᖅ) 

ᐅᖃᐅᓯᖃᓚᐅᖅᑐᖅ ᐃᓄᐃᑦ ᓂᕿᖏᓐᓂᒃ 

ᑲᑐᔾᔭᐅᖏᓐᓇᓲᖑᒻᒪᑕ ᑭᒃᑯᑐᐃᓐᓇᕐᓄᑦ. ᑕᐃᒪᓕ 

ᒫᓐᓇᐅᔪᖅ ᐃᓐᓇᑐᖃᐅᔪᑦ ᑕᐃᒪᐃᓪᓗᐊᖏᑦ, ᐊᓯᖏᓪᓗ, 

ᑲᔾᔭᖃᑦᑕᕐᒪᑕ ᓂᕿᓂᒃ ᐸᔪᖃᑦᑕᖏᓐᓂᖅᓴᐅᓕᖅᑎᓪᓗᒋᑦ. 

ᐃᓄᐃᓪᓗ ᖃᐅᔨᒪᔭᑐᖃᖏᑦ 

ᐃᓕᓴᐃᔾᔪᑕᐅᓐᖏᓐᓂᖅᓴᐅᓕᕐᒪᑕ, ᐊᒻᒪ ᐅᖃᓚᐅᖅᑐᓂ 

ᐃᓄᐃᑦ ᐱᔪᓐᓇᖅᐸᓚᐅᕋᓗᐊᕐᒪᑕ ᑭᓱᑐᐃᓐᓇᕐᓂᒃ 

ᑭᓐᖑᒪᔭᒥᓂᒃ, ᐃᓪᓗᖃᕐᓂᕐᒧᑦ ᓴᒃᑯᓄᑦ.  ᐃᓄᐊᐱᒃ 

ᐅᖃᒃᑲᓐᓂᓚᐅᕐᒥᔪᖅ ᑕᒪᒃᑯᐊ ᐊᒥᓱᑦ ᐃᓐᓇᑐᖃᐅᒧᑦ 

ᓄᖁᕋᖅᐸᓪᓕᐊᓕᕐᒪᑕ, ᐊᒻᒪ ᐊᒥᓱᑦ ᖃᐅᔨᒪᔭᑐᖃᐅᔪᑦ 

ᔭᒐᖃᓯᐅᑎᕙᓪᓕᐊᓕᖅᑐᑎᒃ. ᓇᓗᓇᐃᖅᓯᓚᐅᖅᑐᓂᓗ 

ᖃᓄᖅ ᑳᓐᓂᐅᔪᖅ ᐊᑦᑐᐊᓂᖃᕐᒪᖔᖅ ᐊᒥᓱᓄᑦ, 

ᐱᖃᓯᐅᑎᓪᓗᒋᑦ ᐃᖅᑲᓇᐃᔭᓐᖏᑦᑐᑦ ᐊᒥᓱᑦ, ᓂᖀᑦ 

ᐊᑭᑐᓂᖏᑦ, ᖃᐅᔨᒪᓐᖏᓐᓂᖏᓐᓄᑦ ᓂᐅᕕᕐᕕᒻᒥ 

ᓂᕿᐅᔪᓂᒃ, ᐊᒻᒪ  ᐱᐅᓗᐊᓐᖏᑦᑐᓂᒃ 

ᐊᑐᖃᑦᑕᕐᓂᖏᓐᓂᒃ (ᓂᕿᑦᑎᐊᕙᐅᓐᖏᑦᑐᓂ 

ᓰᕐᓇᖅᑐᓂᒃ, ᓯᒡᒐᓕᐊᑦ, ᐊᒻᒪ ᐃᒥᐊᓗᒃ). 

 ᔫᔨᓐ (ᐱᓕᕆᐊᒧᑦ  ᐊᐅᓚᑦᑎᔨᐅᔪᖅ, ᑭᕙᓪᓕᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᑦ) ᓇᓗᓇᐃᖅᓯᓚᐅᖅᑐᖅ 

ᐃᓕᖅᑯᓯᒃᑯᑦ ᐱᓕᕆᐊᖑᔪᓂᒃ ᑲᒪᒋᔭᐅᕙᑦᑐᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓲᕐᓗ ᐅᑭᐅᒃᑯᑦ 

ᐊᐅᔭᒃᑯᑦ ᐊᐅᓪᓚᖃᑦᑕᕐᓂᖅ ᐃᓕᓐᓂᐊᖅᑎᑦᑎᓪᓗᑎᒃ ᐃᓅᓇᓱᐊᕐᓂᕐᒥᒃ ᓲᕐᓗ ᓄᓇᒥ ᔭᒐᔾᔭᐃᖅᓯᒪᓂᕐᒧᑦ, 

ᑲᒻᒥᓂᕐᒧᑦ, ᖃᒧᓯᐅᕐᓂᕐᒧᑦ, ᕿᑦᑎᕆᓂᕐᒧᑦ ᐊᒻᒪ ᐊᒡᒍᐃᓯᕐᒧᑦ ᓂᕿᓂᒃ, ᐊᒻᒪ ᐃᒡᓗᕕᒐᓕᐊᕐᓂᕐᒥᒃ. ᔫᔨᓐ 

ᓇᓗᓇᐃᖅᓯᑲᓐᓂᓚᐅᖅᑐᖅ ᐊᒥᓱᑦ ᐅᕕᒃᑲᐅᔪᑦ ᐃᓕᑦᑐᒪᓂᖃᑦᑎᐊᖅᑑᒐᓗᐊᑦ ᐃᓕᖅᑯᓯᑐᖃᒃᑯᑦ 

ᐊᔪᓐᖏᓐᓂᐅᔪᓂᒃ, ᑭᓯᐊᓂᓕ, ᐃᓕᓐᓂᐊᖅᑎᑦᑎᔪᒃᓴᓂᒃ ᐊᔪᖅᓴᐸᒻᒪᑕᓱ. ᔫᔨᓐ ᓇᓗᓇᐃᖅᓯᓚᐅᖅᑐᖅ 

ᐊᖑᓇᓱᓐᓂᖅ ᐅᐱᒍᓱᒍᑕᐅᓕᕈᓐᓇᕐᒪᑦ, ᐊᒻᒪ ᑕᒪᓐᓇ ᐱᒻᒪᕆᐅᓪᓗᓂ. ᔫᔨᓐ ᐅᖃᒃᑲᓐᓂᓚᐅᕐᒥᔪᖅ 

ᐃᓕᓐᓂᐊᖅᑎᑦᑎᔪᓐᓇᕐᒪᑕ ᐃᓕᖅᑯᓯᑐᖃᐅᔪᓂᒃ ᐃᓪᓗᕈᓯᕐᒥ, ᑭᓯᐊᓂᓕ ᐱᓕᕆᓪᓚᕆᓪᓗᑎᒃ 

ᐊᑲᐅᓂᖅᓴᐅᒐᔭᕐᒪᑦ ᐃᓕᓐᓂᐊᕐᓗᑎᒃ. 

 

ᐅᖃᖃᑎᒌᒍᑕᐅᔪᑦ 

 ᐊᒥᓱᑦ ᐆᒪᔪᐃᑦ ᑭᓱᑯᑦᑎᖏᑦ ᐃᒋᑕᐅᑐᐃᓐᓇᖅᐸᓕᕐᒪᑕ ᖃᐅᔨᒪᔭᐅᓗᐊᓐᖏᓐᓂᖏᓐᓄᑦ ᖃᓄᖅ 

ᐱᔭᐅᓲᖑᓂᖏᓐᓄᑦ (ᓲᕐᓗ ᐃᖃᓗᓐᓂ ᓂᐊᖁᐃᔭᐃᑐᐃᓐᓇᖅᑐᑦ ᓂᐊᖁᖏᑦ ᓂᕆᔭᒃᓴᐅᒐᓗᐊᖅᑎᓪᓗᒋᑦ). 

 ᑕᐃᒪᓕ ᑮᓇᐅᔭᓂᒃ ᓄᑖᓂᒃ ᐱᑕᖃᓗᐊᓐᖏᒻᒪᑦ, ᐊᐅᓪᓗᔾᔨᒋᐊᖃᖅᑐᒍ ᐃᓚᓕᐅᔾᔨᓂᕐᒥᒃ ᐃᓕᖅᑯᓯᑐᖃᕐᓂᒃ 

ᐃᓕᓐᓂᐊᕐᓂᕐᒧᑦ ᑕᒪᒃᑯᓄᖓ ᓄᑖᓄᑦ ᐱᓕᕆᐊᓄᑦ, ᓲᕐᓗ ᑲᓇᑕᒥ ᓇᔾᔨᔪᓄᑦ ᐊᒫᒪᑦᑎᑦᑎᔪᓄᑦ ᐱᓕᕆᐊᓄᑦ, 

ᓂᖅᑎᐅᕆᐅᕐᓴᓂᕐᒧᑦ, ᐅᕝᕙᓗ ᐅᓪᓛᕈᒥᑕᕐᓂᕐᒧᑦ. 

 ᐊᔪᕈᓐᓃᖅᓴᓂᕐᒥᒃ ᐃᓕᑉᐸᓪᓕᐊᓂᐊᖅᐸᑕ ᐃᓐᓇᑐᖃᐅᓂᖅᓴᐅᔪᓂᒃ ᑕᒪᒃᑯᐊ ᐅᕕᒃᑲᐅᔪᑦ ᑕᐃᒃᑯᐊ 

ᐃᓄᒃᑎᑑᕈᓐᓇᕆᐊᖃᖅᐳᑦ. ᐃᓄᒃᑎᑐᑦ ᐅᖃᕈᓐᓇᐃᓐᓇᕆᐊᖃᕐᒪᑦ ᐊᒻᒪ ᐃᓕᓐᓂᐊᖅᑎᑦᑎᑎᐊᕐᓂᐊᕐᓗᓂ 

ᖃᐅᔨᒪᔭᑐᖃᐅᔪᓂᒃ. 

 

ᐃᓱᒪᒋᔭᐅᔪᑦ 

 ᓴᖅᑮᓗᑎᒃ ᐃᓕᓐᓂᐊᖅᑕᐅᔭᕆᐊᖃᓪᓚᕆᑦᑐᓂᒃ ᐃᓕᓐᓂᐊᒐᒃᓴᐅᔪᓂᒃ ᐃᓕᓴᐃᔾᔪᑕᐅᓂᐊᖅᑐᓂ 

ᖃᐅᔨᒪᔭᑐᖃᐅᔪᓂᒃ. 

 ᐋᖅᑮᓗᑎᒃ ᐃᓄᐃᑦ ᓂᕿᖏᓐᓂᒃ ᐊᑐᕐᓗᑎᒃ ᓂᕿᓕᐅᕐᓂᕐᒧᑦ ᒪᓕᒐᐅᔪᑦ ᐊᐅᓪᓗᑎᓗᐊᕐᓗᒋᑦ 

ᐊᑐᖅᑕᐅᒐᓚᓐᖏᓐᓂᖅᓴᐅᕙᑦᑐᑦ ᐆᒪᔪᐃᑦ ᑭᓱᑯᑦᑎᖏᑦ. 

 ᖃᐅᔨᒪᑦᑎᐊᕐᓗᒋᑦ ᑕᒪᒃᑯᐊ ᐅᕕᒃᑲᐅᓂᖅᓴᐅᔪᑦ ᐃᓄᒃᑎᑐᕈᓐᓇᓯᑦᑎᐊᕐᓂᐊᕐᒪᑕ. 

ᐊᔾᔨᓐᖑᐊᑦ 4. (ᓴᐅᒥᒻᒥᑦ ᑕᓕᖅᐱᒻᒧᑦ) ᔫᔩᓐ 

ᖃᑉᓗᐃᑦᑐᖅ, ᐃᓄᐊᐱᒃ ᓵᒋᐊᖅᑐᖅ, ᑕᐃᕕᑎ 

ᔪᐊᓇᓯ, ᐊᒻᒪ ᕼᐊᓚᓐ ᓚᕌᒃ 

ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥᒃ 

“ᐱᕙᓪᓕᐊᓂᖅ ᐃᓕᖅᑯᓯᑐᖃᕐᒥᒃ 

ᑭᖑᕚᒃᓴᑎᓐᓄᑦ”. 

 



 

ᒪᒃᐱᒐᖅ| 10 

 

 ᐱᕕᖃᖅᑎᑦᑎᓗᑎᒃ ᑲᑎᓐᖓᑎᑕᐅᖃᑦᑕᕈᓐᓇᕐᓗᑎᒃ ᐃᓐᓇᑐᖃᐅᔪᑦ ᐊᒻᒪ ᐅᕕᒃᑲᐅᔪᑦ. 

 ”ᓴᖅᑮᓗᑎᒃ ᐃᓕᓐᓂᐊᑎᑦᑎᓂᕐᒥᒃ ᐱᓕᕆᐊᒥᒃ ᑕᐃᒃᑯᐊ ᑲᑐᔾᔨᑎᓪᓗᒋᑦ “ᐃᓕᓴᐃᔩᑦ” ᑕᒪᒃᑯᓄᖓ 

“ᐃᓕᓐᓂᐊᖅᑎᓄᑦ.” 

 ᓇᓗᓇᐃᖅᓯᓗᑎᒃ ᑮᓇᐅᔭᖃᖅᑎᑦᑎᔨᐅᔪᓐᓇᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ. 

 

 
ᐊᑐᐃᓐᓇᐅᓂᖏᑦ ᐆᒪᔪᐃᑦ ᓂᕿᒃᓴᐅᓗᑎᒃ 

(ᑲᑎᒪᔪᓄᑦ ᐅᖃᖃᑎᒌᓐᓂᖅ) 

ᔮᓐᓄᐊᕆ 22, 2:00ᐅᓐᓄᓴᒃᑯᑦ – 3:00ᐅᓐᓄᓴᒃᑯᑦ 

 

ᐅᓂᒃᑳᖑᔪᖅ ᓴᓇᔭᐅᓯᒪᔪᖅ ᓄᓇᕗᒻᒥ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑎᑎᕋᕐᕕᐅᔪᒥ ᓴᖅᑭᑕᐅᓚᐅᖅᑐᖅ 

ᐅᐱᕐᖓᒃᓵᖑᓚᐅᖅᑐᖅ ᓇᓗᓇᐃᖅᓯᓯᒪᔪᖅ 

ᖃᐅᔨᒪᓐᖏᓐᓂᐅᔪᓄᑦ ᐆᒪᔪᖅᑕᐅᔪᓐᓇᕐᓂᖏᓐᓄᑦ, 

ᐊᒥᓲᓂᖏᓐᓄᑦ ᖃᓄᐃᓕᕐᓂᖏᓐᓄᑦ, ᐊᒻᒪ ᐃᓕᖅᑯᓯᐅᕙᑦᑐᑦ. 

ᑲᒪᑦᑎᐊᖅᐸᑦ, ᐅᕝᕙᓗ ᓱᓕᔪᑦ, ᓂᕆᐅᓐᓂᕐᒥᒃ ᐃᓄᐃᑦ 

ᓂᕿᖏᓐᓂᒃ ᐊᑐᖅᑕᐅᔪᓐᓇᖅᑐᑦ 

ᓂᕆᔭᒃᑕᖅᑕᖃᕐᓂᖅᓴᐅᖁᓪᓗᒍ? 

ᑲᑎᒪᑎᑦᑎᔪᖅ: 

ᔫ−ᐋᓐ ᕚᑭᓄ 

 

 

ᑲᑎᒪᖃᑕᐅᔪᑦ: 

ᐲᑕ ᕼᐊᐃᓪ 

ᕙᐃᓐ ᓕᓐᔅ 

ᐱᐊᓐ ᖁᕕᖅ 

 

ᐅᖃᐅᓯᖃᖅᑐᑦ 

 ᐲᑕ (ᐊᖓᔪᖅᑳᖅ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ, ᐊᕙᑎᓕᕆᔨᒃᑯᓐᓂᑦ) ᓇᓗᓇᐃᖅᓯᔪᖅ ᖃᓄᐃᒻᒪᖔᑦ 

ᓄᓇᒥᐅᑕᐅᔪᓂᒃ ᐆᒪᔪᓂ ᐊᒃᓱᕈᕐᓇᓗᐊᓐᖏᑦᑐᓂᒃ, ᐊᒻᒪ ᐅᖃᖅᑐᓂ ᑕᒪᓐᓇ ᐃᖅᑲᐅᒪᔭᕆᐊᖃᕋᔭᑦᑎᒍᑦ 

ᖃᓄᖅ ᐱᕚᓪᓕᑲᓐᓂᕈᓐᓇᕐᓂᖓ ᐃᓄᐃᑦ ᓂᕿᖏᓐᓄᑦ.  ᐅᓂᒃᑳᖅ5  ᑕᐃᔭᐅᔪᖅ “ᐊᑐᐃᓐᓇᐅᓂᖏᑦ ᑐᒃᑐᑦ 

ᐊᒻᒪ ᐅᒥᖕᒪᑦ ᓄᓇᓕᓐᓂ ᓂᕿᒃᓴᐅᔪᑦ ᓄᓇᕗᒻᒥ” ᐅᐸᓗᖓᐃᔭᖅᑕᐅᓚᐅᖅᑐᖅ ᐊᕙᑎᓕᕆᔨᒃᑯᓐᓂᑦ 

ᑖᒃᑯᓄᖓ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᐊᓪᓚᕝᕕᖓᓄᑦ. ᓄᑖᒥᒃ ᖃᐅᔨᓴᖅᑐᖃᓚᐅᓐᖏᑦᑐᖅ, ᑭᓯᐊᓂᓕ 

ᑕᒪᒃᑯᐊ ᒫᓐᓇᐅᔪᖅ ᖃᐅᔨᒪᔭᐅᔪᑦ ᓄᐊᑕᐅᓯᒪᔪᑦ ᖃᐅᔨᓇᓱᓐᓂᐊᕐᓗᑎᒃ ᑕᒪᒃᑯᐊ ᐆᒪᔪᐃᑦ ᐱᔭᐅᔪᓐᓇᕐᓂᖏᑦ 

ᐊᒥᓱᕈᕆᐊᕈᓐᓇᕐᒪᖔᑕ. ᑐᒃᑐᐃᑦ ᖃᓄᐃᓐᓂᖏᑦ ᖃᐅᔨᔭᐅᔪᒪᑦᑎᐊᖅᑐᑦ ᓇᒦᖃᑦᑕᕐᓂᖏᓐᓂᒃ, ᐅᕝᕙᓗ 

ᖃᐅᔨᒪᔭᐅᓐᖏᑎᐊᒻᒪᕆᑦᑐᑦ. ᑐᒃᑐᕙᐃᑦ ᕿᑭᖅᑕᓄᖅᑕᐃᓚᐅᖅᓯᒪᔪᑦ (ᖃᓂᒋᔭᖓᓂ 300) 

ᒪᑭᒪᑎᑦᑎᔪᓐᓇᖅᑐᖅ ᓴᓂᑭᓕᐊᕐᒥᒃ, ᐊᓯᖏᓐᓂᐅᓗᐊᓐᖏᑦᑐᖅ. ᐅᒥᖕᒪᐃᑦ ᓄᖑᑕᐅᑲᓴᓚᐅᖅᓯᒪᔪᑦ 

1900−ᖏᓐᓂ, ᑕᐃᒪᓕ ᐅᒥᖕᒪᒍᓐᓇᐃᑎᑎᑕᐅᓚᐅᖅᓯᒪᕗᑦ 1927−ᒥ ᐊᒻᒪ ᐱᔪᓐᓇᖅᓯᒋᓪᓗᑎᒃ 1969−ᒥ. 

ᑕᐃᒪᓕ ᐊᒥᓱᕈᒃᑲᓂᖅᓯᒪᓕᕐᖓᑕ ᐊᒻᒪ ᐅᒥᖕᒪᒐᓱᐊᖃᑦᑕᓕᕐᒥᔪᑦ, ᐅᔾᔨᓱᖅᑕᐅᔭᕆᐊᖃᖅᑐᑦ. ᐱᔭᐅᔪᓐᓇᖅᑐᓂ 

ᐃᓱᒪᖅᓱᖏᓐᓂᒃ ᐃᓱᓕᕝᕕᖃᖅᑎᑦᑎᓂᖅ ᐊᒃᓱᐊᓗ ᐃᓱᒪᓕᐅᕈᑎᒋᔭᕆᐊᖏᓐᓂ ᐱᔭᕇᑐᔪᑦ ᐊᒻᒪ 

ᐋᖅᑭᒃᑕᐅᓗᐊᕈᒪᓐᖏᑦᑐᑦ, ᑭᓯᐊᓂᓕ ᐊᑐᖅᓯᒪᔭᑦᑎᓐᓂ ᐃᓕᑦᑕᕆᐊᖃᕋᑦᑕ (ᓲᕐᓗ ᓱᕋᑦᑕᐅᓂᖏᓐᓄᑦ 

ᓴᓪᓕᐅᑉ ᕿᑭᖅᑕᖓᓂ ᑐᒃᑐᖏᑦ) ᓯᕗᒧᓪᓗ ᑕᑯᓐᓇᕆᐊᖃᕋᑦᑕ (ᓲᕐᓗ ᐊᓯᔾᔨᕐᓗᒋᑦ ᓂᕆᕙᒃᑕᖏᑦ 

ᐊᐅᓪᓗᑎᖔᕐᓗᒋᑦ ᐱᔭᐅᓇᓱᐊᖅᐸᖏᑦᑐᑦ ᐆᒪᔪᐃᑦ). ᐲᑕ ᐱᖓᓱᓂ ᐅᖃᐅᓯᖃᓚᐅᖅᑐᖅ 

ᐊᑐᖅᑕᐅᒋᐊᕈᓐᓇᖅᑐᓂᒃ: 

1. ᓇᓗᓇᐃᖅᑐᕐᓗᒋᑦ ᑭᓐᖒᒪᔭᖏᑦ ᓄᓇᕗᒻᒥᐅᑦ ᐊᒻᒪ ᑭᓯᐊᓂ ᓯᓚᑎᑦᑎᓐᓂ ᐊᖑᓇᓱᑦᑐᖃᕐᓗᓂ 

ᐊᒥᐊᒃᑯᑕᖃᖅᐸᑦ. 

2. ᓴᖅᑮᓗᑎᒃ ᐆᒪᔪᓄᑦ ᑲᒪᒋᔭᐅᓂᖏᓐᓄᑦ ᐸᕐᓇᓂᕐᒧᑦ ᐱᖃᐅᓯᔾᔨᓗᑎᒃ ᓄᓇᓕᓐᓂ ᖃᐅᔨᓴᕐᓂᕐᒧᑦ 

ᐅᔾᔨᓱᕐᓂᕐᒥᒃ. 

3. ᓴᖅᑮᓗᑎᒃ ᐅᖃᐅᑕᐅᒃᓴᐃᓐᓇᕆᐊᖃᕐᓂᖏᓐᓂᒃ ᐊᖑᔭᐅᔪᓕᒫᑦ ᑐᑭᓯᐅᒪᑦᑎᐊᓂᖅᓴᐅᖁᓪᓗᒋᑦ. 

                                                             
5 http://env.gov.nu.ca/sites/default/files/availability_wildlife_report_2012_v1_8.pdf  

http://env.gov.nu.ca/sites/default/files/availability_wildlife_report_2012_v1_8.pdf

 ᐅᐊᐃᓐ (ᑐᑭᒧᐊᑦᑎᑦᑎᔨ ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᓪᓗ, ᐊᕙᑎᓕᕆᔨᒃᑯᑦ) 

ᐅᖃᐅᓯᖃᓚᐅᖅᑐᑦ ᐊᑐᐃᓐᓇᐅᓂᖏᓐᓂᒃ ᐆᒪᔪᐃᑦ 

ᐃᒫᓂᖔᖅ. ᒫᓐᓇᐅᔪᖅ ᐃᖃᓗᒐᓱᖃᑦᑕᕐᒪᑕ 

ᐃᖃᓗᑐᐃᓐᓇᕐᓂᒃ ᐊᒻᒪ ᖃᓕᕋᓕᓐᓂᒃ. ᒫᓐᓇᐅᔪᖅ 

ᐃᖃᓗᓕᕆᕕᑦᑕᖃᕐᒪᑦ ᐃᖃᓗᑐᐃᓐᓇᕐᓄᑦ ᓄᓇᕗᒻᒥ, 

ᑲᒪᕙᒃᑐᑎᒃ 29 ᐳᓴᓐᑎᑐᐃᓐᓴᕐᒥᒃ ᑕᐃᒃᑯᓇᓐᖓᑦ 

ᐃᖃᓗᒃᑕᐅᔪᓐᓇᖅᑐᓂᒃ. ᑕᒪᕐᒥᓕᒫᖅ 

ᖃᓕᕋᓕᒃᑕᐅᔪᓐᓇᖅᑐᑦ ᓄᖑᑕᐅᖃᑦᑕᖅᑐᑦ ᑕᐃᒪᓐᖓᑦ 

2010−ᒥᓂᑦ. ᐊᒥᓯᓪᓗ ᐃᖃᓗᒐᓱᑦᑐᑦ ᓴᖅᑭᐸᓪᓕᐊᒻᒪᑕ 

(ᓱᕐᓗ ᖃᓄᖅᑐᑦ ᐃᖃᓗᐃᑦ, ᐊᔾᔨᒌᓐᖏᑦᑐᑦ) 

ᐊᒃᓱᕈᕈᑕᐅᓗᐊᖅᐸᑦᑐᑦ ᐃᓪᓗᕐᔪᐊᖁᑎᖃᓐᖏᓐᓂᖅ, 

ᐋᖅᑭᒃᓯᒪᑦᑎᐊᕐᓂᖏᓐᓄᑦ, ᑎᑎᕋᖅᓯᒪᔪᑦ 

ᐊᒥᒐᕐᓂᖏᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓄᑦ, 

ᐊᑕᖐᓐᖏᓐᓂᖏᓐᓄᑦ, ᐊᒻᒪ ᓂᐅᕕᖅᐸᑦᑐᑦ 

ᐱᐅᒋᔭᐅᓂᖏᓐᓄᑦ. ᑲᔪᓯᓗᑕ ᓯᕗᒧᑦ, 

ᖃᐅᔨᓴᒃᑲᓐᓂᕆᐊᖃᖅᑐᒍᑦ, ᓄᒃᑎᕐᓗᒋᑦ ᑲᔪᓯᑦᑎᐊᖅᑐᑦ ᐊᑐᖅᑕᐅᕙᑦᑐᑦ ᐊᓯᖏᓐᓂ ᑲᒪᕕᐅᔪᓂᒃ, 

ᐅᔾᔨᓗᓱᕐᓗᑎᒃ ᖃᓄᐃᑦᑑᓂᖏᓐᓂᒃ, ᐱᐅᓯᕚᓪᓕᑎᑦᑎᓂᕐᒧᑦ ᐱᖁᑎᕐᔪᐊᓂᒃ, ᐊᒻᒪ ᐋᖅᑮᓗᑎᒃ ᓄᓇᓕᓐᓂ 

ᓂᐅᕕᕐᕕᐅᔪᓂᒃ. 

 ᑕᕐᕆᔭᐅᑎᒃᑯᑦ ᐊᐅᓚᓐᖏᑐᒃᑯᑦ ᑕᑯᒃᓴᐅᑎᑦᑎᓗᑎᒃ ᓂᓪᓕᐊᔪᑦ (ᐅᐃᒍ G). 

 ᐱᐊᓐ (ᑭᒡᒐᑐᖅᑎᐅᔪᖅ, ᕿᑭᖅᑖᓗᒻᒥ ᐃᖃᓗᒐᓱᓐᓂᕐᒧᑦ ᑲᑐᔾᔨᖃᑎᒌᖑᒧᑦ) ᐅᖃᒪᐅᖅᑐᑦ 

ᑐᕚᖃᑐᐃᓐᓇᕈᓐᓃᕋᑦᑕ ᑕᐃᒪᐃᑦᑐᓐᓇᐃᓕᓪᓗᑕᓗ ᐃᓄᐃᑦ ᓂᖀᓐᓇᖏᓐᓂᒃ. ᐅᖃᓚᐅᖅᑐᓂᓗ ᐊᒥᓱᒻᒪᑕ 

ᐊᒃᓱᕈᕐᓇᖅᑐᖅ ᐱᓇᓱᐊᖅᑐᓂ ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᐅᖏᓐᓇᑎᓐᓇᒋᑦ (ᓲᕐᓗ ᐊᑭᑦᑐᐸᓪᓕᐊᓂᐅᔪᑦ, 

ᐊᖑᓇᓱᓐᖏᓂᖅᓴᐅᓕᖅᑐᑦ, ᓂᐅᕐᕈᑎᖃᕐᓂᖅᓴᐅᓕᖅᑐᑦ ᑐᓂᐅᖅᑲᐃᑐᐃᓐᓇᕋᑎᒃ). ᑕᐃᒪᐃᒻᒥᔪᑦᑕᐅᖅ 

ᓂᐅᕕᐅᑎᐅᒃᓴᓂᒃ ᐃᖃᓗᒐᓱᓐᓂᕐᒧᑦ ᐱᓇᓱᐊᕐᓂᖅ ᑭᖑᑉᐸᓐᓂᒃ ᐊᒻᒪ ᖃᓕᕋᓕᓐᓂ ᓄᓇᕗᒻᒥ  

ᓂᐅᕕᐊᒃᓴᐅᕙᓐᓇᑎᒃ ᓄᓇᓕᓐᓂ. ᐱᐊᓐ ᐃᓱᒫᓗᒍᑎᖃᖅᑐᖅ ᑐᒃᑐᓂᒃ, ᐊᒻᒪ ᐃᓕᓐᓂᐊᖅᑎᑕᐅᓯᒪᒐᓗᐊᕋᒥ 

ᑕᒪᒃᑯᐊ ᑐᒃᑐᐃᑦ ᖃᑦᑏᓐᓇᕈᓲᖑᒻᒪᑕ ᐊᒥᓱᕈᖅᐸᑦᑐᑎᓪᓗ, ᑭᓯᐊᓂᓕ ᑐᕚᒃᓴᖃᐃᓐᓇᕈᒪᔪᑦ ᐆᒪᔪᕐᓂᒃ 

ᖃᐅᑕᒫᑦ. 

 

ᐅᖃᐅᓯᐅᔪᖅ 

 ᐊᖑᓇᓱᑦᑎᑕᖃᐃᓐᓇᓂᐊᖅᑐᖅ ᐆᒪᔪᓂᑦ ᐊᖑᓇᓱᒐᒃᓴᖅᑕᖃᐃᓐᓇᖅᐸᑦ. 

 ᑕᐃᒪᐅᒻᒥᔪᑦᑕᐅᖅ ᓄᓇᓕᐅᔪᑦ ᐃᓄᒋᐊᒃᓯᕙᓪᓕᐊᓂᖏᑦ ᐊᒃᓱᕈᕐᓇᖅᓯᕙᓪᓕᐊᔪᑦ. 

 ᖃᖓᑕᓲᓕᕆᔨᐅᔪᑦ ᐱᓕᕆᓪᓗᐊᑕᖅᓯᒪᒻᒪᑕ ᐊᑭᑭᓪᓕᒋᐊᕆᓂᕐᒧᑦ ᐅᓯᔭᐅᔾᔪᑎᖏᓐᓂᒃ ᐃᓄᐃᑦ ᓂᕿᖏᑕ. 

ᑕᒪᓐᓇ ᐃᑲᔪᖅᐳᖅ ᓄᓇᓕᐅᔪᓂ ᑕᐅᖅᓯᖃᑎᒌᓐᓂᕐᒥ ᐊᒻᒪ ᓂᐅᕐᕈᑎᖃᕐᓂᕐᒥᒃ, ᐊᒻᒪ ᓄᖅᑲᖅᑎᑦᑎᓪᓗᓂ 

ᐅᔾᔨᔾᓱᖅᑕᐅᓂᖏᓐᓂᒃ. 

 ᐃᓄᐃᑦ ᓂᕿᖏᓐᓂᒃ ᐊᖑᓇᓱᓐᓂᖅ ᑲᔪᓯᓂᐊᖅᑐᖅ ᐊᒻᒪᓗᖃᐃ ᖃᐅᔨᓴᖅᑕᐅᔭᕆᐊᖃᖅᑐᑦ 

ᖃᐅᔨᓴᖅᑕᐅᑎᐊᕐᓂᖅᓴᐅᓗᑎᒃ, ᐃᓕᓐᓂᐊᖅᑎᑦᑎᓂᖅ, ᐊᒻᒪ ᐱᓕᒻᒪᒃᓴᐃᓂᖅ. ᑭᓯᐊᓂᓕ, ᒫᓐᓇᐅᔪᖅ 

ᑕᐃᒪᐃᖁᔭᐅᓐᖏᑦᑐᑦ ᐊᒥᓱᕈᑲᓂᕐᓂᐊᕐᓗᑎᒃ ᐊᖑᓇᓱᑦᑕᐅᔪᓐᓇᖅᑐᑦ ᑰᑕᖏᑦ. 

 ᐃᓚᖏᑦ ᐊᖑᓇᓱᑦᑎᐅᔪᑦ ᑲᓐᖑᓱᓲᖑᒻᒪᑕ ᐆᒪᔪᖅᑐᒥᓂᐅᓪᓗᑎᒃ ᐃᒻᒥᓂᒃ ᓂᖅᓱᖅᑑᔮᕈᒪᓐᖏᒻᒪᑕ 

ᐊᖑᔭᒥᓂᕐᒥᓂᒃ ᐃᓚᖏᑦ ᐅᖃᕈᒪᕙᓐᖏᒻᒪᑕ. 

 ᐊᖑᔭᒥᓂᐅᔪᓂᒃ ᐅᖃᕈᒪᓗᐊᖃᑦᑕᖏᒻᒪᑕ ᑕᒪᒃᑯᓄᖓ ᑲᒪᔨᐅᔪᓄᑦ ᐊᓂᒍᖅᑐᓂ ᖃᓄᐃᖃᑦᑕᖅᓯᒪᓂᖏᓐᓄᑦ 

(ᓲᕐᓗ ᐊᒥᓱᓂ ᐆᒪᔪᖅᑕᒥᓂᐅᔪᑦ ᐅᖃᐅᓯᕆᔭᐅᒻᒪᑕ, ᑰᑕᑕᖅᑎᑕᐅᓕᖅᑐᑎᒃ).  

 

 

ᐊᔾᔨᓐᖑᐊᑦ 5. (ᓴᐅᒥᒻᒥᑦ ᑕᓕᖅᐱᒻᒧᑦ) ᐱᐊᓐ 

ᖁᕕᖅ, ᐲᑕ ᕼᐊᐃᓪ, ᔫᐊᓐ ᕙᓪᑭᓄ, ᐊᒻᒪ ᕙᐃᓐ 

ᓕᓐᔅ ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥ 

“ᐊᑐᐃᓐᓇᐅᓂᖏᑦ ᐆᒪᔪᐃᑦ ᓂᕿᒃᓴᐅᓗᑎᒃ”. 

ᐃᓱᒪᒋᔭᐅᔪᑦ 

 ᐃᓱᒪᒋᓗᒋᑦ ᓯᕗᓂᑦᑎᓐᓂ ᐃᓄᒋᐊᓐᓂᖏᑦ ᐊᒻᒪ ᐃᓕᑕᖅᓯᓗᑎᒃ ᖃᓄᖅ ᐃᓄᒋᐊᒃᓯᕙᓪᓕᐊᓗᑦ ᐆᒪᔪᓂ 

ᐱᔪᒪᔪᑦ ᐊᒥᓱᕈᖅᐸᓪᓕᐊᓂᖏᓐᓄᑦ. 

 ᖃᐅᔨᒋᐊᒃᑲᓂᕐᓗᑎᒃ (ᐊᒻᒪ ᑭᒃᑯᑐᐃᓐᓇᕐᓄᑦ ᐅᖃᐅᓯᕆᓐᖏᓪᓗᒋᑦ) ᐅᓂᒃᑳᓕᐅᕐᓂᖏᓐᓄᑦ (ᓲᕐᓗ 

ᐊᑦᑐᖅᓯᑐᐃᓐᓇᕐᓂᕐᒧᑦ ᖃᕋᓴᐅᔭᐅᔭᓂᒃ). 

 ᐅᕙᑦᑎᓐᓂ ᐃᓕᓴᑎᒃᑲᓂᕐᓗᑕ. ᖃᓄᐃᒻᒪᑦ ᐅᔾᔨᓱᖅᑐᖁᑎᖃᕆᐊᖃᖅᐱᑕ? ᖃᓄᖅ ᑕᐃᒃᑯᐊ ᑐᑭᓯᒋᐊᕈᑕᐅᔪᑦ 

ᐊᑐᕐᓂᐊᖅᐱᑎᒍᑦ? 

 

 
ᓄᓇᓕᓐᓂ ᑲᑐᔾᔨᖃᑦᑕᓕᖅᐸᓪᓕᐊᓂᖅ ᓂᕿᓂᒃ ᑲᓱᖅᓯᒪᓂᐅᔪᒃᑯᑦ 

(ᑲᑎᒪᔪᓄᑦ ᐅᖃᐅᓯᕆᔭᐅᔪᑦ) 

ᔮᓐᓄᐊᕆ 22, 3:15ᐅᓐᓄᓴᒃᑯᑦ – 4:45 ᐅᓐᓄᓴᒃᑯᑦ 

 

ᐅᒃᐱᕈᓱᒃᐳᑦ ᑲᑐᔾᔨᓂᖅᓴᐅᖃᑦᑕᕆᐊᖃᕐᒪᑕ ᓂᕿᓂᑦ 

ᓂᕿᖃᑦᑎᐊᖃᑦᑕᕈᓐᓇᖁᓪᓗᑎᑦ.  ᖃᓄᖅ ᓄᓇᕘᒥ 

ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᔪᓐᓇᖅᐸᑦ 

ᑲᑐᔾᔨᖃᑎᒌᓐᓂᖅᓴᐅᖃᑦᑕᕈᓐᓇᖁᓪᓗᒋᑦ ᐃᓄᐃᑦ ᐊᓯᒥᓄᑦ? 

ᑲᑎᒪᑎᑦᑎᔪᖅ: 

ᓘᓯ ᐴᒃ 

ᑲᑎᒪᔪᑦ: 

ᐃᐊᑦ ᒪᑭᓇ 

ᓄᐊᒪᓐ ᕗᐊᑦ 

ᓯᐅᕋᓐ ᕿᔪᒃ 

 

ᐅᓂᒃᑳᖅᑐᖅ 

 ᐃᐊᑦ ᒪᑭᓇ (ᑐᑭᒧᐊᒃᑎᑦᑎᔨ, ᓄᓇᕘᒥ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᐊᓪᓚᕝᕕᖓ) ᐅᖃᐅᓯᓕᒃ ᖃᓄᖅ 

ᐱᑕᖃᙱᓗᐊᓲᖑᒻᒪᖔᖅ, ᐱᓗᐊᖅᑐᒥᒃ ᑐᖅᑯᖅᑕᐅᕝᕖᑦ/ᓯᕐᓗᐊᑦ, ᓂᕿᓂᑦ ᐊᒥᖅᑳᕈᑕᐅᔪᓐᓇᖅᑐᓄᑦ.  

ᓄᓇᓕᓐᓂ ᖁᐊᒃᑯᕕᑖᖅᑐᒡᒍᑕᐅᓯᒪᕗᑦ ᐃᓚᖏᓐᓂᑦ, ᑭᓯᐊᓂᓕ ᐋᖅᑭᐅᒪᑎᓐᓇᓱᒃᑐᒋᑦ ᐊᒃᓱᕈᕈᑕᐅᓯᒪᕗᖅ.  

CFDP ᐋᖅᑭᒃᑕᐅᓚᐅᖅᑐᖅ ᑕᒪᓐᓇ ᑲᒪᒋᔭᐅᔪᓐᓇᖁᓪᓗᒍ, ᐊᒻᒪᓗ ᐃᑲᔪᖅᑐᕋᓱᐊᖅᑐᒋᑦ ᐊᒥᖅᑲᖅᑕᐅᓗᑎᑦ 

ᐊᑭᖃᙱᑦᑐᒃᑯᑦ ᓂᖀᑦ ᐊᖑᔭᐅᕙᒃᑐᑦ ᓄᓇᓕᓐᓂ ᑲᑐᔾᔨᖃᑎᒌᑎᒍᑦ, ᐱᖃᓯᐅᑎᓪᓗᒋᑦ ᑕᐃᒃᑯᐊ 

ᐆᒪᔪᕐᓂᐊᖅᑎᒃᑯᑦ.  ᑭᓯᐊᓂᓕ, ᐆᒪᔪᕐᓂᐊᖅᑎᒃᑯᑦ ᐱᖃᑕᐅᖃᑦᑕᓲᖑᕗᑦ ᐊᒥᖅᑲᐃᔨᐅᖃᑕᐅᕙᒃᑐᑎᑦ, ᐊᒻᒪᓗ 

ᑕᐃᒪᐃᒻᒪᑦ ᐱᒻᒪᕆᐅᕗᖅ ᐃᑲᔪᖅᑐᕐᒥᓗᒋᑦ ᑕᒪᒃᑯᐊ.  CFDP−ᒃᑯᑦ ᐃᑲᔪᕋᓱᐊᖅᑐᑦ ᐃᓄᓐᓂᑦ 

ᐱᒋᐊᖃᓪᓚᕆᒃᑐᓂᑦ, ᐊᒻᒪᓗ ᐋᖅᑭᓱᖅᑕᐅᓯᒪᓪᓗᓂ ᐊᔪᖅᓴᖅᑐᓂᑦ ᐃᓄᓐᓂᑦ ᓂᕿᑖᕈᓐᓇᙱᑦᑐᓂᑦ 

ᐊᖑᔭᐅᓯᒪᔪᓂᑦ ᐃᑲᔪᖅᑐᐃᔨᐅᓂᐊᕐᒪᑕ. 

 ᓄᐊᒪᓐ (ᐊᓪᓚᑦᑎ, ᑲᖏᖅᖠᓂᖅ ᐆᒪᔪᕐᓂᐊᖅᑏᑦ) ᐅᖃᐅᓯᓕᒃ ᐋᖅᑭᓱᖅᓯᒪᓂᖏᑕ ᐆᒪᔪᕐᓂᐊᖅᑎᒃᑯᑦ.  

ᑲᖏᖅᖠᓂᕐᒥ, ᐆᒪᔪᕐᓂᐊᖅᑎᒃᑯᑦ ᐱᖓᓱᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᒃᓯᕙᐅᑕᖃᓲᖑᕗᑦ 

ᐊᐅᓚᓂᕆᒋᐊᖃᖅᑕᖏᑕ ᒪᓕᑦᑕᐅᔭᕆᐊᓖᑦ ᐱᔭᕆᐊᑭᓪᓕᑎᑕᐅᓇᓱᒃᑐᓂ ᐊᒻᒪᓗ 

ᒪᑭᒪᔪᓐᓇᑦᑎᐊᕐᓂᖅᓴᐅᖁᓪᓗᖑ.  ᐆᒪᔪᕐᓂᐊᖅᑎᒃᑯᑦ ᐱᓕᕆᖃᑎᖃᑦᑎᐊᓲᖑᕗᑦ ᓄᓇᕗᑦ ᑐᙵᕕᒃ 

ᑎᒥᖓᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᕘᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ  

ᑕᐃᒃᑯᓇᙵᑦ ᑮᓇᐅᔭᖅᑖᓲᖑᓪᓗᑎᑦ.  ᐱᓇᓱᐊᒐᖃᖅᑐᑦ ᐊᖑᓇᓱᒃᑎᓂᑦ ᐃᑲᔪᖃᑦᑕᕐᓗᑎᑦ, ᐃᒋᕐᕈᑎᓂᑦ 

ᓴᒃᑯᓂᓪᓗ ᑐᓂᐅᖅᑲᐃᓲᖑᓪᓗᑎᑦ, ᐋᖅᑭᐅᒪᑎᑦᑎᓲᑦ ᓄᓇᓕᓐᓂ ᖁᐊᒃᑯᕕᓐᓂᑦ, ᓂᖀᑦ 

ᐊᑦᑕᓇᖅᑕᐃᓕᓂᖏᑕ ᐱᔾᔪᑎᖏᓐᓂᑦ ᑲᒪᓲᑦ, ᐊᓯᖏᓪᓗ. 

 ᓯᐅᕋᓐ (ᐊᓪᓚᑦᑎ ᓄᓇᕘᒥ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ, ᓄᓇᕗᑦ ᑐᙵᕕᒃ ᑎᒥᖓ) 

ᓇᓗᓇᐃᔭᐃᔪᖅ ᓄᓇᕘᒥ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᕐᒥᒃ, ᐊᑐᖅᑕᐅᓲᖅ 

ᐃᑲᔪᖅᑕᐅᖁᓪᓗᒋᑦ ᓄᓇᑖᖃᑕᐅᓯᒪᔪᑦ ᐊᖑᓇᓱᖃᑦᑕᕐᓂᖏᓐᓂᑦ.  ᓄᓇᕘᒥ ᐊᖑᓇᓱᒃᑏᑦ 

ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ ᐱᒋᐊᓚᐅᖅᓯᒪᔪᖅ 1993-ᖑᑎᓪᓗᒍ, $15 ᒥᓕᐊᓐ ᑮᓇᐅᔭᑦ ᐋᖅᑭᒃᑕᐅᒻᒪᑕ 

ᑐᙵᕕᒃᑯᓐᓄᑦ.  $3.5 ᒥᓕᐊᓐ ᐊᑐᐃᓐᓇᐅᒪᑎᑕᐅᓲᑦ ᐊᕐᕌᒍᑕᒫᑦ ᓄᓇᕘᒧᑦ, ᐊᒻᒪᓗ ᑖᒃᑯᐊ ᑮᓇᐅᔭᓂᑦ 

ᑲᒪᔩᑦ ᐱᖓᓱᓂᑦ ᑎᓴᒪᓂᓪᓘᓐᓃᑦ ᐊᕐᕌᒍᓂᑦ ᐊᑯᓂᐅᑎᒋᔪᖅ ᑮᓇᐅᔭᖃᖅᑎᑕᐅᓲᖑᓪᓗᑎᑦ.  ᓄᓇᕘᒥ 

ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ ᑕᓪᓕᒪᓂᑦ ᑲᒪᔪᑦ (ᓲᕐᓗ ᓄᓇᓕᓐᓂ ᐊᖑᓇᓱᓐᓂᕐᒧᑦ 

ᐱᓕᕆᐊᖅ, ᐊᖏᔪᓄᑦ ᐃᒋᕐᕈᑎᓄᑦ ᐱᓕᕆᐊᖅ, ᐱᖅᑯᓯᑐᖃᖅᑎᒍᑦ ᐃᓕᓐᓂᐊᕐᓂᖅ ᐱᓕᕆᐊᖅ).  ᓄᓇᕘᒥ 

ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖓᓗ ᐃᑲᔪᖅᑐᐃᓲᖑᒻᒥᔪᑦ ᐊᐅᓚᑦᑎᓂᕐᒧᑦ ᐊᑭᓕᕆᐊᖃᓲᓂᑦ 

ᐊᒻᒪᓗ ᐊᕐᕕᕐᓂᐊᕐᓂᕐᒥᒃ ($5000 ᐊᑐᓂᑦ ᐊᕕᑦᑐᖅᓯᒪᔪᓄᑦ ᐊᑐᓂᑦ ᐊᕐᕌᒍᒧᑦ).  

ᐅᓂᒃᑳᓕᐅᕆᐊᖃᓲᖑᙱᓚᑦ ᑖᒃᑯᐊ ᐃᑲᔪᖅᑕᐅᔪᑦ, ᐊᒻᒪᓗ ᐅᓂᒃᑳᖃᑦᑕᕆᐊᖃᕋᑎᑦ ᑭᓱᓂᑦ ᐊᖑᓐᓂᕐᒪᖔᑕ 

ᐃᒋᕐᕈᑏᑦ ᐃᑲᔫᑎᒥᓃᑦ ᐊᑐᖅᑕᒥᓂᐅᑎᓪᓗᒋᑦ.  ᐅᖃᐅᓯᕆᔭᐅᕗᖅ ᓯᕗᓂᒃᓴᖓᑕ ᐱᓕᕆᐊᑉ 

ᖃᓄᐃᓕᖓᒐᔭᕐᒪᖔᖅ ᓄᓇᕗᑦ ᑐᙵᕕᒃ ᑎᒥᖓᑕ ᑲᑎᒪᔨᖏᓐᓄᑦ, ᐊᒻᒪᓗ ᑐᓴᕆᐊᕈᒪᕗᑦ ᓄᓇᓕᒻᒥᐅᑕᓂᑦ 

ᓇᓗᓇᐃᖅᓯᖁᔨᓪᓗᑎᑦ ᖃᓄᖅ ᐱᐅᓛᖑᒐᔭᕐᒪᖔᖅ ᐃᑲᔪᕐᓗᒋᑦ ᓄᓇᑖᖃᑕᐅᓯᒪᔪᑦ. 

 

ᐅᖃᐅᓯᕆᔭᐅᔪᑦ 

 ᑮᓇᐅᔭᖃᖅᑎᑕᐅᓂᖅ ᐃᑲᔪᖅᑐᐃᕙᒃᑐᑦ ᐊᖑᓇᓱᓐᓂᕐᒧᑦ ᐊᑐᐃᓐᓇᐅᒪᕗᑦ, ᑭᓯᐊᓂᓕ 

ᐊᑲᐅᙱᓕᐅᕈᑎᖃᖅᑐᑦ ᐸᐃᑉᐹᓕᕆᓗᓂ ᐊᒻᒪᓗ ᑮᓇᐅᔭᓂᑦ ᐱᓇᓱᓪᓗᓂ ᑕᒪᒃᑯᐊ 

ᐱᔭᕆᐊᑭᓪᓕᑎᑕᐅᔭᕆᐊᓖᑦ. 

 ᖃᒪᓂᕐᔪᐊᕐᒥ ᑐᒃᑐᖏᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᑦ ᐊᕐᕌᒍᑕᒫᑦ ᐊᖑᔭᒥᓂᐅᔪᓂᑦ 

ᓇᓚᐅᒃᑖᖅᑕᐅᓯᒪᔪᓂᑦ ᐱᓲᖑᕗᑦ ᑕᒪᐃᓐᓂᑦ ᐆᒪᔪᕐᓂᐊᖅᑎᒃᑯᓐᓂᑦ; ᑭᓯᐊᓂᓕ, ᐱᑦᑎᐊᖅᓯᒪᓂᖏᑦ 

ᐅᑉᐱᕐᓇᓗᐊᙱᑦᑐᑦ. 

 ᓄᓇᕗᒥ ᐃᓅᓯᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓛᖅᑐᑦ “ᒫᓐᓇᕈᓗᒃ” ᐃᖃᓗᒃᑑᑦᓯᐊᕐᒥ ᐅᖃᐅᓯᖃᕋᔭᕐᒪᑕ 

ᐊᑐᓕᖁᔭᐅᔪᑦ ᓄᓇᕘᒥ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖓ. 

 ᑮᓇᐅᔭᓂᑦ ᑲᒪᔩᑦ ᐊᑯᓂᐅᓂᖓ (ᐊᑐᖅᑕᐅᔪᖅ ᓄᓇᕘᒥ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ) 

ᓄᖑᑉᐸᓪᓕᐊᒻᒪᑦ ᓱᑲᑦᑐᒥᒃ, ᐊᒻᒪᓗ ᐱᓕᕆᐊᖅ ᕿᒥᕐᕈᔭᐅᕗᖅ ᑖᒃᑯᓄᖓ ᑲᒪᔨᐅᔪᓄᑦ (ᐃᓛᒃᑰᖓᔪᑦ ᓄᓇᕗᑦ 

ᑐᙵᕕᒃ ᑎᒥᖓᓂᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

 

ᐃᓱᒪᒃᓴᖅᓯᐅᕈᑕᐅᔪᑦ 

 ᓇᓗᓇᐃᕐᓗᒋᑦ ᐊᖑᓇᓱᒃᑎᒻᒪᕇᑦ ᑮᓇᐅᔾᔭᒃᓴᔪᑦ ᐊᒻᒪᓗ ᐅᑭᐅᖅᑕᖅᑐᒥ ᐊᑭᑐᓂᖓᓄᑦ ᐃᑲᔫᑏᑦ 

ᐃᑲᔫᓯᐊᓪᓗ. 

 ᐅᐊᑦᑎᔭᐅᓗᓂ ᓄᓇᕘᒥ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖓ ᖃᐅᔨᒪᓇᑦᑎᐊᖁᓪᓗᒍ ᐊᖑᔭᐅᔪᑦ 

ᓂᐅᕕᐊᒃᓴᕆᔭᐅᖃᑦᑕᙱᒃᑲᓗᐊᕐᒪᖔᑕ. 

 ᐃᑲᔪᖅᑐᕐᓗᒋᑦ ᓄᓇᓖᑦ  ᐃᓱᒪᓕᐅᕈᓐᓇᑦᑎᐊᕐᓂᖅᓴᐅᓂᐊᕐᒪᑕ ᖃᓄᐃᑦᑐᓂᑦ ᓯᕗᓪᓕᐅᔾᔨᖁᔨᒻᒪᑕ 

ᑲᒪᒋᔭᐅᒐᔭᖅᑐᓂᑦ ᐊᒻᒪᓗ ᑎᑭᓐᓇᓱᒍᒪᔭᖏᑦ  ᐊᖅᑭᓱᖅᑕᐅᓗᑎᑦ (ᓲᕐᓗ ᓄᓇᓖᑦ ᐃᒻᒥᓂᒃ 

ᐱᓕᕆᔪᓐᓇᕐᓂᖓᓄᑦ ᐅᑉᐱᕈᓱᓕᖅᑎᒐᓱᓪᓗᒋᑦ ᐱᒻᒪᕆᐅᕗᖅ, ᑭᓯᐊᓂᓕ ᓄᓇᓖᑦ ᐱᑲᐅᑎᒋᔪᒪᕙᙱᓚᑦ 

ᑲᒪᒋᔭᖃᑲᐅᑎᖃᓗᐊᕌᓗᒍᒪᓇᑎᑦ ᐃᑲᔪᖅᑐᖅᑕᐅᙱᓗᐊᕐᓂᐊᕋᓱᒋᒧᑦ ᐅᕝᕙᓘᓐᓃᑦ 

ᐱᓕᕆᔪᓐᓇᐅᑎᖃᕐᓂᐊᕋᓱᒋᙱᓗᐊᒧᑦ ᑕᒪᒃᑯᐊ ᐊᒃᓱᕈᕈᑕᐅᒐᔭᖅᑐᑦ ᓴᖅᑭᕐᓂᕈᑎᑦ). 

 ᖃᐅᔨᓴᕐᓗᒋᑦ ᐅᓪᓗᒥᐅᔪᖅ ᐱᓕᕆᐊᑦ ᐊᑐᖅᑕᐅᓲᑦ ᑕᐅᑐᑦᑕᐅᓂᖏᑎᒍᑦ ᓂᕿᖃᑦᑎᐊᕈᓐᓇᕐᓂᒃᑯᑦ. 

 

 
ᒪᑭᒪᔪᓐᓇᕐᓗᓂ ᐃᓄᐃᑦ ᓂᕿᖏᓐᓂᑦ ᓂᐅᕕᐊᒃᓴᓂᑦ ᓂᐅᕕᖃᑦᑕᕈᓐᓇᕐᓂᖅ 

(ᑲᑎᒪᔪᓄᑦ ᐅᖃᐅᓯᕆᔭᐅᔪᑦ) 

ᔮᓐᓄᐊᕆ 23, 10:45ᐅᓪᓛᒃᑯᑦ – 12:00 ᐅᓐᓄᓴᒃᑯᑦ 

 

ᓂᐅᕕᐊᒃᓴᖃᖃᑦᑕᕐᓂᖅ ᐃᓄᐃᑦ ᓂᕿᖏᓐᓂᒃ ᓂᐅᕕᕐᕕᓐᓂ 

ᐊᒻᒪ ᓂᐅᕕᐊᒃᓴᕆᔭᐅᓪᓗᑎᒃ ᓇᓗᓇᖅᑐᖅ 

ᑲᔪᓯᑦᑎᐊᕈᓐᓇᕐᒪᖔᑦ ᓂᕿᒃᓴᖃᑦᑎᐊᓂᖅ 

ᐱᐅᓯᕚᓪᓕᕋᔭᕐᒪᖔᖅ ᓄᓇᕗᒻᒥ.  

ᑭᓯᐊᓂ, ᒪᑭᒪᐃᓐᓇᖅᑎᑕᐅᓗᑎᒃ ᓂᐅᕐᕈᑎᖃᖃᑦᑕᕐᓂᖅ ᐃᓄᐃᑦ 

ᓂᕿᖏᓐᓂᒃ ᐃᑲᔪᕐᓂᖃᖅᑐᖅ ᓂᕆᔭᒃᓴᖃᕐᓂᕐᒧᑦ ᐊᑯᑭᑦᑐᓂ. 

ᑕᐃᒪᓕ ᓂᐅᕕᐊᖑᖃᑦᑕᖅᐸᑕ ᐃᑲᔪᕐᓂᖃᕐᓂᖅᓴᐅᒐᔭᖅᑲ 

ᑲᑎᒪᑎᑦᑎᔪᖅ: 

ᑕᕆᓐ ᓂᑯᓪ 

 

 

ᑲᑎᒪᔪᑦ: 

ᑎᒻ ᕌᔅ  

ᕕᓕ ᕼᐊᐃᓐᑦᒪᓐ 

ᓂᕆᔭᒃᓴᖃᑦᑎᐊᕐᓂ ᓄᓇᕗᒻᒥ? 

 

ᐅᓂᒃᑳᖅᑐᑦ 

 ᑎᒻ (ᐊᓪᓚᑦᑎ ᐅᑭᐅᖅᑕᖅᑐᒧᑦ, ᓂᐅᕕᕐᕕᒃ) ᐅᖃᖅᑐᖅ ᐱᓕᕆᐊᕆᓇᓱᒃᑕᖓ ᓂᐅᕕᕐᕕᒃᑯᑦ 

ᐃᖅᑲᓇᐃᔭᖃᑎᒋᔭᐃᓐᓇᕆᓗᒋᑦ ᑭᒃᑯᓕᒫᑦ ᓂᖀᑦ ᓄᓇᓕᓐᓅᖅᑎᑕᐅᒍᓐᓇᕐᓂᐊᕐᒪᑕ ᐊᑭᑐᓗᐊᙱᑦᑐᒃᑯᑦ. 

 ᕕᓕ (ᑐᑭᒧᐊᑦᑎᑦᑎᔨ, ᐱᓕᕆᐊᖓ ᓄᓇᕗᑉ) ᐋᖅᑭᒃᓱᐃᓲᖅ ᐃᓄᐃᑦ ᓂᕿᖏᓐᓂᑦ ᓂᐅᕕᐊᒃᓴᖃᕐᓂᕐᒥᒃ 

ᐃᖃᓗᓐᓂ, ᐊᒻᒪᓗ ᐅᖃᐅᓯᖃᖅᑐᖅ ᑖᒃᑯᐊ “ᒪᓕᒐᖃᕋᑎᑦ ᓂᐅᕕᐊᒃᓴᖃᕈᓐᓇᖅᑐᑦ” ᐃᓄᐃᑦ ᐊᖑᓇᓱᒃᑏᑦ 

ᐊᖑᔭᒥᓂᖏᓐᓂᑦ ᓂᐅᕕᐊᒃᓴᖃᖃᑦᑕᕈᓐᓇᕐᓂᐊᕐᒪᑕ.  ᐊᒥᓲᕗᑦ ᐃᑲᔫᑎᖃᖅᑐᑦ ᐃᓄᐃᑦ ᓂᕿᖏᓐᓂᑦ 

ᓂᐅᕕᐊᒃᓴᖃᖃᑦᑕᕐᓗᑎᑦ ᐱᔭᐅᔪᓐᓇᕐᒪᑕ (ᓲᕐᓗ ᐃᖃᓗᒻᒥᐅᓂᑦ ᐃᓄᐃᑦ ᓂᕿᖏᓐᓂᑦ ᐱᔪᓐᓇᖅᑎᑦᑎᔪᑦ),  

ᐱᔭᕆᐊᑭᑦᑐᖅ (ᓲᕐᓗ, ᑭᒡᒐᑐᕐᓗᒋᑦ ᐊᖑᓇᓱᒃᑏᑦ ᖃᓄᐃᓕᐅᕐᕕᒋᔭᕆᐊᖃᙱᑦᑐᑦ), ᓂᐅᕕᐊᒃᓴᖃᖅᑐᑦ 

ᐊᖑᓇᓱᒃᑏᑦ (ᓲᕐᓗ ᐊᓯᐊᓄᑦ ᐃᓄᒻᒧᑦ ᓂᐅᕕᐊᒃᓴᕆᔭᐅᙱᑦᑐᑦ), ᐊᒻᒪᓗ 

ᑮᓇᐅᔭᓕᐅᕈᑎᑦᑎᐊᕙᐅᒍᓐᓇᖅᑐᓂ (ᓲᕐᓗ ᐊᖑᓇᓱᒃᑎᓂᑦ ᑮᓇᐅᔭᖃᖅᑎᑦᑎᒍᓐᓇᖅᑐᖅ).  ᑭᓯᐊᓂᓕ, 

ᐃᓄᐃᑦ ᓂᕿᖏᓐᓂᑦ ᓂᐅᕕᐊᒃᓴᖃᖅᑎᑦᑎᔩᑦ ᐊᖅᑭᒍᑎᒃᓴᑑᙱᒻᒪᑦ ᓂᕿᑖᕐᓗᓂ ᐃᓄᐃᑦ ᓂᕿᖏᓐᓂᑦ, 

ᐱᔪᒪᔪᑦ ᐊᒥᓲᓂᖅᓴᐅᓲᖑᒻᒪᑕ ᓂᖀᑦ ᖃᑦᑏᓐᓇᐅᓂᖅᓴᐅᓪᓗᑎᑦ.  ᕕᓕ ᐅᖃᖅᑐᖅ ᐊᖑᓇᓱᒃᑏᑦ ᑖᒃᓯᔅᓂᑦ 

ᐊᑭᓖᕕᐅᕙᑯᑎᑦ ᐃᑲᔪᕋᔭᖅᑐᖅ ᓄᓇᓕᓐᓂ ᑮᓇᐅᔭᓕᐅᕈᓐᓇᓂᕐᒥᑦ, ᐊᒻᒪᓗ ᐊᖏᓂᖅᓴᓂᑦ 

ᓂᐅᕕᐊᒃᓴᖃᖃᑦᑕᓕᕐᓗᑎᑦ (ᓲᕐᓗ ᐊᖑᓇᓱᒃᑏᑦ ᓂᐅᕕᐊᒃᓴᖃᖃᑦᑕᓕᕐᓗᑎᑦ ᓂᐅᕕᕐᕕᓄᑦ) 

ᐊᑐᐃᓐᓇᐅᒪᓂᖅᓴᐅᓕᕈᓐᓇᖅᑐᑦ ᑕᒪᒃᑯᐊ ᐱᔪᒪᔪᑦ ᐊᒥᓲᒻᒪᑕ. 

 ᑖᕆᓐ (ᐊᖓᔪᖅᑳᖅ ᓄᓇᕘᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᙵ) ᓇᓗᓇᐃᔭᐃᔪᖅ ᓄᓇᕘᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᙵᒎᖅ ᐋᖅᑭᒃᑕᐅᓚᐅᖅᓯᒪᕗᖅ ᓄᓇᕗᑦ ᒐᕙᒪᖏᓐᓄᑦ ᓇᒻᒥᓂᖅᑖᕈᒪᔪᓄᑦ 

ᐃᑲᔪᖅᑎᐅᓂᐊᕐᒪᑕ ᑮᓇᐅᔭᓕᐅᕈᑎᖃᕋᓱᐊᖅᑐᓄᑦ ᐃᖅᑲᓇᐃᔮᒃᓴᓂᓪᓗ ᓴᖅᑮᒐᔭᖅᑐᓄᑦ.  ᑯᐊᐳᕇᓴᐅᑉ 

ᐱᓕᕆᐊᕆᓗᐊᙳᐊᖅᑕᖓ ᐊᓯᔾᔨᖅᓯᒪᓕᖅᑐᖅ ᐊᓂᒍᖅᐸᓪᓕᐊᑎᓪᓗᒍ ᓈᒻᒪᑦᑑᑎᑕᐅᓇᓱᐊᖅᑐᓂ.  

ᑯᐊᐳᕇᓴᐅᔪᖅ ᐊᐅᓪᓚᑎᑦᑎᖃᑦᑕᕋᓱᓚᐅᖅᓯᒪᔪᖅ ᓂᐅᕕᐊᒃᓴᐅᒐᔭᖅᑐᓂᑦ, ᑭᓯᐊᓂᓕ ᑕᐃᒪᐃᑦᑑᒍᓐᓃᖅᑐᖅ.  

ᐅᐊᑦᑎᐊᕈ, 30%−ᖑᔪᑦ ᐊᖑᔭᒥᓃᑦ ᓄᓇᕗᒦᖃᑦᑕᓚᐅᖅᓯᒪᒻᒪᑕ.  ᒫᓐᓇᐅᔪᖅ, 80%−ᖏᑦ 

ᓄᓇᕗᒦᖃᑦᑕᓕᖅᑐᑦ ᐊᒻᒪᓗ 20%−ᖏᑦ 

ᐅᑭᐅᖅᑕᖅᑐᒧᑦ ᐊᐅᓪᓚᖅᑎᑕᐅᕙᒃᑐᑦ 

ᓂᐅᕕᐊᒃᓴᐅᓂᐊᕐᒪᑕ.  ᑖᕆᓐ ᐃᓕᓴᖅᓯᔪᖅ 

ᓂᐅᕕᐊᒃᓴᕆᔭᐅᔪᑦ ᐊᑭᑐᓗᐊᓕᕐᒪᑕ ᐊᒥᓱᓄᑦ 

ᓄᓇᕗᒥᐅᑕᓄᑦ.  ᑖᕆᑦ ᓇᓗᓇᐃᔭᐃᒻᒥᔪᖅ 

ᓂᕿᓕᕆᕝᕖᑦ ᐃᑲᔫᓯᐊᖅᐸᒻᒪᑕ ᐊᑭᓕᕆᐊᓕᖏᓐᓄᑦ, 

ᑭᓯᐊᓂᓕ ᐱᐅᓂᖅᓴᐅᒐᔭᕐᒪᑦ ᓇᒻᒥᓂᖅ ᒪᑭᒪᔪᓐᓇᕈᑎᑦ.  

ᑖᕆᓐ ᐅᖃᖅᑐᖅ ᐊᓯᐊᒍᖔᖅ ᐊᑐᖅᑕᐅᒍᓐᓇᖅᑐᖅ 

ᐊᖑᓇᓱᒃᑏᑦ ᐊᑭᓕᖅᑕᐅᓗᐊᕌᓗᙱᖔᕐᓗᑎᑦ 

ᐅᕝᕙᓘᓐᓃᑦ ᐊᑭᑦᑐᕆᐊᕐᓗᒋᑦ ᐊᑭᖏᑦ ᓂᐅᕕᐊᒃᓴᑦ.  

$45−ᕌᖅᑐᖅ ᐃᖃᓗᒃ ᐊᑭᑐᓗᐊᖅᑑᔮᖅᑐᖅ, 

ᐃᓱᒪᒋᐊᖃᕐᒪᑕ ᐃᓄᐃᑦ ᐃᖃᓗᒐᓱᒃᑏᑦ 

ᑮᓇᐅᔾᔭᒃᓵᖏᓐᓂᑦ, ᐅᓯᔭᐅᔾᔪᑎᖏᑦ ᖃᖓᑕᓲᒃᑯᑦ, 

ᐊᓯᖏᓪᓗ.  ᑭᖑᓪᓕᖅᐹᕐᒥ ᑖᕆᓐ ᐅᖃᐅᓯᓕᒃ ᖃᓄᖅ 

ᖃᐅᔨᒪᑦᑎᐊᕆᐊᖃᕐᒪᖔᑦᑕ ᓄᖑᓐᓂᐊᙱᑦᑐᓂᑦ 

ᓂᕐᔪᑎᖃᐃᓐᓇᕋᓱᐊᖃᑦᑕᕐᓂᐊᕐᒪᖔᑦᑕ 

ᖃᑦᑏᓐᓇᕈᓗᐊᖅᑕᐃᓕᓗᒋᑦ ᓂᕐᔪᑏᑦ ᐊᒥᓲᓂᖏᑦ. 

 

ᐅᖃᐅᓯᕆᔭᐅᔪᑦ 

 ᐊᐱᖅᑯᑎ ᓂᐅᕕᕐᕕᓄᑦ: ᑐᒃᑐᒥᓃᑦ ᓱᕋᐃᔭᖅᑕᐅᔪᓐᓇᖅᐸᑦ ᓄᓇᕗᑉ ᓂᐅᕕᕐᕕᖏᓐᓂ 

(ᐃᒻᒧᒃᓯᐅᒐᑐᐃᓐᓇᐅᙱᑦᑐᑦ ᑲᔪᑦ)? 

ᐊᔾᔨᓐᖑᐊᑦ 6. (ᓴᐅᒥᒻᒥᑦ ᑕᓕᖅᐱᒻᒧᑦ) ᑎᒻ ᕌᔅ, ᑭᐅᓐ 

ᓂᑰᓪ, ᐊᒻᒪ ᐅᐃᓕ ᕼᐃᓐᒪᓐ ᑲᑎᒪᓂᖃᖅᑎᓪᓗᒋᑦ 

ᐃᒪᐃᑦᑐᒥᒃ “ᓄᖑᑦᑕᐃᓕᒪᓗᒋᑦ ᐃᓄᐃᑦ ᓂᕿᖏᑦ 

ᓂᐅᕕᐊᒃᓴᐅᖃᑦᑕᕋᓗᐊᕐᓗᑎᒃ”. 

o ᐄᖑᔪᓐᓇᕋᔭᖅᑐᒃᓴᐅᔪᖅ, ᑭᓯᐊᓂᓕ ᓱᖅᑯᐃᓇᖅᓯᑎᒋᐊᕆᐊᖃᕋᔭᖅᑕᕗᑦ ᐊᑦᑕᓇᖅᑕᐃᓕᔾᔪᑏᑦ 

ᒪᓕᒐᑦ. 

 ᐊᐱᖅᑯᑎ ᓂᐅᕕᕐᕕᓄᑦ: ᐊᑭᑭᓪᓕᒋᐊᖅᑎᒍᓐᓇᕋᔭᖅᐱᒋᑦ ᐃᓄᐃᑦ ᓂᕿᖏᑦ ᕿᑐᕐᖏᐅᕈᑎᖏᑦ 

ᐊᑭᑭᓪᓕᒋᐊᕐᓗᒋᑦ ᖃᒧᑕᐅᔭᓄᑦ? 

o ᐊᑭᖏᑦ ᑮᓇᐅᔭᑦ ᖃᒧᑕᐅᔭᑦ ᓈᓴᖅᑕᐅᓯᒪᔪᑦ ᐱᖃᓯᐅᑎᓯᒪᒻᒪᑕ ᐅᑭᐅᖅᑕᖅᑐᒥ 

ᑮᓇᐅᔭᓕᐅᕋᓱᐊᕐᓗᓂ; ᑭᓯᐊᓂᓕ, ᓂᐅᕕᕐᕕᒃᑯᑦ ᐊᐅᒃᑕᔫᑦ ᐊᓯᔾᔨᖅᑕᐅᓯᒪᓕᖅᑐᑦ 

ᑮᓇᐅᔭᓕᕆᔾᔪᑎᓄᑦ ᐊᑭᓕᕆᐊᓕᒃᑕᖃᓕᕐᒪᑦ; ᐊᑭᑭᓪᓕᒋᐊᕈᑎᒋᔭᐅᓪᓗᓂ “ᐊᖏᔪᓄᑦ 

ᓂᐅᕕᐊᒃᓴᓄᑦ” ᓲᕐᓗ ᖃᒧᑕᐅᔭᐃᑦ; ᐄᐳᕈᓪ−ᖑᓕᖅᐸᑦ ᑕᒪᓐᓇ ᓴᖅᑭᑕᐅᒐᔭᖅᑐᖅ, ᐊᒻᒪᓗ 

ᓇᓗᓇᐃᔭᑦᑎᐊᖅᓯᒪᓂᖏᑦ ᐅᖃᐅᑕᐅᓗᑎᑦ. 

 ᐅᓂᒃᑳᕐᕕᐅᔪᖅ ᐅᐃᓕ: ᐃᓄᐃᑦ ᓂᕿᖏᓐᓂᑦ ᓂᐅᕕᐊᒃᓴᖃᕐᓂᖅ ᐊᔪᖅᓴᓗᐊᕐᔭᐃᓂᕐᒨᖓᙱᑦᑐᖅ ᐊᒥᓱᑦ 

ᑳᒃᑐᑦ ᐃᓄᐃᑦ ᓂᐅᕕᕈᓐᓇᙱᒻᒪᑕ. 

o ᐃᓄᐃᑦ ᓂᕿᖏᓐᓂᑦ ᓂᐅᕕᐊᒃᓴᖃᕐᓂᖅ ᐊᖑᓇᓱᒃᑎᓂᑦ ᐃᑲᔪᖅᑐᐃᔾᔪᑕᐅᓇᓱᐊᖅᑐᖅ 

ᓂᐅᕕᖅᐸᑦᑐᓅᙱᑦᑐᖅ, ᑮᓇᐅᔾᔭᒃᓴᖁᓪᓗᒋᑦ ᑮᓇᐅᔭᓕᐅᕐᓂᕋᓱᐊᖅᑐᓄᑦ ᐃᓚᐅᖃᑕᐅᒐᔭᕐᒪᑕ 

ᐊᒻᒪᓗ ᓇᒻᒥᓂᖅ ᐊᔪᖅᓴᖁᓇᒋᑦ. 

 ᐊᐱᖅᑯᑎ ᑲᑎᒪᔨᓄᑦ: ᓂᕿᑦᑎᐊᕙᐅᓂᖏᑦ ᐲᖃᑦᑕᓲᖑᔪᑦ ᓂᖀᑦ ᓱᕋᐃᔭᖅᑕᐅᑎᓪᓗᒋᑦ (ᓲᕐᓗ 

ᓂᐊᖁᐃᖅᑕᐅᓪᓗᑎᑦ ᐊᒻᒪᓗ ᐃᓇᓗᐊᖏᔭᖅᑕᐅᓪᓗᑎᑦ); ᐊᓯᐊᒍᖔᖅ ᓱᕋᐃᔭᐃᔪᓐᓇᖅᐸᑦ ᓂᕿᑦᑎᐊᕙᖏᑦ 

ᐃᒋᑕᐅᑐᐃᓐᓇᖃᑦᑕᕐᓂᐊᖏᒻᒪᑕ? 

o ᐅᐃᓕ: ᐃᖃᓗᐃᑦ ᐃᐊᓐᑐᐳᕋᐃᑦ ᐃᖃᓗᒃᑖᕐᕕᒃ ᐃᖃᓗᓐᓂᑦ ᐃᓚᙵᖅᓯᒪᙱᑦᑐᓂᑦ 

ᓂᐅᕕᐊᒃᓴᖃᓲᑦ, ᐊᒻᒪᓗ ᓂᐅᕕᐊᒃᓴᖃᓲᖑᓪᓗᑎᑦ ᐊᑭᑦᑐᕆᐊᖅᑕᐅᓯᒪᔪᓂᑦ ᓲᕐᓗ 

ᓴᐅᓃᔭᖅᑕᐅᓯᒪᔪᑦ ᑕᒪᒃᑮᒃ ᐊᑐᓲᖏᑦ ᐊᔪᕆᓪᓗᒋᑦ ᐱᔪᓐᓇᕋᔭᖅᑐᒃᓴᐅᒐᓗᐊᕐᒥᔪᒍᑦ. 

 ᐅᖃᕐᕕᐅᔪᑦ ᓂᐅᕕᕐᕕᒃᑯᑦ: ᑐᓴᕈᒥᓇᖅᐳᖅ ᓂᐅᕕᐊᒃᓴᖃᖅᑐᑦ ᐊᖏᕈᑎᖃᕈᓐᓇᕐᒪᑕ ᐊᖑᓇᓱᒃᑎᓄᑦ, ᐊᒻᒪᓗ 

ᐊᔾᔨᒌᙱᑦᑐᒡᒍᑕᐅᒻᒪᑕ ᓄᓇᕗᒥ ᒪᓕᑦᑕᐅᔭᕆᐊᓖᑦ ᐊᒻᒪᓗ ᒐᕙᒪᑐᖃᒃᑯᑦ ᐊᑦᑕᓇᖅᑕᐃᓕᒪᔾᔪᑎᖏᑦ; 

ᐃᓱᒪᒋᒋᐊᕐᓗᒋᑦ ᓱᕋᐃᔭᐃᕖᑦ ᐊᒻᒪᓗ ᐃᒻᒧᖅᓯᖅᓱᐃᕖᑦ ᐃᓄᓐᓄᑦ ᐊᒃᓱᕈᕐᓇᙱᓐᓂᖅᓴᐅᒻᒪᑕ 

ᐊᐅᓚᐅᑎᓕᓐᓅᕐᓂᖅᓴᐅᓂᖏᓐᓄᑦ ᐊᒻᒪᓗ ᐊᑭᑭᓐᓂᖅᓴᐅᓪᓗᑎᑦ ᐃᓄᓐᓄᑦ ᓱᕋᐃᔭᖅᑕᐅᖔᖃᑦᑕᕈᑎᑦ; 

ᐊᑭᑭᓐᓂᖅᓴᐅᒍᓐᓇᖅᑐᓂ ᑕᐃᒪᐃᒃᑯᑦᑕ. 

o ᐄ’, ᑭᓯᐊᓂ ᐃᓄᐃᑦ ᐃᓕᓴᖅᓯᔭᕆᐊᓖᑦ ᓂᐅᕕᕐᓗᓂ ᐃᖃᓗᒻᒥᒃ ᓂᐅᕕᕐᕕᒻᒥ ᐊᑭᑐᓂᖅᓴᐅᒻᒪᑦ 

ᓇᒻᒥᓂᖔᖅ ᐃᖃᓪᓕᐊᕐᓂᕈᕕᑦ ᐊᑭᑭᓐᓂᖅᓴᐅᒐᔭᖅᑐᓂ. 

 

ᐃᓱᒪᒃᓴᓯᐅᖅᑐᑦ 

 ᖃᐅᔨᓴᖅᑕᐅᓗᓂ ᐊᖑᓇᓱᒃᑎᓄᑦ ᓂᐅᕕᐊᒃᓴᖃᕐᓂᖏᓐᓄᑦ ᑖᒃᓰᔭᐃᔪᖃᖃᑦᑕᕐᓗᓂ (ᐊᔾᔨᐸᓗᖓ 

ᒐᕙᒪᑐᖃᒃᑯᓐᓄᑦ ᑖᒃᓯᔅᑦ, ᑭᓯᐊᓂᓕ ᐃᑲᔪᖅᑐᐃᒐᔭᖅᑐᖅ ᑕᒪᓐᓇ ᑮᓇᐅᔭᓕᐅᕈᑎᖃᕋᓱᐊᖅᑐᓄᑦ 

ᐱᖅᑯᓯᑐᖃᒃᑯᑦ ᐊᑐᖅᑐᓄᑦ). 

 ᐃᓱᒪᓕᐅᕐᓗᑎᑦ ᐊᔾᔨᒌᑦᑐᓂᑦ ᐊᑭᖃᖅᑎᑦᑎᖃᑦᑕᕐᓂᐊᕐᒪᖔᑦ ᐃᓄᐃᑦ ᓂᕿᑦ ᓂᐅᕕᐊᒃᓴᐅᑎᓪᓗᒋᑦ. 

 ᐃᓄᐃᑦ ᓂᕿᖏᓐᓄᑦ ᓂᐅᕕᐊᒃᓴᑦ ᐊᑭᑭᓪᓕᒋᐊᕈᑎᖃᕐᓗᑎᑦ (ᑐᕌᖓᔪᖅ ᐃᓄᓐᓄᑦ 

ᑭᒃᑯᑐᐃᓐᓇᕐᓄᑦ/ᓇᒻᒥᓂᕆᔭᐅᔪᓄᑦ ᐱᓕᕆᐊᑦ, ᐱᖃᓯᐅᑎᓗᒋᑦ ᑮᓇᐅᔾᔭᒃᓴᓂᕐᒧᑦ ᐃᑲᔪᖅᑐᐃᔾᔪᑏᑦ). 

 ᑐᑭᓯᓗᑎᑦ ᐊᑦᑕᓇᖅᑕᐃᓕᒍᑏᑦ ᒪᓕᒃᑕᐅᔭᕆᐊᓖᑦ ᐱᑕᖃᑐᐃᓐᓇᕆᐊᖃᕐᒪᑕ ᓂᐅᕕᐊᒃᓴᕆᔭᐅᑎᓪᓗᒋᑦ 

ᐃᓄᐃᑦ ᓂᕿᖏᑦ. 

 ᐃᓄᐃᑦ ᓂᕿᖏᓐᓂᑦ ᐊᔪᖅᓴᖅᑐᓄᑦ ᓂᕿᒃᑯᕕᒻᒨᖅᑕᐅᒍᓐᓇᕐᒪᑕ ᐃᓄᐃᑦ ᓂᕿᖏᑦ 

ᓂᐅᕕᐊᒃᓴᕆᔭᐅᖃᑦᑕᑎᓪᓗᒋᑦ. 

 ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂᑦ ᓂᕐᔪᑏᑦ ᓂᕿᖏᑦ ᐊᑐᖅᑕᐅᖃᑦᑕᕋᓗᐊᕐᒪᖔᑕ ᑕᒪᐃᓐᓂᑦ 

ᓂᐅᕕᐊᒃᓴᖃᖅᑎᓪᓗᒋᑦ ᐃᓄᐃᑦ ᓂᕿᖏᓐᓂᑦ. 

ᐅᑭᐅᖅᑕᖅᑐᒥ ᓂᕿᖃᑦᑎᐊᕐᓂᕐᒧᑦ ᐱᓕᕆᖃᑎᒌᑦᑐᑦ 

(ᓂᓪᓕᐊᔾᔪᑕᐅᔪᖅ) 

ᔮᓐᓄᐊᕆ 23, 12:15ᐅᓐᓄᓴᒃᑯᑦ – 1:00 ᐅᓐᓄᓴᒃᑯᑦ 

 

“ᐅᑭᐅᖅᑕᖅᑐᒥ ᓂᕿᓂᑦ ᐱᓕᕆᖃᑎᒌᑦᑐᑦ ᑲᒪᒋᔭᖃᖅᑐᑦ 

ᖃᒧᑕᐅᔭᓂᑦ ᐊᑐᖃᑦᑕᕆᐊᖃᓪᓚᕆᑦᑐᓄᑦ ᐊᕕᑦᑐᖅᓯᒪᔪᑦ 

ᐱᓕᕆᖃᑎᒌᓪᓗᑎᑦ ᐅᑭᐅᖅᑕᖅᑐᒥ ᐱᕈᖅᓴᐃᔪᑦ, ᖁᐊᒃᑯᕖᑦ, 

ᐊᒻᒪᓗ ᑐᑦᑕᕐᕕᒋᔭᐅᔪᓂᑦ.”  

ᑖᓐᓇ ᑲᑎᒪᓂᖅ ᐃᓕᑉᐹᓪᓕᕈᑎᒋᕙᕗᑦ ᐊᒻᒪᓗ ᐅᖃᐅᓯᕆᓗᒍ 

ᐅᑭᐅᖅᑕᖅᑐᒥ ᓂᕿᓂᑦ ᐱᓕᕆᖃᑎᒌᑦᑐᑦ − 

ᑮᓇᐅᔭᖃᖅᑎᑕᐅᔪᖅ ᐱᓕᕆᐊᖅ ᓄᓇᓕᐅᔪᑦ 

ᐱᓕᕆᖃᑎᒌᓪᓗᑎᑦ ᐋᖅᑭᓱᖅᑕᐅᓯᒪᔪᒃᑯᑦ ᐊᖑᓇᓱᒃᑐᓄᑦ, 

ᑲᑐᔾᔨᔪᓄᑦ, ᑐᖅᑯᐃᔪᓄᑦ ᐊᖑᔭᓂᑦ. 

 

ᑲᑎᒪᑎᑦᑎᔪᖅ: 

ᐃᐊᑦ ᒪᑭᓇ 

ᐅᓂᒃᑳᖅᑐᖅ: 

ᒪᐃᓴᓐ ᕙᐃᑦ 

ᒪᐃᓴᓐ ᕙᐃᑦ (ᑎᑎᖅᑐᒐᐅᔭᖅᑎ, ᐊᓪᓚᕝᕕᒃ) 

ᐅᓪᓗᕈᕐᒥᑕᕐᓇᐅᑎᓪᓗᒍ ᐅᓂᒃᑳᖅᑐᖅ ᐅᑭᐅᖅᑕᖅᑐᒥ 

ᓂᕿᓂᑦ ᐱᓕᕆᖃᑎᒌᑦᑐᑦ − ᖃᒧᑕᐅᔭᓂᑦ 

ᐊᑐᕈᓐᓇᑎᑦᑎᔪᑦ ᐊᕕᑦᑐᖅᓯᒪᔪᑦ ᐱᓕᕆᖃᑎᒌᑦᑐᑦ 

ᐱᕈᖅᓴᐃᔪᑦ, ᖁᐊᒃᑯᕖᑦ, ᐊᒻᒪᓗ ᑐᑦᑕᕐᕕᒋᔭᐅᔪᑦ6. 

ᑖᒃᑯᐊ ᓵᓚᖃᓚᐅᖅᓯᒪᔪᑦ ᒎᓗᒥᒃ 

ᐃᓕᓴᕆᔭᐅᔾᔪᑎᑖᖅᑐᑎᑦ 2011−ᖑᑎᓪᓗᒍ ᑲᓇᑕᒥ 

ᒥᐊᓕᒐᕐᓂᓗ ᕼᐅᓪᓯᒻ ᑐᙵᕕᒃᑯᖏᓐᓂᑦ 

ᒪᑭᒪᔪᓐᓇᖅᑐᑦ ᓴᓇᔪᒥᓂᐅᓂᖏᓐᓄᑦ.  ᑎᓰᕝᕙ 

2012−ᖑᑎᓪᓗᒍ ᑖᒃᑯᐊ ᐃᓕᓴᕆᔭᐅᔾᔪᑎᑖᓛᐅᖅᓯᒪᔪᑦ 

ᓄᑖᖅ ᐋᖅᑭᒃᑕᐅᕋᑖᖅᑐᖅ ᐅᑭᐅᖅᑕᖅᑐᒥ 

ᖃᓄᖅᑑᕈᓐᓇᓂᕐᒧᑦ ᐱᔾᔪᓯᐊᖅᑖᖅᑐᑎᑦ.  

ᐱᔾᔪᓯᐊᖅᑖᖅᑎᑦᑎᓲᑦ ᐃᓕᓴᖅᓯᓪᓗᑎᑦ ᐊᒻᒪᓗ 

ᐊᑐᖅᑎᑦᑎᓇᓱᒃᑐᑎᑦ ᐊᔾᔨᐅᙱᑦᑐᒃᑯᑦ 

ᐃᑲᔪᕐᓂᖃᖅᑐᒥᓂᐅᔪᑦ ᐱᓕᕆᖃᑎᒌᑦᑐᑦ 

ᓄᐊᑦᑎᔪᒥᓂᐅᓪᓗᑎᑦ ᐅᑭᐅᖅᑕᖅᑐᒥ ᖃᐅᔨᒪᔭᐅᔪᓂᑦ 

ᐊᒻᒪᓗ  ᐸᕐᓇᐅᑎᖃᖅᑐᑦ ᐊᑐᓕᖅᑎᑦᑎᓇᓱᒃᑐᑎᑦ 

ᑖᔅᓱᒥᖓ ᖃᐅᔨᒪᔭᐅᔪᒥᑦ ᐃᓅᓯᕐᒧᑦ 

ᐃᑲᔪᖅᑕᐅᖁᓪᓗᒋᑦ ᑲᓇᑕᑉ ᐅᑭᐅᖅᑕᖅᑐᒥᐅᑕᐅᔪᑦ 

ᐃᓄᖏᓪᓗ. 

 

 

ᐅᑭᐅᖅᑕᖅᑐᒥ ᓂᕿᓄᑦ ᐱᓕᕆᖃᑎᒌᑦᑐᑦ ᐊᕕᑦᑐᖅᓯᒪᔪᓄᑦ ᓂᕿᓂᑦ ᑲᑎᖅᓱᐃᑎᑦᑎᓲᑦ ᓄᓇᓕᐅᔪᑦ 

ᐱᖅᑯᓯᑐᖃᖏᑎᒍᑦ ᐊᖑᓇᓱᓐᓂᕐᒧᑦ ᑲᑐᔾᔨᓂᕐᒧᓪᓗ ᐊᒥᓲᓂᖅᓴᓄᑦ ᐃᓄᓐᓄᑦ ᑲᑐᔾᔨᓂᖅᓴᐅᖃᑦᑕᕋᔭᕐᒪᑕ, 

ᓴᖅᑮᓲᖑᓪᓗᑎᑦ ᓄᑖᕐᓂᑦ ᓂᕿᑖᕈᑎᒃᓴᓂᑦ ᑐᖅᑯᐃᓗᑎᓪᓗ, ᐊᒻᒪᓗ ᑲᔪᖏᖅᓴᐃᓪᓗᑎᑦ ᐅᑭᐅᖅᑕᖅᑐᒥᐅᑕᓂᑦ 

ᓴᙵᑦᑎᑦᑎᕙᒃᑐᑦ ᐃᓕᖅᑯᓯᖏᓐᓂᑦ ᓄᓇᒨᖓᓂᖏᓐᓄᑦ ᐃᓅᖃᑎᖃᑦᑎᐊᕐᓂᕐᒧᓪᓗ. 

ᐱᓕᕆᖃᑎᒌᒋᐊᕐᔫᒥᑎᑕᐅᓇᓱᒃᑐᑎᑦ ᐋᖅᑭᒃᓱᐃᓯᒪᕗᑦ  ᐃᒡᓗᕋᓛᕐᓂᑦ, ᓯᕐᓗᐊᓂᑦ, ᐊᒻᒪᓗ ᐱᖁᑎᓂᑦ ᓴᓇᓯᒪᔪᓂᑦ 

                                                             
6 http://lateraloffice.com/#ARCTIC-FOOD-NETWORK-2011-12  

ᐊᔾᔨᓐᖑᐊᑦ 7. ᒪᐃᓴᓐ ᐅᐊᐃᑦ (ᓴᐅᒥᒃ) ᐊᒻᒪ ᕗᐊᒪᓐ 

ᕗᐊᑦ (ᑕᓕᖅᐱᐊᓂᒃ) ᑕᑯᒃᓴᐅᑎᑦᑎᔪᒃ 

ᐋᖅᑭᒃᓯᒪᔪᓐᓇᕐᓂᖓᓂᒃ ᐅᑭᐅᖅᑕᖅᑐᒥ ᓂᕿᖃᕐᓂᕐᒧᑦ 

ᐱᓕᕆᖃᑎᒌᓐᓂᐅᔪᖅ. 

 

http://lateraloffice.com/#ARCTIC-FOOD-NETWORK-2011-12

ᑐᕌᖓᓂᖃᖅᑎᑕᐅᓪᓗᑎᑦ ᑕᒪᒃᑯᐊ ᐋᖅᑭᓱᖅᓯᒪᓂᖏᑦ, ᓄᓇᖓ, ᐊᒻᒪᓗ ᐊᑐᖅᑕᐅᓲᑦ ᓄᑖᑦ ᐅᑭᐅᖅᑕᖅᑐᑉ 

ᓯᓚᖓᓄᑦ ᐃᓄᐃᑦ ᐃᓕᖅᑯᓯᖓᓄᓪᓗ ᓴᓇᔭᐅᓯᒪᓇᓱᐊᖅᑐᑎᑦ.  ᓇᓗᓇᐃᖅᓯᓯᒪᕗᑦ ᖃᓄᖅᑑᖅᓯᒪᓂᒃᑯᑦ 

ᐱᕕᖃᖅᑎᑦᑎᔪᖃᕈᓐᓇᕐᒪᑦ ᒪᑭᒪᓂᖅ, ᐃᓄᐃᑦ ᓂᕿᖏᑦ ᐊᖑᔭᐅᓂᖏᑦ, ᐊᒻᒪᓗ ᓄᓇᓕᐅᔪᖅ 

ᐱᓕᕆᖃᑎᒌᑎᑕᐅᓇᓱᐊᕐᓗᓂ ᐊᑐᖅᑕᐃᓐᓇᓕᒫᖑᓇᓱᐊᖅᑎᑕᐅᓲᑦ. 

 

ᓄᓇᑐᐃᓐᓇᕐᒨᕈᓐᓇᖅᑎᑦᑎᒐᓱᐊᕐᓂᐊᕋᓱᒋᔭᐅᕗᑦ ᓄᓇᓖᑦ ᐱᕕᖃᕐᓂᖅᓴᐅᖃᑦᑕᕐᓂᐊᕐᒪᑕ ᓂᕿᖏᓐᓂᑦ 

ᐊᖑᓇᓱᖃᑦᑕᕐᓗᑎᑦ, ᐱᐅᔪᒃᑯᑦ ᓄᓇᓕᖓ ᐊᑦᑐᖅᑕᐅᓂᐊᕐᒪᑦ ᖃᓄᐃᙱᑦᑑᓂᖅᓴᐅᓕᕐᓗᓂᓗ.  

ᓄᓇᑐᐃᓐᓇᕐᒨᕈᓐᓇᖅᑎᑕᐅᓪᓗᑎᑦ ᒥᑭᔫᒐᓗᐊᒥᑦ ᐅᐱᕐᖏᕕᖃᖅᑎᑕᐅᒐᔭᕐᒪᑕ, ᐊᒻᒪᓗᑦᑕᐅᖅ 

ᐃᓕᓐᓂᐊᕈᑎᒋᔭᐅᒧᓐᓇᕐᓗᓂ ᐅᕝᕙᓘᓐᓃᑦ ᐃᓕᖅᑯᓯᕐᒧᑦ ᖃᓄᐃᓕᐅᕈᓘᔭᖅᑎᑕᐅᖃᑦᑕᕐᓗᑎᑦ ᓲᕐᓗ 

ᐊᖑᓇᓱᓪᓗᑎᑦ, ᐃᖃᓗᒐᓱᓪᓗᑎᑦ, ᐊᒻᒪᓗ ᑲᑎᖃᑦᑕᕐᓗᑎᑦ.  

 

ᐅᑭᐅᖅᑕᖅᑐᒥ ᓂᕿᖃᑦᑎᐊᕐᓂᕐᒧᑦ ᐱᓕᕆᖃᑎᒌᑦᑐᑦ ᓄᓇᓕᓐᓂ ᖃᐅᔨᒪᓂᖃᖅᑐᓂᑦ ᐃᓚᐅᑎᑦᑎᖃᑦᑕᕐᓂᐊᖅᑐᑦ 

ᐊᒻᒪᓗ ᐊᑐᖅᐸᒃᑐᓂᑦ ᓇᓗᓇᐃᖅᑕᐅᖁᓪᓗᒍ ᐋᖅᑭᓱᖅᓯᒪᓂᕆᒐᔭᖅᑕᖓ, ᐊᑐᖅᑕᐅᖃᑦᑕᕐᓂᕆᒐᔭᖅᑕᖓ ᐊᒻᒪᓗ 

ᓱᑯᑦᑎᐊᓃᓐᓂᖓ ᐃᒡᓗᕋᓛᑦ ᐊᒻᒪᓗ ᓄᓇᓕᑦ ᐃᓚᐅᖃᑕᐅᔪᑦ ᑭᙴᒪᒋᔭᖏᑦ ᐊᑐᓂᑦ ᓄᓇᓕᐅᔪᑦ 

ᓴᖅᑭᖅᑎᑕᐅᓇᓱᐊᕐᓗᑎᑦ.  ᐊᓪᓚᕝᕕᒃ ᐱᓕᕆᖃᑎᖃᕐᓂᐊᖅᓯᒪᓕᖅᑐᖅ ᓄᓇᕗᑦ ᑐᙵᕕᒃ ᑎᒥᖓᓂᑦ, 

ᐃᓕᖅᑯᓯᓕᕆᔨᒃᑯᓐᓂᑦ, ᐊᒻᒪᓗ ᓄᓇᕘᒥ ᓯᓚᑦᑐᓴᕐᕕᒃᑯᖏᓐᓂᑦ ᓴᓇᔨᐅᒋᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᑖᓐᓇ 

ᐱᓕᕆᐊᖅ ᐱᕙᓪᓕᐊᖁᓪᓗᒍ.  ᐅᑭᐅᖅᑕᖅᑐᒥ ᓂᕿᖃᑦᑎᐊᕐᓂᕐᒧᑦ ᐱᓕᕆᖃᑎᒌᑦᑐᑦ ᐊᑐᖅᑎᑦᑎᓇᓱᐊᕐᓂᖅᓴᐅᔪᑦ 

ᐋᓐᓂᐊᖅᑕᐃᓕᓂᕐᒥᑦ, ᓄᓇᓖᑦ ᒪᑭᒪᓂᖅᓴᐅᑎᑕᐅᓇᓱᐊᖅᑐᑎᑦ, ᓴᙵᑦᑎᑕᐅᓗᓂᓗ ᓄᓇᓖᑦ 

ᐱᓕᕆᖃᑎᒌᑦᑎᐊᕈᓐᓇᕐᓂᖏᑦ.  ᓂᕿᖃᑦᑎᐊᖅᑎᑦᑎᓇᓱᐊᖅᑐᖅ ᓇᒻᒥᓂᕐᓗ ᒪᑭᒪᔪᓐᓇᕐᓗᑎᑦ, ᐊᒻᒪᓗ ᐃᓕᖅᑯᓯᖅ 

ᑕᓱᖅᑕᐅᓇᓱᐊᖅᑐᓂ ᐱᕙᓪᓕᐊᑎᑦᑎᓇᓱᐊᖅᑐᑎᓪᓗ ᑮᓇᐅᔭᓕᐅᕈᓐᓇᑎᑦᑎᓂᒃᑯᑦ. 

 

ᓂᐅᕕᕐᕕᒻᒥ ᓂᕿᓂᒃ ᐊᑐᐃᓐᓇᖃᕈᓐᓇᕐᓂᖅ 

ᐃᓄᐃᑦ ᓂᕿᖏᓐᓂᑦ ᓂᐅᕕᕈᓐᓇᕐᓂᖅ ᑕᒪᓐᓇ ᐊᑐᖅᑕᐅᖁᓪᓗᒍ ᐱᓕᕆᖃᑎᖃᕆᐊᖃᖅᑐᑦ ᓂᐅᕕᕐᕕᓂ 

ᓄᓇᓕᒻᒥᐅᑦ ᓂᕿᑦᑎᐊᕙᒃᑖᖃᑦᑕᖁᓪᓗᒋᑦ ᓂᐅᕕᕐᕕᑎᒍᑦ. 

 

 
ᐃᑲᔪᕈᓐᓇᕐᓂᖏᑦ ᓂᐅᕕᕐᕖᑦ ᓂᕿᓂᑦ ᐊᔪᖅᓴᙱᓐᓂᖅᓴᐅᓕᖁᓪᓗᒋᑦ ᐃᓄᐃᑦ 

(ᓂᓪᓕᐊᔾᔪᑕᐅᔪᖅ) 

ᔮᓐᓄᐊᕆ 23, 8:35ᐅᓪᓛᒃᑯᑦ – 9:35 ᐅᓪᓛᒃᑯᑦ  

 

ᓂᐅᕕᕐᕕᒃᑯᑦ ᑯᐊᐸᒃᑯᓪᓗ ᑭᒡᒐᖅᑐᐃᔨᖏᑦ 

ᓇᓗᓇᐃᔭᐃᓂᐊᖅᑐᑦ ᐃᑲᔪᕐᓂᖃᕈᓐᓇᕐᓂᖏᓐᓂᑦ 

ᓂᕿᖃᑦᑎᐊᕈᓐᓇᕐᓂᖏᓐᓄᑦ ᐃᓄᐃᑦ ᓄᓇᕗᒥ ᐊᒻᒪᓗ 

ᑲᑎᒪᖃᑕᐅᒐᔭᖅᑐᑦ ᐅᖃᐅᑕᐅᓕᕈᓂ ᑕᒪᓐᓇ ᐱᔾᔪᑎᐅᔪᖅ. 

 

ᑲᑎᒪᑎᑦᑎᔪᖅ: 

ᓇᑖᓐ ᐆᐱᑦ 

ᐅᓂᒃᑳᖅᑐᑦ/ᑲᑎᒪᖃᑕᐅᔪᑦ: 

ᑎᒻ ᕌᔅ 

ᑕᒡ ᐋᓐᑐᓴᓐ 

ᐋᓐᑎ ᒧᐊᕆᓴᓐ 

ᑐᐊᐃᓐ ᕕᐅᓪᓴᓐ 

ᓂᓪᓕᐊᔭᐅᔪᑦ 

 ᑎᒻ ᕌᔅ (ᐊᓪᓚᑦᑎ ᐅᑭᐅᖅᑕᖅᑐᒧᑦ, ᓂᐅᕕᕐᕕᒃᑯᑦ) ᓇᓗᓇᐃᔭᐃᔪᖅ ᓂᐅᕕᕐᕕᒃᑯᑦ ᐃᑲᔪᕈᓐᓇᕐᓂᖏᑦ 

ᐱᐅᓯᕚᓪᓕᖁᓪᓗᒍ ᐃᓄᐃᑦ ᓂᕿᖏᓐᓂᑦ ᓂᐅᕕᖅᑐᖃᖃᑦᑕᕐᓂᖅ, ᐱᖃᓯᐅᑎᓗᒍ ᐃᓚᐅᖃᑕᐅᓂᖅᓴᐅᓗᑎᑦ 

ᐃᓄᐃᑦ ᑕᒪᒃᑯᐊ ᓂᕿᖏᑦ ᓂᐅᕕᐊᒃᓴᐅᒍᓐᓇᑦᑎᐊᕐᓂᖅᓴᐅᒐᔭᕐᒪᑕ, ᓂᐅᕕᐊᒃᓴᑦ ᐊᒻᒪᓗ 

ᐱᐅᔫᓂᐊᕐᓂᕋᖅᑕᐅᓂᖏᑦ ᓂᐅᕕᐊᒃᓴᑦ ᐱᓕᕆᐊᖅ, ᐊᐅᓪᓚᖅᑎᑕᐅᓂᖏᑦ ᐊᓯᔭᐅᓂᖏᑦ 

ᐱᐅᓯᕚᓪᓕᖅᑎᑕᐅᓗᑎᑦ, ᓂᐅᕕᕐᔫᒥᑎᑦᑎᓇᓱᓐᓂᖅᓴᐅᓗᑎᑦ ᖃᓄᐃᓕᐅᕈᑎᖃᖅᑐᑦ, ᐱᓕᕆᖃᑎᖃᕐᓂᖅ, 

ᐃᓄᐃᑦ ᓂᕿᖏᑦ ᓂᐅᕕᐊᒃᓴᐅᓂᖏᑕ ᓯᕗᒧᐊᒃᑎᑕᐅᒐᓱᐊᕐᓂᑦ, ᐃᓕᓐᓂᐊᑎᑦᑎᓂᖅ ᐊᒻᒪᓗ ᐃᓄᓐᓂᑦ 

ᐱᓕᕆᖃᑎᖃᕋᓱᐊᕐᓂᖅ, ᐊᒻᒪᓗ ᐃᖅᑲᓇᐃᔭᖅᑎᑦᑎᓂᖅ. 

 ᖃᕋᓴᐅᔭᖅᑎᒍ ᑕᑯᒃᓴᐅᑎᑕᑦ ᐅᓂᒃᑳᑦ (ᐅᐃᒍᖓᓂ ᓂ). 

 ᐋᓐᑎ ᒧᐊᕆᓴᓐ (ᐊᐅᓚᒃᑎᔨᒻᒪᕆᒃ, ᐃᓚᒌᒃᓴᒃᑯᓐᓄᑦ) ᐅᓂᒃᑳᖅᑐᖅ ᑯᐊᐸᒃᑯᑦ ᐋᖅᑭᒃᓯᒪᓂᕆᔭᖓᓂᑦ.  

ᑯᐊᐸᒃᑯᑦ ᐱᒃᑯᓕᕗᑦ ᐃᓱᒫᓘᑎᖃᓲᖑᒻᒪᑕ ᓄᓇᓕᒻᒧᑦ.  ᑯᐊᐸᒃᑯᑦ ᑮᓇᐅᔾᔭᒃᓵᖏᑦ ᐅᑎᖅᑎᑕᐅᓲᑦ 

ᐃᓚᒋᔭᐅᔪᖁᑎᖏᓐᓄᑦ.  ᐊᒥᓲᒻᒪᑕ ᐱᓕᕆᐊᑦ ᐃᓚᒌᒃᓴᒃᑯᓐᓄᑦ ᑲᒪᒋᔭᐅᔪᑦ, ᑮᓇᐅᔭᓕᕆᓂᕐᒧᑦ 

ᐃᓕᓐᓂᐊᕐᓂᖅ ᐱᖃᓯᐅᑎᓪᓗᒍ, “ᐄ’, ᐱᔪᓐᓇᖅᐳᒍᑦ” ᓴᕕᕋᔭᒃᓴᓂᑦ ᐴᓖᑦ ᐃᒥᕐᓄᑦ ᐊᑐᓕᖅᑭᒃᑕᐅᓂᐊᕐᒪᑕ 

ᐅᑎᖅᑎᕝᕕᖓ, ᓂᖅᑎᐅᕐᓂᕐᒧᑦ ᒪᓕᒐᖏᑦ ᐱᓕᕆᐊᑦ.  ᑯᐊᐸᒃᑯᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᖅᑎᑦᑎᓲᑦ, 

ᐃᖅᑲᓇᐃᔭᖅᑏᑦ ᐱᕚᓪᓕᕈᓐᓇᕐᓂᖏᓐᓄᑦ ᐃᓕᓐᓂᐊᖅᑎᑕᐅᕙᒃᑐᑎᑦ, ᑮᓇᐅᔭᓕᕆᔪᓐᓇᓂᕐᒧᑦ 

ᐃᓕᓐᓂᐊᖅᑎᑦᑎᕙᒃᑐᑎᑦ, ᓂᕈᐊᕈᓐᓇᖅᑐᓄᑦ ᐃᓚᒋᔭᐅᔪᑦ ᐊᐅᓚᑦᑎᕙᒃᑐᑎᑦ. 

 ᖃᕋᓴᐅᔭᖅᑎᒍ ᑕᑯᒃᓴᐅᑎᑕᑦ ᐅᓂᒃᑳᑦ (ᐅᐃᒍᖓᓂ ᓂ). 

 

ᐅᖃᐅᓯᐅᔪᑦ 

 ᑕᒪᒃᑯᐊ ᓂᐅᕕᕐᕕᖃᖅᑐᑦ ᐃᑲᔪᖅᐸᑦ ᓄᓇᓕᓐᓂ ᓂᕿᓂᒃ ᓄᐊᑦᑎᕕᐅᔪᓂᒃ ᑐᓂᓯᕙᑦᑐᑎᒃ? 

 ᓂᐅᕕᖅᑎᒃᑯᑦ  ᐱᓕᕆᖃᑎᖃᖅᑐᖅ ᓂᕿᓂᒃ ᓄᐊᑦᑎᕕᐅᔪᓂᒃ ᐃᖃᓗᓐᓂ; ᒫᓐᓇᐅᔪᖅ 

ᑐᓂᓯᕙᑦᑐᑦ “ᓂᕆᔭᒃᓴᐅᔪᓂᒃ” (ᐃᓱᓕᕝᕕᒃᓴᖓ ᐅᓪᓗ ᖄᖏᖅᓯᒪᒐᓗᐊᖅᑎᓪᓗᒍ) 

 ᑯᐊᐸᒃᑯᑦ ᐃᓚᒌᓴᒃᑯᑦ  ᑯᐊᐸᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᖅᐸᑦᑐᑦ ᐃᒪᐃᑦᑐᓂ: ᓂᕿᓂᒃ 

ᓄᐊᑦᑎᕕᓐᓂ ᐊᒻᒪ ᐅᓪᓛᕈᒻᒥᑕᕐᓇᐅᔪᓂᒃ 

 ᑕᒪᒃᑯᐊ ᓂᐅᕕᕐᕕᖁᑎᖃᖅᑐᑦ ᐃᓱᒪᕙᑦ ᓂᐅᕕᖅᑎᑦᑎᔭᕆᐊᒃᓴᒪᖅ ᐃᓕᖅᑯᓯᒃᑯᑦ ᐱᖁᑎᖏᓐᓂᒃᑦ ᓄᓇᓕᓐᓂ 

ᓴᓇᓐᖑᐊᖅᑎᐅᔪᓂᒃ ᐅᕝᕙᓗ ᒥᖅᓱᖅᑎᐅᔪᓂᒃ? 

 ᓂᐅᕕᖅᑎᒃᑯᑦ  ᑕᒪᒃᑯᐊ ᒪᓕᒃᑐᑦ ᐱᑕᖃᕐᓂᖏᓐᓂᒃ ᐊᒻᒪ ᐱᔪᒪᔭᐅᔪᓂᒃ, ᐊᒻᒪ 

ᖁᕕᐊᓇᓗᐊᓐᖏᑦᑑᒐᓗᐊᖅ ᐊᒥᓲᓂᖅᓴᓂᒃ ᐱᔪᒪᔭᐅᓗᐊᕌᓗᓐᖏᒻᒪᑕ (ᑭᓯᐊᓂ ᑕᒪᒃᑯᓇᓂ 

ᐳᓚᕋᑦᑎᓄᑦ ᐅᐸᒃᑕᐅᓪᓗᐊᑕᖅᐸᑦᑐᓄᑦ) 

 ᑕᒪᒃᑯᐊ ᓂᐅᕕᕐᕕᐅᔪᑦ ᐊᑐᐃᓐᓇᐅᑎᑦᑎᓂᐊᖅᐸᑦ ᐃᓄᐃᑦ ᓂᕿᖏᓐᓂᒃ ᓂᐅᕕᕐᕕᓐᓂ ᐊᑭᑐᓗᐊᓐᖏᓪᓗᑎᒃ? 

 ᓂᐅᕕᖅᑎᒃᑯᑦ  ᓴᖅᑮᖃᑦᑕᕈᒪᔪᑦ ᐃᓄᐃᑦ ᓂᕿᖏᓐᓂᒃ ᑭᓯᐊᓂ ᐋᖅᑭᒃᑕᐅᓪᓚᕆᒃᓯᒪᓐᖏᑦᑐᒃ; 

ᐱᓕᕆᖃᑎᖃᕆᐊᖃᖅᑐᑦ  ᓂᐅᕕᕐᕕᒋᕙᒃᑕᒥᓂᒃ; ᓄᓇᕗᒻᒥ ᓂᕿᑦᑎᐊᕙᓕᕆᓂᐅᔪᖅ 

ᐅᓯᔭᐅᔾᔪᑎᖏᓐᓄᑦ ᐃᑲᔪᖅᑕᐅᓗᑎᒃ ᑕᒪᓐᓇ ᐊᑲᐅᓈᕐᓂᐊᕐᒪᑦ; ᓂᐅᕕᖅᑎᒃᑯᑦ ᑭᓯᐊᓂ ᓂᕿᓂᒃ 

ᓂᐅᕕᐊᒃᓴᖃᕈᓐᓇᖅᑐᑦ ᓂᐅᕕᐊᒃᓴᖃᒃᑲᓐᓂᕈᓐᓇᖅᐸᕋᑕ; ᐱᓕᕆᖃᑎᒌᓐᓂᖏᑦ ᓂᐅᕕᕐᕕᐅᔪᑦ ᐊᒻᒪ 

ᐊᖑᓇᓱᑦᑎᐅᔪᑦ ᐊᑦᑕᕐᓇᐅᔭᕐᒪᑦ ᐊᒻᒪ ᓂᐅᕕᖅᑎᒃᑯᑦ ᐃᓕᓴᖅᓯᓪᓗᑎᒃ ᐃᓱᒪᔭᕆᐊᖃᕐᒥᒻᒪᑦ 

ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐊᑦᑐᐃᓂᖓᓂᒃ ᓂᐅᕐᕈᑎᖃᖃᑦᑕᕐᓂᕐᒧᑦ 

 ᑯᐊᐸᒃᑯᑦ ᐃᓚᒌᓴᒃᑯᑦ   ᑕᐃᒃᑯᐊ ᑯᐊᐸᒃᑯᓐᓄᑦ ᓇᖕᒥᓂᖃᖅᑐᑦ ᐊᒻᒪ ᐃᓱᒪᓕᐅᖅᑎᐅᔪᑦ ᑕᒪᒃᑯᐊ 

ᓄᓇᖃᖅᑐᑦ;  ᓂᕿᐅᔪᑦ ᖃᓂᒻᒪᑦ ᐊᒻᒪ ᐱᔪᒪᔭᐅᒻᒪᕆᑦᑐᓂ ᐃᓄᓐᓄᑦ ᐱᐅᒋᔭᐅᓪᓗᑎᒃ ᑯᐊᐸᒃᑯᑦ 

ᐃᓚᒌᓴᒃᑯᑦ  ᑲᑎᖃᑎᖃᖅᓯᒪᓕᖅᑐᑦ ᓂᕿᓕᕆᕝᕕᐅᔪᓄᑦ ᐊᒻᒪ ᐱᕕᒃᓴᒥᒃ ᕿᓂᖅᑐᑎᒃ. 

 ᖃᓄᖅ ᑕᑯᓐᓇᖅᐱᐅᒃ ᑲᑐᔾᔨᖃᑎᒌᕆᔭᐃᑦ ᐃᓚᐅᖃᑕᐅᓗᑎᒃ ᓄᓇᕗᒻᒥ ᓂᕿᒃᓴᖃᕐᓂᕐᒧᑦ ᑲᑐᔾᔨᖃᑎᒌᓄᑦ? 

 ᓂᐅᕕᖅᑎᒃᑯᑦ  ᐃᓚᒋᔭᐅᔪᒪᒐᑦᑕ ᐋᖅᑭᒍᑕᐅᔪᒧᑦ ᐊᒻᒪ ᐃᓚᖓᓄ ᐱᒋᐊᖅᑕᐅᔪᒧᑦ; 

ᓂᐅᕕᖅᑎᒃᑯᑦ ᐱᔪᓐᓇᖅᑕᒥᕗᑦ ᐱᓇᓱᓪᓚᕆᓐᓂᐊᖅᑐᑦ ᐱᓕᕆᔪᓐᓇᕐᓂᕐᒥᒍᑦ 

 ᑯᐊᐸᒃᑯᑦ ᐃᓚᒌᓴᒃᑯᑦ   ᐅᓪᓛᕈᒻᒥᑕᐅᔪᑦ ᐱᓕᕆᐊᑦ ᐊᒻᒪ ᓂᕿᓂᒃ ᓄᐊᓴᐃᕕᐅᔪᑦ 

ᓄᖅᑲᖅᑕᕐᕕᐅᔪᓐᓇᕐᖓᑎᒃ; ᐊᑲᐅᓐᖏᓕᐅᕈᑕᐅᔪᖅ ᓂᕆᔭᒃᓴᖃᑦᑎᐊᖏᓐᓂᕐᒧᑦ 

ᐱᒋᐊᕈᑕᐅᓪᓗᐊᑕᕐᒪᑦ; ᐊᐅᓪᓗᔾᔨᒋᐊᖃᖅᑐᑦ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔭᕐᓂᒥᓪᓗ 

 

ᐃᓱᒪᒋᔭᐅᔪᑦ 

 ᐱᕕᖃᖅᑎᑦᑎᓗᑎᒃ ᓂᐅᕕᕐᕕᓕᐊᖅᐸᑦᑐᓄᑦ ᓂᐅᕕᕆᐊᖅᑐᑎᒃ ᑐᓂᕐᕈᑎᒃᓴᒥᓂᒃ ᓂᕿᓄᑦ ᓄᐊᓴᐃᕕᓐᓄᑦ 

(ᓲᕐᓗ ᓂᕿᓄᑦ ᓄᐊᓴᐃᓂᕐᒧᑦ “ᐴᒃᓵᖏᓐᓄᑦ” ᐅᕝᕙᓗ “ᓂᐅᕕᕈᑎᓄᑦ” ᑐᓂᕐᕈᑎᐅᓂᐊᖅᑐᓂ.) 

ᖃᐅᔨᒪᒋᐊᓕᒃ: ᑕᒪᓐᓇᓕ ᐃᓱᒪᓇᖅᑐᖅ ᓂᕿᓄᑦ ᓄᐊᓴᐃᕕᒃᑕᖃᕐᒪᑦ ᓄᓇᓕᓕᒫᓂ. 

ᐃᓅᓇᓱᐊᕐᓂᕐᒧᑦ 

ᐃᓱᒪᒋᔭᐅᔪᖅ ᐃᓅᓇᓱᐊᕈᓐᓇᕐᓂᕐᒧᑦ ᐊᐅᓪᓗᔾᔨᓗᐊᓐᖑᐊᖅᑐᑦ ᓂᕿᒃᓴᖃᑦᑎᐊᕐᓂᕐᒧᑦ ᐱᔪᓐᓇᕐᓂᕐᒧᑦ ᐊᑦᑐᐊᔪᓂᒃ, 

ᓲᕐᓗ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ, ᓂᕿᑦᑎᐊᕙᓐᓂᒃ ᖃᐅᔨᒪᓂᕐᒥᒃ, ᐊᒻᒪ ᓂᖅᑎᐅᕈᓐᓇᕐᓂᕐᒥᒃ. 

 

 
ᓄᒃᑎᖅᓯᓂᖅ ᐊᔪᓐᖏᓐᓂᐅᔪᓂᒃ ᑭᖑᕚᒃᓴᑎᓐᓄᑦ 

(ᑲᑎᒪᔪᑦ ᐅᖃᖃᑎᒌᓐᓂᖓ) 

ᔮᓐᓄᐊᕆ 22, 1:00ᐅᓐᓄᓴᒃᑯᑦ – 2:00ᐅᓐᓄᓴᒃᑯᑦ 

 

ᑖᓐᓇ ᑲᑎᒪᓂᖅ ᓇᓗᓇᐃᖅᓯᔪᖅ ᐃᓕᓐᓂᐊᖅᑕᐅᖃᑦᑕᕐᓯᒪᔪᓂ 

ᐅᐊᑦᑎᐊᕈ ᐊᑐᖅᑕᐅᖃᑦᑕᖅᓯᒪᔪᖅ ᐊᒻᒪ ᐅᓪᓗᒥᐅᔪᖅ 

ᐱᑕᖃᖅᑐᓂ ᐃᑲᔪᕋᓱᐊᖅᑐᑦ ᓄᓇᕗᒻᒥᐅᓂᒃ 

ᓂᕿᓕᕆᔪᓐᓇᖅᓯᓂᕐᒧᑦ ᐊᒻᒪ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᓂᕿᓄᑦ ᓂᐅᕕᕐᕕᒻᒥ. 

ᖃᓄᖅ ᓄᓇᕗᒻᒥ ᓂᕿᒃᓴᖃᕐᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ 

ᐃᑲᔪᖅᑐᐃᕙᑦ ᐱᐅᓯᒋᐊᕈᑎᒃᓴᐅᔪᓂᒃ ᑕᒪᒃᓱᒥᖓ? 

ᑲᑎᒪᑎᑦᑎᔪᖅ: 

ᓰᓚ ᐃᐊᓕᐊᑦ 

ᑲᑎᒪᔪᑦ: 

ᒥᐊᕆ ᐅᐃᓪᒪᓐ 

ᔪᐃ ᕙᓪᑯ 

ᑖᓐ ᐸᐃᔾ 

 

ᐅᖃᐅᓯᐅᔪᑦ 

 ᒥᐊᕆ (ᐊᐅᓚᑦᑎᔨᐅᔪᖅ, ᐊᖏᕐᕋᒥ ᑲᒪᓂᕐᒧᑦ ᐃᓕᓐᓂᐊᕐᓂᕐᒧᑦ) ᐅᓂᒃᑳᓚᐅᖅᑐᖅ ᐱᓕᕆᐊᕆᔭᐅᓯᒪᔪᒥᒃ 

ᐃᓐᓇᕐᓄᑦ ᐃᓕᓐᓂᐊᖅᑐᖃᖅᑎᓪᓗᒍ ᐊᖏᕐᕋᖃᕐᓂᕐᒥᒃ ᐃᓕᓐᓂᐊᖅᑕᐅᕙᓚᐅᖅᑐᒥ 1970−ᖏᓐᓂ.  ᓱᕈᓰᑦ 

ᐃᓕᓐᓂᐊᖃᑦᑕᓚᐅᖅᓯᒪᔪᑦ ᐊᖏᕐᕋᒥ ᐃᓕᓐᓂᐊᕐᓂᕐᒥᒃ (ᓲᕐᓗ ᐃᓕᓐᓂᐊᕐᕕᐅᑉ ᐃᓗᐊᓂ), ᑕᐃᒃᑯᐊ 

ᓄᓇᖃᖅᑐᑦ, ᐱᓗᐊᖅᑐᒥ ᐊᕐᓇᐃᑦ, ᐃᓕᓐᓂᐊᕐᒥᑎᓪᓗᒋ ᐊᖏᕐᕋᖃᑦᑎᐊᓂᕐᒥᒃ (ᓲᕐᓗ ᐊᖏᕐᕋᖏᓐᓂ). 

ᑕᒪᓐᓇ ᐃᓕᓐᓂᐊᖅᑕᖅ ᐊᒃᓱᐊᓗᒃ ᑲᔪᓯᑦᑎᐊᕐᓂᖃᓚᐅᖅᓯᒪᔪᖅ ᐊᒻᒪ ᐊᑐᐃᓐᓇᐅᓪᓗᓂ ᑭᒃᑯᑐᐃᓐᓇᕐᓄᑦ.  

ᓄᓇᓕᐅᔪᑦ ᓇᓗᓇᐃᖅᓯᓚᐅᖅ ᓇᖕᒥᓂ ᓯᕗᓪᓕᐅᔾᔭᐅᖁᔭᒥᓂᒃ ᐊᒻᒪ ᐃᓕᓐᓂᐊᖅᑐᑦ ᑕᒪᒃᑯᓂᖓ 

ᐃᓕᓴᓯᑦᑎᖃᑦᑕᖅᑐᑎᒃ. ᓂᕿᓕᐅᕆᐅᖅᓴᕐᓂᕐᒧᑦ ᐊᒻᒪ ᐃᓄᒃᑎᑑᓕᕆᓂᕐᒧᑦ ᓂᕿᓕᐅᕐᓂᕐᒧᑦ ᒪᓕᒋᐊᓕᓐᓄᑦ 

ᖃᓪᓗᓈᑎᑐᑦ ᐃᓄᒃᑎᑑᓕᖅᑕᐅᓪᓗᑎᒃ ᐊᒃᓱᐊᓗ ᐱᒋᐊᖅᑕᐅᖃᑦᑕᓚᐅᖅᓯᒪᔪᖅ. ᑕᐃᒪᓕ ᑕᒪᓐᓇ 

ᐃᓕᓐᓂᐊᕐᓇᖅ ᐊᑐᖅᑕᐅᕙᒎᕐᓃᖅᑐᒐᓗᐊᖅ, ᑭᓯᐊᓂ ᑕᒪᓐᓇ ᓱᓕ ᓴᖅᑭᔮᖅᐳᖅ ᑕᐃᒃᑯᑎᒍᓇ 

ᐃᓕᓐᓂᐊᓚᐅᖅᓯᒪᔪᓄᑦ (ᓲᕐᓗ ᑭᖑᕚᒥᓂᒃ ᐃᓕᓐᓂᐊᑎᑦᑎᕙᒻᒪᑕ). 

 ᔪᐃ (ᐊᕕᒃᑐᖅᓯᒪᔪᓂ ᓂᕿᑦᑎᐊᕙᓕᕆᔨᐅᔪᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ) 

ᕿᒥᕐᕈᓂᖃᓚᐅᖅᑐᑦ ᓂᕿᑦᑎᐊᕙᓕᕆᓂᕐᒥᒃ ᓴᖅᑭᔮᖅᑎᑕᐅᔪᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᓪᓗ, ᓂᕿᓕᐅᕆᐅᖅᓴᓂᕐᒧᓪᓗ ᐊᕙᒃᑯᑎᒋᔭᐅᕙᑦᑐᑦ ᐊᔾᔨᒌᓐᖏᑦᑐᓄᑦ ᑲᑎᓐᖓᕙᑦᑐᓄᑦ 

ᑲᓇᑕᒥ ᓇᔾᔨᔪᓕᕆᓂᕐᒧᑦ ᐱᓕᕆᐊᒥ ᐊᒻᒪ ᑕᒪᒃᑯᐊ ᐊᕙᒃᑯᑎᒋᔭᐅᕙᑦᑐᑦ ᓇᔾᔨᔪᓄᑦ ᐅᕝᕙᓗ 

ᕿᑐᕐᖓᕋᓛᖃᖅᑐᓄᑦ. ᔪᐃ ᓇᓗᓇᐃᖅᓯᓚᐅᖅᑐᖅ ᖃᑦᑎᓂᒃ ᐱᔭᕆᐊᖃᕐᒪᖓᑕ ᑕᒪᒃᑯᐊ ᐃᓕᓐᓂᐊᖅᑕᐅᔪᑦ 

ᑲᔪᓯᑦᑎᐊᕈᓐᓇᖁᓪᓗᒋᑦ, ᐱᖃᓯᐅᑎᓗᒋᑦ ᓂᕿᓕᐅᕐᕕᒻᒥ ᑭᓱᖏᑦ, ᓱᓇᒃᑯᑖᑦ, ᓂᕿᓕᐅᕐᓂᕐᒧᑦ ᒪᓕᒐᐃᑦ, 

ᐃᖅᑲᓇᐃᔭᖅᑏᑦ, ᓂᕿᑦ, ᑮᓇᐅᔭᑦ ᐊᒻᒪ ᖃᐅᔨᒪᔪᑦ ᐃᑲᔪᖅᑐᐃᔪᑦ.  

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 ᑖᓐ (ᐊᖓᔪᖅᑲᖅ ᐃᓐᓇᕐᓄᖅ ᐃᓕᓐᓂᐊᕋᒃᓴᓄᑦ, ᓄᓇᕗᒻᒥ ᓯᓚᑦᑐᓴᕐᕕᒃ) ᓇᓗᓇᐃᖅᓯᓚᐅᖅᑐᖅ ᖃᓄᖅ 

ᐱᓕᕆᖃᑎᖃᕐᓂᕐᒥᓂᒃ ᑲᓇᑕᒥ ᐅᑭᐅᖅᑕᖅᑐᖓᓂᒃ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᑦ (CanNor) 

ᖃᑭᑎᒃᑲᓐᓂᕋᓱᐊᕐᓗᒍ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᖅ. ᓄᓇᕗᒻᒥ ᓯᓚᑦᑐᓴᕐᕕᒃ ᐃᓐᓇᕐᓄᑦ 

ᐃᓕᓐᓂᐊᕐᕕᖃᖅᑐᑦ ᓄᓇᓕᓕᒫᓂ. ᓴᓇᕕᖃᖅᑐᑎᒃ ᐊᒻᒪ ᓂᕿᓕᐅᕐᕕᖃᖅᑐᑎᒃ ᐊᒡᒍᐃᓂᕐᒧᑦ 

ᓂᕿᓕᐅᕐᓂᒧᓪᓗ 12−ᓂᒃ ᐱᓇᓱᐊᕈᓯᕐᒥᒃ ᐊᐅᓪᓚᖅᓯᒪᔪᓄᑦ ᓂᕿᓕᐅᕐᓂᕐᒧᑦ ᐊᑦᑐᐊᓂᖃᕐᒥᒻᒪᑦ 

ᓂᕿᒃᓴᖃᑦᑎᐊᕐᓂᕐᒧᑦ, ᐊᒻᒪ ᐊᕙᒃᑯᑎᒋᔭᐅᕙᑦᑐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᐊᕕᒃᑐᖅᓯᒪᔪᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐱᖃᓯᐅᔾᔨᔪᑦ ᐊᒥᓱᓂᒃ ᐊᔪᓐᖏᓐᓂᐅᔪᓂᒃ ᑲᑎᑕᐅᔪᓐᓇᖅᑐᑎᒃ ᐃᓪᓗᑉ 

ᐃᓗᐊᓂ (ᓲᕐᓗ ᓂᕿᓕᕆᓂᕐᒧᑦ, ᓂᕿᑦᑎᐊᕙᓐᓄᑦ, ᑎᒥᒧᑦ, ᓴᓕᒪᓂᕐᒧᑦ) ᐊᒻᒪ ᐱᖃᓯᐅᔾᔨᒋᓪᓗᓂ 

ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᑦ ᐊᒻᒪ ᓈᓴᐅᓯᕆᓂᕐᒧᑦ.  ᑐᕌᖅᑕᐅᓇᓱᐊᖅᑐᑦ ᑕᐃᒃᑯᓄᖓ 

ᐃᓕᓐᓂᐊᖅᑐᓄᑦ ᐃᓕᓐᓇᓱᒃᑐᑎᒃ ᐊᔪᓐᖏᓐᓂᐅᔪᓂᒃ ᖃᐅᑕᒫᑦ ᐃᓅᓯᖃᕐᓂᕐᒧᑦ ᐊᒻᒪ 

ᐃᖅᑲᓇᐃᔮᖅᑖᕈᑕᐅᔪᓐᓇᖅᑐᓂ ᑭᖑᓂᐊᒍ (ᓲᕐᓗ ᐅᔭᕋᓐᓂᐊᕐᕕᒻᒥ ᓄᓇᒋᔭᐅᔪᓄᑦ, ᑐᔪᕐᒥᕕᓐᓄᑦ). 

 

ᐅᖃᖃᑎᒋᓐᓂᖅ 

 ᑲᑐᔾᔨᖃᑎᒌᖑᔪᑦ ᑕᒪᒃᑯᓂᖓ ᐊᔪᓐᖏᑦᑕᕆᐊᖃᕐᒪᑕ ᐊᓯᖏᓐᓂᒃ ᑕᐃᒪᐃᑦᑕᕆᐊᖃᕐᓂᖅᓴᐅᓗᑎᒃ (ᓲᕐᓗ 

ᓱᒃᑯᐊᕿᕙᑦᑐᑦ, ᐅᕕᒃᑲᐅᔪᑦ ᕿᑐᕐᖓᖃᖅᑐᑦ, ᐊᖓᔪᖅᑳᕆᔭᐅᔪᑦ). 

 ᑕᒪᒃᑯᐊᓗ ᐃᓕᓴᑎᑦᑎᒋᐊᖃᖅᑐᑦ ᖃᓄᖅ ᐊᑐᕈᓐᓇᕐᓂᕐᒥᒃ ᐊᒥᐊᒃᑯᓂ, ᐅᐱᓐᓇᕋᓂ ᓱᓕ ᓂᕿᑦ ᐱᐅᔪᑦ 

ᐃᒋᑕᐅᕙᑦᑐᑦ ᐊᒥᐊᒃᑯᒐᐃᒻᒪᑕ. 

 

ᐃᓱᒪᒋᔭᐅᔪᑦ 

 ᑲᑐᔾᔨᖃᑎᖃᖅᑐᑦ (ᓲᕐᓗ ᐃᓕᓐᓂᐊᕐᕖᑦ) ᖃᐅᔨᒪᔪᓂᑦ ᑎᒍᒥᐊᖅᑎᖃᖅᑐᑎᒃ (ᓱᕐᓗ 

ᓂᕿᑦᑎᐊᕙᓕᕆᔨᐅᔪᓂᒃ). 

 

 

 
ᐃᑲᔪᖅᑐᐃᓂᕐᒧᑦ ᐊᔪᓐᖏᓐᓂᐅᔪᖅ ᐊᒻᒪ ᖃᐅᔨᒪᓂᖅ ᐱᐅᓯᒋᐊᒃᑲᓐᓂᖁᓪᓗᒍ ᓂᕆᔭᒃᓴᖃᑦᑎᐊᕐᓂᕐᒧᑦ 

(ᓂᓪᓕᐊᔪᑦ ᐊᒻᒪ ᐱᓕᕆᔾᔪᑕᐅᔪᑦ ᑲᑎᒪᔪᓂ)  

ᔮᓐᓄᐊᕆ 22, 2:00ᐅᓐᓄᓴᒃᑯᑦ – 4:45ᐅᓐᓄᓴᒃᑯᑦ 

 

ᐅᑭᐊᒃᓵᒥ ᐅᖃᐅᓯᖃᖅᑎᓪᓗᒋᑦ, ᐃᓚᒋᔭᐅᓪᓗᐊᑕᖅᑐᑦ 

ᓇᓗᓇᐃᖅᓯᓚᐅᖅᑐᑦ ᐱᓕᕆᐊᒃᓴᐅᔪᓂᒃ ᐱᔭᐅᔭᕆᐊᖃᖅᑐᓂᒃ 

ᐱᐅᓯᒃᑲᓐᓂᕈᓐᓇᖁᓪᓗᒋᑦ ᐃᓅᓇᓱᐊᕐᓂᖅ ᐊᒻᒪ ᑮᓇᐅᔭᓂ 

ᑐᑭᓯᐊᓂᕐᒥᒃ. ᑖᓐᓇ ᐱᓕᕆᐊᖑᔪᖅ ᐱᖃᐅᓯᔾᔨᓂᐊᖅᑐᖅ 

ᐅᖃᖃᑎᒋᒍᑕᐅᒃᑲᓐᓂᕐᓗᓂ ᖃᓄᖅ 

ᐱᓕᕆᐊᖑᔪᓐᓇᑐᐃᓐᓇᕆᐊᖃᖅᑐᑦ ᖃᓄᕐᓗ 

ᐃᓚᓕᐅᑎᓂᐊᕐᒪᖔᑦᑎᒍ.  ᐊᒻᒪ ᓱᓕ, ᓂᓪᓕᐊᓂᐊᕐᒥᔪᑦ 

ᖃᕋᓴᐅᔭᒃᑯᑦ ᐱᔭᐅᔪᓐᓇᑐᐃᓐᓇᕆᐊᖃᕐᓂᖓᓂᒃ 

ᐊᔪᕈᓐᓃᑲᓐᓂᕐᓂᕐᒧᑦ ᐊᒻᒪ ᖃᐅᔨᒪᓂᕐᒧᑦ. 

ᑲᑎᒪᑎᑦᑎᔪᖅ: 

ᔭᓂᕗ ᕙᐃᑭᒋᔾᔨᒡ 

ᓂᓪᓕᐊᔪᑦ:   

ᐋᓇ ᔨᒡᓗ 

ᓯᓐᑎ ᑲᐅᕙᓐ 

ᓲ ᕼᐊᒧᓪᑕᓐ 

 

ᓂᓪᓕᐊᔪᑦ 

 ᔭᓂᕗ (ᓂᕿᑦᑎᐊᕙᓕᕆᔨ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ) ᓇᓗᓇᐃᖅᓯᓚᐅᖅᑐᖅ 

ᐱᒋᐊᖅᑕᐅᕙᓪᓕᐊᔪᓂᒃ ᓇᓗᓇᐃᖅᑕᐅᓚᐅᖅᑐᓂᒃ ᐃᓅᓯᕐᒧᑦ ᐊᔪᓐᖏᓕᓴᕐᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ 

ᐅᖃᐅᓯᖃᖅᑎᓪᓗᒋᑦ, ᐱᖃᓯᓗᐅᑎᓪᓗᒋᑦ: 

1. ᑲᑐᔾᔨᓗᑎᒃ ᐱᖁᑎᖏᑉᓐᓂᒃ ᐃᓕᓐᓂᐊᑎᑦᑎᔾᔪᑎᒃᓴᓂᒃ ᐊᒻᒪ ᑐᑭᓯᒋᐊᕈᑎᒃᓴᓂᒃ 

2. ᑲᑐᔾᔨᓗᑎᒃ ᓴᖅᑮᓗᑎᒃ ᐃᓕᓐᓂᐊᑎᑦᑎᔾᔪᑎᒃᓴᐅᔪᓂᒃ ᑭᓐᖑᒪᔭᐅᔪᓂᒃ ᐃᓕᓴᐃᔨᐅᔪᓂᒃ 

3. ᐃᓕᕝᕕᒃᓴᖃᖅᑎᑦᑎᒃᑲᓐᓂᕐᓗᑎᒃ ᐊᒥᓲᓂᖅᓴᓄᑦ ᐃᓕᓴᖅᑐᓄᑦ 

4. ᐃᑲᔪᖅᑐᕐᓗᒋᑦ ᐃᓕᓴᐃᔨᐅᔪᑦ ᐃᓚᓕᐅᔾᔨᓗᑎᒃ ᓂᕿᒃᓴᖃᑦᑎᐊᕐᓂᕐᒥᒃ ᑕᒪᒃᑯᓇᓂ 

ᐃᓕᓐᓂᐊᖅᑕᐅᕙᒌᑦᑐᓂ 

5. ᑕᑯᒃᓴᐅᑎᑦᑎᓂᖅ “ᑕᐃᒪᐃᑦᑑᔭᕆᐊᖃᓐᖏᒻᒪᑦ” ᓂᕿᑦᑎᐊᕙᐅᓐᖏᑦᑐᓂ 

ᓂᕆᓂᖅ/ᐃᓕᖅᑯᓯᕈᖅᑎᖔᕐᓗᒍ ᓂᕿᑦᑎᐊᕙᓐᓂᒃ ᓂᕆᓂᖅ 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 ᐋᓇ (ᐃᓕᓐᓂᐊᕈᑎᒃᓴᐅᔪᑦ ᐊᒻᒪ ᐱᓕᕆᐊᒧᑦ ᐱᕙᓪᓕᐊᑎᑦᑎᔨ, ᓄᓇᕗᒻᒥ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ 

ᑲᑎᒪᔨᑦ) ᐅᖃᐅᓯᖃᓚᐅᖅᑐᑦ ᐃᓕᓐᓂᐊᕈᑎᒃᓴᐅᔪᓂ ᓴᖅᑭᓯᒪᔪᓂᒃ ᖃᐅᔨᓯᒪᔭᕐᒥᓂᒃ ᑕᕝᕙᓂ 

ᐅᖃᐅᓯᓕᕆᓂᕐᒧᑦ ᑲᑎᒪᔨᓂᒃ. ᑕᐃᒪᓕ ᐃᓗᓕᖏᑦ ᐱᒻᒪᕆᐅᒐᓗᐊᖅᑎᓪᓗᒋᑦ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᒐᒃᓴᐅᒧᑦ ᐃᓕᑉᐸᓪᓕᐊᓂᐅᔪᖅ ᐱᒻᒪᕆᐅᓂᖅᐸᐅᔪᖅ (ᓲᕐᓗ, ᖃᓄᖅ ᑐᑭᓯᒋᐊᕈᑎᒃᓴᓂᒃ 

ᐱᔪᓐᓇᕐᒪᖓᑕ ᑲᑐᑎᓕᕐᓗᒋᑦ). ᓴᖅᑮᔭᕆᐊᖃᕐᒪᑕ ᐱᕕᒃᓴᐅᔪᓂᒃ ᐃᓕᓐᓂᐊᕐᕕᐅᔪᓐᓇᕐᓂᐊᖅᑐᓂᒃ  (ᓲᕐᓗ 

ᐊᕙᑎᑦᑎᓐᓂ ᐋᖅᑭᒃᓯᒪᓪᓚᕆᓐᖏᑦᑐᑦ, ᐃᓱᒪᖅᓱᕐᓗᑎᒃ, ᓴᓐᖓᑎᑦᑎᕙᓪᓕᐊᓗᑎᒃ ᓴᖕᒥᓂ ᐃᓕᓐᓂᐊᕐᓂᕐᒧᑦ). 

ᐅᖃᐅᓯᕐᒧᑦ ᐱᕙᓪᓕᐊᓂᐅᔪᖅ ᐊᑦᑐᐊᓂᖃᒃᒪᑦ ᑐᓂᔭᐅᕙᓪᓕᐊᔪᓂᒃ ᖃᐅᔨᒪᓂᕐᓂᒃ ᐊᒻᒪ 

ᖃᐅᔨᒪᔭᐅᔭᕆᐊᖃᓪᓚᕆᑦᑐᓂᒃ ᐃᓅᓇᓱᐊᕐᓂᕐᒧᑦ; ᐱᑕᖃᕐᒥᒻᒪᑦ ᐃᓄᒃᑎᑐᑦ ᓴᓐᖓᑎᒃᑲᓐᓂᕈᓐᓇᖅᑐᓂ. 

ᑕᐃᒪᓕ ᐊᑑᑎᖃᒻᒪᕆᒃᐳᖅ ᐱᓕᕆᑦᑎᐊᕐᓗᓂ, ᖃᐅᔨᒪᓇᓱᐊᕐᓗᓂ ᐊᒻᒪ ᐊᒃᓱᕈᑦᑎᐊᕐᓗᓂ ᐃᓕᓗᒍ 

ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᕐᓂᖅ, ᐃᒪᐃᓚᐅᕐᒪᑦ 70 ᐳᓴᓐᑎᒋᔭᖏᑦ ᓄᓇᕗᒻᒥᐅᑦ 2002−ᖑᑎᓪᓗᒍ 

ᐊᓐᖑᑎᓚᐅᓐᖏᒻᒪᑦ ᐊᑦᑎᓐᓂᖅᐹᖑᔪᒥᒃ ᓇᓗᓇᐃᖅᓯᒪᔪᒥ ᐅᖃᓕᒫᕈᓐᓇᖏᓐᓂᕐᒧᑦ ᐅᖃᓕᒫᕈᓐᓇᓂᕐᒧᑦ. 

 ᓯᓐᑎ (ᑐᑭᒧᐊᑦᑎᑦᑎᔨ ᓄᓇᓕᓐᓂ ᐊᒻᒪ ᖃᕋᓴᐅᔭᒃᑯᑦ ᐃᓕᓐᓂᐊᕐᓂᕐᒧᑦ, ᓄᓇᕗᒻᒥ ᓯᓚᑦᑐᓴᕐᕕᒻᒥ) 

ᐅᖃᐅᓯᖃᓚᐅᖅᑐᑦ ᓄᓇᕗᒻᒥ ᓯᓚᑦᑐᓴᑕᕐᕕᐅᑉ ᐱᓕᕆᐊᖓᓂᒃ ᐊᑦᑐᐊᓂᖃᖅᑐᓂᒃ ᐱᐅᓯᕚᓪᓕᑎᑦᑎᓂᕐᒧᑦ 

ᐃᓅᓇᓱᐊᕐᓂᕐᒧᑦ, ᐱᓗᐊᖅᑐᒥᒃ ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐊᐅᓪᓚᖅᓯᒪᔪᓄᑦ 

ᓂᕿᓕᐅᖅᑎᐅᓂᕐᒧᑦ. ᓄᓇᕗᒻᒥ ᓯᓚᑦᑐᓴᕐᕕᐅᔪᖅ ᐊᐅᓪᓗᔾᔨᓇᓱᐊᖅᑐᑦ ᐱᐅᓯᒋᐊᖅᑎᑎᒃᑲᓐᓂᕋᓱᐊᖅᑐᑎᒃ 

ᒫᓐᓇᐅᔪᖅ ᐃᓕᓐᓂᐊᕈᑕᐅᔪᓂᒃ ᐊᒻᒪ ᐋᖅᑭᒋᐊᕆᓗᓂᕐᒧᑦ ᐃᓐᓇᕐᓄᑦ ᐃᓕᓐᓂᐊᖅᑕᓪᓗᐊᑕᕆᐊᖃᖅᑐᓂᒃ. 

ᑮᓇᐅᔭᖃᖅᑎᑦᑎᔪᑦ CanNor ᐱᕕᖃᖅᑎᑦᑎᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ ᓇᓕᐊᒃ 

ᐃᓕᓐᓂᐊᖅᑕᐅᔭᕆᐊᖃᓛᖑᒻᒪᖔᑕ ᐃᓐᓇᕐᓄᑦ ᐃᓕᓐᓂᐊᑎᑦᑎᓂᕐᒧᑦ ᓄᓇᕗᒻᒥ ᒪᕐᕉᓐᓂ ᐅᖃᐅᓯᓐᓃᒃ ᐊᒻᒪ 

ᒪᕐᕉᓐᓂᒃ ᐃᓕᖅᑯᓯᐅᔪᓐᓃᒃ ᐊᑐᕐᓗᑎᒃ. ᓄᓇᕗᒻᒥ ᓯᓚᑦᑐᓴᕐᕕᒃ ᐱᓕᕆᐊᖃᕐᒥᔪᑦ ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᑲᑎᒪᔨᓄᑦ ᐋᖅᑭᓂᐊᕐᓗᑎᒃ ᐊᑐᖅᑕᐅᓂᐊᕐᓗᑎᒃ ᐃᓐᓇᕐᓄᑦ ᐃᓕᓴᐃᔨᓄᑦ ᕿᒥᕐᕈᓗᑎᒃ 

ᓄᓇᓕᓐᓂ ᐱᓕᕆᐊᓂᒃ ᐊᒻᒪ ᖃᐅᔨᓴᕐᓗᒋᑦ ᐱᐅᓂᖏᑦ ᓴᖅᑭᖅᑐᑦ. ᑖᒃᑯᐊ ᐊᒃᑐᐊᓪᓗᐊᑕᖅᑐᑦ ᐊᒻᒪ 

ᖃᐅᔨᒪᔭᐅᓪᓗᑎᒃ ᑕᕝᕗᖓ ᒪᑭᒪᓂᖅ ᐸᕐᓇᓐᓂᐅᔪᒧᑦ. 

 ᓲ (ᐅᐸᓗᖓᐃᔭᐃᔨᐅᔪᖅ ᓂᕿᑦᑎᐊᕙᓕᕆᓂᕐᒧᑦ, ᐅᑯᓄᖓ ᐱᓕᕆᔪᓄᑦ Service Open2Learn) 

ᓂᓪᓕᐊᓚᐅᖅᑐᖅ ᒪᕐᕈᐃᓕᖓᔪᓂ ᖃᕋᓴᐅᔭᒃᑯᑦ ᐱᒋᐊᖅᑐᓂ ᓂᕆᔭᒃᓴᖃᖅᑎᐊᕐᓂᕐᒧᑦ ᐊᒻᒪ ᐊᑦᑐᐊᓂᖃᖅᑐᑦ 

ᐊᔪᓐᖏᓐᓂᐅᔪᑦ. “ᖃᓄᐃᓐᖏᑦᑎᐊᕐᓗᓂ ᑎᒥᒃᑯᑦ ᓄᓇᕗᒻᒥ” ᑲᒪᒋᔭᐅᔪᑦ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑕᐅᓂᖏᑦ ᓄᒃᑎᖅᑕᐅᔪᓐᓇᖏᑦᑐᑦ ᑐᕌᓪᓗᐊᑕᖅᑐᑦ ᐃᖅᑲᓇᐃᔮᖃᓪᓗᐊᑕᖅᑐᓄᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ. “ᐃᓄᐃᑦ ᓂᕿᖏᓐᓂᒃ ᓂᕆᔭᒃᓴᖃᕐᓂᕐᒧᑦ ᐆᒃᑑᑕᐅᔪᖅ ᐱᓕᕆᐊᒃ” 

ᖃᕋᓴᐅᔭᒃᑯᑦ ᖃᐅᔨᓇᓱᐊᕈᑕᐅᔪᑦ ᓂᕿᒃᓴᖃᑦᑎᐊᕐᓂᕐᒥᒃ ᑐᕌᖅᑕᐅᓇᓱᐊᖅᑐᓂᒃ ᐃᓕᓐᓂᐊᖅᑐᓄᑦ 

ᖁᑦᑎᓂᖅᓴᒥᒃ ᐃᓄᐃᑦ ᓄᓇᖓᓐᓂ. ᐳᓴᓐᑎᒥ ᐱᔭᕇᕐᕕᖃᖅᑐᑦ, ᐊᒻᒪ ᑕᒪᓐᓇ ᐊᒥᓱᓂᖓ 

ᖁᑦᑎᒃᓯᓂᖅᓴᐅᕙᒃᑐᖅ ᐃᑲᔪᖅᑐᖅᑕᐅᑦᑎᐊᖅᐸᑕ ᓄᓇᓕᓐᓂ ᐅᕝᕙᓗ ᐊᕕᒃᑐᖅᓯᒪᔪᓂ. ᐃᓕᓯᒪᓕᖅᑐᑦ 

ᑕᒪᒃᑯᓇᓐᖓᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᓂᒃ: ᐱᖁᑎᕐᔪᐊᓄᑦ (ᓲᕐᓗ ᖃᕋᓴᐅᔭᒃᑯᑦ ᑲᓱᖅᓯᒪᔪᓐᓇᐅᑎᑦ, 

ᖃᕋᓴᐅᔭᐅᑉ ᐃᓪᓕᓗᖏᑦ, ᖃᕋᓴᐅᔭᓕᕆᓂᕐᒧᑦ ᐃᑲᔪᖅᑕᐅᓂᖅ) ᐃᓚᖏᓐᓂ ᓄᓇᓕᓐᓂ 

ᐊᑐᐃᓐᓇᕆᔭᐅᖏᓐᓇᖏᒻᒪᑕ; ᑕᐃᒪᓕ ᐃᓚᖏᑦ ᐃᓕᓐᓂᐊᖁᑎᒃᓴᐅᔪᑦ ᖃᓪᓗᓈᑎᑑᖓᑎᓪᓗᒋᑦ ᐊᒻᒪ 

ᐃᓄᒃᑎᑑᖓᑎᓪᓗᒋᑦ, ᐊᒃᓱᕈᕐᓇᕈᔪᒃᐳᖅ ᐃᑲᔪᖅᑐᓇᓱᐊᕐᓗᓂ ᐊᑕᐅᓯᐊᒥᒃ ᐅᖃᕈᓐᓇᖅᑐᒥ; ᑭᖑᓪᓕᖅᐹᒥᒃ, 

ᑲᒪᒋᔭᐅᓂᖏᑦ ᐱᒻᒪᕆᐅᖃᑕᐅᕗᖅ ᑕᒪᒃᑯᓂᖓ ᐱᔭᐅᕙᓪᓕᐊᓇᓱᐊᖅᑐᓂᒃ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G).  

 

ᐅᖃᖃᑎᒌᓐᓂᖅ/ᐃᓱᒪᒋᔭᐅᔪᑦ 

 ᐃᓱᒪᒃᓴᖅᓯᐅᕐᓂᖃᓚᐅᖅᑐᑦ ᐅᑯᓂᖓ ᐅᖃᐅᓯᒃᓴᐅᔪᓂᒃ: 

 ᑭᓱᑦ ᐊᑐᖅᑕᐅᕙᑦᑐᑦ ᐅᕝᕙᓗ ᑲᒪᒋᔭᐅᔾᔪᑎᖏᑦ ᐃᓚᒋᔭᐅᔭᕆᐊᖃᖅᐸᑦ ᓄᓇᕗᒻᒥ 

ᓂᕆᔭᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᕈᑕᐅᔪᒥ? 

 ᖃᑦᑎ ᐃᓕᓐᓂᐊᖅᑎᑦᑎᔨᐅᔪᑦ ᐃᑲᔪᖅᑐᖅᑕᐅᔪᓐᓇᖅᐸᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᓄᑦ? 

 ᑭᓱᑦ ᓯᕗᓪᓕᐅᔾᔭᐅᔭᕆᐊᖃᖅᐸᑦ ᐱᒋᐊᕈᑕᐅᓗᑎᒃ ᑖᒃᑯᓄᖓ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ 

ᐅᐸᓗᖓᐃᔭᕈᑕᐅᔪᓄᑦ? 

 

 

 

ᐱᓕᕆᐊᑦ ᓄᓇᓕᓐᓂᓪᓗ ᐱᒋᐊᖅᑕᐅᕙᓪᓕᐊᔪᑦ 

ᑕᒪᓐᓇ ᐃᓱᒪᒋᔭᐅᓂᖏᑦ ᐱᓕᕆᐊᖑᔪᑦ ᐊᒻᒪ ᓄᓇᓕᓐᓂ ᐱᒋᐊᖅᑕᐅᕙᓪᓕᐊᒧᑦ ᐊᐅᓪᓗᔾᔨᓗᐊᑕᖅᑐᖅ 

ᐊᒃᓱᕈᕐᓂᖏᓐᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᓂᕆᔭᒃᓴᖃᑦᑎᐊᕐᓂᕐᒧᑦ ᑕᒪᒃᑯᓄᖓ ᐊᑦᑐᖅᑕᐅᔭᕆᐊᑭᑦᑐᓄᑦ 

ᐃᓄᖏᓐᓄᑦ, ᐃᑲᔪᖅᑐᐃᓂᕐᒧᑦ ᐱᓕᕆᐊᖑᒐᔪᒃᐸᑦᑐᑦ, ᐊᒻᒪ ᐱᐅᓯᕚᓪᓕᑎᑦᑎᓂᕐᒧᑦ ᐅᓛᕈᒻᒥᑕᕐᓂᕐᒧᑦ ᐱᓕᕆᐊᒧᑦ. 

 

 
ᐃᑲᔪᖅᑐᐃᓂᖅ ᓇᓗᓇᐃᖅᓯᒪᔪᓂᒃ ᐱᒋᐊᕈᑕᐅᕙᓪᓕᐊᔪᓂᒃ ᑲᒪᔾᔪᑕᐅᓇᓱᐊᖅᑐᖅ 

ᓂᕿᒃᑲᓴᓐᖏᓗᐊᕐᓂᐅᕙᑦᑐᒧᑦ 

(ᐅᖃᐅᓯᕆᔭᐅᔪᑦ)  

ᔮᓐᓄᐊᕆ 23, 1:00ᐅᓐᓄᓴᒃᑯᑦ – 2:00ᐅᓐᓄᓴᒃᑯᑦ 

 

ᓯᓚᕐᔪᐊᒥ ᐊᒻᒪ ᓄᓇᕗᒻᒥ, ᐱᒋᐊᖅᑕᐅᕙᓪᓕᐊᔪᑦ ᓂᕿᓂᒃ 

ᐊᒥᒐᖅᓯᒪᕆᓐᓂᕐᒧᑦ, ᓲᕐᓗ ᓂᕿᓂᒃ ᓄᐊᓴᐃᕕᐅᒧᑦ ᐊᒻᒪ 

ᖃᔪᖅᑐᕐᕕᐅᔪᑦ, ᓴᖅᑭᐸᒻᒪᑕ ᐃᑲᔪᕈᑕᐅᓂᐊᕐᓗᑎᒃ ᐃᓄᓐᓂᒃ 

ᑳᑉᐸᑦᑐᓂᒃ. 

ᖃᓄᖅ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ 

ᐃᑲᔪᖅᑐᐃᕙᒃᐸᑦ ᑕᒪᒃᑯᓂᖓ ᐱᒋᐊᖅᑕᐅᕙᓪᓕᐊᔪᓂᒃ? 

ᑲᑎᒪᑎᑦᑎᔪᖅ: 

ᐳᕆᐊᓇ ᒪᒃᐃᐊᑯᓐ 

 

ᑲᑎᒪᔪᑦ: 

ᑕᐃᐊᓇ ᔅᑕᐃᐳᓪᑕᓐ 

ᑳᑕᓕ ᐆᕙᓐ 

ᔨᐊᓐ ᕼᐃᕗᑦ 

ᐊᔾᔨᓐᖑᐊᑦ 8. ᑲᑎᒪᖃᑕᐅᔪᑦ ᓈᓚᒃᑐᑦ ᓂᓪᓕᐊᔪᒧᑦ ᔨᐊᓂᕗᑦ ᕙᑭᒋᔾᔨᒡ ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥ “ᐃᑲᔪᖅᑐᐃᓂᖅ 

ᐊᔪᓐᖏᓐᓂᐅᔪᓂᒃ ᐊᒻᒪ ᖃᐅᔨᒪᓂᐅᔪᓂᒃ ᐱᐅᓯᒋᐊᒃᑲᓐᓂᖁᓪᓗᒍ ᓂᕿᒃᓴᖃᑦᑎᐊᖏᓐᓇᕐᓂᖅ” ᐅᓂᒃᑳᖅᑐᓂ ᐱᓕᕆᓪᓗᑎᓪᓗ. 

ᓂᓪᓕᐊᔪᑦ 

 ᑕᐃᐊᓇ (ᖃᐅᔨᓴᕐᓂᕐᒧᑦ ᐊᐅᓚᑎᔨ, ᑲᓇᑕᒥ ᓂᕿᓄᑦ ᓄᐊᓴᐃᕕᓐᓄᑦ) ᐅᓂᒃᑳᒐᓚᓚᐅᖅᑐᖅ ᑳᓐᓂᐅᕙᑦᑐᒥ 

ᑲᓇᑕᒥ ᐊᒻᒪ ᖃᓄᖅ ᐃᑲᔪᕐᓂᕆᕙᑦᑕᖏᓐᓂᒃ ᓂᕿᓄᑦ ᓄᐊᓴᐃᕕᐅᔪᑦ.  ᓇᓗᓇᐃᖅᓯᓚᐅᖅᑐᖅ 

ᐱᓕᕆᐊᖓᓂᒃ ᓂᕿᓄᑦ ᓄᐊᓴᐃᕕᐅᔪᑦ ᑲᓇᑕᒥ, ᑕᐃᒃᑯᐊ ᐱᓕᕆᐊᖃᕋᓱᐊᖅᑐᑦ “ᒥᑭᓪᓕᒋᐊᖁᓪᓗᒍ 

ᑳᓐᓂᐅᕙᑦᑐᖅ ᑲᓇᑕᒥ ᐊᐅᓚᑦᑎᓂᖃᑦᑎᐊᕐᓗᑎᒃ ᓂᕿᓄᑦ ᓄᐊᓴᐃᕕᐅᔪᓂᒃ ᓄᓇᓕᓐᓂ 

ᐊᑐᖅᑕᐅᔪᓐᓇᖅᑐᓂ ᓯᕕᑭᑦᑐᒧᑦ ᐊᑐᖅᑕᐅᓂᐊᖅᑐᓂᒃ ᓂᕿᓂ ᐊᒻᒪ ᓯᕕᑐᓂᖅᓴᒧᑦ 

ᐋᖅᑭᒍᑕᐅᕙᓪᓕᐊᓂᐊᖅᑐᓄᑦ.” ᓂᕿᓄᑦ ᓄᐊᓴᐃᕕᐅᔪᑦ ᑐᓂᐅᖅᑲᐃᒐᔪᒻᒪᑕ ᓂᕿᓂᒃ ᐅᓪᓗᓄᑦ ᐱᖓᓱᓄᑦ 

ᑕᓪᓕᒪᓄᑦ ᑎᑭᓯᒪᔪᓂᒃ ᐊᑕᐅᓯᐊᖅᑐᑎᒃ ᑕᖅᑭᕐᒥ, ᑕᐃᒃᑯᐊ ᐃᑲᔪᕈᑎᒃᓴᐅᔪᒫᕐᓂᐊᖅᑐᑦ 

ᓂᕿᒃᓴᑑᑎᑕᐅᓇᓱᐊᓐᖏᑦᑐᑦ. ᑕᐃᐊᓇ ᐅᓂᒃᑳᑲᓐᓂᓚᐅᖅᑐᖅ ᖃᓄᖅ ᓂᕿᓄᑦ ᓄᐊᓴᐃᕕᒻᒥ 

ᐱᒋᐊᖅᑎᑦᑎᔪᓐᓇᓂᕐᒥᒃ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 ᑳᑕᓖᓐ (ᐊᐅᓚᑦᑎᔨ, ᑲᖏᖅᖠᓂᕐᒥ ᓂᕿᓂᒃ ᓄᐊᓴᐃᕕᒃ) ᓇᓗᓇᐃᖅᓯᓚᐅᖅᑐᖅ ᖃᓄᖅ 

ᐊᐅᓚᑦᑎᔨᒪᓕᕐᒪᖔᕐᒥ ᐊᑎᖃᖅᑐᒥ ᑎᑲᓐᔅ ᒪᑐᐃᖅᑕᔫᖓ Deacon’s Cupboartd, ᑲᑎᓐᖓᔪᑦ 

ᐊᑭᑭᑦᑐᑎᓄᑦ ᓂᐅᕕᕐᕕᒃ ᐊᒻᒪ ᓂᕿᓄᒃ ᓄᐊᓴᐃᕕᒃ, ᐃᓄᑑᓪᓗᓂ ᑲᒪᒋᓯᒪᓕᖅᑕᖓ ᐊᕐᕌᒍᓄᑦ 18−ᓄᑦ. 

ᐃᓅᑑᑎᓪᓗᒍ ᐊᒃᓱᕈᕐᓇᖅᑐᖅ, ᐊᒻᒪ ᐊᒃᓱᕈᖅᑎᑕᐅᑲᐃᓐᓇᖅᐸᑦᑐᓂ ᐃᑲᔪᕋᓱᑦᑕᖏᓐᓂᒃ. 

ᐱᓇᓱᐊᕋᑖᓚᐅᖅᑐᖅ ᐃᑲᔪᖅᑕᐅᔪᒃᓴᐅᓗᓂ ᑲᑐᔾᔨᖃᑎᒌᖑᓂᐊᕐᒪᑦ, ᐃᑲᔪᖅᑕᐅᕙᑦᑐᓂ ᑐᓂᔭᐅᓪᓗᓂ 

ᐅᔭᕋᓐᓂᐊᖅᑎᓂᒃ, ᓂᐅᕕᕐᕕᑯᓐᓂᑦ, ᐅᒥᐊᕐᔪᐊᑰᖅᑐᒥᓃᑦ ᐊᒥᐊᒃᑯᖏᓐᓂᑦ, ᐊᓯᖏᓐᓂᓪᓗ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 ᔨᐊᓐ (ᑲᑎᒪᔨᐅᖃᑕᐅᔪᖅ, ᓄᓇᕗᒻᒥ ᓂᕿᓄᑦ ᓄᐊᓴᐃᕕᒻᒧᑦ) ᓇᓗᓇᐃᖅᓯᓚᐅᖅᑐᖅ ᖃᓄᖅ ᐃᖃᓗᐃᑦ 

ᓂᕿᓂᒃ ᓄᐊᓴᐃᕕᖓ ᓴᖅᑭᑕᐅᓚᐅᕐᒪᖅ 2001−ᒥ ᐊᒻᒪ ᑐᓂᐅᖅᑲᐃᕙᑦᑐᑎᒃ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᕋᐃᒻᒪᑎᑦ ᓂᕿᓂᒃ. ᐃᖃᓗᓐᓂ ᓂᕿᓂᒃ ᐴᖃᐃᕕᐅᔪᖅ ᐊᑐᖅᐸᑦᑐᖅ “ᖃᓪᓗᓈᓂ ᐊᑐᖅᑕᐅᓲᓂᒃ” 

ᑕᕝᕙᓂᓗ ᐊᐅᓚᓂᖃᑦᑎᐊᖅᐸᑦᑐᓂ ᑭᓯᐊᓂᓕ ᓄᓇᓕᓐᓂ ᒥᑭᓐᓂᖅᓴᐅᔪᓂ ᑕᐃᒫᒃ 

ᐊᐅᓚᓂᖃᑦᑎᐊᕋᔭᖅᐸᓚᐃᓐᖏᑦᑐᖅ. ᑕᐃᒃᑯᐊ ᐱᕙᒃᑕᖏᑦ ᑐᓂᔭᐅᓂᑯᑐᐃᓐᓇᓪᓚᕆᑦ ᑕᒪᕐᒥᒃ 

ᑮᓇᐅᔭᑦ/ᓂᕿᑦ/ᐃᓂᖓ/ᐊᑯᓂᐅᓂᖓ. ᕗᔅ ᐃᐊᒃᑯᑦ, ᓂᐅᕕᖅᑎᒃᑯᑦ, ᓄᓇᔅᑖ, ᓴᓪᓗᒥᓂᐅᑉ ᓂᐅᕕᕐᕕᖓ 

ᑲᑐᔾᔨᖃᑎᖃᖅᐸᑦᑐᑦ ᓄᐊᓴᐃᕕᒻᒥᒃ. ᓄᓇᕗᒻᒥ ᓂᕿᓄᑦ ᓄᐊᓴᐃᕕᒃ ᑎᑎᕋᖅᓯᒪᓪᓗᓂ ᑲᓇᑕᒥ ᑖᒃᓯᔭᕐᕕᓐᓄᑦ 

ᐃᑲᔪᒐᑐᐃᓐᓇᐅᓪᓗᓂ ᐊᒻᒪ 100−ᓂᒃ ᐊᑭᓕᖅᓱᑕᐅᓐᖏᑦᑐᓂᒃ ᐃᑲᔪᖅᑎᖃᖅᐸᑦᑐᓂ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 

ᐅᖃᖃᑎᒌᓐᓂᖅ 

 ᓂᕿᓄᑦ ᓄᐊᓴᐃᕕᐅᔪᑦ ᑐᓂᕐᕈᑎᒃᓴᓄᑦ ᐃᒪᐃᑦᑑᔭᕆᐊᖃᕐᒪᑕ “ᑐᓂᓯᔭᐅᑐᐃᓐᓇᒐᐅᔪᑦ ᐃᑲᔪᕋᓱᓐᓂᕐᒧᑦ 

ᑲᑐᔾᔨᖃᑎᒌᑦ)” ᓇᓗᓇᐃᒃᑯᑕᖃᖅᑐᑦ ᑖᒃᓯᔭᕈᑎᓄᑦ ᐃᑲᔪᕈᑎᓄᑦ ᑎᑎᕋᖅᑕᐅᖃᑦᑕᕐᓂᐊᕐᒪᑕ ᐃᑲᔪᕈᑎᖏᑦ, 

ᐊᒻᒪ ᑕᒪᓐᓇ ᐊᕝᕕᐊᕈᑕᐅᓚᕆᕙᒻᒪᑦ ᐃᓚᖏᓐᓄᑦ ᓄᓇᓕᓐᓄ ᒥᑭᓐᓂᖅᓴᐅᔪᓄᑦ. 

ᐃᑲᔪᖅᑐᐃᓂᖅ ᓄᓇᓕᓐᓃᑦᑐᓂ ᓂᕆᔭᒃᓴᖃᑦᑎᐊᕐᓂᕐᒧᑦ ᐱᒋᐊᖅᑕᐅᕙᓪᓕᐊᔪᓂ ᐊᒥᓱᕈᖅᐸᓪᓕᐊᑎᓪᓗᒋᑦ 

(ᑲᑎᒪᔪᓄᑦ ᐅᖃᐅᓯᕆᔭᐅᔪᑦ) 

ᔮᓐᓄᐊᕆ 22, 2:00ᐅᓐᓄᓴᒃᑯᑦ – 2:45ᐅᓐᓄᓴᒃᑯᑦᐅᓐᓄᓴᒃᑯᑦ 

 

ᑲᔪᓯᑎᓐᓇᕐᓗᒍ ᓯᕗᓪᓕᕐᒥ ᑲᑎᒪᓂᕐᒥᒃ, ᐅᖃᐅᓯᖃᕐᓂᐊᖅᑐᒍ 

ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᐱᒋᐊᖅᑕᐅᔪᓂᒃ 

ᐊᑖᖐᓂᖅᓴᐅᓗᑎᒃ ᐊᑦᑐᐊᓗᓂ ᖃᓄᐃᓐᓂᑦᑎᐊᕐᓂᕐᒧᑦ. 

ᖃᓄᖅ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ 

ᐃᑲᔪᖅᑐᐃᕙᒃᐸᑦ ᑕᒪᒃᑯᓂᖓ ᐱᒋᐊᖅᑕᐅᕙᓪᓕᐊᔪᓂᒃ? 

ᑲᑎᒪᑎᑦᑎᔪᖅ: 

ᔭᓂᕗ ᕙᐃᑭᒋᔾᔨᒡ 

ᑲᑎᒪᔪᑦ: 

ᑳᑕᓕ ᐆᕙᓐ 

ᑕᐃᐊᓇ ᔅᑕᐃᐳᓪᑕᓐ 

ᔨᐊᓐ ᕼᐃᕗᑦ 

 ᓂᕿᓄᑦ ᓄᐊᓴᐃᕕᐅᔪᑦ ᑭᓯᐊᓂ ᑐᓂᓯᔪᓐᓇᕐᒪᑕ ᓱᕋᑦᑕᖅᑐᓂ ᓂᕿᓂᒃ ᓂᐅᕕᖅᑕᐅᔪᓂᒃ ᐅᓪᓗᕐᒥ 

ᑕᕝᕙᓂᒃᓴᐃᓐᓇᖅ. 

 

ᐃᓱᒪᒋᔭᐅᔪᑦ 

 ᑲᑐᔾᔨᓗᑎᒃ ᖃᐅᔨᒪᔭᒥᓂᒃ ᐊᒻᒪ ᐃᖅᑲᓇᐃᔭᖃᑦᑕᖅᓯᒪᓂᕐᒥᓂᒃ ᑕᐃᒃᑯᐊ ᐊᔾᔨᓪᓗᐊᖏᓐᓂᒃ 

ᑲᔪᓯᔪᓐᓇᓂᐊᕐᒪᑕ ᐱᔭᐅᕙᓪᓕᐊᔪᓂᒃ (ᓲᕐᓗ ᓴᓇᓂᕐᒧᑦ ᖃᓄᖅ ᓴᓇᒋᐊᓕᓐᓄᑦ). 

 ᓴᖅᑭᔮᖅᑎᑦᑎᓗᑎᒃ ᐊᑭᓕᖅᓱᑕᐅᓐᖏᑦᑐᓄᑦ ᐃᑲᔪᖅᑐᓄᑦ (ᓲᕐᓗ ᐊᖏᓂᖏᑦ ᑎᑎᕋᖅᓯᒪᔭᕆᐊᖃᖅᑐᑦ, 

ᐳᓚᐅᑎᕕᒃᑯᑦ ᑲᑐᔾᔨᖃᑎᖐᖑᔪᑦ). 

 ᐊᕙᒃᑯᑎᖃᖅᐸᓪᓗᑎᒃ ᖁᕝᕙᓯᓕᕇᓂᒃ ᐃᑲᔪᕈᑕᐅᔪᓐᓇᖅᑐᓂ ᐊᑭᓕᖅᓱᑕᐅᓐᖏᑦᑐᓄᑦ (ᓱᕐᓗ 

ᖃᑏᓐᓇᑯᓪᓗᓐᓂ ᐊᖏᔪᓂᒃ ᒪᓕᓪᓗᒋᑦ ᐃᓄᐃᑦ ᑐᓂᖅᑯᑎᒋᔪᓐᓇᖅᑕᖏᑦ) ᑲᔪᖏᕈᑕᐅᓂᖅᓴᐅᓂᐊᕐᒪᑦ. 

 ᐃᑲᔪᕐᓗᑎᒃ ᒐᕙᒪᒃᑯᓐᓄᑦ ᐊᐳᖅᑕᓗᐊᓐᖏᓐᓂᕐᒧᑦ ᐱᒋᐊᓕᖅᑎᓪᓗᒋ24 (ᓱᕐᓗ ᑐᓂᔭᐅᓗᑎᒃ 

ᒪᓕᒋᐊᖃᖅᑐᓂᒃ). 

 ᐱᓕᕆᖃᑎᖃᕐᓗᑎᒃ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᒃ ᐊᒻᒪ ᐊᖑᓇᓱᑦᑎᓐᓂᒃ 

ᐃᑲᔪᕈᑎᖃᕐᓂᐊᕐᒪᑕ ᐃᓄᐃᑦ ᓂᕿᖏᓐᓂᒃ ᓂᕿᓄᑦ ᓄᐊᓴᐃᕕᐅᔪᓄᑦ. 

 ᐱᓕᕆᖃᑎᒌᓪᓗᑎᒃ ᑕᒪᕐᒥᐊᓗᒃ ᑖᑯᓂᖓᒃᓴᐃᓐᓇᒃ ᑮᓇᐅᔭᓂ ᐊᑐᓂᑦ ᐱᓇᓱᑦᑐᐃᓐᓇᐅᓂᐊᓐᖏᒻᒪᑕ. 

 ᖁᕕᐊᓱᒍᑎᖃᖅᐸᓪᓗᑎᒃ ᐱᕙᓪᓕᕐᓂᐅᔪᒥᒃ ᒥᑭᑦᑑᒐᓗᐊᓂᒃ. 

 ᖃᐅᔨᒪᑎᑦᑎᓗᑎᒃ “ᐅᓪᓗ ᐅᓇ ᑎᑭᓚᐅᖅᑎᓐᓇᒍ ᐱᐅᓂᖅᐹᖅ” ᐊᒻᒪ “ᐃᓱᓕᕝᕕᒃᓴᖏᑦ” ᐅᓪᓗᐃᑦ. 

 

 
ᐊᖏᓪᓕᒋᐊᖅᑎᑦᑎᓂᖅ ᐅᓪᓚᕈᒻᒥᑕᕐᓂᐅᕙᒃᑐᓂᒃ  

(ᐅᖃᐅᓯᐅᔪᑦ ᐊᒻᒪ ᐅᖃᖃᑎᒌᒍᑕᐅᔪᖅ) 

ᔮᓐᓄᐊᕆ 23, 3:00ᐅᓐᓄᓴᒃᑯᑦ – 4:15ᐅᓐᓄᓴᒃᑯᑦ 

 

ᐱᐅᓯᒋᐊᖅᑎᑦᑎᓂᕐᒧᑦ ᒫᓐᓇᐅᔪᖅ ᐅᓪᓛᕈᒻᒥᑕᕐᓇᐅᕙᒃᑐᑎᒃ 

ᓯᕗᓪᓕᐅᔾᔭᖁᔭᐅᓯᒪᒻᒪᑦ ᑕᒪᑉᑕᒥ. ᒪᑭᒪᕐᓂᕐᒧᑦ ᐸᕐᓇᒍᑕᐅᔪᖅ, 

ᐊᒻᒪ ᐅᕙᒍ ᓂᕆᔭᒃᓴᖃᑦᑎᐊᕐᓂᕐᒧᑦ ᐅᖃᖃᑎᒌᒍᑎᒋᔭᕗᑦ.   

ᖃᓄᖅ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᒧᑦ 

ᖃᐅᔨᒪᔪᓐᓇᖅᐸᑦ ᐱᐅᓯᒃᑲᓐᓂᕈᓐᓇᕐᒪᖔᑦ ᐅᓪᓛᕈᒻᒥᑕᕐᓇᐅᔪᖅ 

ᓄᓇᕗᒻᒥ?   

ᑲᑎᒪᑎᑦᑎᔪᖅ: 

ᓃᑕᓐ ᐆᐱᑦ 

ᓂᓪᓕᐊᔪᖅ: 

ᓲ ᕼᐊᒧᓪᑕᓐ 

 

ᓂᓪᓕᐊᔪᑦ 

 ᓲ (ᖃᐅᔨᒪᔨᒋᔭᐅᓪᓗᓂ ᓂᕿᑦᑎᐊᕙᓕᕆᔨ ᐅᑯᓇᓐᖔᖅᑐᖅ, Service Open2Learn) ᓂᓪᓕᐊᓚᐅᖅᑐᖅ 

ᐅᖃᐅᓯᖃᖅᑐᓂ ᑎᑎᕋᖅᓯᒪᔪᒥᒃ ᐅᓪᓚᕉᒻᒥᑕᕐᓂᕐᒧᑦ ᐱᓕᕆᐊᖑᔪᒧᑦ ᓄᓇᕗᒻᒥ ᓴᖅᑭᓚᐅᖅᑕᒥᓂ 

2012−ᖑᑎᓪᓗᒍ ᑕᐃᒃᑯᓄᖓ ᐊᑐᐊᒐᓕᐅᖅᑎᐅᔪᓄᑦ. ᐅᖃᐅᓯᖃᓗᐊᓐᖑᐊᑕᓚᐅᖅᑐᖅ ᒫᓐᓇᐅᔪᖅ 

ᖃᓄᐃᓕᖓᓕᕐᓂᖓᓄᑦ ᐅᓛᕈᒻᒥᑕᕐᓇᐅᔪᖅ ᐱᓕᕆᐊᖑᔪᖅ ᐊᒻᒪ ᖃᓄᖅ ᓯᕗᒧᐊᒃᑲᓐᓂᕈᓐᓇᕐᒪᖓᖅ. 

ᐅᓪᓛᕈᒻᒥᑕᕐᓇᐅᔪᑦ ᐱᓕᕆᐊᑦ ᐊᒃᓱᐊᓗᒃ ᐃᑲᔪᕐᓂᖃᕐᒪᑕ ᑎᒥᒧᑦ, ᐃᓕᓐᓂᐊᕕᒻᒧᑦ ᐅᐸᖃᑦᑕᕐᓂᕐᒧᑦ, 

ᐃᓕᖅᑯᓯᖏᓐᓄᑦ, ᐊᒻᒪ ᐃᓕᓐᓂᐊᑎᐊᕐᓂᖏᓐᓄᑦ. ᓄᓇᕗᒻᒥ, ᐅᓪᓛᕈᒻᒥᑕᕐᓇᐅᔪᑦ 

ᑮᓇᐅᔭᖃᖅᑎᑕᐅᓪᓗᐊᑕᕐᒪᑕ ᓯᕗᓂᒃᓴᖃᑦᑎᐊᖅᑐᓕᕆᔨᒃᑯᓐᓂᑦ, ᑖᒃᑯᐊᓗ ᑲᒪᒋᔭᐅᓪᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓂᓪᓗ. ᐊᖏᖃᑎᒌᑦᑐᐃᓐᓇᐅᒻᒪᑕ ᑕᒪᒃᑯᐊ ᐅᓪᓛᕈᒻᒥᑕᕐᓂᐅᔪᑦ 

ᐊᒃᓱᐊᓗᒃ ᐊᑑᑎᖃᕐᒪᑕ, ᑭᓯᐊᓂ ᐃᓕᓴᐃᔨᐅᔪᑦ ᑐᕚᕆᔭᐅᓗᐊᖅᑐᐊᓘᒻᒪᑕ. ᓲ ᑕᑯᒃᓴᐅᑎᑦᑎᓚᐅᖅᑐᖅ 

ᖃᓄᑎᒋ ᐊᑭᖃᕐᓂᖏᓐᓄᑦ ᒥᒃᓴᐅᓴᑦᑕ ᐃᒪᓐᓇᓂ $3.2 ᒥᓕᐊᓐ ᓄᓇᕗᒻᒥ ᐅᓪᓛᕈᒻᒥᑕᖅᑎᑦᑎᓂᕐᒧᑦ. 

ᓴᖅᑮᓚᐅᕐᒥᔪᖅ ᐱᖓᓱᓂᒃ ᓄᓇᕗᒻᒥ ᐊᐅᓚᑕᐅᓂᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ, ᐃᒪᐃᑦᑐᑦ: 

ᐊᑐᖅᑕᐅᔪᓐᓇᖅᑐᖅ 1 (ᐋᖅᑭᒋᐊᕐᓗᒍ ᓄᓇᕗᑦ ᒐᕙᒪᒃᑯᖏᑕ ᐊᑐᖅᑕᖓ, ᐊᑐᖅᑕᖅ 2 (ᓄᓇᕗᒻᒥ 

ᑎᑎᕋᖅᓯᒪᔪᑦ ᐃᑲᔪᒐᐅᔪᑦ), ᐊᒻᒪ ᐊᑐᖅᑕᖅ (ᑲᑐᔾᔨᖃᑎᖃᕐᓂᕐᒧᑦ ᑲᓇᑕᒥ ᐃᑲᔪᒐᐅᔪᒧᑦ) 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 

ᐅᖃᐅᓯᐅᔪᑦ 

 ᒪᓕᓪᓗᑎᒃ ᓇᓕᐊᒃ ᐅᒃᑐᕈᑕᐅᔪᖅ ᐊᑐᖅᑕᐅᑦᑕᓕᕋᔭᕐᒪᖔᑦ, ᐊᑲᐅᒻᒥᔪᖅ ᐊᑐᕐᓗᓂ ᑕᒪᒃᑯᓂᖓ 

ᓇᓗᓇᐃᖅᑕᐅᓯᒪᕙᒌᖅᑐᓄᑦ ᐃᑲᔪᒐᐅᔪᓂᒃ ᓇᓗᓇᐃᖅᑕᐅᓯᒪᔪᓄᑦ ᓄᑖᒥ ᓴᖅᑮᓐᖏᖔᕐᓗᓂ. ᑭᓯᐊᓂᓕ, 

ᖃᐅᔨᒪᑦᑎᐊᕆᐊᖃᕐᓂᐊᕐᒥᔪᒍ ᐊᑐᕐᓂᐊᕐᕈᑦᑎᒍ “ᐃᑲᔪᒐᐅᔪᖅᒧ” ᐃᓚᖓᒍᑦ ᐊᑲᐅᓂᐊᓐᖏᑦᑐᒧᑦ 

ᑎᑎᖅᓯᒪᔫᔮᕐᒪᑦ. 

 ᓂᐅᕕᖅᑎᒃᑯᑦ ᑭᒡᒐᑐᖅᑎᖏᑦ ᐅᑯᓂᖓ ᐅᖃᐅᓯᖃᓚᐅᖅᑐᑦ: 

 ᓂᐅᕕᖅᑎᒃᑯᑦ ᐊᑭᑭᓪᓕᒋᐊᖅᑎᑦᑎᔪᒪᑦᑎᐊᖅᑐᑦ ᓂᖀᑦ ᐊᑭᖏᓐᓂᓐ ᐊᒻᒪ ᖃᖓᑦᑕᐅᑎᖏᓐᓂᒃ 

ᐃᑲᔪᖅᑕᐅᓗᑎᒃ. 

 ᓂᐅᕕᖅᑎᒃᑯᑦ ᕿᓂᕈᒪᑦᑎᐊᖅᑐᑦ “ᓈᖕᒪᑦᑐᒥ ᑭᓱᒥᒃ” (ᓲᕐᓗ ᓂᐅᕕᐊᒃᓴᐅᔪᑦ ᐴᖅᑲᖅᑕᐅᓂᖏᓐᓂᒃ, 

ᐃᓪᓗᐃᒃᑲᒡᒍᑕᐅᔪᓂᒃ) 

 ᓂᐅᕕᖅᑎᒃᑯᑦ ᐊᑭᓖᑲᐃᓐᓇᖃᑦᑕᕈᓐᓇᖅᑐᑦ ᓂᕿᐅᔪᑦ ᓯᕐᓗᐊᒦᑎᑕᐅᓂᖏᓐᓄᑦ. 

 ᓂᐅᕕᖅᑎᒃᑯᑦ ᐃᓚᐅᒍᒪᓂᖃᑦᑎᐊᖅᑐ ᐃᓕᓐᓂᐊᖅᑎᑦᑎᖃᑕᐅᓂᕐᒧᑦ ᐊᒻᒪ ᓄᓇᓕᓐᓂ 

ᐱᕙᓪᓕᐊᔭᐅᔪᓂᒃ. 

 

ᐃᓱᒪᒋᔭᐅᔪᑦ 

 ᐅᓪᓚᕈᒻᒥᑕᖅᑎᑦᑎᓂᐅᔪᖅ ᑲᒪᒋᔭᐅᑎᑕᑑᓐᖏᓪᓗᓂ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ. 

 ᑲᑐᔾᔨᓗᑎᒃ ᐊᖏᕐᕋᖃᕐᓂᕐᒧᑦ ᐃᓕᓐᓂᐊᖅᐸᑦᑐᓄᑦ (ᓲᕐᓗ ᐃᓕᓐᓂᐊᖅᑎᐅᔪᑦ ᐸᓚᐅᒐᑲᓪᓚᓕᐅᖅᐸᓪᓗᑎᒃ 

ᐅᓪᓛᕈᒻᒥᑕᕋᒃᓴᐅᓂᐊᖅᑐᓂᒃ). 

 ᑲᑎᓪᓗᒋᑦ ᐅᓪᓚᕈᒻᒥᑕᓕᕆᓂᖅ ᐃᓕᓐᓂᐊᕐᕕᒻᒥ ᐃᓕᓐᓂᐊᒐᒃᓴᐅᓗᓂ. 

 

ᓄᓇᓕᓐᓂ ᓂᕿᓕᐅᕐᓂᖅ 

ᑕᒪᒃᑯᐊ ᖃᓄᐃᓕᖓᓂᖏᑦ ᓄᓇᓕᓐᓂ ᓂᕿᓂᒃ ᓴᓇᓂᕐᒧᑦ ᕿᓂᖅᑐᑦ ᓄᓇᓕᓐᓂᖔᖅᑐᓂ ᐅᕝᕙᓘᓐᓃᑦ 

ᓄᓇᕗᒻᒥᑦ ᐱᒋᐊᖅᑕᐅᕙᓪᓕᐊᔪᓂᒃ ᓴᖅᑮᔪᓐᓇᖅᑐᑦ ᓄᓇᓕᓐᓂ ᓂᕿᐅᔪᓂᒃ ᓄᓇᕗᒻᒥᐅᓄᑦ, 

ᐋᖅᑭᒃᓯᒪᑦᑎᐊᓗᐊᓐᖏᒃᑲᓗᐊᕈᑎᒃ (ᓱᕐᓗ ᐱᕈᖅᓯᓂᒃᑯᑦ ᐃᓪᓗᒥ ᐅᐱᕐᖔᒃᑯᑦ ᐊᒻᒪ ᐊᐅᔭᒃᑯᑦ) ᐅᕝᕙᓗ 

ᐱᓕᕆᕕᓪᓚᕆᒃᑯᑦ (ᓲᕐᓗ ᐆᑦᑎᔨᐅᔪᑦ ᓂᕿᓂᒃ ᐃᒐᐅᑉ ᐃᓗᐊᒍ). 

 

 
ᖃᐅᔨᓇᓱᓐᓂ ᓄᓇᓕᓐᓂ ᓂᕿᓕᕆᔪᓐᓇᕐᒪᖔᑕ ᓴᓇᓗᑎᒃ 

(ᑲᑎᒪᔪᑦ ᐅᖃᖃᑎᒌᓐᓂᖓᑦ) 

ᔮᓐᓄᐊᕆ 23, 9:35ᐅᓪᓛᒃᑯᑦ – 10:30ᐅᓪᓛᒃᑯᑦ 

 

ᓄᓇᓕᓐᓂ ᓂᕿᓂᒃ ᓴᓇᖃᑦᑕᕐᓂᕐᒧᑦ ᓄᓇᕗᒻᒥ 

ᓴᖅᑭᖅᓯᒪᓗᐊᓐᖏᒻᒪᑦ. ᓲᕐᓗ, ᐅᓇ ᖃᐅᔨᓇᓱᓐᓂᕐᒧᑦ 

ᑲᑎᒪᓂᐅᔪᖅ ᐅᖃᐅᓯᖃᕐᓂᐊᖅᑐᑦ ᖃᓄᖅ 

ᐊᖏᓪᓕᒋᐊᕈᓐᓇᕐᒪᖓᑦᑎᒍᑦ ᓄᓇᕗᒻᒥ 

ᐊᔪᓐᖏᑐᐃᓐᓇᕆᐊᖃᖅᑕᖓ. ᑲᑎᒪᖃᑕᐅᔪᑦ ᓄᓇᕗᒻᒥᑦ, 

ᓄᓇᕕᒻᒥ, ᐊᒻᒪ ᓄᓇᑦᓯᐊᕐᒥ ᐅᖃᐅᓯᖃᕐᓂᐊᖅᑐᑦ ᖃᓄᖅ 

ᐃᓕᒃᓯᒪᓕᕐᒪᖔᑕ ᐅᑭᐅᖅᑕᖅᑐᒥ ᓂᕿᖏᓐᓂᒃ ᓴᓇᖃᑦᑕᕐᓂᕐᒧᑦ 

ᐊᒻᒪ ᖃᓄᐃᑦᑐ ᑲᔪᓯᑦᑎᐊᕈᓐᓇᕐᓂᖏᓐᓄᑦ.  

ᑲᑎᒪᑎᑦᑎᔪᖅ: 

ᐱᑕᓂ ᔅᑳᑦ 

ᑲᑎᒪᔪᑦ: 

ᔨᒻ ᓕᑐᓪ 

ᐊᑎᐅᑉ ᔮᓴ 

ᔩᓐ ᕼᐃᑭ 

ᓂᓪᓕᐊᔪᑦ 

 ᔩᓐ (ᐅᐸᓗᖓᐃᔭᐃᔨ, ᐱᕈᖅᓰᓂᕐᒧᑦ, 

ᓂᐅᕐᕈᑎᒃᓴᖃᕐᓂᕐᒧᑦ ᐆᒪᔪᓂᒃ ᐱᕙᓪᓕᐊᓂᖅ) 

ᐅᓂᒃᑲᓚᐅᖅᑐᖅ ᖃᐅᔨᒪᔭᒥᓂᒃ ᓯᓚᒥ ᐱᕈᖅᓯᓂᕐᒧᑦ 

ᐃᓪᓗᒥ ᓄᓇᑦᓯᐊᕐᒥ. ᐅᖃᒪᐅᖅᑐᓂ 

ᖃᑦᑏᓐᓇᑯᓗᐃᑦ ᐃᓄᐃᑦ ᐱᕈᖅᓯᐊᖃᖅᐸᒻᒪᑕ 

ᓇᖕᒥᓂᖅ ᓂᕿᒃᓴᒥᓐᓂᒃ. ᐅᖃᓚᐅᖅᑐᓂᓗ 

ᐱᒻᒪᕆᐅᒋᐊᖓᓂ ᑕᒪᒃᑯᐊ ᐃᓚᖏᑦ ᐊᐱᖅᑯᑎᐅᒧᑦ 

ᑭᐅᔭᐅᔭᕆᐊᖃᕐᒪᑕ ᐱᕈᖅᓰᕕᐅᔪᑦ ᐃᓪᓗᒥ 

ᓴᖅᑭᑕᐅᓚᐅᓐᖏᓐᓂᖏᓐᓂᒃ ᑕᐃᒫᒃᓴᐃᓐᓇᕈᔪᒃ 

ᓱᓕᔪᓂ ᓂᕆᐅᓐᓂᖃᖅᑐᒡᒍᑕᐅᓂᐊᕐᒪᑕ. ᑕᐃᒪᓕ 

ᓂᐅᕕᕐᕕᐅᔪᑦ ᓂᕿᑖᕐᕕᐅᔪᑦ 

ᖃᐅᔨᒪᑦᑎᐊᕋᓱᐊᖅᐸᑦᑐᒐᓗᐊᑦ ᓂᖀᑦ 

ᑎᑭᓐᓂᐊᕐᓂᖏᓐᓂᒃ, ᐃᓛᓐᓂᒃᑯᑦ ᓱᕋᒃᐸᑦᑐᑦ 

(ᐱᔪᒪᔭᐅᑦᑎᐊᖅᑑᒐᓗᐊᑦ, ᑭᓯᐊᓂ 

ᓈᒻᒪᖁᑦᑏᓐᓇᕈᓐᓇᖏᒻᒪᑕ). ᑕᒪᒃᑯᐊ 

ᐊᑐᕆᐊᖃᕋᑦᑎᒍᑦ ᐱᖁᑎᒋᔭᕗᑦ: ᐊᑐᓐᖏᑦᑐᑦ 

ᐃᓪᓗᐃᑦ (ᓱᕐᓗ ᐃᓕᓐᓂᐊᕐᕕᒻᒥ, ᐊᓪᓚᕝᕕᐅᔪᓂᒃ) ᐊᒻᒪ ᐅᐱᕐᖔᒃᑯᑦ ᖃᐅᒪᐃᓐᓇᖃᑦᑕᓕᖅᑎᓪᓗᒍ. 

ᐃᓱᒪᔭᕆᐊᖃᒻᒪᕆᒻᒥᔪᒍ ᐊᑭᖏᑎᒍᑦ ᐃᑲᔪᕐᓂᐅᒐᔭᖅᑐᖅ ᓄᓇᓕᓐᓂ ᓂᕿᒃ ᐱᕈᖅᑎᑦᑎᓂᕐᒧᑦ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 ᐊᑎᐅᓪ (ᑐᑭᒧᐊᑦᑎᑦᑎᔨ ᐊᕕᒃᑐᖅᓯᒪᔪᓂ ᐊᒻᒪ ᓄᓇᓕᓐᓂ ᐱᕙᓪᓕᐊᓂᕐᒧᑦ, ᑲᑎᕕᒃ ᐊᕕᒃᑐᖅᓯᒪᔪᓂ 

ᒐᕙᒪᖓᑦ) ᐅᓂᒃᑳᓚᐅᕐᒥᔪᑦ ᓄᓇᓕᓐᓂ ᓂᕿᓂ ᐱᖃᑦᑕᕐᓂᖏᑦ ᓄᓇᕕᒻᒥ. ᐊᔾᔨᐸᓗᒋᓪᓗᓂᔾᔪᒃ ᓄᓇᕗᒻᒥ, 

ᓂᕆᖃᑦᑕᕐᔫᒐᓗᐊᑦ ᐃᓄᐃᑦ ᓂᕿᖏᓐᓂᒃ ᑭᓯᐊᓂ ᓂᕿᖃᕐᓂᖅᓴᐅᔪᑦ ᑎᑭᑎᑕᐅᕙᒃᑐᓂᒃ (84% ᐳᓴᓐᑎᖏᑦ 

ᖁᐃᑦᑎᓐᓇᖅᑐᑦ ᓄᓇᕕᐅᑉ ᓯᓚᑖᓃᖔᖅᓯᒪᔪᑦ).  ᑕᒪᒃᑯᐊ ᓂᐅᕕᐊᒃᓴᕆᔭᐅᕙᑦᑐᑦ ᓄᓇᓕᓐᓂ ᓴᖅᑭᔮᖅᑐᑎᒃ 

(ᐊᑕᐅᓯᖅ ᓂᕆᔭᖅᑐᕐᕕᐅᔪᖅ, ᒪᕐᕉᒃ ᐳᔫᖅᑎᑦᑎᕕᐅᒃ, ᐊᑕᐅᓯᖅ ᑭᖑᖅᐸᓕᕆᕝᕕᒃ, ᐊᒻᒪ ᐊᔾᔨᒌᓐᖏᑦᑐᓂ 

ᐃᓪᓗᖃᖅᑐᑦ ᐱᓕᕆᕙᒃᑐᑦ, ᐱᖓᓱᐃᓪᓕᖃᖓᒻᒪᑕ ᓂᕆᔭᒃᓴᑎᒍᑦ ᒪᑭᒪᑦᑎᐊᕈᓐᓇᓂᕐᒧᑦ ᐃᒻᒥᓂᒃ; 

ᐊᒥᓱᕈᕆᐊᕐᓗᒋᑦ ᐃᑲᔪᕈᓐᓇᖅᑐᑦ, ᓄᑖᓂ ᓴᖅᑮᓗᑎᒃ, ᐊᒻᒪ ᓄᓇᓕᓐᓂ ᖃᓄᖅᑑᕆᐊᒃᑲᓂᕐᓗᑎᒃ ᓂᕿᓂᒃ. 

ᓄᓇᕕᒻᒥ ᓂᕿᓄᑦ ᓴᓇᓂᕐᒧᑦ ᑲᑎᒪᓂᖃᓚᐅᖅᑐᑦ ᑏᓯᒻᐱᕆ 2012 ᐊᒻᒪ ᕿᒥᕐᕈᓪᓗᑎᒃ ᖃᓄᖅ ᑕᒪᒃᑯᐊ 

ᓄᓇᓕᓐᓂ ᐱᕙᓪᓕᐊᔭᐅᔪᑦ ᐊᑦᑐᐃᓂᖃᕈᓐᓇᕐᒪᖔᑕ ᐃᓄᐃᑦ ᓂᕿᖏᓐᓂᒃ ᓂᕿᒃᓴᖃᐃᓐᓇᕐᓂᕐᒧᑦ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G).  

 ᔩᒻ (ᐊᐅᓚᑦᑎᔨᐅᔪᖅ, ᐱᐅᓪ ᒪᑭᓐᔨ ᐃᓅᓯᖃᑦᑎᐊᖁᔨᓂᕐᒧᑦ ᑲᑐᔾᔨᖃᑎᒌᖏᓐᓄᑦ) 

ᐃᓚᐅᖃᑕᐅᓂᖃᖅᓯᒪᔪᒻᒪᕆᐅᒻᒪᑕ ᓂᕿᒥᓂᕐᓂᒃ ᐊᑐᖅᑐᑎᒃᑲᓐᓂᖅᑐᑎᒃ. ᑕᐃᓐᓇ ᐱᒋᐊᓚᐅᖅᓯᒪᔭᒐ 

1990−ᖏᓐᓂᒃ ᐃᑭᑦᑎᑐᐃᓐᓇᖃᑦᑕᖔᓐᖏᓂᕐᒧᑦ. ᓴᖅᑮᓪᓗᓂ “ᓇᓗᓇᐃᒃᑯᑕᓕᒻᒥᒃ A” ᓂᕿᒥᓂᕐᓄᑦ 

ᐃᔾᔪᒋᔭᐅᓪᓗᑎᒃ (ᓲᕐᓗ ᐊᖏᖅᑕᐅᓯᒪᔪᑦ ᒐᕙᒪᑐᖃᒃᑯᓐᓂᑦ ᖃᐅᔨᓴᕐᓂᕐᒧᑦ ᐊᒻᒪ 

ᓂᐅᕕᐊᒃᓴᐅᖃᑦᑕᕈᒫᕐᓂᐊᖅᑐᑎᒃ) ᐊᔪᕐᓇᖏᒻᒪᑦ ᐅᑭᐅᖅᑕᖅᑐᒥ, ᐊᓪᓚ ᐊᑲᐅᒋᐊᓪᓚᑲᓐᓂᕐᒥᒻᒪᑦ 

ᓂᓪᓕᓇᖅᑐᒥ (ᓲᕐᓗ ᐊᑭᑭᓪᓕᒋᐊᖅᑐᑦ ᐊᐅᔭᖓ ᓇᐃᑦᑑᓂᕆᕙᑦᑕᖓᓄᑦ). ᓂᕿᒥᓂᐅᔪᑦ ᐊᑐᖅᑕᐅᑲᓐᓂᖅᑐᑦ 

ᓴᖅᑭᓚᐅᖅᓚᐅᖅᑐᑦ ᐃᖃᓗᓐᓂ ᐊᒃᓱᐊᓗᒃ ᐊᑑᑎᖃᖅᑐᑦ, ᐊᒻᒪ 1560 ᑕᓐᔅ ᐅᖁᒪᐃᓐᓂᖏᑦ ᐃᔾᔪᕈᖅᓯᒪᔪᑦ 

ᓴᖅᑭᑕᐅᔪᓐᓇᖅᑐᑦ ᐃᖃᓗᓐᓂ ᐊᕐᕌᒍᑕᒫᑦ ᐱᕕᖃᑦᑎᐊᕐᓗᑎᒃ. ᑭᓯᐊᓂ, ᔨᒻ ᐊᒃᓱᕈᕈᑎᖃᖅᐸᒻᒪᑦ ᑮᓇᐅᔭᓄᑦ 

ᑕᒪᓐᓇ ᑲᔪᑦᑎᑦᑎᔪᒪᒐᓗᐊᖅᑐᒍ, ᑕᐃᒃᑯᐊ ᐱᔪᒪᕙᒃᑐᖅ ᐊᒥᓲᓂᖏᓐᓄᑦ ᖃᑦᑏᓐᓇᐅᓗᐊᖅᑎᓪᓗᒋᑦ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 

ᐅᖃᖃᑎᒌᓐᓂᖅ 

 ᐱᕈᖅᓴᐃᔨᐅᔪᑦ ᑲᓇᑕᒥ ᓯᕗᒧᐊᒃᐸᓪᓕᐊᓂᕐᒧᑦ ᐱᓕᕆᐊᖓ ᐃᑲᔪᕈᓐᓇᑐᐃᓐᓇᕆᐊᖃᖅᑐᖅ ᓂᕿᒃᓴᓂᒃ 

ᐱᕈᖅᓴᐃᓂᕐᒧᑦ ᓄᓇᕗᒻᒥ. 

ᐊᔾᔨᓐᖑᐊᑦ 9. ᐊᑎᐅᓐ ᔭᓴ (ᓴᐅᒥᒃ) ᐊᒻᒪ ᔨᒻ ᓕᑐᓪ 

(ᑕᓕᖅᐱᒃ) ᑲᑎᒪᓂᖃᖅᑎᓪᓗᒋᑦ ᐃᒪᐃᑦᑐᒥᒃ 

“ᖃᐅᔨᓇᓱᐊᕐᓂᖅ ᓄᓇᓕᓐᓂ 

ᓂᕿᓕᐅᖃᑦᑕᕈᓐᓇᕐᓂᐅᑐᐃᓐᓇᕆᐊᖃᖅᑐᒧᑦ”. 

 ᓂᓪᓕᐊᔪᒐᓚᐅᕙᒻᒪᑕ ᐱᔾᔪᑎᖃᖅᑐᒥᒃ “ᐋᖅᑭᒃᓯᒪᓪᓚᕆᓐᖏᑦᑑᒐᓗᐊᒥᒃ” ᓄᓇᓕᓐᓂ ᐱᕈᖅᓴᐃᓂᕐᒥᒃ − 

ᐃᓪᓗᖃᖅᑐᓂ ᐆᑦᑎᖃᑦᑕᓂᕐᒧᑦ (ᓲᕐᓗ ᐃᖃᓗᓐᓂ ᓂᐅᕕᐊᒃᓴᖃᕐᕕᐅᕙᑦᑐᖅ ᖃᕋᓴᐅᔭᒃᑯᑦ) 

ᐃᓇᓗᐊᓐᖑᔭᕐᓂᒃ ᓴᓇᓂᕐᒧᑦ (ᓲᕐᓗ ᓂᐅᕕᐊᒃᓴᐅᖃᑦᑕᖅᑐᑦ ᓂᕿᑖᕐᕕᐅᔪᒥ ᓂᐅᕕᕐᕕᒻᒥ ᓄᓇᕕᒻᒥ). 

 

ᐃᓱᒪᒋᔭᐅᔪᑦ 

 ᓴᖅᑮᓗᑎᑦ ᓯᕗᒧᑦ ᐊᖏᓪᓕᕙᓪᓕᐊᓂᕐᒧᑦ ᑮᓇᐅᔭᓂᒃ ᑐᒃᓯᕋᐅᑕᐅᔪᓂᒃ ᓄᓇᓕᓐᓂ ᓂᕿᓕᕆᓂᖅ 

ᐱᐅᓯᒋᖓᖁᓪᓗᒍ. 

 

ᐊᑐᐊᒐᑦ ᐊᒻᒪ  ᒪᓕᒐᐃᑦ 

ᐃᓱᒪᒋᔭᐅᓂᖓ ᐊᑐᐊᒐᕐᒧᑦ ᐊᒻᒪ ᒪᓕᒐᕐᒧᑦ ᐃᓱᒪᒃᓴᖅᓯᐅᕈᑎᖃᖅᑐᑦ ᖃᓄᖅ ᓇᓕᐊᒃ ᐊᑐᐊᒐᐃᑦ ᐊᒻᒪ ᒪᓕᒐᐅᔪᑦ 

ᐊᑐᖅᑕᐅᔪᓐᓇᕐᒪᖔᑕ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ. 

 

 
ᒪᓕᒐᖅ ᐊᑦᑐᐃᓂᖃᕈᓐᓇᖅᑐᖅ ᓂᕆᔭᒃᓴᖃᑦᑎᐊᕐᓂᕐᒥᒃ 

(ᓂᓪᓕᐊᔾᔪᑕᐅᔪᑦ ᐊᒻᒪ ᐅᖃᐅᓯᕆᔭᐅᐱᓪᓚᑦᑐᑦ) 

ᔮᓐᓄᐊᕆ 24, 8:45ᐅᓪᓛᒃᑯᑦ – 9:15ᐅᓪᓛᒃᑯᑦ 

 

ᑕᒪᓐᓇ ᐅᖃᐅᓯᐅᔪᖅ ᓇᓗᓇᐃᖅᓯᓪᓗᐊᑕᖅᑐᑦ 

ᓂᕆᔭᒃᓴᖃᕆᐊᖃᕐᓂᕐᒥᒃ ᐊᑦᑐᐊᓂᖃᖅᑐᖅ ᒪᓕᒐᐅᔪᒥᒃ 

ᐊᑐᓕᖅᑎᑕᐅᓯᒪᔪᖅ ᑕᒪᒃᑮᓐᓂ ᓄᓇᕗᒻᒥ ᐊᒻᒪ ᓯᓚᕐᔪᐊᒥ. 

ᑲᑎᒪᑎᑦᑎᔪᖅ: 

ᑳᓖᓐ ᐋᕆᐊᒃ 

ᓂᓪᓕᐊᔪᖅ: 

ᐊᐃᑐᕆᐊᓐ ᓯᐅᓪᒃ 

 

ᓂᓪᓕᐊᔪᖅ 

 ᐊᐃᑐᕆᐊᓐ (ᒪᓕᒐᓕᕆᔨᐅᔪᖅ, ᒪᓕᒐᓕᕆᔨᒃᑯᓐᓄᑦ) ᓂᓪᓕᐊᓚᐅᖅᑐᖅ ᓂᕆᔭᒃᓴᖃᑦᑎᐊᕐᓂᕐᒧᑦ ᐊᒻᒪ 

ᒪᓕᒐᐅᑉ ᒥᒃᓵᓄᑦ, ᐊᒻᒪ ᓇᓗᓇᐃᖅᓯᓪᓗᓂ ᐃᓚᖏᓐᓂᒃ ᐆᒃᑑᑕᐅᔪᓂᒃ ᒪᓕᒐᖅᑖᑎᑦᑎᓇᓱᐊᕐᓂᕐᒧᑦ 

ᓂᕆᔭᒃᓴᖃᑦᑎᐊᕐᓂᕐᒧᑦ ᐊᓯᖏᓐᓂ ᓄᓇᓕᕐᔪᐊᖑᔪᓂ ᓯᓚᕐᔪᐊᒥ. ᐊᐃᑐᕆᐊᓐ ᓇᓗᓇᐃᖅᓯᓚᐅᖅᑐᖅ 

ᓂᕆᔭᒃᓴᖃᑦᑎᐊᖃᑦᑕᕐᓂᕐᒧᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐃᓱᒪᒋᔭᐅᔪᒥᒃ, ᐊᒻᒪ ᐃᓕᓴᕆᓪᓗᒍ 

ᓂᕆᔪᓐᓇᕆᐊᖃᕐᓂᖅ ᐃᓚᒋᒻᒪᔾᔪᑦ ᓯᓚᕐᔪᐊᒥ ᒪᓕᒐᐅᑉ. ᓇᒻᒪᒃᑐᒥ ᓂᕆᔭᒃᓴᖃᕆᐊᖃᕐᓂᖅ ᐊᒥᓱᓂ 

ᓯᓚᕐᔪᐊᒥ ᐊᖏᖃᑎᒌᒍᑕᐅᓯᒪᔪᓂ (ᓲᕐᓗ ᓯᓚᕐᔪᐊᒥ ᐊᖏᖃᑎᒌᒍᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ, 

ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᒃᑯᑦ ᐱᔪᓐᓇᐅᑎᓄᑦ, ᐊᖏᖃᑎᒌᒍᑕᐅᔪᑦ ᐱᔪᓐᓇᐅᑎᖏᓐᓂᒃ ᓱᕈᓄᓯᐅᔪᑦ), 

ᐊᒻᒪ ᑲᓇᑕ ᐊᑎᓕᐅᖃᑕᐅᓯᒪᒻᒪᑦ ᑕᒪᒃᑯᓄᖓ ᐊᖏᖃᑎᒌᒍᑕᐅᔪᓄᑦ. ᑭᓯᐊᓂᓕ, ᓯᓚᕐᔪᐊᒥ ᑭᒃᑯᑐᐃᓐᓇᕐᓄᑦ 

ᐱᔪᓐᓇᐅᑎᐅᔪ ᑲᑦᑐᖏᑦᑐᒥ ᐱᑕᖃᓐᖏᒻᒪᑦ ᐊᖏᕐᕋᒥ, ᑐᕌᖓᓂᖓᓂᒃ, ᐊᒻᒪ ᐃᓗᐊᓂ ᑕᐃᒪᓕ 

ᐊᑲᐅᓐᖏᓕᐅᕈᑎᖃᖅᐳᖅ. ᑲᓇᑕᒥ ᐱᓯᒪᒻᒪᑦ “ᑮᓇᐅᔭᓕᐅᕈᓐᓇᕐᓂᕐᒧᑦ” ᐊᑐᖅᑐᑎᒃ ᓂᕆᔭᒃᓴᖃᑦᑎᐊᕐᓂᕐᒧᑦ, 

ᑕᒪᒃᑯᐊ ᐱᓕᕆᐊᖑᔪᑦ (ᓲᕐᓗ ᑲᓇᑕᒥ ᓱᕈᓯᐊᕿᐅᒧᑦ, ᓂᖏᐅᖅᓯᐅᑎᐅᔪᓄᑦ ᐃᓚᒋᐊᕈᑎᑦ) ᑐᕌᖓᑎᑕᐅᒻᒪᑦ 

ᑕᒪᒃᑯᐊ ᑲᓇᑕᒥᐅᑕᐅᔪᑦ ᓂᐅᕕᕈᓐᓇᕐᓂᐊᕐᒪᑕ ᓂᕿᓂᒃ ᖃᐅᔨᒪᑦᑎᐊᕋᓱᐊᖅᑐᑎᒃ ᑎᑭᐅᒪᓗᑎᒃ 

ᖃᑦᑎᓐᓇᐅᓂᖅᐸᖓᓄᑦ ᑮᓇᐅᔭᓕᐊᖑᔪᓐᓇᖅᑐᒧᑦ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ. 

 

ᐅᖃᐅᓯᐅᔪᖅ 

 ᑕᐃᒪᓕ ᐃᓱᒪᒋᔭᐅᓂᖓ ᒪᓕᒐᓕᐅᕐᓂᕐᒧᑦ ᓂᕿᓄᑦ ᐃᓚᒋᓚᐅᕋᓗᐊᖅᑐᓂᐅᒃ ᐊᐃᑐᕆᐊᓐ ᐅᓂᒃᑳᖅᑕᖓᑕ. 

ᓇᓗᓇᐃᖅᑕᐅᓚᐅᖅᑐᖅ ᑕᒪᓐᓇ ᐅᖓᑖᓂᓚᐅᕐᒪᑦ ᐱᔭᒃᓴᖓᑕ ᑲᑎᒪᕐᔪᐊᕐᓂᐅᑉ. 

ᐃᓱᒪᒋᔭᐅᔪᑦ 

 ᖃᐅᔨᓇᓱᓪᓗᑎᒃ ᖃᓄᖅ ᓇᓕᐊᒃ ᐊᑐᐊᒐᖅ ᐊᒻᒪ ᒪᓕᒐᖅ ᐊᑐᖅᑕᐅᓂᐊᕐᒪᖔᖅ ᐱᐅᓯᕚᓪᓕᑎᑦᑎᓂᕐᒧᑦ 

ᓂᕆᔭᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ. 

 

 

 
ᑲᑐᔾᔨᖃᑎᒌᓐᓃᑦ ᐊᑦᑐᐃᓂᖃᕈᓐᓇᖅᑐᑦ ᓂᕆᔭᒃᓴᖃᑦᑎᐊᕐᓂᕐᒥᒃ 

(ᐅᖃᐅᓯᐅᔪᑦ ᐊᒻᒪ ᐅᖃᐅᓯᕆᔭᐅᔪᑦ) 

ᔮᓐᓄᐊᕆ 24, 9:15ᐅᓪᓛᒃᑯᑦ – 10:15ᐅᓪᓛᒃᑯᑦ 

 

ᑕᕝᕙᓂ ᑲᑎᒪᓂᕐᒥᒃ ᕿᒥᕐᕈᓂᐊᖅᑐᑦ ᐊᐅᓚᑦᑎᓂᕐᒧᑦ 

ᐋᖅᑭᒃᓯᒪᓂᖏᓐᓂᒃ ᑕᒫᓂ ᑲᓇᑕᓕᒫᒥ ᐊᒻᒪ ᐊᓯᖏᓐᓂ 

ᐊᐅᓚᑦᑎᖃᖅᑕᕐᓂᑰᔪᓂᒃ ᓂᕿᒃᓴᖃᑦᑎᐊᕐᓂᕐᒧᑦ. ᑕᒪᓐᓇ 

ᖃᐅᔨᓴᕐᓂᐅᔪᖅ ᑐᓂᔭᐅᓂᐊᖅᑐᖅ ᐊᑐᓕᖁᔭᐅᔪᓪᓗ 

ᐊᑲᐅᓂᖅᐸᐅᒐᔭᖅᑐᒋᔭᐅᔪᑦ ᓄᓇᕗᒻᒧᑦ. 

ᑲᑎᒪᑎᑦᑎᔪᖅ: 

ᑳᓖᓐ ᐋᕆᐊᒃ 

ᓂᓪᓕᐊᔪᖅ: 

ᐋᓕᒃᔅ ᑰ 

 

ᐅᓂᒃᑳᖅᑐᑦ 

 ᐊᓕᒃᔅ (ᐅᐸᓗᖓᐃᔭᐃᔨᑦ, ᐋᕐᓗᒃᑯᓐᓂᑦ) ᐅᖃᐅᓯᖃᓚᐅᖅᑐᖅ 

ᐊᐅᓚᑦᑎᓂᕐᒧᑦ ᐋᖅᑭᒃᓯᒪᓂᐅᔪᓐᓇᑐᐃᓐᓇᕆᐊᖃᖅᑐᒥᒃ 

ᐊᑐᖅᑕᐅᖃᑦᑕᖅᓯᒪᔪᓂ ᑲᓇᑕᒥ ᐊᒻᒪ ᐃᓱᒪᒋᔭᐅᔪᓐᓇᖅᑐᖅ 

ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᓄᑦ. ᐅᖃᓚᐅᖅᑐᖅ 

ᑲᑐᔾᔨᖃᑎᖃᕆᐊᖃᕐᓂᕐᒧᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᐅᐸᓗᖓᐃᔭᕈᑕᐅᔪᖅ ᐅᖃᕐᒪᑦ “ᑲᑐᔾᔨᓗᑎᒃ ᐊᐅᓚᑦᑎᓂᕐᒧᑦ” 

ᐊᑐᓂᕐᒥᒃ. ᐊᒥᓱᑲᓪᓚᐅᒻᒪᑕ ᐋᖅᑭᒃᓯᒪᓂᐅᔪᓐᓇᖅᑐᑦ ᐅᕝᕙᓗ 

ᐊᑐᖅᑕᐅᔪᓐᓇᖅᑐᑦ, ᐱᖃᓯᐅᑎᓗᒋᑦ ᑲᓱᖅᓯᒪᓂᐅᔪᑦ/ᑲᑐᔾᔨᖃᑎᒌᑦ, 

ᒐᕙᒪᒃᑯᓅᓐᖏᑦᑐᖅ ᑲᑐᔾᔨᖃᑎᒌᑦ, ᐅᕝᕙᓗ ᓂᕿᓄᑦ ᐊᑐᐊᒐᕐᓄᑦ 

ᑲᑎᒪᔨᓄᑦ. ᐊᑐᓂᑦ ᑖᒃᑯᐊ ᑖᒃᑯᐊ ᐱᔾᔪᑎᖃᓪᓗᐊᑕᖅᑐᖅ, 

ᓴᓐᖏᓂᖃᖅᑐᑎᒃ ᐊᒻᒪ ᐊᒃᓱᕈᕐᓇᐅᑎᖏᑦ. 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G).  

 

ᐅᖃᖃᑎᒌᒍᑎ 

 ᐊᑑᑎᖃᕐᒥᔪᖅ ᕿᒥᕐᕈᓗᓂ ᖃᓄᖅ ᐊᔾᔨᒌᓐᖏᑦᑐᑦ ᐊᕕᒃᑐᖅᓯᒪᔪᓂ ᑲᒪᖃᑦᑕᕐᒪᖔᑕ ᓂᕿᒃᓴᖃᑦᑎᐊᕐᓂᕐᒧᑦ, 

ᑭᓯᐊᓂᓕ ᐃᓕᓴᖅᓯᔭᕆᐊᖃᖅᑐᒍ ᓄᓇᕗᒻᒥᐅᑦ ᐊᔾᔨᐅᖏᒻᒪᑕ. 

 ᐃᑲᔪᖅᐹᓪᓕᕋᔭᕐᒥᔪᖅ ᖃᐅᔨᓇᓱᐊᕐᓗᓂ ᓇᓕᐊᓂᒃ ᓂᕿᒃᓴᖃᑦᑎᐊᕐᓂᕐᒧᑦ ᐊᑐᕈᒪᒻᒪᖔᑦᑕ, ᐊᒻᒪ 

ᖃᐅᔨᓇᓱᐊᕐᓗᑕ ᓇᓕᐊᒃ ᐋᖅᓯᒃᓯᒪᓂᐅᔪᖅ ᓈᒻᒪᓐᓂᖅᐸᐅᒐᔭᕐᒪᖔᑦ. 

 

ᑎᑭᑦᑎᓂᖅ ᑲᑐᔾᔨᓪᓗᑕ ᑕᐅᑐᓐᖑᐊᖅᑕᑦᑎᓐᓂᒃ 

ᐅᓪᓗᖓᓂ 3, ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᑲᑎᒪᔨᐅᖃᑎᒌᑦᑐᒃ ᐅᖃᐅᓯᖃᓚᐅᖅᑐᒃ 

ᓴᖅᑭᐸᓪᓕᐊᔫᔮᖅᑐᒥᒃ ᐱᒻᒪᕆᐅᓪᓗᐊᑕᖅᑐᒥ ᖃᓄᐃᓕᐅᕐᓂᕐᒧᑦ ᓂᕿᒃᓴᖃᑦᑎᐊᕐᓂᕐᒧᑦ, ᐊᒻᒪ 

ᑐᓴᖅᑎᑕᐅᒃᑲᓐᓂᕈᒪᓪᓗᑎᒃ ᑲᑎᒪᕐᔪᐊᖃᑕᐅᔪᓂᒃ. 

 

 

ᐊᔾᔨᓐᖑᐊᑦ 10. ᐊᓕᒃᔅ ᑯ ᐅᓂᒃᑳᖅᑐᖅ 

ᑲᑎᒪᑎᓪᓗᒋᑦ “ᑲᑐᔾᔨᖃᑎᒌᓐᓂᖅ 

ᐊᑦᑐᐃᓂᖃᖅᑐᖅ ᓂᕿᓴᖃᑦᑎᐊᕐᓂᒧᑦ”. 

ᕿᒥᕐᕈᓇᑦᑕᐅᓂᖓ ᓴᖅᑭᓪᓗᐊᑕᖅᑐᓂ ᑲᑎᒪᕐᔪᐊᓂᕐᒥᑦ 

(ᐱᓕᕆᓂᕐᒧᑦ ᑲᑎᒪᓂᖅ) 

ᔮᓐᓄᐊᕆ 24, 10:30ᐅᓪᓛᒃᑯᑦ – 12:00ᐅᓐᓄᓴᒃᑯᑦ 

 

ᐅᓇ ᐅᐸᓐᓂᐊᖅᑲᑦ! ᑲᑎᒪᕐᔪᐊᓂᕐᒥᒃ ᐊᐅᓚᑦᑎᔪᑦ 

ᐅᖃᐅᓯᖃᕐᓂᐊᖅᑐᑦ ᓄᐊᓯᒪᔭᒥᓂᒃ ᑐᓴᖅᑕᒥᓂ 

ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᐊᒻᒪ ᓇᓗᓇᐃᖅᓯᓪᓗᑎᒃ 

ᑲᑎᒪᖃᑕᐅᔪᓂᒃ ᑕᒪᓐᓇ ᑎᑎᕋᖅᓯᒪᓂᖓ 

ᓯᕗᓪᓕᐅᔾᔨᓇᓱᓪᓚᕆᒻᒪᑦ ᐱᔾᔪᑕᐅᔪᓂᒃ ᐊᒻᒪ 

ᐱᒋᐊᖅᑕᐅᕙᓪᓕᐊᔪᓂᒃ. 

ᓂᓪᓕᐊᔪᑦ: 

ᓇᐃᑕᓐ ᐅᐱᐊᑦ 

ᐃᐊᑦ ᒪᑭᐊᓇ 

ᔭᓂᕗ ᕙᐃᑭᒋᔾᔨᒡ 

 

ᓂᓪᓕᐊᔪᑦ 

 ᓇᐃᓪᓕᒋᐊᓚᐅᖅᑐᒍ ᐅᖃᐅᓯᐅᔪᑦ ᐅᖃᖃᑎᒌᓚᐅᖅᑎᓪᓗᒋᑦ ᐊᒻᒪ ᑲᑎᒪᕐᔪᐊᕐᓂᐅᔪᒥ, ᓇᐃᑕᓐ, ᐃᐊᑦ, ᐊᒻᒪ 

ᔭᓂᕗ ᐅᖃᐅᓯᖃᓚᐅᖅᑐᖅ ᐃᓱᒪᒋᔭᐅᔪᓂᒃ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐊᑐᓂᑦ ᐃᓱᒪᒋᔭᐅᔪᓄᑦ 

 ᐊᐅᓚᓐᖏᑦᑐᒧᑦ ᑕᑯᓐᓈᖅᑎᑦᑎᔪᑦ (ᐅᐃᒍ G). 

 

ᐅᖃᖃᑎᒌᒍᑎ 

 ᐱᕕᖃᓗᐊᓚᐅᓐᖏᑦᑐᒐᓗᐊᑦ ᐅᖃᖃᑎᒌᓐᓂᕐᒧᑦ ᑕᐃᒃᑯᐊ ᑲᑎᒪᖃᑕᐅᔪᑦ ᓇᓗᓇᐃᖅᓯᓗᐊᓚᐅᓐᖏᑦᑐᑦ 

ᑭᑭᑕᒥᓐᓂᒃ ᐅᕝᕙᓗ ᓈᒻᒪᓐᖏᑦᑐᓂᒃ ᐱᖃᓯᐅᔭᐅᔪᓂᒃ. 

 ᐃᓚᖏᓐᓂᒃ ᐋᖅᑭᒋᐊᖅᓯᓚᐅᖅᑐᑦ, ᐊᒻᒪ ᑕᒪᒃᑯᐊ ᑕᑯᒃᓴᐅᑎᑕᐅᓛᖅᑐᑦ ᑭᖑᓪᓕᕐᒥᒃ ᑎᑎᖃᖅᓯᒪᔪᓂᒃ 

ᐊᑎᖃᖅᑐᑦ “ᓯᕗᓪᓕᐅᔾᔭᐅᔭᕆᐊᓖᑦ ᖃᓄᐃᓕᔾᔪᑎᒃᓴᑦ.” 

 

 
ᖃᓄᖅ ᐱᓕᕆᖃᑎᒌᓐᓂᐊᖅᐱᑕ ᐃᑲᔪᕐᓂᖃᕐᓂᐊᕐᕋᑦᑕ ᓂᕆᔭᒃᓴᖃᑦᑎᐊᕐᓂᒧᑦ 

(ᐱᓕᕆᓂᕐᒧᑦ ᑲᑎᒪᓂᖅ)  

ᔮᓐᓄᐊᕆ 24, 1:00ᐅᓐᓄᓴᒃᑯᑦ – 3:00ᐅᓐᓄᓴᒃᑯᑦ 

 

ᐱᓕᕆᖃᑎᒌᓐᓂᖅ ᐱᖃᓯᐅᔾᔨᓂᐊᖅᑐᖅ ᐅᖃᖃᑎᒌᓐᓂᕐᒥᒃ 

ᖃᓄᖅ ᓯᕗᒧᐊᑦᑐᓐᓇᕐᒪᖔᑦ ᓇᓗᓇᐃᖅᓯᓇᓱᐊᕐᓂᕐᒧᑦ 

ᓯᕗᓪᓕᐅᔾᔭᐅᖁᔭᐅᔪᓂᒃ 

ᐅᓂᒃᑳᖅᑐᒃ: 

ᓇᐃᑕᓐ ᐆᐱᐊᑦ 

ᐃᐊᑦ ᒪᑭᐊᓇ 

 

ᐅᖃᖃᑎᒌᒍᑕᐅᔪᑦ 

 ᕿᒥᕐᕈᓇᓚᐅᖅᑐᒋᑦ ᐃᓱᒪᒋᔭᐅᔪᑦ, ᓇᐃᑕᓐ ᐊᒻᒪ 

ᐃᐊᑦ ᒪᑐᐃᖅᓯᓚᐅᖅᑐᒃ ᐅᖃᐅᓯᒃᓴᐅᔪᓂᒃ 

ᑲᑎᒪᕐᔪᐊᕆᐊᖅᓯᒪᓂᑦ. 

 ᐃᓱᒪᓕᐅᕈᑕᐅᔪᑦ ᐱᔾᔪᑎᖃᖅᑐᑦ ᐊᐅᓚᑦᑎᓂᕐᒧᑦ 

ᐋᖅᑭᒃᓯᒪᓂᖓᑕ ᒫᓐᓇᒧᑦ 

ᑭᖑᕙᕆᐊᖅᑕᐅᔪᓐᓇᖅᑐᖅ, ᐊᒻᒪ ᐅᐊᑦᑎᐊᕈ 

ᐋᖅᑭᒃᑕᐅᓗᓂ ᐅᐸᓗᖓᐃᔭᕐᓂᕐᒧᑦ 

ᐱᔭᓪᓕᐊᓂᕐᒧᑦ ᐊᑐᖅᑕᐅᓗᓂ. 

 ᓄᓇᕗᒻᒥ ᑲᑎᒪᓂᐅᓚᐅᖅᑐᖅ 

ᐊᔪᖅᓴᓗᐊᕐᑕᐃᓕᒪᓂᕐᒧᑦ ᐋᖅᑭᒃᓯᒪᓕᖅᑐᖅ, 

ᐊᒻᒪ ᖃᐅᔨᒪᓪᓗᑎᒃ ᐊᒃᑐᐊᓂᕆᔭᖏᓐᓂᒃ ᐊᔾᔨᓐᖑᐊᑦ 11. ᐃᐊᑦᓇ ᐃᓚᐃᐊᔅ, ᑲᒥᓯᓇ ᓄᓇᕗᒻᒥ, 

ᐃᑲᔪᖃᑕᐅᔪᖅ ᑲᑎᒪᕐᔪᐊᕐᓂᕐᒧᑦ. 

ᐊᔪᖅᓴᓗᐊᖅᑕᐃᓕᓂᕐᒧᑦ ᐊᒻᒪ ᓂᕿᒃᓴᖃᑦᑎᐊᕐᓂᕐᒧᑦ. 

 ᐱᓯᒪᑐᐃᓐᓇᕋᓱᐊᓐᖏᑕᕗᑦ ᒫᓐᓇᐅᔪᖅ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᑲᐃᓐᓇᖅᑐᑦ, 

ᑭᓯᐊᓂᓕ ᓴᓐᖓᑎᓪᓗᒍ ᐊᒻᒪ ᐊᖏᓪᓕᒋᐊᕐᓗᒍ. ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ ᑲᑐᔾᔨᖃᑎᒌᒍᓛᖅᑐᑦ 

ᒪᑐᐃᖓᓂᐊᖅᑐᑦ ᐃᓚᐅᖁᔨᓂᕐᒧᑦ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ “ᑲᑐᔾᔨᔪᓂᒃ ᐱᔭᐅᓇᓱᐊᖅᑐᓂᒃ” 

ᓂᕆᔭᒃᓴᖅᑕᖃᑦᑎᐊᖁᓪᓗᒍ ᓄᓇᕗᒻᒥ. 

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᓚᐅᕐᒪᑕ ᐱᔾᔪᑎᖃᖅᑐᓂᒃ ᐊᓯᔾᔨᕈᑕᐅᔪᓂᒃ ᓄᓇᕗᒻᒥ ᐊᑐᖅᑐᐊᖅᑐᑦ 

ᐊᑭᓕᖅᓱᐃᓂᖏᓐᓂᒃ ᑲᔪᖏᕈᑕᐅᒃᑲᓐᓂᕋᔭᖅᑐᓂᒃ ᐃᖅᑲᓇᐃᔭᕈᒪᓂᕐᒧᑦ ᐊᒻᒪ ᐃᑲᔪᖅᑐᐃᓂᕐᒧᑦ 

ᑐᕌᖅᑕᐅᓇᓱᐊᖅᑐᓂᒃ ᐊᔪᖅᓴᓗᐊᕐᔭᐃᖅᓯᒪᓂᕐᒧᑦ. ᐱᔾᔪᑕᐅᓗᐊᓐᖑᐊᖅᑐᑦ ᐃᒪᐃᑦᑐ: 

 ᐃᓪᓗᒧᑦ ᐊᑭᓕᐅᑎᒋᐊᓕᒃ ᖃᐅᔨᓴᖅᑕᐅᖃᑦᑕᕐᓂᐊᖅᑐᖅ ᑮᓇᐅᔭᓕᐊᖑᔪᓂᑦ ᒫᕐᕉᓐᓄᑦ 

ᐃᓪᓗᖃᓪᓗᐊᑕᖅᑑᓐᓄᑦ. 

 ᓄᑖᖑᔪᖅ ᐋᖅᑭᒃᓯᔾᔪᑕᐅᖃᑦᑕᕐᓂᐊᖅᑐᖅ ᐃᓪᓗᒧᑦ ᐊᑭᓕᐅᑎᔭᕆᐊᖃᖅᑐᓂᒃ ᒪᓕᑦᑐᖅ ᐊᑭᑐᓂᖏᑦ 

ᐊᔾᔨᐹᓗᖏᓐᓂᒃ ᑲᓇᑕᒥ ᐃᓐᑲᒻᑖᒃᓰᔭᕐᓂᕐᒧᑦ.  

 ᖃᑦᑏᓐᓇᐅᓂᖅᐹᖓ ᐊᑭᓕᕆᐊᖃᖅᑐᑦ ᐱᒋᐊᕐᕕᖓ ᓇᓗᓇᐃᖅᓯᒪᓂᐊᖅᑐᖅ ᓄᓇᕗᒻᒥ 

ᑮᓇᐅᔭᒃᓵᖑᔪᓐᓇᖅᑐᖅ ᖃᑦᑏᓐᓇᐅᓂᖅᐹᖓᓂᒃ. 

 ᐃᓚᖏᑦ ᐃᓚᒋᔭᐅᔪᑦ ᐅᖃᐅᓯᖃᓚᐅᕐᒥᔪᑦ, ᐃᒪᐃᑦᑐᓂᒃ: 

 ᑯᐊᐸᒃᑯᑦ ᐃᓚᒌᓴᒃᑯᑦ ᑐᓂᓯᓚᐅᖅᑐᑦ “ᐊᖏᕈᑎᒥᓂᒃ” ᐊᒻᒪ ᐅᖃᖅᑐᑎᑦ ᒫᓐᓇᐅᔪᖅ 

ᖃᓄᐃᓕᐅᓂᐅᔪᖅ ᒪᓕᑦᑐᖅ ᓱᓕᔪᕆᔭᖏᓐᓂᒃ ᑯᐊᐸᒃᑯᑦ. 

 ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᔪᑦ ᐃᑲᔪᖅᑐᐃᔪᒪᔪᑦ ᐅᐸᓗᖓᐃᔭᕈᑕᐅᔪᒥᒃ 

ᖃᓄᑐᐃᓐᓇᑦᑎᐊᖅ ᐱᔪᓐᓇᖅᑕᒥᒍ. ᐅᖃᓕᒫᕐᓂᖅ ᐊᒻᒪ ᑎᑎᕋᕈᓐᔪᓇᕐᓂᖅ ᐊᒻᒪ ᐃᓕᓐᓂᐊᕐᓂᖅ 

ᐊᐅᓪᓗᑎᔭᐅᓪᓗᐊᑕᕐᒪᑕ ᐅᖃᐅᓯᓕᕆᓂᕐᒧᑦ ᑲᑎᒪᔨᓂᒃ. 

 ᖃᐅᔨᒋᐊᖅᑏᑦ ᑎᒥᒧᑦ ᖃᐅᔨᓴᕐᕕᐅᒧᑦ ᐱᓕᕆᔪᒪᑐᐃᓐᓇᑦᑎᐊᖅᑐᖅ ᑎᒥᒧᑦ/ᐃᓅᓯᓕᕆᓂᕐᒧᑦ 

ᐊᑐᐊᒐᕐᓄᑦ ᖃᐅᔨᓴᕐᓂᕐᒧᑦ. 

 ᑭᒡᒐᑐᕐᓗᒋᑦ ᑲᑎᒪᕐᔪᐊᓂᕐᒧᑦ ᐊᖅᑭᒃᓱᐃᔪᖅ, ᓇᐃᑕᓐ ᖁᔭᓐᓇᒦᓚᐅᖅᑐᖅ ᐊᑐᓂᑦ ᐊᒻᒪ ᑕᒪᕐᒥᒃ 

ᑲᑎᒪᖃᑕᐅᔪᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᑲᑎᒪᕐᔪᐊᓂᕐᒥ ᐊᒻᒪ ᐃᑲᔪᕐᓂᕐᒧᑦ ᐅᖃᖃᑎᒋᒍᑕᐅᑎᓪᓗᒍ. 

 ᐃᓄᐊᐱᒃ ᓂᓪᓕᐊᓚᐅᖅᑐᖅ ᐊᒃᓱᐊᓗ ᐆᒪᑎᒃᑯᑦ ᐃᒃᐱᓐᓇᖅᑐᒥ ᒪᑐᓯᔾᔪᑎᖃᖅᑐᓂ: 

 

 

 “ᐊᒃᓱᐊᓗᒃ ᖁᕕᐊᓱᒃᑐᖓ ᑕᒪᓐᓇ ᐋᖅᑭᓕᕐᒪᑦ [ᓱᓕ] 

ᐆᒪᑎᓪᓗᖓ.  ᐊᒃᓱᐊᓗᒃ ᖁᔭᓕᔪᖓ ᑕᕝᕙᓂ 

ᐊᖏᔪᖅᑎᖅᐸᐅᒐᒪ ᑲᑎᒪᔪᓂ. ᐅᑭᐅᖃᓕᖅᑐᖓ 

85−ᓂᒃ. ᓯᕗᓂᒃᓴᒧᑦ ᑕᐅᑐᑦᑐᖓ ᐊᒻᒪ 

ᓴᐃᓕᑦᑎᐊᕐᓗᖓ ᕿᒪᐃᒍᓐᓇᓛᓯᔪᖓ ᖃᐅᔨᒪᓗᖓ 

ᑕᐃᒃᑯᐊ ᑭᖑᕚᒃᓴᕗᑦ ᑲᒪᒋᔭᐅᑦᑎᐊᕈᒫᖅᑐᑦ.... 

ᖁᔭᓕᑐᐃᓐᓇᓕᖅᑐᖓ ᖃᐃᖁᔭᐅᓯᒪᓚᐅᕋᒪ ᐊᒻᒪ 

ᐱᖃᑕᐅᔪᓐᓇᖅᑐᖓ.” 

ᐊᔾᔨᓐᖑᐊᑦ 12. ᐃᓄᐊᐱᒃ ᓵᒋᐊᖅᑐᖅ ᓂᓪᓕᐊᔪᖅ 

ᓄᖅᑲᐅᓯᕈᑎᓂᒃ. 

ᑲᑐᔾᔨᓪᓗᑕ ᑕᐅᑐᓐᖑᐊᖅᑕᕗᑦ: ᓯᕗᓪᓕᐅᔾᔭᐅᖁᔭᐅᔪᑦ ᖃᓄᐃᓕᐅᕈᑎᒃᓴᐅᔪᓄᑦ 

ᑕᕝᕙ ᐅᑯᐊ ᓴᖅᑭᑦᑐᑦ ᐅᖃᖃᑎᒌᓐᓂᐅᖃᑦᑕᖅᓯᒪᔪᓂ ᐊᒻᒪ ᐅᐸᓗᖓᐃᔭᕐᓂᕐᒧᑦ ᐊᔪᖅᓴᓗᐊᖅᑐᖃᖁᓇᒍ ᐊᒻᒪ 

ᑳᓐᓂᖅᑕᖃᖁᓇᒍ ᓄᓇᕗᒻᒥ, ᐱᖃᐅᓯᓪᓗᒋᓪᓗ ᑭᒃᑯᑐᐃᓐᓇᕐᓄᑦ ᐅᖃᖃᑎᒌᓐᓂᒃ ᖃᓄᖅ 

ᐊᔪᖅᓴᕈᓐᓃᑲᓐᓂᕈᓐᓇᕐᒪᖔᑕ, ᐊᑐᐊᒐᕐᓄᑦ ᑲᑎᒪᓂᖃᕐᓗᓯᒃ ᐊᒻᒪ ᑲᑎᒪᕐᔪᐊᕐᓂᖃᕐᓗᑎᒃ, ᑎᑎᕋᖅᓯᒪᔪᓂᒃ ᐊᒻᒪ 

ᑎᑎᖅᑲᐅᔪᑦ ᕿᒥᕐᕈᓇᒃᑕᐅᓗᑎᒃ, ᐅᖃᐅᓯᖃᕐᓗᑎᓪᓗ ᓂᕆᔭᒃᓴᖃᑦᑎᐊᕐᓂᕐᒥᒃ ᐅᖃᖃᑎᒋᒍᑎᒃᓴᐅᔪᓂᒃ ᐊᒻᒪ 

ᑭᖑᓪᓕᖅᐹᒥᒃ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᑲᑎᒪᕐᔪᐊᓂᕐᒥᒃ. 

 

ᑲᑎᒪᕐᔪᐊᕐᓂᐅᔪᖅ ᐃᓱᓕᓕᖅᑎᓪᓗᒍ, ᑲᑎᒪᖃᑕᐅᔪᑦ ᐊᖏᖃᑎᒌᓚᐅᖅᑐᑦ ᑕᐃᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ 

ᐅᖃᐅᑕᐅᓯᒪᔪᑦ ᑭᖑᓪᓕᕐᓂ ᒪᒃᐱᒐᐅᔪᓂᒃ ᑭᒡᒐᖅᑐᐃᔪᑦ “ᑲᑐᔾᔨᓗᑕ ᑕᐅᑐᑦᑕᕗᑦ” ᓄᓇᕗᒻᒥᐅᑕᓄᑦ 

ᑲᑐᔾᔨᓪᓗᐊᑕᖅᑐᓄᑦ ᐱᔾᔪᑎᖃᖅᑐᓄᒃ ᖃᓄᖅ ᑲᒪᒋᔭᐅᓂᖏᓐᓄᑦ ᐊᒻᒪ ᓯᕗᓪᓕᐅᔾᔭᐅᖁᔭᐅᔪᑦ 

ᐊᑦᑐᐃᓂᖃᕈᓐᓇᖅᑐᑦ ᓂᕿᒃᓴᖃᑦᑎᐊᕈᓐᓇᕐᓂᕐᒥᒃ ᓄᓇᕗᒻᒥ. 

 

ᑕᒪᒃᑯᐊ ᑲᒪᒋᔭᐅᓂᖏᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᖃᖅᑐᑦ ᐊᑖᓃᑦᑐᑦ 6−ᖑᔪᑦ ᐃᓱᒪᒋᔭᐅᔪᑦ: 

1. ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕐᓂᖅ 

2. ᓂᐅᕕᕐᕕᒻᒥ ᓂᕿᓂᒃ ᐊᑐᐃᓐᓇᖃᕐᓂᖅ 

3. ᐃᓅᓇᓱᐊᕐᓂᕐᒧᑦ ᐊᔪᖏᓪᓕᓴᕐᓂᖅ 

4. ᐱᓕᕆᐊᖑᔪᑦ ᐊᒻᒪ ᓄᓇᓕᓐᓂ ᐱᒋᐊᖅᑕᐅᔪᑦ 

5. ᓄᓇᓕᓐᓂ ᓂᕿᓂᒃ ᓴᓇᖃᑦᑕᕐᓂᖅ 

6. ᐊᑐᐊᒐᑦ ᒪᓕᒐᐃᓪᓗ 

ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕐᓂᖅ 

ᑲᑎᒪᕐᔪᐊᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕈᓐᓇᓂᕐᒧᑦ ᐊᒻᒪ 

ᓇᓗᓇᐃᖅᓯᓪᓗᑎᒃ ᓯᕗᓪᓕᐅᔾᔭᐅᖁᔭᐅᓗᐊᓐᖑᐊᖅᑐᓂᒃ ᖃᓄᖅᑑᕈᑎᒃᓴᐅᔪᓂᒃ ᐱᑕᖃᕆᐊᖃᖅᑐᓄᑦ ᓯᕕᑐᔪᒧᑦ 

ᐊᑐᐃᓐᓇᖃᕈᓐᓇᕐᓂᕐᒧᑦ ᐃᓄᐃᑦ ᓂᕿᖏᓐᓂᒃ, ᑕᒪᓐᓇ ᐱᒻᒪᕆᐅᓪᓗᓂ ᐃᓄᓐᓄᑦ. ᑕᒪᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ 

ᐊᑦᑐᑎᐃᓂᖃᖅᑐᑦ ᐃᑲᔪᖅᑐᐃᓂᕐᒥᒃ ᐊᖑᓇᓱᓐᓂᕐᒥᒃ, ᐊᖑᓇᓱᓐᓂᕐᒥᒃ, ᑲᑐᔾᔨᓂᕐᒥᒃ, ᐅᐸᓗᖓᐃᔭᐃᓂᕐᒥᒃ, ᐊᒻᒪ 

ᓂᕆᖃᑦᑕᓂᕐᒥᒃ ᐃᓄᐃᑦ ᓂᕿᖏᓐᓂᒃ. ᐊᒥᓱᑦ ᐅᖃᐅᓯᕆᔭᐅᓚᐅᖅᑐᑦ ᐊᑦᑐᐃᓂᖃᖅᑐᑦ ᐃᓄᐃᑦ ᓂᕿᖏᓐᓄᑦ 

ᐊᑐᐃᓐᓇᖃᕐᓂᕐᒧᑦ, ᐱᖃᓯᐅᔾᔭᐅᓗᑎᒃ ᔭᒐᐃᔭᐅᕙᓪᓕᐊᓕᕐᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑭᑭᑕᐅᓯᒪᔪᓂ 

ᖃᐅᔨᒪᔭᖏᓐᓂᒃ ᐊᑦᑐᐊᓂᖃᖅᑐᓂᒃ ᐆᒪᔪᐃᑦ ᐊᑐᐃᓐᓇᐅᓂᖏᓐᓂᒃ, ᐃᓄᒋᐊᒃᓯᕙᓪᓕᐊᓂᕐᒧᑦ 

ᐊᒃᓱᕈᕐᓇᖅᓯᕙᓪᓕᐊᓂᖓᓄᑦ, ᐊᒻᒪ ᐊᒃᓱᕈᕐᓇᕐᓂᖓ ᐱᑎᑦᑎᖃᑦᑕᑐᐃᓐᓇᕐᓂᕐᒧᑦ ᐅᕝᕙᓗ ᓂᐅᕕᐊᒃᓴᖃᕐᓂᕐᒧᑦ 

ᓂᕿᒥᒃ. 

 

ᓯᕗᓪᓕᐅᔾᔭᐅᔪᓐᓇᖅᑐᑦ ᖃᓄᐃᓕᐅᕐᓂᕐᒧᑦ ᑕᒪᒃᓱᒧᖓ ᐃᓱᒪᒋᔭᐅᓂᖓᓄᑦ: 

 

ᓄᒃᑎᕆᓂᖅ ᐃᓕᖅᑯᓯᑐᖃᒃᑯᑦ ᐱᔪᓐᓇᕐᓂᐅᔪᓂᒃ ᑭᖑᕚᒃᓴᑎᓐᓄᑦ 

1. ᓴᓐᖓᑎᒃᑲᓐᓂᕆᐊᖃᕐᒪᑦ ᐃᓄᒃᑎᑐᑦ ᐅᖃᐅᓯᖅ ᑕᒪᒃᑯᐊ ᖃᐅᔨᒪᓂᖏᑦ ᐃᓐᓇᑐᖃᐃᑦ 

ᑐᓂᔭᐅᕙᓪᓕᐊᓂᐊᖅᑲᑕ ᐅᕕᒃᑲᐅᔪᓄᑦ. 

2. ᐃᑲᔪᖅᑐᐃᓂᖅ ᓄᒃᑎᑕᐅᓂᖏᓐᓄᑦ ᐃᓕᖅᑯᓯᑐᖃᐅᔪᑦ ᐱᔪᓐᓇᕐᓂᐅᔪᑦ ᐊᑐᕐᓗᑎᒃ (ᐃᓕᓐᓂᐊᕐᕕᐅᔪᓂᒃ) 

ᐊᒻᒪ ᐋᖅᑭᒃᓯᒪᓪᓚᕆᓐᖏᑦᑑᒐᓗᐊᒥ (ᓲᕐᓗ ᐃᓕᓴᑎᑦᑎᓂᕐᒧᑦ) ᐊᑐᖅᑕᐅᕙᑦᑐᓂᒃ. 

ᐊᑐᐃᓐᓇᐅᓂᖏᑦ ᐆᒪᔪᑦ ᓂᕿᒃᓴᐅᒻᒪᑕ  

1. ᖃᐅᔨᒪᑦᑎᐊᕐᓂᖅ ᑭᓐᖑᒪᔭᖏᑦ ᓄᓇᕗᒻᒥᐅᑦ ᑕᐃᒪᐃᓪᓗᐊᖏᓐᓇᕐᓗᑎᒃ ᐃᓱᒪᒋᔭᐅᔪᓂᒃ ᐱᐅᖅᓱᐊᕐᓂᕐᒧᑦ 

ᐊᖑᓇᓱᒃᑕᐅᕙᑦᑐᓄᑦ ᐆᒪᔪᕐᓄᑦ ᖃᓄᐃᑦᑑᓂᖏᓐᓄᑦ. 

2. ᐃᓕᑕᖅᓯᓗᑎᒃ ᓄᓇᖅᑲᑎᒋᓐᖏᑦᑐᑦ ᑲᑐᔾᔨᖃᑦᑕᕈᓐᓇᕐᓂᖏᓐᓂ ᓂᕿᓂᒃ ᐃᑲᔪᕐᓂᐊᕐᒪᑕ ᓄᓇᓕᓐᓂ 

ᐊᒥᒐᖅᓯᕙᑦᑐᓄᑦ ᐅᕝᕙᓗ ᐊᒥᐊᒃᑯᖃᖅᐸᑦᑐᓄᑦ. 

3. ᐃᑲᔪᖅᑐᐃᔪᖅ ᐊᖏᓪᓕᕙᓪᓕᐊᑎᑦᑎᓂᕐᒧᑦ ᓂᕿᓂᒃ ᐱᐅᒋᔭᐅᓂᖅᓴᐅᔪᓂᒃ (ᓲᕐᓗ “ᑕᒪᒃᑯᐊ ᐃᑦᑎᓇᓐᖏᑦᑐᑦ 

ᐃᑦᑎᓇᖅᓯᑎᓪᓗᒍ”), ᓂᕆᖃᑦᑕᓂᖅᓴᐅᓕᕐᓗᑎᒃ ᓄᓇᓕᓐᓂ ᐆᒪᔫᕙᑦᑐᓂᒃ (ᓲᕐᓗ ᖃᐃᕈᓖᑦ, ᖃᓕᕋᓕᒃ), 

ᐊᒻᒪ ᐊᑐᖅᑕᐃᓐᓇᕆᕙᓪᓗᒋᑦ ᑭᓱᑯᑦᑎᓕᒫᖏᑦ ᐆᒪᔪᑦ (ᓲᑉᓗ ᕿᓚᓗᒐᐅᑉ ᓂᕿᖓ, ᓴᐅᓂᖏᑦ). 

4. ᖃᐅᔨᓴᕐᓂᒃᑯᑦ ᑕᒪᒃᑯᐊ ᖃᐅᔨᒪᔭᐅᓐᖏᑦᑐᑎᑦ ᐃᓕᖅᑯᓯᒃᑯᑦ ᐆᒪᔪᐃᑦ ᖃᐅᔨᓴᖅᑕᐅᓗᑎᒃ 

ᖃᐅᔨᔭᐅᓇᓱᐊᖅᐸᓪᓗᑎᒃ, ᐱᖃᓯᐅᑎᓪᓗᒋᑦ ᑕᒪᒃᑮᒃ ᖃᐅᔨᒪᔭᑐᖃᐅᔪᑦ ᐊᒻᒪ ᖃᐅᔨᓴᖅᑎᓄᑦ ᖃᐅᔨᒪᔭᐅᔪᑦ 

ᑕᒪᒃᑯᐊ ᐆᒪᔪᖅᑕᐅᕙᑦᑐᑦ ᓄᖑᓐᓂᐅᓴᓂᐊᓐᖏᒃᑲᓗᐊᕐᒪᖔᑕ. 

 

ᐊᒥᓱᕈᖅᐸᓪᓕᐊᓂᖏᑦ ᑲᑐᔾᔨᓂᖅ ᓂᕿᓂᒃ ᐋᖅᑭᒃᓯᒪᔪᒃᑯᑦ 

1. ᓴᖅᑭᔮᖅᑎᑦᑎᓂᖅ ᑲᑐᔾᔨᓂᐅᔪᒥᒃ ᐅᐊᑦᑎᐊᕈ ᑕᐃᒪᐃᖃᑦᑕᓚᐅᖅᓯᒪᒻᒪᑕ ᐊᒻᒪ ᐅᓪᓗᒥᐅᔪᖅ (ᓲᕐᓗ 

ᓈᓚᐅᑎᒃᑯᑦ ᐅᖃᐅᓯᕆᔭᐅᓗᑎᒃ, ᓄᓇᓕᓐᓂ ᓂᕆᕕᔾᔪᐊᖅᑐᖃᕐᓗᓂ). 

2. ᐃᑲᔪᖅᑐᐃᓂᖅ ᓄᓇᓕᐅᔪᓂᒃ ᐊᑐᑦᑎᐊᕈᓐᓇᖁᓪᓗᒋᑦ ᑮᓇᐅᔭᓂᒃ ᑐᕌᖓᑎᑕᐅᔪᓂᒃ ᐃᓄᐃᑦ ᓂᕿᓂᒃ 

ᐊᑐᐃᓐᓇᖃᕐᓂᕐᒧᑦ (ᓲᕐᓗ ᓄᓇᕗᒻᒥ ᐃᑲᔫᓯᐊᖅᑐᓕᕆᔨᒃᑯᓐᓂᑦ, ᓄᓇᓕᓐᓂ ᓂᕿᓂᒃ ᑐᓂᐅᖅᑲᐃᓂᕐᒧᑦ). 

3. ᐃᓚᓕᐅᔾᔭᐅᓗᑎᒃ ᑲᑐᔾᔨᓂᕐᒨᖓᔪᑦ ᑕᕝᕗᖓ ᐊᖑᓇᓱᑦᑎᓄᑦ ᐃᑲᔫᓯᐊᖅᑐᓕᕆᔨᒃᑯᓐᓄᑦ (ᓲᕐᓗ ᑕᐃᒃᑯᐊ 

ᐃᑲᔪᖅᑕᐅᔪᑦ ᑕᑯᒃᓴᐅᑎᑦᑎᔪᓐᓇᕐᓗᑎᒃ ᐃᑲᔪᖃᑦᑕᕐᓂᕐᒥᓂᒃ ᓂᕿᒥᒃ ᐊᖑᔭᒥᓂᒃ ᐃᓄᐃᑦ ᓂᕿᖏᓐᓂᒃ 

ᐃᓐᓇᑐᖃᐅᔪᓄᑦ ᑕᐃᒃᑯᓄᖓᓗ ᐃᑲᔪᖅᑕᐅᔭᕆᐊᖃᖅᑐᓄᑦ. 

 

ᒪᑭᒪᐃᓐᓇᕈᓐᓇᕐᓂᖅ ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᖃᕐᓂᕐᒧᑦ ᓂᐅᕕᐅᑎᒃᓴᐅᔪᓂ 

1. ᖃᐅᔨᓇᓱᓐᓂᖅ ᐱᑕᖃᐃᓐᓇᕈᓐᓇᕐᓗᑎᒃ ᓂᐅᕐᕈᑕᐅᖃᑦᑕᖅᑎᓪᓗᒋᑦ ᐃᓄᐃᑦ ᓂᕿᖏᑦ, ᐊᑕᐅᑦᑎᑯᓪᓗ 

ᐃᓕᖅᑯᓯᒃᑯᑦ ᐸᔪᖃᑦᑕᕐᓂᖅ ᓱᓕ ᐃᑲᔪᖅᑐᖅᑕᐅᖏᓐᓇᕐᓗᓂ, ᐊᒻᒪ ᓂᕿ ᐊᑐᐃᓐᓇᐅᖏᓐᓇᕐᓗᑎᒃ 

ᑕᐃᒃᑯᓄᖓ ᐱᔭᕆᐊᖃᓗᐊᓐᖑᐊᖅᑐᓄᑦ (ᓲᕐᓗ ᐃᓐᓇᑐᖃᐅᔪᑦ, ᐃᓄᑐᐊᖑᔪᑦ ᐊᓈᓇᐅᔪᑦ). 

2. ᓴᖑᑎᑦᑎᓂᖅ ᒫᓐᓇᐅᔪᖅ ᓂᕿᐅᔪᓂᒃ ᐊᐅᓪᓚᖅᑎᑕᐅᕙᑦᑐᓂᒃ (ᓲᕐᓗ ᖃᓕᕋᓖᑦ) ᓄᓇᓕᓐᓂ 

ᓂᐅᕕᐊᒃᓴᐅᕙᓪᓗᑎᒃ. 

3. ᕿᓂᕐᓗᑎᒃ ᖃᓄᖅ ᐃᓄᐃᑦ ᓂᕿᖏᑦ ᐊᑐᐃᓐᓇᐅᑎᑕᐅᔪᓐᓇᕐᒪᖔᑕ ᓂᐅᕕᕐᕕᓐᓂ ᐊᑭᑐᓗᐊᓐᖏᓪᓗᑎᒃ 

(ᓲᕐᓗ ᓇᓗᓇᐃᔭᖅᑕᐅᑦᑎᐊᕐᓗᑎᒃ ᖃᐅᔨᓴᖅᑕᐅᓂᐅᔭᕆᐊᖃᖅᑐᑦ). 

4. ᐱᐅᓯᒋᐊᖅᑎᑦᑎᓂᕐᒧᑦ ᓄᓇᓕᓐᓂ ᐱᖁᑎᕐᔪᐊᖑᔪᓂᒃ ᑕᐃᒃᑯᐊ ᐊᖑᓇᓱᑦᑎᐅᔪᑦ ᑐᖅᑯᐃᓯᒪᔪᓐᓇᕐᓂᐊᕐᒪᑕ, 

ᐊᒡᒍᐃᓗᑎᒃ, ᐸᔪᒍᑎᒃᓴᓂᒃ, ᐊᒻᒪ ᓂᐅᕐᕈᑎᒃᓴᒥᓂ ᐊᖑᔭᒥᓂᒃ. 

5. ᐃᓱᒪᒋᐊᕐᓗᑎᒃ ᓂᕿᒃᓴᖃᑦᑎᐊᕐᓂᕐᒧᑦ ᐃᑲᔪᕈᑕᐅᔪᓄ ᓂᕿᓕᕆᕕᐅᔪᓄᑦ ᐊᒻᒪ ᐃᖃᓗᓕᕆᕕᐅᔪᓄᑦ. 

6. ᕿᓂᕐᓗᑎᒃ ᐊᓯᒃᑲᓂᖏᓐᓂᒃ ᑕᒪᒃᑯᐊ ᐊᖑᓇᓱᑦᑎᐅᔪᑦ ᐊᑭᓕᖅᑕᐅᑦᑎᐊᕋᓗᐊᕐᒪᖔᑕ (ᓲᕐᓗ 

ᓇᒧᓐᖓᕕᒃᓴᖏᑦ, ᑮᓇᐅᔭᒃᓵᓪᓗ ᐃᑲᔫᓯᐊᓪᓗ) 

ᓂᐅᕕᕐᕕᓐᓂ ᓂᕿᓄᑦ ᐊᑐᐃᓐᓇᖃᕐᓂᖅ 

ᓄᓇᕗᒻᒥ ᒪᕐᕉᒃ ᓂᐅᕕᕐᕕᓪᓗᐊᑕᐅᔪᑦ ᐊᖏᖅᓯᒪᑦᑎᐊᓚᐅᖅᑐᑦ ᐃᑲᔪᖅᑐᐃᓂᕐᒥᒃ ᓂᕆᔭᒃᓴᖃᑦᑎᐊᕐᓂᕐᒥᒃ 

ᓄᓇᕗᒻᒥ, ᖃᐅᔨᒪᓪᓗᑎᒃ ᐃᖅᑲᓇᐃᔭᖅᑎᑦᑎᔨᓪᓗᐊᑕᐅᒐᒥᒃ, ᐃᓕᓐᓂᐊᖅᑎᑦᑎᕙᒃᑐᑎᒃ, ᐊᒻᒪ ᑲᒪᕙᒃᑐᑎᒃ 

ᓂᕿᐅᔪᓂᒃ. ᐊᖏᓚᐅᖅᑐᑎᓪᓗᒍ ᑲᒪᒋᔭᕆᐊᖃᖅᑕᒥᓂᒃ ᐋᖅᑭᒍᑕᐅᔭᕆᐊᖃᕐᒥᒻᒪᑕ ᓂᕆᔭᒃᓴᖃᑦᑎᐊᕐᓂᕐᒧᑦ 

ᓄᓇᕗᒻᒥ ᐊᒻᒪ ᐊᑐᐃᓐᓇᖃᖅᐸᓪᓗᑎᒃ ᐃᓱᒪᒃᓴᖅᓯᐅᕈᑎᒃᓴᐅᔪᓂᒃ ᐊᖏᖅᓯᒪᓂᖏᓐᓄᑦ ᑕᒪᒃᓱᒧᖓ. 

ᓂᐅᕕᕐᕕᖃᖅᑐᑦ ᑎᓕᐅᖅᑕᐅᑲᓐᓂᖅᑐᑦ ᐃᓚᒋᔭᐅᓪᓚᑦᑖᖁᔭᐅᓪᓗᑎᒃ ᓄᓇᕗᒻᒥ ᓂᕆᔭᒃᓴᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᓄᑦ, ᓴᓂᓕᕆᓗᒋᑦ ᓄᓇᕗᒻᒥ ᑲᑐᔾᔨᖃᑕᐅᔪᑦ ᐊᒻᒪ ᐱᖃᓯᐅᔾᔭᐅᓗᑎᒃ ᐱᒋᐊᑦᑕᐅᔪᒪᔪᒥ ᐊᕐᕌᒍᒥ 

ᑕᓪᓕᒪᓂ ᖃᓄᐃᓕᐅᕐᓂᐅᓂᐊᖅᑐᒥ ᑲᒪᓂᕐᒧᑦ ᓂᕆᔭᒃᓴᖃᑦᑎᐊᓂᕐᒧᑦ. 

ᓯᕗᓪᓕᐅᔾᔭᐅᔪᓐᓇᖅᑐᑦ ᖃᓄᐃᓕᐅᕐᓂᕐᒧᑦ ᑕᒪᒃᓱᒧᖓ ᐃᓱᒪᒋᔭᐅᓂᖓᓄᑦ: 

1. ᐱᓕᕆᖃᑎᖃᕐᓂᕐᒧᑦ ᓄᓇᕗᒻᒥ ᓂᐅᕕᕐᕕᖁᑎᖃᖅᑐᓂᒃ, ᐃᓚᒋᔭᐅᓪᓗᐊᑕᕐᒪᑕ ᓂᕆᔭᒃᓴᖃᑦᑎᐊᕐᓂᕐᒧᑦ, ᐊᒻᒪ 

ᐱᖃᓯᐅᑎᓪᓗᒋᑦ ᐱᒋᐊᖅᓯᒪᔭᖏᑦ ᑲᑐᔾᔨᓂᕐᒧᑦ ᐅᐸᓗᖓᐃᔭᕐᓂᕐᒧᑦ. 

2. ᐃᑲᔪᖅᑐᐃᖏᓐᓇᕐᓗᑎᒃ ᓂᐅᕕᕐᕕᐅᑉ ᐃᓗᐊᓂ ᓇᓗᓇᐃᖅᑐᖅᓯᒪᔪᓂ ᓂᕿᑦᑎᐊᕙᐅᔪᓂᒃ, ᓲᕐᓗ 

ᓴᖅᑭᔮᖅᑎᑦᑎᓂᕐᒧᑦ ᓂᕿᓕᐅᕐᓂᕐᒧᑦ ᒪᓕᒐᐅᔪᓂᒃ ᓴᖅᑭᔮᖅᑎᑦᑎᓂᕐᒧᑦ ᐊᒻᒪ ᓂᐅᕕᕐᕕᐅ ᐃᓗᐊᓂ 

ᐆᑦᑕᐃᓂᐅᖃᑦᑕᖅᑐᑎᒃ ᒫᓐᓇᐅᔪᖅ ᑲᒪᒋᔭᐅᕙᓪᓕᐊᒧᑦ ᐊᒻᒪ ᐸᕐᓇᑕᐅᓪᓗᓂ. 

3. ᑕᒪᔪᑦ ᓂᕿᑦᑎᐊᕙᐅᔪᓂᒃ ᓂᖀᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪ ᐊᔾᔨᐅᑎᑲᐃᓐᓇᖅᐸᓪᓗᒋᑦ ᑕᒪᒃᑯᓄᖓ 

ᓱᒃᑯᐊᖀᓐᓈᖅᑐ ᐃᑲᔪᖅᑐᐃᔾᔪᑕᐅᓗᑎᒃ. 

4. ᖃᐅᔨᒋᐊᒃᑲᓂᕐᓂᖅ ᑕᒪᒃᑯᐊ ᐃᓄᐃᑦ ᓂᕿᖏ ᐊᑐᐃᓐᓇᐅᑎᑕᐅᔪᓐᓇᕐᒪᖔᑕ ᓂᐅᕕᕐᕕᐅᔪᓂ 

ᐊᑭᑐᓗᐊᓐᖏᓪᓗᑎᒃ. 

ᐃᓅᓇᓱᐊᕐᓂᕐᒧᑦ ᐊᔪᓐᖏᓐᓂᖅ 

ᑲᑎᒪᕐᔪᐊᖃᑕᐅᔪᑦ ᐊᖏᖃᑎᒌᓚᐅᖅᑐᑦ ᐱᕕᒃᓴᖃᕐᓂᕐᓴᐅᖁᓪᓗᒋᑦ ᐊᔪᓐᖏᓕᓴᕐᓂᕐᒧᑦ ᐊᒻᒪ ᖃᐅᔨᒪᒋᐊᕐᓂᕐᒧᑦ 

ᑐᕌᖓᔪᓂᒃ ᓂᕿᒃᓴᖃᑦᑎᐅᕐᓂᐅᑉ ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒃ. ᐱᓪᓗᐊᑕᐅᔪᑦ ᐊᔪᓐᖏᓕᓴᕐᓂᕐᒧᑦ ᐊᒻᒪ 

ᖃᐅᔨᒪᓕᓴᕐᓂᕐᒧᑦ ᐃᒪᐃᑦᑐ: ᐊᔪᕈᓐᓃᖅᓴᕐᓂ ᐊᑐᕐᓗᑎᒃ ᐃᓄᐃᑦ ᓂᕿᖏᓐᓂᒃ( ᐃᓄᐃᑦ ᓂᕿᖏᑦ ᐊᒻᒪ 

ᓂᐅᕕᕐᕕᒻᒥᐅᑕᐅᔪᑦ), ᑮᓇᐅᔭᖅᑖᒥᓂ ᓈᒻᒪᒃᑎᕆᓂᖅ ᐊᒻᒪ ᓂᕿᓕᐅᕐᓂᐊᖅᑕᓄᑦ ᐸᕐᓇᓐᓂᖅ, ᓄᑕᖅᑲᓂ 

ᓂᕆᑎᑦᑎᓂᖅ (ᐱᓗᐊᖅᑐᒥ ᐃᕕᐊᖏᕐᒥᒃ ᐊᒫᒪᑦᑎᑦᑎᓂᖅ ᐊᒻᒪ ᓄᑕᕋᐃᑦ ᓂᕆᖃᑦᑕᕆᐊᖃᕐᓂᖏᓐᓂᒃ 

ᓂᕿᑦᑎᐊᕙᐅᔪᓂᒃ), ᐊᒻᒪ ᓱᕈᓰᑦ ᓂᕆᖃᑦᑕᕐᓂᖏᓐᓄᑦ.  ᐊᓯᔾᔩᓂᕐᒧᑦ, ᐃᑲᔪᖅᑐᐃᔭᕆᐊᖃᕐᒥᒐᑦ ᑐᓐᖓᕕᐅᔪᓂᒃ 

ᐊᔪᓐᖏᓕᓴᕐᓂᕐᒥᒃ, ᐱᖃᓯᐅᑎᓪᓗᒋᑦ ᐅᖃᐅᓯᖅ ᐊᒻᒪ ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᕐᓂᖅ. ᐆᒃᑑᑎᒋᓗᒍ, 

ᐃᓄᒃᑎᑐᑦ ᐅᖃᕈᓐᓇᕆᐊᖃᓪᓚᕆᒻᒪᑕ ᑭᖑᕚᕆᖑᖃᑎᒌᑦᑐᑦ ᐱᕙᓪᓕᐊᓂᖏᓐᓄᑦ ᐱᔪᓐᓇᕐᓂᐅᔪᓂᒃ 

ᐊᑦᑐᐊᓂᖃᖅᑐᑦ ᓂᕿᒥᒃ ᐊᑐᕐᓂᕐᒧᑦ, ᑮᓇᐅᔭᓂᒃ ᐊᑐᕐᓂᐊᖅᑐᓄᑦ ᓈᒻᒪᒃᑎᕆᓂᕐᒧᑦ ᐊᒻᒪ ᐸᕐᓇᓂᕐᒧᑦ 

 

ᐱᔾᔪᑕᐅᓪᓗᐊᑕᖅᑐᑦ ᐃᓱᒪᒋᔭᐅᔪᑦ ᖃᓄᐃᓕᐅᕈᑎᒃᓴᐅᔪᑦ ᑕᕝᕙᓂ: 

1. ᑕᒪᒃᑯᐊ ᐱᒋᐊᖅᑕᐅᔪᓕᒫᑦ ᒪᓕᑦᑎᐊᕈᓐᓇᕆᐊᖃᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ. 

2. ᐊᒃᓱᕈᕆᐊᖃᖅᑐᒍᑦ ᐃᓚᓕᐅᑎᓇᓱᐊᕐᓗᒋᑦ ᐅᖃᐅᓯᖅ ᐊᒻᒪ ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᕐᓂᖅ 

ᐊᔪᕈᓐᓃᖅᓴᓂᕐᒧᑦ ᓂᕿᓕᕆᓂᕐᒧᑦ, ᑕᒪᒃᑯᐊ ᐱᓇᓱᐊᖅᑕᓄᑦ ᐃᑲᔫᑎᖃᐃᓐᓇᕈᓐᓇᓂᐊᕐᒪᑕ 

ᐊᓯᔾᔨᐸᓪᓕᐊᓂᐅᔪᓄᑦ, 

3. ᐊᒃᓱᕈᕆᐊᖃᖅᑐᒍ ᐃᑲᔪᖅᑐᐃᓂᕐᒥᒃ ᐊᑦᑕᕐᓇᓐᖏᑦᑐᒥᒃ, ᐃᓚᒋᔭᖓᓂ ᐊᒻᒪ ᐃᓕᖅᑯᓯᕐᓄᑦ ᑐᕌᖓᔪᓂᒃ 

ᐃᓕᓐᓂᐊᕐᓂᕐᓂᒃ, ᖃᐅᔨᒪᓗᒋᑦ ᐊᔪᕈᓐᓃᕐᓂᖅ ᐊᒻᒪ ᖃᐅᔨᓂᐅᔪᑦ ᑐᕌᖓᒧᑦ ᓂᕿᒃᓴᖃᑦᑎᐊᕐᓂᕐᒧᑦ 

ᐱᔭᕇᐊᑐᔪᕈᓘᒻᒪ,ᑦ ᐃᓕᓐᓇᓱᐊᕐᓗᒍ ᐊᒻᒪ ᐃᒥᒻᒧᑦ ᐱᕙᓪᓕᐊᔾᔪᑎᒋᓇᓱᐊᕐᓗᒍ. 

4. ᐃᓕᓴᖅᓯᓂᖅ, ᓱᓕᔪᖅᓴᕐᓂᖅ, ᐊᒻᒪ ᐃᑲᔪᖅᑐᐃᓂᖅ ᐱᓕᕆᐊᕈᔪᓐᓇᖅᑐᑦ ᓄᓇᕗᓕᒫᒥ ᐃᓕᓴᐃᔨᓄᑦ, 

ᐱᖃᓯᐅᑎᓪᓗᒋᑦ ᓂᕿᑦᑎᐊᕙᓕᕆᔨᐅᔪᑦ, ᐃᓕᓴᐃᔨᐅᔪᑦ, ᓯᓚᑦᑐᓴᕐᕕᒻᒥ ᐃᓕᓴᐃᔨᐅᔪᑦ, 

ᐋᓐᓂᐊᖃᕐᓇᖏᑦᑐᓕᕆᔨᐅᔪᑦ, ᐃᓐᓇᑐᖃᐅᔪᑦ, ᐊᖓᔪᖅᑳᕆᔭᐅᔪᑦ, ᑕᐃᒪᐃᓪᓗᐊᖃᑎᒌᖑᒧᑦ, ᓂᐅᕕᕐᕕᐅᔪᑦ, 

ᑐᓴᒐᒃᓴᓕᕆᔨᐅᔪᑦ, ᐊᓯᖏᓪᓗ. 

 

ᓯᕗᓪᓕᐅᔾᔭᐅᔪᓐᓇᖅᑐᑦ ᖃᓄᐃᓕᐅᕐᓂᕐᒧᑦ ᑕᒪᒃᓱᒧᖓ ᐃᓱᒪᒋᔭᐅᓂᖓᓄᑦ: 

1. ᓴᓇᓂᖅ ᑲᑐᔾᔨᔾᔪᑎᒃᓴᒥ ᐊᒻᒪ ᓴᖅᑭᔮᖅᑎᑦᑎᓂᕐᒧᑦ ᒫᓐᓇᐅᔪᖅ ᐃᓕᓐᓂᐊᕈᑎᒃᓴᐅᕙᑦᑐᓂᒃ ᑕᒪᒃᑯᓇᓐᖓᑦ 

ᑲᑐᔾᔨᖃᑎᒌᓄᑦ, ᐃᓕᓐᓂᐊᕐᓂᕐᓄᑦ, ᐊᒻᒪ ᑭᒃᑯᑐᐃᓐᓇᕐᓄᑦ. 

2. ᓴᓇᓂᕐᒧᑦ ᐃᓕᓐᓂᐊᕈᑎᒃᓴᓪᓗᐊᑕᐅᔪᓂᒃ ᐱᓗᐊᓐᖑᐊᕐᓂᖏᑦ ᐊᔪᓐᖏᓕᓴᕐᓂᕐᒧᑦ (ᓲᕐᓗ ᓂᕿᓄᑦ, ᑮᓇᐅᔭᓂ 

ᐊᑑᑎᒃᓴᖏᓐᓄᑦ ᐋᖅᑭᒃᓱᓂᕐᒧᑦ, ᓄᑕᕋᕐᓄᑦ ᐊᒻᒪ ᓱᕈᓯᕐᒥᒃ ᓂᕆᑎᑦᑎᓂᕐᒧᑦ) ᐃᑲᔪᖅᑐᐃᓂᕐᒧᑦ 

ᐃᓕᓐᓂᐊᖅᑎᑦᑎᔨᐅᔪᓂᒃ ᐊᔾᔨᒌᓐᖏᑦᑐᓂ ᐱᓕᕆᐊᖑᔪᓂᒃ ᐊᒻᒪ ᐋᖅᑭᒃᓯᒪᓂᖏᓐᓄᑦ (ᐱᖃᓯᐅᑎᓪᓗᒋ 

ᐋᖅᑭᒃᓯᒪᓂᖏᑦ, ᓲᕐᓗ ᐃᓕᓐᓂᐊᕐᕕᒻᒥ ᐊᒻᒪ ᓯᓚᑦᑐᓴᕐᕕᒻᒥ, ᓲᕐᓗ ᓄᓇᓕᓐᓂ ᑎᒥᐅᔪᑦ) 

3. ᑎᓕᐅᕆᒃᑲᓂᕐᓂᒃ ᐊᒥᓱᓂᒃ ᐃᓕᓴᐃᔨᐅᔪᓂᑦ ᐃᓚᐅᖃᑕᐅᔪᓂᒃ ᐃᑲᔪᖅᑐᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 

ᐃᓅᓇᓱᐊᕐᓂᕐᒧᑦ ᓂᕿᒃᓴᖃᑦᑎᐊᓂᕐᒧᑦ, ᐱᖃᓯᐅᑎᓪᓗᒋᑦ ᐃᓗᓕᖏᓐᓄᑦ ᖃᐅᔨᒪᔪᒻᒪᕆᐅᔪᑦ, 

ᐃᓕᓴᐃᔨᐅᖃᑦᑕᖅᓯᒪᔪᑦ ᐊᒻᒪ ᐃᓕᓴᐃᔨᓄᑦ ᐃᑲᔪᖅᑎᐅᔪᓄᑦ. 

4. ᐃᑲᔪᖅᑐᐃᓂᖅ ᐃᓕᓴᐃᔨᐅᔪᓂᒃ ᐱᖃᓯᐅᔾᔨᖁᓪᓗᒋᑦ ᓂᕿᓕᕆᓂᕐᒧᑦ ᐊᔪᓐᖏᓐᓂᕐᒧᑦ ᐊᒻᒪ ᖃᐅᔨᒪᓂᕐᒧᑦ 

ᐱᕙᓪᓕᐊᓂᕐᒧᑦ ᑕᒪᒃᑯᓇᓂ ᐱᓕᕆᐊᖏᓐᓂ, ᓲᕐᓗ ᐃᑲᔪᕐᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, ᐊᒻᒪ 

ᑎᓕᐅᕆᒃᑲᓂᕐᓂᕐᒧᑦ. 

5. ᐃᓚᓕᐅᔾᔨᓂᖅ ᐅᖃᐅᓯᕐᒥ, ᐅᖃᓕᒫᕈᓐᓇᕐᓂᒥᒃ ᑎᑎᕋᕈᓐᓇᕐᓂᕐᒥᒃ ᐊᒻᒪ ᐊᓯᖏᓐᓂᒃ ᐊᔪᓐᖏᓐᓂᐅᔪᓂᒃ 

ᑕᕝᕗᖓ ᐃᓕᓐᓂᐊᑎᑦᑎᓂᕐᒧᑦ ᐊᒻᒪ ᐃᑲᔪᕈᑕᐅᔪᓄᑦ ᓂᕿᖃᑦᑎᐊᓂᕐᒧᑦ ᒪᑭᒪᓂᖏᓐᓄᑦ ᐊᓯᕐᔨᓂᕐᒧᑦ ᐊᒻᒪ 

ᐃᒻᒥᓂ ᒪᑭᒪᔪᓐᓇᓂᕐᒧᑦ. 

6. ᐊᑐᐃᓐᓇᐅᑎᑦᑎᑲᓐᓂᕐᓗᑎᒃ ᐊᔪᓐᖏᓂᕐᒧᑦ ᐱᓕᒻᒪᒃᓴᓂᕐᒧᑦ ᓱᕈᓯᕐᓄᑦ ᐊᒻᒪ ᐃᓐᓇᕐᓄᑦ, ᓲᕐᓗ ᓇᔾᔨᔪᓄᑦ 

ᑐᕌᖓᔪᓂᒃ ᐱᓕᕆᓂᕐᒧᑦ ᐊᒻᒪ ᐊᖏᕐᕋᒥ ᑲᒪᓂᕐᒧᑦ ᐃᓕᓐᓂᐊᕐᓂᕐᒧᑦ, ᐋᖅᑭᒃᓯᒪᓪᓚᕆᑦᑐᓂ (ᓲᕐᓗ 

ᓯᓚᑦᑐᓴᕐᕕᒻᒥ, ᐃᓕᓐᓂᐊᕐᕕᓐᓂ) ᐊᒻᒪ ᐋᖅᑭᒃᓯᒪᑦᑎᐊᖅᑐᓂ (ᓲᕐᓗ ᓄᓇᓕᓐᓂ ᑎᒥᐅᔪ). 

ᐱᓕᕆᐊᑦ ᐊᒻᒪ ᓄᓇᓕᓐᓂ ᐱᒋᐊᖅᑕᐅᕙᓪᓕᐊᔪᑦ 

ᐊᓯᖏᑦ ᐊᔪᓐᖏᓕᖅᓴᕐᓂᕐᒧᑦ ᐱᓕᕆᐊᓂᒃ, ᓇᓗᓇᓐᖏᑦᑐᑦ ᑕᒪᒃᑯᐊ ᓯᕗᓪᓕᐅᔾᔭᐅᔭᕆᐊᖃᖅᑐᑦ, ᐊᓯᖏᓐᓂᒃ 

ᓄᓇᓕᓐᓂ ᐱᓕᕆᐊᖑᔪᓐᓇᖅᑐᓂ ᐱᒋᐊᖅᑕᐅᔪᓐᓇᖅᑐᓂᓗ ᐱᑕᖃᕐᒪᑦ ᐃᑲᔪᖅᐹᓪᓕᕈᓐᓇᕐᓂᖃᖅᑐᓂᒃ 

ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ. 

 

ᐅᓪᓛᕈᒻᒥᑕᕐᓇᐅᔪᑦ ᐅᖃᐅᓯᐅᓚᐅᕐᒥᔪᑦ ᐊᒃᓱᐊᓗᒃ ᐃᑲᔫᑎᖃᖅᐸᒻᒪᑕ ᓱᕈᑦᑎᓄᑦ, ᑳᑉᐸᑦᑐᓄᑦ ᐊᖓᔪᖅᑳᖏᑦ 

ᐊᒃᓱᕈᖅᑎᓪᓗᒋᑦ. ᐅᓪᓛᕈᒻᒥᑕᕐᓇᐅᔪᑦ ᖃᐅᔨᒪᔭᐅᑦᑎᐊᖅᑐᖅ ᓄᓇᕗᓕᒫᒥ ᐱᒋᐊᖅᑕᐅᔭᕆᐊᖃᕐᒪᑦ 

ᐃᑲᔪᖅᑐᐃᔾᔪᑕᐅᓗᑎᒃ ᓂᕆᔭᒃᓴᖃᑦᑎᐊᕐᓂᕐᒧᑦ ᑕᒪᒃᑯᓄᖓ ᐃᓄᒋᐊᑦᑐᓄᑦ, ᐊᒻᒪ ᐊᓯᖏᑎᒍᑦ ᐃᑲᔪᕐᓂᖃᖅᐸᑦᑐᑎᒃ 

ᐃᓕᓐᓂᐊᖅᑐᑦ ᐅᐸᑦᑎᐊᓂᖅᓴᐅᕙᑦᑐᑎᒃ ᐊᒻᒪ ᓂᓐᖓᒃᓴᕋᐃᓐᖏᓂᖅᓴᐅᓪᓗᑎᒃ. ᓴᖅᑭᔮᖅᑎᑦᑎᓂᐅᒐᓗᐊᖅᑎᓪᓗᒋ 

ᐃᒻᒥᓂᒃ ᒪᑭᒪᔪᓐᓇᕐᓂᖏᕐᒥᒃ ᑕᑯᔭᐅᔭᕆᐊᖃᕐᒪᑦ ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒃ ᓂᕿᒃᓴᖃᑦᑎᐊᕐᓂᕐᒧᑦ, 

ᐃᓱᒪᒋᔭᐅᓚᐅᕐᒪᑦ ᑲᑎᒪᕐᔪᐊᖅᑐᓄᑦ ᑕᒪᓐᓇ ᐃᓚᓕᐅᔾᔭᐅᔪᓐᓇᕐᒪᑦ ᐅᓪᓛᕈᒻᒥᑕᕐᓇᐅᔪᖅ ᐃᓚᐅᖃᑕᐅᑎᓪᓗᒋᑦ 

ᓄᓇᖃᖅᑐᑦ ᐊᒻᒪ ᐊᖏᔪᑦᑎᐅᔪᑦ ᐃᓕᓐᓂᐊᖅᑐᑦ ᐊᐅᓚᑦᑎᑎᑕᐅᓗᑎᒃ ᑕᒪᒃᑯᓂᖓ. 

 

ᓂᕿᒃᓴᖃᓐᖏᓗᐊᖅᑐᑦ ᐱᔭᐅᕙᓪᓕᐊᓇᓱᐊᖅᑐᑦ ᐅᖃᐅᓯᕆᔭᐅᓚᐅᖅᑐᑦ, ᓲᕐᓗ ᓂᕿᓄᑦ ᓄᐊᑦᑏᕕᑦ ᐊᒻᒪ 

ᖃᔪᖅᑑᕐᕖᑦ. ᑕᐃᒪᓕ ᓯᕕᑭᑦᑐᒧᑦ ᐋᖅᑭᒍᑕᐅᑲᐃᓐᓇᕋᓱᐊᖅᑎᓪᓗᒋᑦ ᓂᕿᒃᓴᖃᓐᖏᓗᐊᕐᓂᕐᒧᑦ, ᒐᕙᒪᒃᑯᓐᓄᑦ 

ᑮᓇᐅᔭᖃᖅᑎᑕᐅᒐᔪᓐᖏᑦᑐᑦ, ᐃᓕᑕᕆᔭᐅᔪᑦ ᐱᑎᑦᑎᓂᕐᒧᑦ ᐊᑑᑎᖃᑦᑎᐊᖅᑐᓱᒥ ᐊᒻᒪ ᑭᓐᖑᒪᔭᐅᔪᓂᒃ 

ᐱᔨᑦᑎᕈᑕᐅᔪᒥᒃ ᓄᓇᓕᓐᓄᑦ. ᐊᑭᓗᖅᓱᑕᐅᓐᖏᑦᑐᓄᑦ ᐊᐅᓚᑦᑎᕙᑦᑐᑦ ᐃᑲᔪᖅᑐᑕᐅᑦᑎᐊᖏᑐᐃᓐᓇᕆᐊᖃᖅᑐᑦ 

ᐱᔭᕇᔭᕐᓗᑎᒃ ᐸᐃᒃᐹᑦ ᑎᑎᕋᕆᐊᖃᖅᑐᑦ ᑮᓇᐅᔭᓂᒃ ᐱᔪᓐᓇᕐᓂᐊᕐᓗᑎᒃ, ᐊᒻᒪ ᐊᒃᓱᕈᖅᐸᑦᑐᓂ ᑕᒪᒃᑯᓂᖓ 

ᐊᐅᓚᑎᑦᑎᓐᓇᕋᓱᒃᑐᑎᒃ.  

 

ᓯᕗᓪᓕᐅᔾᔭᐅᔪᓐᓇᖅᑐᑦ ᖃᓄᐃᓕᐅᕐᓂᕐᒧᑦ ᑕᒪᒃᓱᒧᖓ ᐃᓱᒪᒋᔭᐅᓂᖓᓄᑦ: 

 

ᐅᓪᓛᕈᒻᒥᑖᕐᓃᑦ 

1. ᓴᖅᑮᓂᕐᒧᑦ ᒪᑭᒪᐃᓐᓇᕈᓐᓇᖅᑐᒥ ᐅᓪᓛᕈᒻᒥᑕᖅᑎᑦᑎᖃᑦᑕᕐᓂᕐᒧᑦ ᓱᕈᓯᕐᓄᑦ ᓄᓇᓕᓕᒫᓂ. 

2. ᐱᖃᑕᐅᑎᑦᑐᒋᑦ ᐊᖓᔪᖅᑳᕆᔭᐅᔪᑦ ᐊᒻᒪ ᓄᓇᓕᐅᔪᑦ ᐃᓕᓐᓂᐊᕐᕕᒻᒥ ᓂᕿᓕᕆᓂᕐᒧᑦ ᐱᓕᕆᐊᓂ. 

 

ᓇᓗᓇᐃᖅᓯᒪᔪᑦ ᓄᓇᓕᓐᓂᑦ ᐱᒋᐊᖅᑕᐅᓯᒪᔪᑦ ᐋᖅᑭᒍᑕᐅᔪᓐᓇᖅᑐᑦ (ᑐᐊᕕᕐᓇᖅᑐᒥᒃ) ᓂᕆᔭᒃᓴᖃᓐᖏᓐᓂᕐᒧᑦ 

1. ᐅᐸᓗᖓᐃᔭᐃᓂᖅ ᐱᓕᕆᔾᔪᑎᒃᓴᐅᔪᓂᒃ ᓂᕿᓄᑦ ᓄᐊᑦᑎᕕᐅᔪᓄᑦ, ᖃᔪᖅᑐᕐᕕᓐᓄᑦ, ᓂᕿᓂᒃ 

ᓄᐊᑦᑎᓂᕐᒧᑦ, ᐊᒻᒪ ᓄᓇᓕᓐᓂ ᐅᓪᓗᕈᒻᒥᑕᖅᑎᑦᑎᓂᕐᒧᑦ. 

ᓇᓗᓇᐃᖅᓯᒪᓗᐊᓐᖏᑦᑐᑦ ᓄᓇᓕᓐᓂ ᐱᓕᕆᐊᖑᔪᓐᓇᖅᑐᑦ 

1. ᐃᑲᔪᖅᑐᐃᓂᖅ ᓄᓇᓕᓐᓂ ᐃᑲᔪᖅᑐᐃᔪᓂᒃ ᐊᒻᒪ ᐊᑭᓕᖅᓱᖅᑕᐅᓐᖏᓪᓗᑎᒃ ᐃᑲᔪᕐᓂᐅᔪᖅ. 

2. ᖃᐅᔨᓇᓱᓐᓂᖅ ᓄᓇᓕᓐᓂ ᐱᖁᑎᒋᔭᐅᔪᓂᒃ ᐊᒻᒪ ᑭᓐᖑᖅᑕᐅᓯᒪᔪᓂᒃ ᓂᕿᒃᓴᖃᑦᑎᐊᕐᓂᕐᒧᑦ. 

3. ᓴᖅᑮᓂᖅ ᓄᓇᓕᓐᓂ ᓱᓇᒃᑯᑕᐅᔪᓂᒃ ᐱᖃᓯᐅᑎᓪᓗᒋᑦ ᓄᓇᓕᓐᓂ ᓂᕿᓕᐅᕐᕕᐅᔪᑦ ᐊᒻᒪ ᑭᓱᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᓂᒃ ᓄᓇᓕᓐᓂ ᓂᕿᓕᕆᕕᐅᔪᓂᒃ. 

ᓄᓇᓕᓐᓂ ᓂᕿᓂᒃ ᓴᖅᑮᓂᖅ 

ᑕᐃᒪᓕ ᓄᓇᓕᓐᓂ ᓂᕿᓂᒃ ᓴᖅᑮᓂᕐᒧᑦ ᓯᕗᓪᓕᖅᐸᐅᔾᔭᐅᓚᐅᓐᖏᑦᑑᒐᓗᐊᖅ, ᑲᑎᒪᖃᑕᐅᔪᑦ ᕿᒥᕐᕈᔪᒪᓚᐅᖅᑐᑦ 

ᐊᔾᔨᒌᓐᖏᑦᑐᓂᒃ ᓴᖅᑭᕈᓐᓇᖅᑐᓂᒃ ᓄᓇᕗᒻᒥ.  ᑕᐃᒪᓕ ᐊᑐᑦᑎᐊᓂᖅᓴᐅᔪᓐᓇᕋᓗᐊᕋᑦᑕ ᒫᓐᓇᐅᔪᖅ 

ᐊᑐᐃᓐᓇᐅᔪᓂᒃ ᐊᖏᖅᓯᒪᓪᓗᑕᓗ ᐱᕙᓪᓕᐊᓂᕐᒧᑦ ᖃᐅᔨᓴᕐᓂᕐᒧᑦ ᐊᒻᒪ ᖃᐅᔨᒪᓂᐅᔪᓄᑦ ᐊᓯᖏᓐᓂ ᓯᓚᕐᔪᐊᒥ 

ᐃᓅᖃᑎᑦᑕ ᐊᑐᑦᑎᐊᖅᑐᓂ ᑲᔪᓯᑦᑎᐊᕆᕈᓐᓇᕋᔭᖅᑐᒥᒃ ᓄᓇᕗᒻᒥ. ᑕᐃᒪᓕ ᐊᕕᒃᑐᖅᓯᒪᓗᓂ, 

ᐃᑲᔪᖅᑐᕆᐊᖃᖅᑕᕗᑦ ᐊᔾᔨᐅᖏᑦᑐᒥ ᓴᖅᑮᓂᕐᒥᒃ ᐊᒻᒪ ᓱᓕᔫᓂᖏᓐᓂᒃ ᓄᓇᓕᐅᔪᑦ ᑎᒥᐅᔪᑦ ᐊᒻᒪ ᐃᓄᐃᑦ 

ᐊᑐᓂᑦ ᖃᐅᔨᓇᓱᐊᖅᑐᑦ ᖃᓄᖅ ᐱᕈᖅᓴᐃᒧᓐᓇᕐᒪᖔᑕ ᓂᕿᓂᒃ ᓄᓇᖏᓐᓂ. ᐱᑕᖃᕐᒪᑦ 

ᖃᐅᔨᒋᐊᖅᑕᐅᓯᒪᓐᖏᑦᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᓐᓂ ᐱᕈᖅᓰᓂᕐᒧᑦ ᐊᑐᕐᓗᑎᒃ 

ᐃᒋᑐᐃᓐᓇᕋᔭᖅᑑᒐᓗᐊᓂᒃ. 

 

ᓯᕗᓪᓕᐅᔾᔭᐅᔪᓐᓇᖅᑐᑦ ᖃᓄᐃᓕᐅᕐᓂᕐᒧᑦ ᑕᒪᒃᓱᒧᖓ ᐃᓱᒪᒋᔭᐅᓂᖓᓄᑦ: 

1. ᑲᑐᔾᔨᓂᖅ ᖃᓄᖅᑑᕐᓂᐅᔪᓂ ᐃᓱᒪᒋᔭᐅᔪᓂᒃ ᓄᓇᓕᐅᔪᓄᑦ ᓄᓇᕗᒻᒥ, ᓱᕐᓗ ᖃᓄᖅ ᓄᓇᓕᐅᔪᑦ 

ᐋᖅᑭᒃᓯᒪᓂᖏᓐᓂᒃ, ᐊᒻᒪ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ ᐊᑐᕐᓗᒋᑦ ᐱᓯᒪᕙᒌᖅᑕᕗᑦ. 

2. ᖃᐅᔨᓇᓱᐊᕐᓂ ᑮᓇᐅᔭᑎᒍᑦ ᐊᔪᕐᓇᖏᒻᒪᖔᖅ ᐃᓪᓗᒥ ᐱᕈᖅᓯᐊᖃᕐᓂᕐᒧᑦ ᐊᒻᒪ ᐊᓯᖏᓐᓂᒃ ᓂᕿᓂᒃ 

ᐱᒋᐊᕈᑕᐅᕙᓪᓕᐊᔪᓂᒃ ᐊᔪᓐᖏᑐᐃᓐᓇᕆᐊᖃᖅᑐᑦ ᓄᓇᕗᒻᒥ. 

3. ᐱᔪᓐᓇᖅᓯᑎᑉᐸᓪᓕᐊᓗᒋᑦ ᐃᓄᐃᑦ ᓂᕿᓂᒃ ᐱᕈᖅᓰᓂᕐᒧᑦ ᐊᒻᒪ ᑐᓴᖅᑎᑉᐸᓪᓗᒋᑦ ᖃᓄᐃᓕᐅᕐᒪᖔᑕ 

ᐊᓯᖏᓐᓂ. 

ᐊᑐᐊᒐᖅ ᐊᒻᒪ ᒪᓕᒐᖅ 

ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᖃᐅᔨᒋᐊᕋᓱᐊᓚᐅᕐᒪᑕ ᑕᒪᑯᓅᓇ ᐊᑐᐊᒐᕐᓂ ᐊᒻᒪ ᒪᓕᒐᕐᓂᒃ, 

ᐊᒻᒪ ᖃᐅᔨᓴᒃᑲᓂᖅᑐᑎᒃ ᐊᒻᒪ ᖃᓄᖅ ᒪᓕᓐᓂᒋᒋᐊᖃᖅᑕᖏᓐᓂᒃ ᑕᒪᒃᓱᒪᓂ ᖃᓄᐃᓕᐅᕋᓱᐊᓚᐅᓐᖏᓐᓂᕐᒥᓐᓂ. 

ᐅᖃᐅᓯᐅᔪᖅ ᐅᖃᐅᓯᕆᔭᐅᓚᖅᑐᖅ ᑲᑎᒪᕐᔪᐊᕐᓂᕐᒥᒃ ᓇᓗᓇᐃᖅᓯᓚᐅᖅᑐᖅ ᖃᓄᐃᓕᐅᖅᐸᒻᒪᖔᑕᓕ ᓯᓚᕐᔪᐊᒥ, 

ᐊᒻᒪ ᑐᓴᕈᒥᓇᖅᑐᓂ ᐅᖃᐅᓯᖃᓕᓚᐅᖅᑐᑎᒃ. 

 

ᓯᕗᓪᓕᐅᔾᔭᐅᔪᓐᓇᖅᑐᑦ ᖃᓄᐃᓕᐅᕐᓂᕐᒧᑦ ᑕᒪᒃᓱᒧᖓ ᐃᓱᒪᒋᔭᐅᓂᖓᓄᑦ: 

1. ᖃᐅᔨᓇᓱᓪᓗᑎᒃ ᒪᓕᒐᑎᒍᑦ ᑲᒪᒋᔭᐅᔪᓐᓇᖅᑐᓂ ᓴᐳᔾᔨᓯᒪᓂᕐᒧᑦ ᐃᓕᖅᑯᓯᑐᖃᕆᔭᐅᔪᑦ ᐊᑐᖅᑕᐅᓗᑎᒃ 

ᑮᓇᐅᔭᓕᐅᕐᓂᕐᒧᑦ. 

2. ᐃᑲᔪᖅᑐᐃᓂᖅ ᐱᖁᔭᒃᓴᖅ 46 –ᓂᕿᒥᒃ ᐃᑲᔫᑎᖃᕐᓂᕐᒧᑦ ᐱᖁᔭᕐᔪᐊᖅ. 

3. ᖃᐅᔨᓴᕐᓂᖅ ᐊᔾᔨᒌᑎᑕᐅᓂᖏᓐᓄᑦ ᒪᓐᓇᐅᔪᖅ ᐊᑐᐊᒐᐅᔪᑦ, ᒪᓕᒃᑕᐅᔭᕆᐊᖃᖅᑐᑦ, ᐊᒻᒪ ᐃᑲᔪᕈᑕᐅᕙᑦᑐᑦ 

ᓄᓇᓕᓐᓂ. 

4. ᓴᖅᑭᔮᖅᑎᑦᑎᓂᖅ ᓇᖕᒥᓂ ᒪᑭᒪᔪᓐᓇᕐᓂᕐᒧᑦ ᑕᐃᒃᑯᐊ ᓱᒃᑯᐊᕿᖃᑦᑕᖅᑐᑦ. 

5. ᐃᓱᒪᒋᖃᓯᐅᑎᓗᒋᑦ ᓱᒃᑯᐊᕿᕙᑦᑐᓄᑦ ᐋᖅᑭᒋᐊᕐᓂᕐᒧᑦ, ᐃᑦᑐᖅᓯᐅᑎᑖᖅᐸᑦᑐᓄᑦ ᐊᒻᒪ ᐊᓯᖏᓐᓄᑦ 

ᑮᓇᐅᔾᔭᒃᓵᖑᔪᑦ ᓈᒻᒪᖁᓪᓗᒋᑦ. 

ᐊᓯᖏᑦ ᑲᑎᒪᕐᔪᐊᕐᓂᕐᒥᒃ ᐅᖃᐅᓯᐅᓪᓗᐊᑕᖅᑐᑦ 

ᒪᑐᐃᖅᑕᐅᑎᓪᓗᒍ ᐅᓐᓄᒃᑯᑦ 

ᔮᓐᓄᐊᕆ 21, 2013, ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ ᑲᑎᒪᕐᔪᐊᕐᓂᐅᔪᖅ ᐅᓐᓄᒃᑯᑦ ᒪᑐᐃᖅᑕᐅᓚᐅᖅᑐᖅ 

ᑐᓐᖓᓱᑦᑎᑎᓪᓗᑎᒃ ᑕᕝᕙᓂ ᖃᔪᖅᑐᕐᕕᒻᒥ. ᐃᑯᒻᒪᓴᖅᑕᐅᔪᖃᓚᐅᖅᑎᓪᓗᒍ ᖁᓪᓕᕐᒥᒃ (ᐊᔾᔨᓐᖑᐊᖅ 13), ᐄᕙ 

ᐋᕆᐊᒃ, ᓯᕗᓕᖅᑎ ᓄᓇᕗᒻᒥ, ᒪᑐᐃᖅᓯᓚᐅᖅᑐᖅ ᓂᓪᓕᐊᓪᓗᓂ (ᐊᔾᔨᓐᖑᐊᖅ 14). ᐲᑕ ᑕᑉᑐᓇ, ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᓄᓪᓗ, ᐊᒻᒪ ᑳᑎ ᑕᐅᑐᓐᖏ, ᐊᖓᔪᖅᑳᖅ ᓄᓇᕗᒻᒥ 

ᑐᓐᖓᕕᒃᑯᑦ ᑎᒥᖁᑎᖓᓐᓄᑦ, ᓂᓪᓕᐊᓚᐅᕐᒥᔪᖅᑕᐅᖅ ᑲᑎᒪᖃᑕᐅᔪᓄᑦ. 

 

   

 

 

ᓂᓪᓕᐊᓚᐅᖅᑎᓪᓗᒋᑦ, ᑖᒃᑯᓇᓐᖓᑦ ᓯᕗᒃᑲᑕᖅᑎᐅᔪᓂᒃ, ᓂᓪᓕᐊᔪᖃᒃᑲᓐᓂᓚᐅᕐᒥᔪᖅ ᓇᓪᓕᒍᓱᑦᑐᓂᒃ ᐊᒻᒪ 

ᖁᕕᐊᓇᖅᑐᓂ ᓂᓪᓕᐊᔪᓂ ᓄᓇᖃᖅᑐᓂᒃ. ᑕᐃᕕᑎ ᐅᐃᓪᒪᓐ ᓂᓪᓕᐊᓚᐅᕐᒥᔪᖅ ᑕᕝᕙᖔᖅᑐᓂ 

ᑐᑭᓯᒋᐊᕐᕕᒃᑯᓐᓂᑦ, ᑕᐃᓐᓇ ᐃᖃᓗᓐᓂ ᐱᓕᕆᕙᒃᑐᑦ ᖃᓄᐃᓐᖏᑦᑎᐊᕐᓂᕐᒧᑦ (ᐊᔾᔨᓐᖑᐊᖅ 15). ᑐᑭᓯᒋᐊᕐᕕᒃ 

ᐃᓄᒃᑎᑐᑦ ᑕᐃᒫᒃ ᑐᑭᖃᖅᑐᖅ ᐃᓄᒃᑎᑐᑦ, ᓴᖅᑭᑕᐅᓚᐅᖅᑐᖅ 2003−ᒥ ᓄᓇᓕᓐᓂ ᖃᐅᔨᒋᐊᓚᐅᖅᑐᑎᒃ 

ᑕᐃᒪᐃᑦᑐᖅᑕᖃᕆᐊᖃᕐᓂᖓᓂᒃ ᐃᑲᔪᕐᓂᐅᓂᐊᖅᑐᓂ ᐃᓄᐃᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᐊᒻᒪ ᐃᓅᓯᕐᒧᑦ 

ᐊᑲᐅᓯᒃᑲᓐᓂᕐᓂᕐᒧᑦ ᐃᖃᓗᓐᓂ.  ᐆᒪᔪᖅᓯᐅᐸᒃᑐᑦ ᓂᕿᒃᓴᐅᔪᓂᒃ ᑕᕝᕘᓇ ᑐᑭᓯᒋᐊᕐᕕᒃᑯᑦ 

ᐊᐅᓪᓚᖅᑎᑦᑎᖃᑦᑕᕐᓗᑎᒃ, ᐊᒻᒪ ᑖᓐᓇᑑᓪᓗᓂ ᐃᖃᓗᒻᒥᐅᓄᑦ, ᐊᐅᓪᓚᖅᑎᑦᑎᔨᖃᓐᖏᑦᑐᓄᑦ ᐊᖏᕐᕋᖏᓐᓄᑦ 

ᐅᕝᕙᓗ ᐱᔨᖃᓐᖏᑦᑐᓄᑦ, ᐱᔪᓐᓇᖃᑦᑕᖅᑐᑦ ᓂᕿᓂᒃ ᐊᑭᖃᓐᖏᑦᑐᓂᒃ. ᑭᓯᐊᓂᓕ, ᑐᑭᒋᐊᕐᕕᒃ 

ᓂᕿᒃᓴᑐᐃᓐᓇᐅᖏᑦᑐᒧᑦ ᐱᕕᐅᔪᓐᓇᖅᐸᑦᑐᖅ. ᑖᓐᓇ ᑐᑭᓯᒋᐊᕐᑯᒃ ᐃᓕᓐᓂᐊᖅᑎᑦᑎᕙᒻᒥᔪᖅ ᐃᓕᖅᑯᓯᑐᖃᖅᑎᒍᑦ 

ᐊᔪᓐᖏᓐᓂᐅᔪᓂᒃ ᓲᕐᓗ ᖃᓄᖅ ᐊᓐᓄᕌᓕᐅᕐᓂᕐᒥᒃ, ᖃᓄᖅ ᐊᒡᒍᐃᓂᕐᒥᒃ ᓂᒃᑯᓕᐅᕐᓂᕐᒥᒃ ᐃᓄᐃᑦ ᓂᕿᖏᓐᓂᒃ, 

ᐊᒻᒪ ᖃᒧᑎᓕᐅᕐᓂᕐᒥᒃ. 

 

ᐊᔾᔨᓐᖑᐊᑦ 13. ᐃᓄᐊᐱᒃ ᓵᒋᐊᖅᑐᖅ ᖁᓪᓕᕐᒥᒃ 

ᐃᑯᒻᒪᓴᖅᑐᖅ ᑳᓕᒃ ᐋᕆᐊᒃ ᑕᑯᓐᓈᖅᑎᓪᓗᒍ. 

 

ᐊᔾᔨᓐᖑᐊᑦ 14. ᓯᕗᓕᖅᑎ ᐄᕙ ᐋᕆᐊᒃ ᒪᑐᐃᖅᓯᔾᔪᑎᒥᓂᒃ 

ᓂᓪᓕᐊᔪᖅ. 

ᓕᓯ ᐸᐸᑦᓯ ᐊᒻᒪ ᐃᐅᕆᒃ ᔫᒥ ᐅᖃᐅᓯᖃᓕᓚᐅᕐᒥᓂᔪᒃ ᑭᒡᒐᖅᑐᐃᓪᓗᑎᒃ ᐃᓚᓐᓂᒃ ᓂᕆᑎᑦᑎᓂᖅ, ᑕᐃᒃᑯᐊ 

ᑲᑐᔾᔨᖃᑎᒌᖑᔪᑦ ᐊᒃᓱᕈᑦᑎᐊᖅᑐᑎᒃ ᖃᐅᔨᕚᓪᓕᖅᑎᑦᑎᓇᓱᐊᖅᑐᑦ ᑕᒪᒃᑯᐊ ᓂᖀᑦ ᐊᑭᑐᓗᐊᕐᓂᖏᓐᓄᑦ ᑕᐃᒫᒃ 

ᐊᒥᓱᑦ ᐅᑭᐅᖅᑕᖅᑐᒥᐅᑦ ᖃᓄᐃᓐᖏᑦᑎᐊᕐᓂᕐᒥᒃ, ᖁᕕᐊᓇᖅᑐᒥ ᐱᓕᕆᔪᓐᓇᖅᑎᐊᕐᓂᕐᒥᒃ 

ᐃᓅᓯᖃᕈᑕᐅᔪᓐᓇᓐᖏᑦᑐᖅ (ᐊᔾᔨᓐᖑᐊᖅ 16). ᒫᓐᓇᐅᔪᖅ ᑐᕌᕋᓱᐊᖅᑕᖏᑦ ᐃᓚᓐᓂᒃ ᓂᕆᑎᑦᑎᓂᕐᒥᒃ 

ᐃᒪᐃᑦᑑᔪᑦ: 

1. ᑲᔪᖏᖅᓴᑲᓐᓂᕐᓗᒋᑦ ᐅᑭᐅᖅᑕᖅᑐᒥᐅᑕᐅᒧᑦ ᐃᒻᒥᓂᒃ ᐱᔪᓐᓇᖅᓯᕙᓪᓕᐊᔪᓐᓇᖁᓪᓗᒋᑦ ᐃᒻᒥᓂᒃ 

ᒪᑭᒪᔪᓐᓇᓂᕐᒧᑦ ᐱᒋᐊᕐᓗᑎᒃ ᐃᓅᓯᖏᓐᓂ. 

2. ᑲᑎᑎᓪᓗᒋᑦ ᐃᓄᐃᑦ ᐅᑭᐅᖅᑕᖅᑐᒥ ᐊᑕᐅᓯᕐᒥᒃ ᓂᐱᖃᓕᖁᓪᓗᒋᑦ. 

3. ᑎᓕᐅᒃᑲᓂᕐᓗᒋᑦ ᒐᕙᒪᒃᑯᓐᓂᑦ ᐊᑐᐊᒐᓕᐅᖅᑎᐅᔪᑦ ᐊᒻᒪ ᓂᐅᕕᕐᕕᐅᔪᑦ ᖃᓄᖅ 

ᐊᑭᑭᓪᓕᒋᐊᖅᑎᑦᑎᑲᓐᓂᕈᓐᓇᕐᒪᖔᑕ ᓂᕿᓂᒃ (ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᓈᒻᒪᓐᖏᓗᐊᕐᒪᑦ). 

4. ᑎᓕᐅᕆᓗᑎᒃ ᓄᑖᓂᒃ ᓂᕿᑖᕐᕕᐅᔪᓐᓇᖅᑐᓂ ᐊᐅᓚᑦᑎᖁᔨᓂᕐᒧᑦ ᐅᑭᐅᖅᑕᖅᑐᒥ ᐊᑭᑦᑐᕋᐅᑎᓂᖅᓴᐅᓗᑎᒃ 

ᐊᑭᑭᓐᓂᖅᓴᐅᓂᐊᕐᒪᑕ. 

5. ᑎᓕᐅᕆᒃᑲᓂᕐᓗᑎᒃ ᐱᐅᓯᒋᐊᖅᑎᑦᑎᓂᕐᒧᑦ ᓂᕿᓄᑦ ᐊᐅᓚᑦᑎᔪᓐᓇᓂᖅᓴᐅᓗᑎᒃ, ᓲᕐᓗ ᐃᒪᐃᑦᑐᓂᒃ: 

ᐃᒋᐅᖅᑲᐃᕙᓪᓗᑎᒃ ᓂᕆᔭᒃᓴᐅᖏᑦᑐᓂᒃ ᐊᒻᒪ ᓱᕋᓕᖅᑐᓂᒃ ᓂᕿᓂᒃ ᓂᐅᕕᕐᕕᐅᑉ ᐃᓕᔾᔨᕕᖏᓐᓂᒃ. 

ᑲᒪᒋᔭᐅᑦᑎᐊᕐᓗᑎᒃ ᓂᕿᐅᔪᑦ ᐊᐅᓪᓚᖅᑎᑕᐅᑎᓪᓗᒋᑦ ᑲᒪᒋᔭᐅᑎᓪᓗᒋᓪᓗ; ᐊᒻᒪ 

ᑎᑭᓴᕋᐃᓐᓂᖅᓴᐅᑎᑕᐅᕙᓪᓗᑎᒃ ᓱᕋᔭᒃᑐᑦ ᓂᕿᐅᔪᑦ. 

6. ᑲᔪᖏᖅᓴᐃᑲᓐᓂᕐᓗᑎᒃ ᓴᖅᑮᓂᕐᒧᑦ ᓂᕿᓂᒃ ᓄᐊᑦᑎᕕᐅᔪᓂᒃ. 

7. ᐱᓕᕆᖃᑎᖃᕐᓗᑎᒃ ᒐᕙᒪᒃᑯᓐᓂᑦ ᐊᒻᒪ ᐊᓯᖏᓐᓂᒃ ᒐᕙᒪᐅᓐᖏᑦᑐᓄᑦ ᑲᑐᔾᔨᖃᑎᒌᖑᔪᓄᑦ ᑕᒪᓐᓇ 

ᐃᓅᓯᐅᔪᖅ ᐱᐅᓯᒋᐊᒃᑲᓂᖁᓪᓗᒍ ᐅᑭᐅᖅᑕᖅᑐᒥᐅᓄᑦ. 

 

ᓕᓯ ᐅᖃᖅᑐᓂ ᓄᖅᑲᐅᓯᖃᓚᐅᖅᑐᖅ ᐊᒃᓱᕈᕆᐊᒃᑲᓐᓂᐅᑕᐅᔪᓐᓇᖅᑐᒥᒃ ᑲᑎᒪᕐᔪᐊᖃᑕᐅᔪᓄᑦ ᑕᕝᕙᓂ ᐅᓪᓗᓂ 

ᐱᖓᓱᓂᒃ ᐃᓱᒪᒃᓴᖅᓯᐅᖁᓪᓗᒋᑦ ᓂᕿᒃᓴᖃᑦᑎᐊᕐᓂᕐᒧᑦ ᑕᐃᒃᑯᐊ ᐃᓱᒪᒋᓗᒋᑦ ᑳᑉᐸᑦᑐᑦ ᐅᑭᐅᖅᑕᖅᑐᒥ 

(ᐊᔾᔨᓐᖑᐊᖅ 17). 

 

ᐊᔾᔨᓐᖑᐊᑦ 15. ᑕᐃᕕᑦ ᐅᐃᓪᒪᓐ ᓂᓪᓕᐊᔪᖅ 

ᑭᒡᒐᖅᑐᐃᓪᓗᓂ ᑐᑭᓯᒋᐊᕐᕕᒻᒥᑦ. 

 

ᐊᔾᔨᓐᖑᐊᑦ 16. ᓕᓯ ᐸᐸᑦᓯ ᐊᒻᒪ ᐃᐅᕆᒃ ᔫᒥ 

ᓂᓪᓕᐊᔪᒃ ᑭᒡᒐᖅᑐᐃᓪᓗᓂ ᐃᓚᓐᓂᒃ ᓂᕆᑎᑦᑎᓂᖅ. 

ᐊᔾᔨᓐᖑᐊᑦ ᓂᐱᖃᖅᑎᑕᐅᓂᖏᓐᓄᑦ ᑕᑯᒃᓴᐅᑎᑦᑎᓂᖅ 

ᖃᐅᔨᒋᐊᕆᑦ ᖃᐅᔨᓴᕐᕕᐅᔪᖅ ᐅᖃᐅᓯᖃᓚᐅᕐᒥᔪᖅ ᖃᐅᔨᔭᐅᓚᐅᖅᑑᓐᓂ ᐊᔾᔨᓐᖑᐊᑦ ᓂᐱᖃᖅᑎᑕᐅᓂᖏᓐᓄᑦ 

ᐱᓕᕆᐊᖑᔪᒥ ᐃᖃᓗᓐᓂ (ᐊᔾᔨᓐᖑᐊᑦ 18 ᐊᒻᒪ ᐅᐃᒍ H). ᑖᒃᑯᐊ ᐊᔾᔨᓐᖑᐊᖑᔪᑦ, ᐊᔾᔨᓕᐅᖅᑕᐅᖃᑦᑕᓚᐅᖅᑐᑦ 

ᐃᖃᓗᒻᒥᐅᓂᑦ, ᐊᒻᒪ ᐅᖃᐅᓯᕆᔭᐅᖃᑦᑕᓚᐅᖅᑐᑦ, ᐃᖃᓗᒻᒥᐅᓂᑦ, ᑕᑯᒃᓴᐅᑎᑕᐅᓚᐅᖅᑐᑦ ᑲᑎᒪᕐᔪᐊᕐᓂᕐᒥᒃ, 

ᓂᐱᖃᓕᖅᑎᑕᐅᓪᓗᑎᒃ ᑕᖅᑲᒃᑯᐊ ᐃᓄᐃᑦ ᓂᕆᔭᒃᓴᖃᖅᐸᖏᑦᑐᑦ. 

 

ᐊᔾᔨᓐᖑᐊᑦ ᓂᐱᖃᖅᑎᑕᐅᓂᖏᑦ ᐃᓚᐅᔪᒪᔪᓄᑦ ᖃᐅᔨᓴᕈᑕᐅᓯᒪᒧᑦ ᐊᑐᖅᑐᓂᒃ 

ᐊᔾᔨᓐᖑᐊᓂᒃ ᖃᐅᔨᓇᓱᐊᖅᑐᑎᒃ ᐱᒻᒪᕆᐅᔪᓂᒃ. ᑕᒪᓐᓇ ᐊᑐᖅᑕᐅᔪᖅ 

ᐱᕕᖃᖅᑎᑦᑎᔪᖅ ᓄᓇᖃᖅᑐᓂᒃ ᓂᐱᓕᐅᕈᓐᓇᕐᓗᑎᒃ, ᑕᑯᔪᓐᓇᕐᓗᑎᒃ, ᐊᒻᒪ 

ᐅᖃᐅᓯᖃᕈᓐᓇᕐᓗᑎᒃ ᑭᓱᑐᐃᓐᓇᕐᒥ ᐊᔾᔨᓐᖑᐊᑎᒍᑦ, ᐊᒻᒪ ᐅᖃᐅᓯᖃᕐᓗᑎᒃ 

ᖃᐅᔨᔭᒥᓂᒃ ᑲᑐᔾᔨᓪᓗᑎᑦᒃ. ᑕᑯᓐᓇᓪᓚᕆᓪᓗᒋᑦ ᖃᐅᔨᓯᒪᔭᖏᑦ, ᐱᒻᒪᕆᐅᓂᖏᑦ 

ᐅᖃᐅᓯᐅᑦᑎᐊᕈᓐᓇᕐᒪᑕ ᑕᒪᒃᑮᓐᓄᑦ ᐊᑐᐊᒐᓕᐅᖅᑎᓂᒃ ᐊᒻᒪ ᐊᓯᖏᓐᓂᒃ 

ᓄᓇᖃᖅᑐᓂᒃ. ᐊᔾᔨᓐᖑᐊᓄᑦ ᓂᐱᖃᖅᑎᑦᑎᓂᕐᒧᑦ ᐱᓕᕆᐊᖑᔪᑦ ᐱᔾᔪᑎᖃᖅᑐᑦ 

ᓂᕆᔭᒃᓴᖃᑦᑎᐊᕐᓂᕐᒧᑦ ᑲᒪᒋᔭᐅᓯᒪᓕᖅᑐᖅ ᐃᖃᓗᓐᓂ, ᐊᒻᒪ ᐃᓚᖏᑦ 

ᖃᐅᔨᔭᐅᔪᑦ ᑕᑯᒃᓴᐅᑎᑕᐅᔪᑦ ᑕᕝᕙᓂ. ᐃᓚᐅᖃᑕᐅᔪᑦ ᑎᑎᕋᖁᔭᐅᓚᐅᖅᑐᑦ 

ᐅᑯᓂᖓ ᐊᐱᖅᑯᑕᐅᔪᓂᒃ: 

“ᖃᓄᐃᓕᐅᕐᓂᑎᑦ ᖃᐅᑕᒫᑦ ᐃᓄᓯᕐᓂ ᐊᑦᑐᐃᓂᖃᖅᐸᑉᐸᑕ ᖃᓄᐃᑦᑐᒥ 

ᓂᕆᓂᕐᓄᑦ ᐊᒻᒪ ᖃᓄᑎᒋ ᓂᕆᓪᓗᑎᑦ?” 

“ᖃᓄᐃᓕᐅᕐᓂᑎᑦ ᖃᐅᑕᒫᑦ ᐃᓅᓯᕐᓂ ᐊᒻᒪ ᓯᓚᑦᑎᓐᓃᑦᑐᑦ ᐊᑦᑐᐃᓂᖃᖅᐸᒃᐸ 

ᐃᕝᕕᑦ ᐃᒃᐱᒋᔭᖓᓂ?” 

 

ᐊᔾᔨᓐᖑᐊᑦ 17. ᑲᑎᒪᔾᔪᐊᖃᑕᐅᔪᑦ ᓈᓚᑦᑐᑦ ᐅᖃᖅᑎᒋᔭᐅᔪᓂᒃ ᖃᔪᖅᑐᕐᕕᒻᒥᑦ. 

“ᑲᑐᔾᔨᓪᓗᑕ ᑕᐅᑐᓐᖑᐊᖅᑕᕗᑦ ᐃᓚᒋᔭᐅᔪᑦ ᖃᐅᔨᓴᖅᑕᐅᓂᖏᓐᓄᑦ” 

ᓯᕗᓪᓕᐅᔾᔭᐅᖁᔭᐅᔪᑦ ᓂᕆᔭᒃᓴᖃᑦᑎᐊᕐᓂᕐᒧᑦ ᐱᒋᐊᕈᑕᐅᕙᓪᓕᐊᔪᑦ, ᐱᓕᕆᐊᑦ, ᐅᕝᕙᓗ ᐃᑲᔪᕈᑕᐅᔪᑦ 

ᐱᔭᐅᓯᒪᔪᑦ ᐊᒥᓱᑲᓪᓚᐅᔪᓂ ᓄᐊᑕᐅᔪᑦ ᑐᓂᔭᐅᓪᓗᓂᓪᓗ ᐃᒪᐃᓕᖓᓪᓗᒋᑦ “ᑲᑐᔾᔨᓪᓗᑕ ᑕᐅᑐᒐᕗᑦ 

ᐃᓚᒋᔭᐅᓂᕐᒧᑦ ᖃᐅᔨᓴᕐᓂᕐᒧᑦ” ᑐᓂᐅᖅᑲᖅᑕᐅᓚᐅᖅᑐᖅ ᐊᑐᓂᑦ ᑲᑎᒪᕐᔪᐊᖃᑕᐅᔪᒧᑦ (ᐅᐃᒍ E). 

 

ᐃᓚᒋᓪᓗᒍ ᐅᖃᐅᓯᐅᓚᐅᖅᑐᓄᑦ ᐃᓱᒪᒋᔭᐅᔪᓂᒃ ᐅᖃᐅᓯᖃᓚᐅᖅᑎᓪᓗᒋᑦ, ᑖᓐᓇ ᑎᑎᕋᖅᓯᒪᔪᖅ ᐊᒻᒪ 

ᐃᓚᐅᓂᕆᓚᐅᖅᑕᖏᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑎᒪᕐᔪᐊᕐᓂᐅᔪᖅ ᑭᒡᒐᖅᑐᐃᔪᖅ ᐃᕝᕕᑦ 

ᓂᓪᓕᐊᓂᕆᔭᖓᓂᒃ ᐱᕙᓪᓕᐊᔭᐅᓂᖓᓄᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ. 

 

ᐅᓪᓘᒃ 1 ᐊᒻᒪ 2:  ᑲᑎᒪᕐᔪᐊᓂᕐᒥᒃ ᑲᑎᒪᖃᑕᐅᑎᓪᓗᑎᑦ, ᓇᓗᓇᐃᖅᓯᓪᓗᑎᒃ ᓇᓕᐊᒃ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᑕ ᐊᑐᓂᑦ ᐱᔭᐅᕙᓪᓕᐊᓇᓱᐊᖅᑐᑦ ᓇᓗᓇᖅᑕᐅᓯᒪᕙᒌᖅᑐᑦ, ᐅᕝᕙᓗ ᐃᓕᓐᓂᒃ 

ᐃᓚᓯᑐᐃᓐᓇᕐᓗᑎᑦ. 

 

ᐊᔾᔨᓐᖑᐊᑦ 18. ᓂᕈᐊᖅᑐᑦ ᐊᔾᔨᖑᐊᒃᑯᑦ ᓂᐱᖃᐅᑕᐅᔪᒥᒃ ᑕᑯᒃᓴᐅᑎᑕᐅᔪᒥᒃ. 

ᐃᓱᓕᑦᑎᓪᓗᒍ ᐅᓪᓗᖅ 2: ᐱᓐᓇᔭᓪᓗᑎᒃ ᓂᕈᐊᕋᓱᐊᕐᓗᑎᑦ ᖁᓕᓂᒃ ᐱᒋᐊᕈᑎᒃᓴᐅᔪᓐᓇᖅᑐᓂ 

ᐱᒻᒪᕆᐅᔪᕆᔭᕐᓂᒃ, ᐊᒻᒪ ᓇᓗᓇᐃᖅᑐᕐᓗᒋᑦ 1-ᒥᑦ 10−ᒧᑦ ᑕᒪᓐᓇ ᐱᔭᕇᖅᐸᑦ, ᑐᓂᓗᒍ ᖃᐅᔨᓴᕈᑎᒥᓂᐅᔪᖅ!    

 

ᐅᓪᓗᖅ 3:  ᑲᑎᒪᕐᔪᐊᓂᕐᒧᑦ ᑐᑭᒧᐊᑦᑎᑦᑎᔨᐅᒧᑦ ᑲᑐᔾᔨᓂᐊᖅᑐᑦ ᖃᐅᔨᔭᐅᔪᓂᒃ ᖃᐅᔨᓴᕈᑕᐅᔪᓂᒃ ᐊᒻᒪ 

ᐅᖃᐅᓯᐅᓚᐅᖅᑐᓂ ᐅᓪᓗᓂ ᓯᕗᓪᓕᖅᐹᒥᒃ ᐊᒻᒪ ᐊᐃᒃᐸᖓᓂ, ᐊᒻᒪ ᐊᖏᖃᑎᒌᓪᓗᑕ ᓇᓕᐊᒃ 

ᐱᒋᐊᖅᑕᐅᕙᓪᓕᐊᓂᐊᖅᑐᑦ ᐱᒻᒪᕆᐅᑎᑕᐅᒻᒪᖔᑕ ᐱᖃᓯᐅᔾᔭᐅᔪᓐᓇᕐᓗᑎᒃ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ 

ᐅᐸᓗᖓᐃᔭᕐᓂᕐᒧᑦ. 

 

ᑕᒪᒃᑯᐊ ᖃᐅᔨᔭᐅᔪᑦ ᓄᐊᑕᐅᓂᐊᖅᑐᑦ ᐊᒻᒪ ᐃᓱᒪᒋᔭᐅᒋᐊᕐᓗᑎᒃ ᐅᐸᓗᖓᐃᔭᐃᕙᓪᓕᐊᓕᖅᐸᑕ. 

 

 

ᓂᕿᓕᐅᕐᓂᕐᒧᑦ ᓴᖅᑭᔮᖅᑎᑦᑎᒋᐊᕐᓂᖅ 

ᓄᑖᖑᔪᖅ ᑲᑐᔾᔨᖃᑎᒌᓐᓂᐅᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ 

ᐅᑭᐅᖅᑕᖅᑐᒥ ᓂᐅᕕᕐᕕᐅᔪᑦ ᓴᖅᑮᓯᒪᓕᖅᑐᖅᑦ ᖁᓕᐅᔪᓂᒃ ᓂᕿᑦᑎᐊᕙᓕᐅᕐᓂᕐᒧᑦ ᒪᓕᒐᐅᔪᓂᒃ7 

ᓴᖅᑭᔮᖅᑎᑦᑎᓂᐅᔪᖅ ᖃᓄᖅ ᓂᕿᓕᐅᕈᓐᓇᕐᓂᕐᒧᑦ ᐊᔪᓐᖏᓐᓂᕐᒧᑦ ᐊᒻᒪ ᓂᕿᑦᑎᐊᕙᐅᔪᓂ ᓇᓗᓇᐃᖅᓯᒪᔪᓂ 

ᑕᖅᑲᒃᑯᓄᖓ ᓄᓇᕗᒻᒥᐅᑕᐅᔪᓄᑦ. ᓂᐅᕕᖅᑎᒃᑯᑦ ᐊᒻᒪ ᑯᐊᐸᒃᑯᑦ ᐃᓚᒌᓴᒃᑯᑦ ᐱᖃᑎᖃᖅᑐᑎᒃ ᐊᒥᓱᑲᓪᓚᐅᔪᓂᒃ 

ᓂᐅᕕᕐᕕᖁᑎᖃᖅᑐᓂᒃ, ᐱᓕᕆᖃᑎᖃᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ 

ᐊᖏᕐᓂᐊᕐᓗᑎᒃ ᓂᕿᓕᐅᕐᓂᕐᒧᑦ ᒪᓕᒐᐅᔪᓂᒃ ᐊᒻᒪ ᓄᓇᕗᒻᒥ ᓂᕿᑦᑎᐊᕙᓐᓄᑦ ᒪᓕᒐᐅᔪᒥᒃ ᓄᓇᕗᒻᒥ. 

ᑲᑐᔾᔨᖃᑎᒋᓐᓂᐊᖅᐸᑕ, ᑕᐃᒃᑯᐊ ᐅᓪᓗᕈᒻᒥᑕᕐᓇᐅᔪᑦ ᓂᕆᔭᒃᓴᐅᓚᐅᖅᑐᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ 

ᑲᑎᒪᕐᔪᐊᕐᓂᕐᒥ ᐊᑐᓚᐅᖅᑐᑦᐱᖓᓱᓂᑦ ᑕᕝᕙᓐᖓᑦ ᖁᓕᓂ ᓂᕿᓕᐅᕐᓂᕐᒧᑦ ᒪᓕᒐᕐᓄᑦ, ᐱᖃᐅᓯᑎᓪᓗᒋᑦ ᐃᒐᐅᑉ 

ᐃᓗᐊᒍ ᐆᓯᒪᔪᖅ ᐃᖃᓗᒃ8, ᑐᒃᑐᒥᓂᖅ ᓯᖃᓕᓯᒪᔪᖅ9, ᐊᒻᒪ ᓂᕿᓕᒃ ᐃᓇᓗᐊᖑᔭᑦ ᓰᓯᓖᑦ10 (ᐊᔾᔨᓐᖑᐊᑦ 19). 

 

 
 

  

                                                             
7 http://www.hss.gov.nu.ca/en/yourhealthnunavutnutrition.aspx  
8 http://www.hss.gov.nu.ca/PDF/quickbaked%20char.pdf  
9 http://www.hss.gov.nu.ca/PDF/cariboustew&barley.pdf  
10 http://www.hss.gov.nu.ca/PDF/meaty%20macaroni&cheese.pdf  

ᐊᔾᔨᓐᖑᐊᑦ 19. ᐃᖅᑲᓇᐃᔭᖅᑎᐅᔪᑦ ᓂᕆᑎᑦᑎᔪᑦ ᐃᓇᓱᐊᖑᔭᕐᓂᒃ ᓯᓯᖃᖅᑐᓂᒃ ᓂᕿᖃᖅᑐᓂᓪᓗ. 

 

http://www.hss.gov.nu.ca/en/yourhealthnunavutnutrition.aspx
http://www.hss.gov.nu.ca/PDF/quickbaked%20char.pdf
http://www.hss.gov.nu.ca/PDF/cariboustew&barley.pdf
http://www.hss.gov.nu.ca/PDF/meaty%20macaroni&cheese.pdf

ᑐᕝᕚᑭᒥ ᐊᑐᓗᐊᓐᖏᓐᓂᖅ ᐊᒻᒪ ᓂᕆᔭᒃᓴᖃᑦᑎᐊᕐᓂᖅ 

ᓄᓇᕗᒻᒥ ᓂᕆᔭᒃᓴᖃᑦᑎᐊᓂᕐᒧᑦ ᑲᑎᒪᕐᔪᐊᓂᖅ ᐊᑕᐅᑦᑎᒃᑰᓚᐅᖅᑐᖅ ᑲᓇᑕᒥ ᓯᒡᒐᓕᐊᖅᑐᕐᓇᐅᑎᓐᓇᒍ 

ᐱᓇᓱᐊᕈᓯᖓ. 2012−ᖑᑎᓪᓗᒍ, ᓄᓇᕗᒻᒥᐅᑦ ᑮᓇᐅᔭᐃᓚᐅᖅᑐᑦ $4.3 ᒥᓕᐊᓂᒃ ᑐᕝᕚᑭᓄᑦ.  

ᖃᐅᔨᓴᕈᑕᐅᓯᒪᒧᑦ ᖃᐅᔨᔭᐅᓯᒪᓕᖅᑐᑦ ᐃᓐᓇᕐᒥ ᐃᓪᓗᒥᐅᖃᑎᖃᖅᑐᓂ ᓯᒡᒐᓕᐊᖅᑐᓲᒥᒃ ᑖᒃᑯᐊ ᐃᓪᓗᖃᖅᑐᑦ 

ᓂᕆᔭᒃᓴᖃᓐᖏᓐᓂᖅᓴᐅᓕᖅᐸᑦᑐᑦ11. ᑕᒪᓐᓇ ᖃᐅᔨᔭᐅᒃᑲᓐᓂᖁᓪᓗᒍ, ᓐᓂᐊᖃᕐᓇᖏᑦᑐᓕᕆᔨᒃᑯᑦᐃᓄᓕᕆᔨᒃᑯᓪᓗ 

ᑐᕝᕚᑭᓕᕆᓂᕐᒧᑦ ᐱᓕᕆᔨᖏᑦ ᓴᓇᓚᐅᖅᑐᑦ ᓱᓕᔪᓂᒃ ᑎᑎᕋᖅᓯᒪᔪᓂᒃ ᖃᓄᖅ ᓯᒡᒐᓕᐊᒥᒃ ᓄᖅᑲᐅᔾᔨᓗᓂ 

ᓂᕆᔭᒃᓴᖃᑦᑎᐊᓂᕐᒧᑦ ᐱᒋᐊᕈᑕᐅᕙᓪᓕᐊᔪᓐᓇᕐᒪᑦ. (ᐊᔾᔨᓐᖑᐊᑦ 20).  

 

 

 

                                                             
11 Cutler-Triggs, C., Fryer, G. E., Miyoshi, T. J., and Weitzman, M. (2008). Increased Rates and Severity of Child and Adult 
Food Insecurity in Households with Adult Smokers. Archives of Pediatrics & Adolescent Medicine. 162(11): 1056-1062. 

ᐊᔾᔨᓐᖑᐊᑦ 20. ᑕᕝᕚᑭ ᓂᕿᒃᓴᖃᑦᑎᐊᕐᓂᕐᒧᑦ ᑐᓂᐅᖅᑲᐃᓂᕐᒧᑦ ᑐᓂᐅᖅᑲᖅᑕᐅᓚᐅᖅᑐᑦ ᐃᓚᒋᓪᓗᓂᔾᔪᒃ 

ᑲᑎᒪᓂᕐᔪᐊᓂᕐᒥ ᐃᓗᐊᓃᖃᑕᐅᔪᓄᑦ. 

 “ᑕᕐᕆᔮᒃᓴᑦ ᐃᓱᒪᒃᓴᖅᓯᐅᕈᑎᒃᓴᑦ” 

ᖃᐅᔨᕚᓪᓕᑎᑦᑎᓇᓱᐊᕐᓗᓂ ᓂᕿᒃᓴᖃᑦᑎᐊᕐᓂᕐᒥᒃ, ᑕᕐᕆᔭᕐᕕᐅᔪᖅ ᐊᒻᒪ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᖑᔪᑦ ᑕᑯᒃᓴᐅᑎᑦᑎᓚᐅᖅ “ᑕᕐᕆᔮᖑᔪᓂᒃ ᐃᓱᒪᒋᔭᒃᓴᐅᔪᓂᒃ” ᐅᓐᓄᖓᓂ ᔮᓐᓄᐊᕆ 22, 2013. 

ᑕᒪᓐᓇ ᒪᑐᐃᖓᓚᐅᖅᑐᖅ ᑭᒃᑯᑐᐃᓐᓇᑦᑎᐊᓄᑦ ᐊᑭᖃᕐᓇᓂ, ᐊᒻᒪ ᐱᖃᓯᐅᔨᓚᐅᕐᒥᔪᑦ ᐊᔾᔨᒌᓐᖏᑦᑐᓂ ᓂᖀᑦ 

ᒥᒃᓵᓅᖓᔪᓂᒃ ᑕᕐᕆᔮᒃᓴᐅᔪᓂ ᐅᓂᒃᑳᖅᓯᒪᔪᓂᒃ (ᐊᔾᔨᓐᖑᐊᑦ 21). 

 

 
 

 
ᐊᔾᔨᓐᖑᐊᑦ  21. “ᑕᕐᕇᔮᑦ ᐃᓱᒪᒃᓴᖅᓯᐅᕈᑕᐅᔪᑦ” ᐊᕙᓗᒥᐅᑕᐅᔪᑦ. 

ᓄᓇᓕᓐᓂ ᓂᕆᕕᔾᔪᐊᕐᓂᖅ 

ᓄᓇᕗᒻᒥ ᓂᕿᒃᓴᖃᑦᑎᐊᓂᕐᒧᑦ ᑲᑎᒪᕐᔪᐊᕐᓂᐅᔪᖅ ᒪᑐᓚᐅᖅᑐᑦ ᔮᓐᓄᐊᕆ 24, 2013−ᒥ. ᖁᕕᐊᓱᒍᑎᒋᓗᒍ 

ᑲᔪᓯᑦᑎᐊᕐᓂᐅᓚᐅᖅᑐᖅ, ᓄᓇᓕᓐᓂ ᓂᕆᕕᔾᔪᐊᖅᑎᑕᐅᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᓂᒃ. ᖃᓂᒋᔭᖓᓂ 150 ᐃᖃᓗᒻᒥᐅᑦ ᖃᐃᓚᐅᖅᑐᑦ ᐊᒻᒪ ᐊᒃᓱᐊᓗᒃ ᒪᒪᖅᓴᖅᑐᑎᒃ 

ᐃᓄᒃᓯᐅᑎᓂᒃ ᓂᕿᓂᒃ ᑕᐃᒃᑲᓂ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ (ᐊᔾᔨᓐᖑᐊᑦ 22 & 23). 

 

 

  

ᐊᔾᔨᓐᖑᐊᑦ  22. ᐃᓄᐊᐱᒃ ᓵᒋᐊᖅᑐᖅ ᒪᒪᖅᓴᖅᑐᖅ 

ᐃᓄᐃᑦ ᓂᕿᖏᓐᓂᒃ ᓄᓇᓖᑦ 

ᓂᕆᕕᔾᔪᐊᖅᑎᑕᐅᑎᓪᓗᒋᑦ ᑖᒃᑯᓇᓐᖓᑦ ᓄᓇᕗᒻᒥ 

ᑐᓐᖓᕕᒃᑯᓐᓂᑦ ᐊᒻᒪ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. 

ᐱᕚᓪᓕᕈᑕᐅᕙᓪᓕᐊᓯᒪᔪᑦ ᐊᑲᐅᓯᒋᐊᖅᑎᑦᑎᓂᕐᒧᑦ 

ᐊᔾᔨᓐᖑᐊᑦ 23. ᐃᖃᓗᒻᒥᐅᑦ ᓂᕆᕕᔾᔪᐊᖃᑕᐅᔪᑦ. 

ᑭᖑᓪᓕᕐᒥ ᖃᓄᐃᓕᐅᕐᓂᖅ 

ᓄᓇᕗᒻᒥ ᓂᕆᔭᒃᓴᖃᕐᓂᕐᒧᑦ ᑲᑎᒪᕐᔪᐊᕐᓂᐅᔪᖅ ᑲᔪᓯᑦᑎᐊᕐᓂᖃᓚᐅᖅᑐᖅ. ᐅᓪᓗᐃᑦ ᐱᖓᓱᑦ ᐊᓂᒍᕐᖓᑕ 

ᐅᖃᖃᑎᒌᑦᑎᐊᓚᐅᖅᑎᓪᓗᒋᑦ 135−ᖑᔪᑦ ᑲᑎᒪᖃᑕᐅᔪᑦ, ᓴᖅᑮᓕᓚᐅᖅᑐᒍ ᐅᖃᖅᓯᒪᔪᒥᒃ 

ᓯᕗᓪᓕᐅᔾᔭᐅᖁᔭᐅᔪᓂᒃ ᒪᓕᑦᑐᓂ ᑕᒪᐃᓐᓄᑦ ᑕᐅᑐᓐᖑᐊᖅᑕᐅᔪᓂᒃ ᖃᓄᖅ ᓂᕆᔭᒃᓴᖃᕐᓂᖅᓴᐅᔪᓐᓇᕐᒪᖔᑕ 

ᓄᓇᕗᒻᒥ ᐱᓕᕆᖃᑎᒋᔭᕗᑦ. ᑖᒃᑯᐊ ᑎᑎᖅᑲᐅᔪᑦ ᐊᑐᕐᓂᐊᖅᑕᕗᑦ “ᑎᑎᕋᕐᓂᕐᒧᑦ ᒪᓕᒋᐊᖃᖅᑕᕗᑦ” ᓴᖅᑮᓂᕐᒧᑦ 

ᓄᓇᕗᒻᒥ ᓂᕿᓂᒃ ᓴᖅᑮᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ. 

 

ᐱᓕᕆᐊᒃᓴᐅᔪᖅ ᑕᕝᕙᓂ ᓄᖅᑲᖏᑦᑐᖅ. ᑭᓯᐊᓂᓕ, ᐱᒋᐊᓕᑕᐃᓐᓇᖅᑐᖅ. ᑕᒪᓐᓇ ᑲᔪᓰᓐᓇᖁᓪᓗᒍ 

ᑲᑎᒪᓂᐅᔪᒥᒃ, ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᑲᑎᒪᓂᐅᔪᖅ ᑲᔪᓯᓂᐊᖅᑐᖅ ᑭᖑᓪᓕᕐᒧᑦ ᑎᑎᕋᖅᐸᓪᓕᐊᓂᕐᒧᑦ 

ᓄᓇᕗᒻᒥ ᓂᕆᔭᒃᓴᖃᕐᓂᕐᒧᑦ ᐅᐅᐸᓗᖓᐃᔭᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑕᐅᔪᒥᒃ. ᑐᕌᕋᓱᐊᖅᑕᕗᑦ 

ᑭᒃᑯᑐᐃᓐᓇᕐᓂᒃ ᑐᓴᖅᑎᑦᑎᓗᑕ ᑎᑭᓐᓇᓱᐊᕐᓂᖓᓂᒃ ᔫᓂ 2013. 

 

ᓄᓇᕗᒻᒥ ᑲᑐᔾᔨᖃᑎᒌᖑᔪᓕᒫᑦ ᑕᐃᒫᒃᓴᐃᓐᓇᖅ ᐃᓱᒪᖃᖅᑐᑦ ᑐᕌᖅᑕᑎᓐᓂᒃ ᐊᒻᒪ ᐱᔪᒪᔭᑦᑎᓐᓂᒃ 

ᖃᐃᖁᔭᐅᓯᒪᔪᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᓄᑦ, ᐊᒻᒪ ᕿᓚᓈᖅᐳᒍᑦ 

ᐱᓕᕆᖃᑎᒋᓂᐊᕐᓗᑎᒃ ᐱᐅᓯᕚᓪᓕᖁᓪᓗᒍ ᓂᕿᒃᓴᖃᑦᑎᐊᕐᓂ ᓄᓇᕗᒻᒥ. 

 

 


